
Д Р У Ж Б А ,  СКРЕПЛГ. ННЛИ И ........ .
(Н а  чеченском in i.n u  )







и

Хожа-Ахьмад Берсанов

Ц1НЙЦА Ч1АГ1ДША
ДОТТАПША

ГРОЗНЫЙ
НОХЧ-ПАЛПАЙН КНИЖНИ ИЗДАТЕЛЬСТВО

1 9 8 6





КЪАСТАР

Ц хьана сарахь повестка яхьаш веара юьрта Советан деж ур­
им. Мохьмаде военкомате кхойкхура.

Повестка кара схьа а эцна, ешначул т1аьхьа, и яхьаш веанчун- 
на кхоана пхи сом делира Мохьмада.

— Иштта хаза  хета хьуна хьайга эскаре кхойкхуш? — хаьт- 
тира повестка яхьаш веанчо.

— Хаза хеташ ца хилча, ас пхи сом стенна, х1ун аьлла лур 
д ара  хьуна?

— Хьайна иштта лууш хилча, повестка яре а ца хьоьжуш, д е ­
ваха везаш  хиллера-кх. Шен лаамехь вохуьйташ а ма ду эскаре.

— Иза-м суна а, хьаха, хаьара. Д елахь а, заявлени а делла 
сайн лаамехь ваха сан аьтту бацара.

•— Х1унда? Муха бацара хьан аьтту?
— Кху хене валлалц  ша со кхиийча, болх бийриг ма-хилли, 

шена r lo  цадархьама, со воьду моьттар ма-дара сан девешина.
Д елахь  a, r lo  дан накъост а воцуш, иза буха а витина вахар 

суна сайна а г1иллакхехь ца хета-кх. Ткъа х1инца повестка еъча, 
со цунна гергахь бехказа ву. Со цунна бехказа воккхуш кхаъ ма 
бу ахьа суна беанарг. Б ак ъ  лоьй со?

— Хьо бакъ  лоь. Хьан пхи сом a c a r la  дойла, — д1авахара 
повестка яхьаш веънарг.

Мохьмаде повестка еанчу сарахь Рукъият т1ерг1ан сийна ж а ­
кетка а юьйхина, ц1иэ-къорза шола кортали а тиллина, аьрру 
пхьаьрсах к1удал а тесна, шозза а, кхузза а шовдана йисте хи 
эца еара. Гуттар а шех б1аьрг тоха цига вог1уш хилла Мохьмад 
шена ца гича сагатделира цуьнан. «Стенга вахана-техьа Мохьмад? 
Х1ун хилла висина техьа^иза, кхуза ца вог1уш?»

Хих юьзна к1удал белш т1е а йиллина, Рукъият ц1ехьа йог1уш 
дуьхьал кхеттачу шина йо1а забар  ечуха элира:

— Х1инца-м т1ехьийза к1ант эскаре а вахана, байлахь юьсур 
моьтту суна, Рукъият, хьо а.

— Муха? Мила воьду эскаре?

— Ой, хьуна х1инца а ца хезнера? М ассарна хууш ма ду вайн 
юьртара кегийнах эскаре новкъа бохуш, тховса Маретг1аьргахь 
д1ах1уттуш синкъерам буйла.

— Кегийнах эскаре буьгу бохуш-м суна а хезнера. Ц аьрца 
М охьмад ву-вац суна хиъна дацар-кх.

— Эх1ей, хьо а, хьаха, ю Мохьмадна хьакъ йоцуш, ледара йо1. 
Т1ехьийза к1ант эскаре воьдуш а да хууш йолчу хьох, х1ун дийр 
ду? Безамна цхьа а совг1ат а доцуш, новкъа валийта йоллу хьо 
иза? — 1оттар йнра йо1а.

Рукъият цхьана минотана йоьхна-а йнсира. Дог тохаделла, 
ойла карзахъяьлла  сагатделира цуьнан.

Ц1а ма-кхаьчча, к1удал охьа а х1оттийна, чехкка шен доттаг1 
Эльсмат йолчу яхара иза, цунна М охьмадах лаьцна х1умма а хез- 
ний хьажа.

Рукъията д1ахьахошшехь, доллучух а кхийтира Эльсмат.
— Мохьмаде повестка яийтар бакъ  ду. Тховса МаретгГаьргахь 

хуьлуш синкъерам а бу. Хьо а ялош цига йола аьлла-кх соьга.
— Хьан аьлла?
— М охьмада аьлла-кх.
— Цуо хьоьга алар-х дас, нанас йоуьйтур юй со?
— Йоуьйтур ю. Хьан дегара а, ненера а тоххарехь пурба даьк- 

кхина хьо цига яийта аьлла.
-— Ц аьрга  ала мила кхиъна?
— Ма ч1ог1а духе кхиа г1ерташ ю хьо! Мохьмада алийтина 

хир ду-кх, синкъерам вовшахтухуш болчу х1усамдайшка. Маьр- 
к1ажхенахь со хьо йолчу д1айог1ур ю, кийча хилалахь. Хьо-м ер 
яций-ц и басар, пудар меттах даьккхина, сеттиний, леллий...

— Со-м басар, пудар ца хьаькхча а яц ирча, — елакъеж ира 
йо1.

— Ирча-м ма яцара хьо, гомашан к1орни санна 1аьржа ю-кх, 
хьажа-г1апакх санна буьйда а ю...

— Со мухха елахь а, Мохьмадна езчахьана тоьар ду.
— Иза-м тховса аса хьоьгара схьавоккхур вара.
— Доттаг1чуьнгахь ямартло товш яц.
— Цу дела вазлор, везавелла суна иза сайн сил а дукха! Хьу­

на тГехьийзаш мукъана ма велара иза, я хьо сан доттаг1 ма елара.
— Ас хьуна вита мегар дац  иза, иштта и дага воьхна хьо 

хилча?
— Эх1ей, Рукъият, оццул вайшиъ г1иллакхах йоьхча, хьаха, 

ю цуо вайшиъ тергал а ца еш, ший а тесна юьтур. Иза-м, хьаха, ву 
яхь йолуш к1ант. «Ц къа цхьанне т1е а хьийзина, цунах г1уллакх 
ца хилча, цуьнан доттаг1чунна т1ехьаьвзина», шена олуьйтур до- 
луш хьаха вац иза-м. Ц улла а, Мохьмад суна дукха везаш сан 
нуц, сан гергара стаг хир ву. Со цуьнан стун-йиша а хир ю.

М аьрк1ажал т1аьхьо Маретаг1аьргахь синкъерам д1ах1оьттира. 
Ц у чохь бара Мохьмадца военкомате кхайкхина юьртахой Хали­



дов Сайд-Мохьмад, Ю спхаджиев Iycna, Сайдиев Шайхи. Маре- 
таг1еран доккхачу д1а чохь, паднаран йистехула охьахевшина 
мехкарий а, дарна дуьхьал бирзина 1аш кегийнах а бара. Пондар, 
вотий юкъа а даккхале, хелхаран бал болабалале, вовшашца къа- 
меле бевллера уьш. Повестка еанчех ялх-ворх1 ж им а стаг вара цу 
чу гулбеллачаьрца. Мохьмада кхоана делла пхи сом дуьйцура 
дара, юха а забаре а даьккхина.

— Ва Мохьмад, иштта ч1ог1а лаьара  хьуна эскаре заха? — 
хаьттира божарех цхьаммо.

— Л аьара-те. 1ийначу барзал, лелла цхьогал тоьлла олуш да 
хезна хьуна?

— Аренаш лело воллу хьо?
— Аренаш лело воллу.
— М ожачу ахьаран, хьеран т1улг санна йолу сискал, етта шу­

рин богийна чу а йиллина, гайт1е м1араш а хьоькхуш, чохь т1е- 
к1ел ваьлла 1уьллуш санна-м хнр дад  хьуна аренда хьелаш.

— И гайт1е м1араш а хьоькхуш, чохь бийшина 1оьхкурш, силу 
динчу чермех санна муьста хьожа а йог1уш, эцца пхьоьханахь 
хевшина 1аш бу-кх. Ненан куча юх а лаьцна, чохь 1ийначу к1антах 
къонах хилла меттиг да хаьа суна.

—- Къонах хила лаьа хьуна?
— Къонах хила а лаьа. Л аам ц а  бен х1умма а хуьлуш дад. Гуь- 

нарий, Сесанарий, Ш ирди-М ахкарий дехьа ваьлча дуьне муха ду 
хьаж а а воллу.

— й и сте  кхаччалц д1аваха дагахь вуй хьо?
— Мича йисте?
•— Дуьненан йисте.
— Дуьненан йисте кхаьчна стаг а ма да хаьа суна-м. Йисте 

д1акхачавелча, охьа чу-м хьожур вара со, цу бухахь х1ун ду 
хьажа.

— Эскаре-м воьду хьо. Т1ом хилахь, лата дезар дуй хаьий хьу­
на, Мохьмад?

— Д ера хаьа. Со кхин чорпеш яа хьагвелла воьду-м да моьтту 
хьуна? Л ата  1емина да хилча, т1аме вахча, т1ом бан а хуур дад. 
Т1ом хилахь, т1ом бийр бу, летар а ву. П ойсаркъин  к1ант мила ву 
а хоуьйтур ду.

— 1айт, горалера к1ант я I ! Д ог кура-м ду к1ентан!
— Т1аккха, ткъа? Соьда д1авола хьо. Аренда бен къонахчун 

хама хуур бац. Ас суо мила ву хоуьйтур ду хьуна, — забар  йора 
Мохьмада.

М охьмадера хьуьнар, доьналла, г1иллакхаш гучудийла мет- 
тигаш дуккха а яра. П у л л ак х  д ал л а  чохь доьзалхо воцуш висинчу 
воккхачу стагана, зудчунна мах а боцуш керт охура Мохьмада, 
шен говраца ирзера царна г1ад ц1а дахьара, кхаьрзина хьаьжк1аш 
хьера д1ахьой, охьуьйтура. М ало йоцуш а, нехан г1уллакх дан ка 
йолуш а к1ант вара иза. Н ахана чу са диллина волчу цуьнан ди­

калла  массеран а безам бохуьйтуш яра. «П ойсаркъин  Мохьмад» 
олий доккхачу дозаллица йоккхура Гуьнарчу наха шайн юьрта- 
хочун ц1е.

Сарахь шовдана йисте хи эца баьхкинчу мехкаршца захало а 
дийца, цхьацца забарш  еш, самукъа а даккха, кегийнах вовшах- 
кхеттачу хенахь, наггахь верг нислора йо1ана 1оттар еш, к1орша- 
ме дош олий, дашца вас еш. Ио1 йоьлхучу хьал т1е йоккхура ншт- 
тачо. Иштта меттиг 1оттаелча, муьлххачу а йо1ана вошаллина д1а 
а х1уттий, цунна вас йинарг ша дуьнен т1е валарх дохко воккхура 
цо, к1оршаме дош юха а оьцуьйтура, йо1 къинт1ера а йоккхура.

Юьхь т1ерачу хозаллех кхачам бина вацара Мохьмад, цуьнан 
деган хозалла, деган дикалла лоруш къастайора цо йо1. «Хаза хи- 
ларх, г1иллакх доцчу, оьзда йоцчу йо1е сан безам бац» — олура 
цуо ша а.

Тховса синкъераме баьхкинчу мехкаршка а иштта б1аьрг кхо- 
буш вара иза.

Эльсмата пондар а локхуш д1ахьора синкъерам.
— Эльсмат, айхьа гуттар а локхуш йолу ладуг1у йиш лакха- 

хьа, — шена езаш йолу ладуг1у йиш лакхийтира Мохьмада 
цуьнга.

— Мохьмад, хьо сарахь шовдана йисте ма ца веара. Х1инцал- 
ца, вог1уш ма вара хьо цига, — элира Рукъията чохьболчех леч- 
къа а ца деш.

— Со йиша-вешийн, баккхийчеран 1одика еш вара, кхана суо 
кхуьур воцу дела.

— 1одика ян езаш кхин цхьа а висирий хьан?
— Цхьаъа-м йисира. — Рукъиятехьа иза кхетош корта лас- 

тийра Мохьмада. — Суо новкъа волуш, кханалера 1уьйре йитина 
ас цуьнан 1одика ян.

— Кхуьур вуй хьо? Н овкъа маца вала деза хьан?
— Барх1 сахьт долуш новкъа вала деза. Bopxl сахьт даьлча 

со шовдана йистехь а хир ву.
Рукъият кхийтира Мохьмадан дагахь  долчух.
Буьйса юкъал т1ех яьлча д1абуьйхира синкъерам.
1уьйранна ворх1 сахьт даьлча, шовдана йисте хи эца еара Р у ­

къият. Цу буьйсанна цкъацкъа елха а йоьлхуш, ойланаш еш, наб 
ца кхеташ, сахуьленга яьллера иза. Д елахь а, 1аламо цунна елла 
хазалла , шера хьаж, 1аьржа б1аьргаш, ц1оцкъамаш, жима бат, 
1уьйранна х1оьттинчу екъчу шелоно ц1ийина беснеш, шен йоккха- 
чу исбаьхь-аллех йохаза яра.

Пхьаьрсах к1удал а тесна, сихачу боларехь шовдана йисте хи 
эца йог1ура йо1. Х1инца иза хи оьшуш ца florlypa. Лога к1елахула 
баьккхина т1ам, т1ехьа а тосуш, тиллинера цо шолан кортали. 
Т1ерг1ан жакеткин пхьуьйшан юьхьигаш цкъа т1е-к1ел йохуш, 
хьала карчийнера цо. Х1инцца кхиъна яьллачу цуьнан дег1, кхоч- 
чуш йоТстеган кепе дирзинера. Сийначу жакеткийца йог1уш а,

яра цунна т1ера до1ахан басахь шолан юбка. П хьаьрсах к1удал а 
тесна, даг т1е диллинчу куьйга лаьцна бахьаш цхьа ж има шад а 
бара цуьнгахь.

Ш овдана йистехь М охьмад гича, Рукъиятан  дог тохаделира. 
Х1инццалц схьа Мохьмадна ша езаш  хиларх шеко ца хиллехь а, 
х1инца кхин а ч1ог1а даго къобал вора иза. «Массарел а дукха со 
еза-кх цунна. Юьртах волуш генара некъ юьхьар лоцуш, езаш 
къастийнарг со ю-кх цуьнан. Сайниг ву-кх иза. Сан яхар цуьнца 
хир ду-кх...» — ойла йора йо1а.

— 1уьйре дика хуьлда хьан, Мохьмад! Хьо дукха-м ца латтий
ас!

— Д иканца дукха ехийла, Рукъият. Д укха ца латтий. К ъаста 
деза хан ма герга ю. Цхьана яккха хан ма к1езиг йисна вайшин- 
нан. С хьахьажахьа цкъа соьга, хьайн юьхь-сибат гайтахь суна... 
Ас юьхьара лаьцна некъ доза тоьхна бац. Бакъду, сайн даг чохь 
ас д1ахьош цхьа безам бу. И безам ас сайца кхобур бу. Ц у  беза- 
мо сайна латто йолу деган йовхо шеко йоцуш д1аяхьа а лаьа  суна. 
Х1ун олу ахьа соьга, Рукъият?

— Ахьа бохург дийр ду аса-м, хьуна х1ун лаьа хиъча.
— Суна хьо сайн дола яккха лаьа, со ц1аверззалц, кхечанхьа 

маре ца йоьдуш, хьо 1ахь.
— Со кхечуьнга маре rlyp  яц. Хьо ц1а варе хьоьжур ю...
— М арш а 1ойла хьо, сан хьоме Рукъият. Со виц ма велахь. 

Кху шовдана йисте хьуо мосазза еа, x lap a  билгало тергал- 
елахь, — кхоссавелла схьа лаьцна кхуран дакъаделла  га кагдира 
цо.

— Ас хьо вицвийр вац. М арш а г1ойла хьо, Мохьмад! Могуш- 
маьрша лелийла. М аьрша ц1а а воьрзийла! Сайн безамана, цхьа 
жима совг1ат дала пурба лой ахьа?

— Ж и м а совгГат дац, доккха совг1ат ду суна, хьан карара  
схьаэцнарг, сирникийн ботт бен яцахь а.

Мерах хьокху дарин йовлакх, ц1ечу бархатан кисет, доьллуш 
долу «Казбек» цигаьрканийн г1утакх, к1айчу т1ерг1ан каранаш, 
пазаташ  елира Рукъията Мохьмадна, шен карарчу ларчин юккъе 
хьарчийна.

Ш аьргех хиш а легаш, шена везачу к1антах къаьстина, ц1ехьа 
йирзира йо1.

ЭСКАРЕ ВОЛУШ

И за дара 1939-чу шеран ноябрь беттан 28-чу дийнахь.
Гуьнара юьртан Советан председатель Арсанов Л а л а  хьалха 

а волуш, Ведана военкомате баха арабевлира Щ ечу  Эскаре кхай- 
кхина кегийрхой.
Говрашкахь бара уьш. Ц аьрца М охьмад а вара шен борачу ди- 
нахь.

Хецца, йорг!ахь йоьлхура уьш т1ехьболу говраш. Вовшашка 
забарш  а еш, кар-кара луш, цигаьрканаш  а уьйзуш, д1аоьхура 
к!ентий. Ц аралахь  къаьсттина самукъане а, велавелла-векхавел- 
ла  а вара Мохьмад.

— Схьаверзал, Гуьнара юьртда, Арсан во1 Л ала! Хьуна дийца 
а, со дага ван а х1ума дита воллу со, — шен дин, юьстах а тесна, 
Ахка хи чухула хьалахаьхкира Мохьмада. Йистошца ша а бина, 
шийла дара  ламанан  хи. Динан бергаша д1адеттачу хих, х1аваэхь 
дарц  г1уьттура. Н едеттачу  шийлачу хино Мохьмадан юьхь а, т1е- 
ра бедарш а яшийнера. Хинна дуьхьала хаьхкина, хьала а вахана, 
хаьхкина юха охьавог1учу хенахь, юьхках ког а тасабелла, говр 
бертал кхийтира, хьалхашха дГакхоьссина, Мохьмад хи чу а ту- 
хуш.

Мохьмад вашийра. М ачаш  чу а хи кхаьчнера. Ярташна генахь 
бара уьш. М охьмадна т1ера бедарш якъо меттиг яцара. Я хий- 
цина т1еюха, новкъа яьккхина кхин йовха а,, шийла а бедар яцара 
цуьнгахь а, я цуьнан накъосташкахь а. Оцу сохьта ша беш лаьт- 
тара Мохьмадна т1ерачу бедарех. Д агалец арх  М охьмад шелоно 
х1аллаквечуьра к1елхьара ваккха цхьаъ бен дан х1ума ца карий- 
ра накъосташна.

— Мохьмад, хьо говра хиъча мегар вац, вахьор ву. П а ш  
уьдуш ван веза, — элира Лала.с.

П а ш  уьдуш, эххар а т1ера дохк а г1уьттуш, Ведана кхе- 
чира Мохьмад. Цигахь шена бевзачу нахехь т!ера х1умнаш 
схьа а яьхна, якъийра цо. Цунна хилларг военкоматехь 
хаийтира.

— Т1аккха, къона дошло, хи чуьра ч1ерий лоьцуш ву ца боху- 
ра хьо? — элира комиссаро, вела а луш.

— Хица некагдетп вара со, накъост комиссар.
— Метта веъний хьо? Ш елваларо новкъарло-м ца йина хьан 

могашаллина? Н овкъа валалур вуй хьо?
— И шело-м тоххарехь эккхийра, — воьлура Мохьмад. — Со 

новкъа вала кийча ву, накъост комиссар.
Веданан районехь а, г1алахь а, комиссино магош чекх а бевл- 

ла, салтийн эшелонца д1абахара к1ентий: Гайсуркаев Мохьмад,
Гуьнара Халидов Сайд-Мохьмад, Сайдиев Шайхи, Ю спхаджиев 
lycna, Мачигов 1илман, Ахъядов Несарсолта, Эвтарара Л алуев  
Баудди, иштта кхин берш а. Ш иъ дечиган-пондар, балалайкий 
бара цаьргахь.

Л алуев Бауддис пондарх п1елгаш а тухуш, шеггара яьккхина 
забаре йиш лекхира мохь туххуш:

Дадех ваьлча ма велхалахь, Несарсолта,
Мамех ваьлча ма велхалахь, Несарсолта.
Хьогах, меда лоьлуьйтур вац, Несарсолта.
Эпсар хилла ц1а воьрзур ву, Несарсолта.

Йишех ваьлча ма велхалахь, Несарсолта.
Вешех ваьлча ма велхалахь, Несарсолта.
Хьоьга хьоьжуш Баксана ю, Несарсолта.
Хьо ц1авеъча хьоь йог1ур ю, Несарсолта.

Т1ехьаьжча хот1ана а беламе а волуш, забаре  стаг вара Юсп- 
хаджиев Iycna. Ю ккъерчу дег1ахь, верстина ж има стаг вара иза, 
стаммий меженаш а йолуш. Баудди шега ма хьаьж ж а, хиира 
цунна иза шена илли даккха воллийла.

— Вон ма алалахь  суна илли. Сан десар, ас и пондар схьа а 
баьккхина, лаьттах тоьхна кагбийр ма бу хьан, ■— элира цо вела 
а воьлуш.

Бауддис пондарх п1елг а тухуш, илли д1атесира:

Хьо ненан цхьаъ бен вацар-кха,
Ненах ваьлча, велххал бен вацар-кха,
Ва-а Юьсп-Хьажин к1ант, Iycna,
XIapa шера аренаш х1ун дина идор ахь?
Хьайн дег1аца луьра герзаш х1ун дина сецор ахь?

А-дай-дахь, я-да-дай-й-й.
Ва-дай-дахь, я-да-дай-й!

Хьо велха ма велхалахь,
Хьо воха ма вохалахь,
Ва-а, Юьсп-Хьажин к1ант, Iycna.
Хьо винчу хьан нанас хьох дозал дийра ду  
Майра к1ант ву аьлла, ц1арна ц1е йоккхур ю.

А-дай-дахь, я-да-дай-й-й.
Ва-дай-дахь, я-да-д^й-й-й!

XIapa шера аренаш къар ца луш цесталахь,
Тешаме и герзаш дег1аца дехкалахь.
Яхь йолчу к1енташлахь яхь йолуш хилалахь.
Махкана, халкъана доьналла гайталахь,
Ва-а, Юьсп-Хьажин к1ант, Iycna.

А-дай-дай, я-да-дай-й-й.
Ва-дай-дахь, я-да-дай-й-й!

— 1айт, горлера Юьсп-Хьажин к1ант я1! Ц1оькъа лом ду-кх! 
Ц1оькъа лом!

Ц къа  д1абулий хелхаран бал боккхуш, т1аккха илли олуш, 
йиш локхуш, забарш  еш, охьатохарх леташ, ловзуш, некъ бора 
к1енташа.



Салтийн эшелон Вологда г1алех чекх а яьлла, Къилбаседа- 
М алхбузехьа д1айоьдуш яра.

Буьйсанна дхьана станце кхаьчча, яа  х1ума эда охьавоьссира 
1илмаи. Щ ерпошт, ша буха а вуьтуш, д1аяхарна кхоьруш, перро- 
нехула мог!ара охьахевшина х1ума юхкуш болчу зударшна хьал- 
хашхула, эда тамехь йолчу х1умане б1аьрг тухуш, ведда воьдура 
1илман. Халла бен адамийн сибаташ ца къасталуш, бодане яра 
станцехь. П и й л а  серло луш, лекхачу б1ог1амаш т1ехь наггахь бен 
электрически лампа яцара.

Кога юьйхнна тиша валенкаш а йолуш, доккха кортали а тил- 
лина, йода кетар а юьйхина, мах беш лаьттачу цхьана йоккхачу 
стагана хьалха сецира иза.

— Эта курица пачом, бабушка? Исколько денга дават? 1
— Пхи сом. — Ж оп  делира йоккхачу стага.
— Пхи сом. Пхи сом. Соьма т1е сом. Соьмах ши сом! — йиш а 

лоькхуш, пхи сом д1а а делла, и «котам» газета юккъе а хьарчий- 
на, ведда, шен накъостий болчу вагон т1е хьалавелира 1илман.

Буха, Мохьмадехь хилла цхьа ж им а къорза шаршу а тесна, 
цастарш даьхна бепиг охьа а диллина, кисин бехчалга юкъа хьар- 
чийнчуьра туьха схьа а даьстина, го бина охьахевшира к1ентий.

— XIapa котам, бисмалла аьлла урс хьаькхна-м хир яц. Де- 
лахь а, кху аренца мегаш ду-кх цхьадолу х1умнаш, — шаршу т1е 
охьайиллира 1илмана ша эцна «котам».

— Ерстина хилчахьана, кхидерг-м могуьйтур дара, вай, — 
«котам» вовшах яккха дагахь, газета ю къара схьаяьстира М охь­
мада. Вагон чохь бодане дара, «Летучая мышь» олуш йолу цхьа 
кхоьлана йогучу фонаран бен кхин серло яцара.

— Ва нах, я Н ам , я r io r l  а ма дац х1окху котаман, —■ керахь 
д1а а, схьа а хьийзош, леррина хьоьжура Мохьмад.

— X Iapa хила там бу-кх кхуьнан г1ог1ан юьхк елахь а, ворта 
елахь а цхьа х1ума, — серлонгахьа схьаерзийча хьакхин муц1арх 
доллу ши 1уьрг девзира Мохьмадна. Ш арх аьлла, вагийча санна, 
ц1енкъа корта охьа а кхуссуш, юхаиккхира иза.

— Ой, сан десар, бу иза хьакхин корта!
— Хир бац!
— Д икка хьаж ал  хьо!
Д1а а, схьа а керчош, леррина хьаьвсича, г1еххьа кхиъна йо- 

г1уш хиллачу хьакхин корта буй хиира царна иза.
Котам яа  кечбелла, цергех хи а даьлла, т1егулбеллачу царна, 

харцо хиллера.
Котам ю моьттуш, хьакхин корта эцначу 1илманах, са а хаьд- 

да буьйлура уьш.
— 1илман, хьо хасиаш дан вахийта мегар ду!
— Х1ан-х1а, д1а ма-кхаьчча, повар вахийта веза!

1 Х1окху котамах х1ун доьху ахьа? Мел ахча дала деза хьуна?



— Котам ерстинарг хаьржина-м хилла ахь!
— 1илман, хьан котаман ши ког стенга бахана, ши т1ам стенга 

бахана? Цицигаша ваа хьо! Ши б1аьрг бацара хьан?
— 1аьржа яра дигахь...
— Оццул йоккхачу станцехь, сила-а йолчу базарахь, Веданара 

вог1учу хьуна, ма дика нисбелла хьакхин корта.
— Д1авалахь, д1а, Шайхи, ша кхача беззачуьнга кхаьчнера 

иза-м. 1илман, схьа а эций, хьайн корта баа ахьа. Хьуна хьанал 
бу хьуна иза-м. Хьо воцчо иза буур а бац, вай доьлхучу д1акхач- 
чалц иза хьуна тоьар а бу...

Котамах дог а диллина, шайгахь ерг охьа а йиллина, х1ума 
йиира кегийчу наха.

Сардхь малх чубуззуш, Архангельске д1акхечира салтийн эш е­
лон. Стигал екхна, ц1евзнна, шийла еъна суьйре яра иза. Къил- 
бехьа долчу 1аламан хьелашка хьаьж жина, к1енташа т1ебуьйхина 
г1ирс х1инца д1акхаьчча, цигахь йолчу йоккхачу шелонна дуьхьа- 
ло еш бацара. Цигахь валенкаш хила езара. Ткъа х1окхеран 
когахь зткаш, не1армачаш, ткъа цхьаннан когахь кирзови ботин- 
каш яра. Массеран а къаьсттина ч1ог1а когаш шеллора. Цигахь 
йовха кхекхийн кетарш хила езара. Ткъа х1окхаьргахь аьхна ту- 
ж уркаш  а, чу бамба биллина, юткъий пальтош а яра.

Шелонна цхьана метта ца совцалуш, д1ай-схьай уьдура уьш.
Ц аралахь  массарел дег1ана лекха а, оза а вара Сайд-Мохьт 

мад. Ц къа хьалха шелонна ц1ийбелла цуьнан буткъа мара ц1ех- 
хьана юьххьера к1айбала болабелира. Меран буьхьиг къовзош 
санна хетта, катоьхна хьакхийра цо.

— М ара бахьош лаьтта хьан. Собар дел ло хьакхийтал — 
чехкка схьаэцца ло хьаькхира М охьмада цунна.

— Схьа а баккхий, кисана боллахь иза, кхано, эшча, т1елатор 
бу ахьа, — воьлура Баудди.

— Забар , забар  ю. М еженаш яхьийча, метта йог1ур яц. Шело- 
нах лардала  хаа  деза, ■— бохура Мохьмада, шен флягин бертера 
т1ус схьа а хьовзийна, спиртаца бамба а башош. Бамбийца Сайд- 
М охьмадан лергех а, юьхь т1е а спирт хьаькхира цо.

— Л арбелахь  цуьнан иза, Мохьмад, куьг меллаша 1отталахь 
охьабужур бу хьуна, — ша лаьттачохь, шелонна кхисса а луш, 
юха а воьлура Баудди.

— Д а  виса цуьнан дела1, Гуьнара дуьйна схьавеанчу хьан ме­
рах х1унда тийсало техьа x lap a  шело?

— Буткъа а, беха а болу дела. Хьаха, ца тийсало тхьоз санна 
болчу сан мерах-м, — шеначух дозалла  дан воьллачу Шайхин 
меран буьхьиг а к1айлуш лаьттара.

— Х1ннца тасалуш ю шело хьан мерах а. Л о хьакха катоххе!
— Эх1ей, хьо биса хьайн дадина! Хьо кхузахь а битина, ц1а 

вахча, хьаха, вац со Нурбикина вевзар, — катоьхна, схьаэцна ло 
хьаькхира Ш айхис шен мерана а.

— М ацах О рца дечиге баханчех цхьаъ веъна боху, мара ба- 
хьонза ц1а. Пеша хьалха а хиъна вохлуш 1аш: «Орца баханчех со 
воцчо мара ц1а-м ца беа, зуда», —- «хинтЬ> аьлла охьаозошшехь, 
бахьийна мара схьа а баьккхина охьакхоьссина, боху. Айхьа, 
«хи нтЬ  олуш, м ара ма озабелахь Шайхи, -— воьлура М охьмад а.

Шелонна ц1ийзаш, дукха латта ца дийзира церан цу арахь. 
Ш айна хьалха ваьлла, цхьа лейтенант а волуш, г1аш новкъа бев- 
лира уыд.

— Н акъост лейтенант, тхуна хаа дезаш  цхьа х1ума ду, дийца 
бакъо йолуш хьо велахь, — элира Мохьмада.

— Х1ун ду иза?
— Хьуна ма-гарра, тхуна т1ера r ln p c  ледара бу. Кхузахь йол- 

чу яккхнйчу шелонашна дуьхьало йийр йолуш г1ирс бац тхуна 
т1ераниг. Шелоно меженаш а яхьийча, могаш алла а йохийча, тхох 
т1емалой хир дац. Тхуна хаа деза Н аш  маса километр некъ бан 
беза. Д1акхаьчча х1ун хир ду. ТТебуху 1аьнан г1ирс маца лур бу. 
Х1инца х1окху сохьта шелонца къийса дезаш  ду тхо.

— Х1окху Архангельскера д1а ткъе пхиъ километр г1аш некъ 
бан деза вайн. Цига, йиллинчу метте д1акхаьчча, кхекхийн кетарш 
а, валенкаш а, лергаш долу куйнаш а, каранаш  а, — буьззина 
1аьнан г1ирс лур бу шуна.

— Х ьаж ал хьо, накъост лейтенант, х1инца тхуна тхаьш дан 
дезарг хаьа. К1ентий, мало ма елаш, меттахдовлуш, тохалуш хи- 
лалаш , болар сиха делаш. Юьхь т1е а, некхан уьн т1е а, когашна 
а, куьйгашна а спирт хьакха, — кечам бан волавелира Мохьмад.

Ш а ма-боххура, спирт хьакхийтира М охьмада шен накъосташ- 
ка. П а ш , сихачу боларехь а, уьдуш а шаьш доьлххушехь, х1умма 
а шек а боцуш, вовшашца забарш  пора цара.

— Юьсп-Хьажин к1ант, испирт букъа т1е хьаладаьлли  хьуна?
— Пах-хинехь, мерах схьаетталучу цуьнан хьожано меран 

буьхьиг-м бохбина.
— Кхин дерг ца хаьа суна, 1илман-м шеллур вац.
— Ши лерг а лаьцна, дийнна хьакхин корта биъча, шелло? 

Иза, хьаха, ю ц1ий дохдеш х1ума.
•—• Муц1арна х1ун дира ахьа, 1илман?
— Уьрсаца хьовззийна, схьа а яьккхина, кисана йоьллира, 

шакаран метта лакха. «Цкъаз-цкъаз!» «Цкъаз-цкъаз!»  — бохуш, 
ло ц1ийзара 1илманан наь1армачашна к1елахь.

•— 1илман, и хьан мачаш гТорийна моьтту суна.
— П о р о р  ма дийца ахьа, кхеран зангал  ялар бен. Суна хета- 

рехь, зайлан  меттана, юьхьара т1е а йоыТна, варзап тоьхча, попан 
хен боькъур бара х1окху сан не1армачо.

— Когаш къуьйли хьан цара?
— Къуьйлу бохург дан а дац, можачу хьаьжк1ийн боккха 

цхьа ц1ов лоьдгаш ехкинера ас кхарна чу, сан да ваханчу кашор, 
х1окхара дукха 1уьйдуш, и лоьдгаш хаа ма ца ло сан когашна!

Аьхна тужуркий, чу бамба биллина стомма хечий, кирзови 
эткашший яра Мохьмадна т1ехь. Вукхарна т1ехь болчу Нирсе 
хьаьжча, Мохьмадна т1ера г1ирс дика бара. Аьхначу тужурки 
чухула кхакханан пхьуьйшашдоцург юьйхина хиларо, шелонах 
ларбора букъ а, накха а. Б акъду  т1ерг1ан пазаташ на т1ехула бум- 
зин портянкаш хьарчийннашехь, когаш шеллора цуьнан а.

Коьртахь бовха кхакханан куй бара. «1аьнна исбаьхьалла ца 
оьшу» — аьлла, б!аьргашна дуьхьалара лаба  хьалакарчийна а 
юьтуш, шина ar lop  хада а йина, йистош лергаш т1е охьакарчийне- 
ра цо.

М ассарна т1ерачул а ледара г1ирс бара Несарсолтина Нера- 
ниг. Йоца юткъа пальто яра цунна т1ехь. Цунна чухула юьйхина 
1аьржачу бумзин коч бен, кхин йовха х1ума а яцара. Коьртара 
куй а гомхачу холхазан а болуш, ледара  бара. Куьйгех дохкучу 
Н ер Н ан  каранаш а а шелонна к1езиг дуьхьало йора. Когахь йохку 
кирзови ботинкаш, т1ехьаьжча а, царна чу когаш а муха хоьар 
бу, аьлла хоьтуьйтуш кегийра яра. T Iep r la  пазаташ  юьйхина ве- 
лахь а, оцу ботинкаша къуьйлуш, когаш а шеллора цуьнан. Цуьн- 
гара хьал хууш, М охьмада шен ма хуьллу 1уналла дора Нееар- 
солтин.

— Сатохалой хьоьга, Несарсолта? Шелоно хьайна новкъарло 
еш хилахь схьаалалахь. Дог-пах шелъялийта мегар дац хьуна, — 
элира Мохьмада.

— Д ика  са тохало. Шелонна са ца тохалуш волчу к1антах, 
т1емало хир ма вац, •— элира Несарсолтас, яхь д1а ца яла  Нер- 
таш. Б акъду  тохара санна, хецца вистхилар доьхнера цуьнан. Ш е­
лоно вахьош лаьттара  к1ант.

— Несарсолта, соьца къамел дах а ца деш, ас бохург дийр 
ду ахьа.

— Х1ун де аса?
— Ас сайна т1ера пхьуьйшашдоцург хьоьга д1алур ю. Ас иза 

дег1а т1ера охьаэцначу юкъана, кхин ш елъялале т1еюхур йолуш, 
кечам бел пальтон нуьйдарчий д1а а яхий.

— Х1ан-х1а, ас и дийр дац. Со вахьийча х1ун баш ха ду, я хьо 
вахьийча х1ун башха ду? И за соьга схьаелча, ахьа х1ун дийр ду? 
Хьо а шеллур ма ву, т1аккха.

— Ш еллур вац. Ж е, ас бохург дел! Кхин соьга юха ма алий- 
талахь, — катоьхна, шена т1ера тужурка схьаяьккхина, деНехьа 
иолу йовха a r lo  чухула юьтуш хьарчийна иза накъосташка д1а а 
елла, схьаяьккхина шен кхакханан пхьуьйшашдоцург Несарсол- 
тига т1еюхийтира Мохьмада.

— Молодец! Иштта вовшашка хьовсуш, вовшийн терго еш 
хила беза накъостий аренгахь, — элира, Мохьмадна резахиллачу 
лейтенанта.

Несарсолтина ч1ог1а Н оли йира Неюьйхинчу йовхачу х1умано.
Наггахь салаз яхначу готтачу некъана дехьий, сехьий лаьтташ

13



баганан хьун яра. Хьун хедаш, 1аьмнаш долуш меттигаш а хуь- 
лура. Оцу 1аьмнашна буто шаш бинера. Ш а къайлабоккхуш, дил- 
лина стомма ло 1уьллура. 1ам гомхо болчу метехь ло диллинехь 
а, къаьсташ  яккхийра тоьлгаш яра. Хи сов даларна якъаеллехь а, 
я кхин х1ума ца тоьуш якъаеллехь а, нилхо якъаелла  дечигаш 
хуьлура 1оман йистошца, кагделла баххьаш чу а эгна. Цхьацца 
йолчу меттехь шач санна луьста 1аьржа талл лаьттара.

Нисса ах некъ бинчу хенахь, х1ума кхалла севцира уьш. Крг 
ма-боллу д1ахьаьддачу Мохьмада, баганан дечиган дакъаделла 
баххьаш деара, мор боьттина.

— Ж е, к1ентий, ас х1окхарех ц1е хьалакъадошшехь, кхин а 
схьадал дечиг! — ц1е лато кечам бан волавелира Мохьмад. Де- 
къа делахь а, шелоно т1е к1ац йиллинчу дечнгах сирникан ц1е д1а 
ца летара.

— П у л л ак х  хирий техьа цунах, Мохьмад? — элира, ц1е лато 
г1ертар эрна хеташ волчу Бауддис.

— П у л л а к х  хир ду. Схьадахал шайн кисанаш кара махорка 
узуш лелон газеташ.

М ассара а шайгара цигаьрканна хедош, кечдина, газеташ 
Мохьмаде д1аделира шишша, кхоккха цигаьрка ялла  бен буха ца 
дуьтуш.

— Кхин х1ун дан деза оха?
— Х1ан, хТокхунах уьрсаца юткъа левшигаш яхал, Н есарсол­

та, — га каг а дина, стоммочуьра дечиг д1акховдийра Мохьмада 
цуьнга.

П е р а  к1ац д1а а йоккхуш, дуткъачуьра баххьаш кег а дина, 
цкъа хьалха дечиг кечдира Мохьмада. ТГаккха стоммийра дечи­
гаш нисдеш, охьадохкуш, бух а кечбина, цу т1е газеташ а дехкина, 
спирт хуьйдина бамба буха а биллина, уьрсаца яьхна левшигаш 
Н етехкира цо. Ц1е хьалакъедира. Цунна юххехула стоммо дечиг 
а йиллина ,цу т1ехула ирах1иттош, декъа дечигаш хьалха а тох- 
куш, т1етилла долийра дечиг. Ц1е Н аьхь-Н аьхьа  дечигех юлуш, 
марсаелира.

TIepa к1ац а йожош, дакъадалийта, ц1арна юххе т1еуьйзира 
М охьмада дечиг, шаьш дохдаллалц  ц1е яго тоъал.

—• Хьакхин корта марца дика ц1е яра x lapa .  Д а  висарг, ший а 
лерг а т1ехь, 1илмана баа ца биънехь, — аьлла, Бауддис юха а, 
юкъа баьккхира 1илмана эцна корта.

— Ш акарна лелош и муц1ар ю  шегахь ма элира x I o k x o .  1и л -  

ман, г1ожа буьххье а йоллий, кхе хьовзаехьа иза, цкъа кхаллал  
хнр ю хьуна.

Ш айгара консервни банканаш схьа а яьстива, баьпкан сухарш- 
ца х1ума йиира цара. Консерва йиъна, дассаделлачу г1утакх 
чохь ло а дашош, Н ем ал а  хи даьккхира Мохьмада.

— Хьо ца хиллехь, и ахьа лело х1умнаш дага  ца дог1уш, тхо 
мацалла лийр дара, Мохьмад, — бохура Шайхис.



— Аренда лела хаа деза стагана. Со сайн деваш ас 1амийна. 
1амал хьо.

— Муха 1ама веза со?
— Муха 1ама веза. М асала, къиза а, хала а шело ю x lapa .  Чу- 

даха х1усам а яц, шелонах к1елхьара вала т!ебуху г1ирс а бац. 
Х1ун дан деза? Ойла ел айхьа.

— Х1инца вай санна ц1е лато еза-кх.
— Соьгахь сирнакаш ца хиллехь?
— Шелонна лийр дар-кх.
— Сирнакаш хилча a, x lap a  санна йолчу шелонгахь ц1е лато 

ца хиъча, уьш пайденна а ма яц. И ц1е лато г1ерташ, сирнакийн 
ботт кхача а йина, хьо вуьсур вар-кх. Ас шиъ бен сирник латош 
гирий хьуна?

— Ц а гира. Цунах тамаш а бина а ца . ваьлла со-м х1инца а, 
Мохьмад. И сирнакаш ца хиллехь, х1ун дийр дара вай?

— Т1аккха ойла ян дезар дара. Н агахь санна вайх цхьанне а 
зен ца хуьлуш, д1акхачалур делахь, д1акхача дезар дара, мало, 
к1адо йицйина. Доьхна хила маггане а мегар дац, иштта халонан 
киртиг т1е х1оьттинчохь. Н агахь санна кхин д1а шелонах к1елхьа- 
равала  а, жимма метта ца даьхкича, д1акхача ницкъ боцуш дис- 
ча, х1ун дийр дара  ахьа?

— Д ан  х1ума доцуш к1ел вуьсур вара-кх.
— Вуьсург хир вара, кхин корта боцуш волу хьо-м. Цундела 

боху-кхи ас, 1аламан хьелаш а хаа деза. Т1ех1оьттинчу халчу кир- 
тиган хьесап дича, к1елхьара вала ахьа дага  мел луьйцучу бахьа- 
нех цхьаъ хьо к1елхьара воккхуш дерг карор ду хьуна.

— Оццу хьоле нисвелча, ахьа х1ун дийр дара, Мохьмад? Д1а- 
кхача генахь а хилча, я тилла, буьйса йоккхуш висча, херх а, диг 
а ца хилча, я ц1е лато сирнак а ца хилча?

— Л айх вуьйр вара-кх.
— Чехкка г1оравайта бохий ахьа? — велавелира Сайд-Мохь- 

мад.
— Ц а боху дера. Х ьажал, — дика цхьа г1аж а кечйина, детта 

лаьттачу лайх г1аж чу а яхийтина, г!ожца хадош лайх ехха, йок- 
кха кибарчиг яьккхира цо. Кхин цхьаъ, шиъ, кхоъ. Т1аккха таь1- 
иачу меттехь, лаьтта т1е кхаччалц ло охкуш шаьш чу тардаллал  
меттиг а яьккхина, лайн бердаш а нисдина кибарчигаш дГайоьт- 
тира: — Иштта, метр хиллал шуьйра оганаш а дуттуш, лайх буи 
йийр яра, бохь ваьшта а кхачош.

— Цуо вай к1елхьара дохур дара аьлла хетий хьуна?
— К1елхьара дохур дара, вай садаь1на а, дохделла а метта 

дахккалц. Вай вешан 1аьнарца дох дийр дара  цу чохь.
— Суна хаа-м, дер, хаьара П ойсаркъин  Мохьмад, хьох лаа  

олуш доцийла, — элира Шайхис.
— Мохьмада ша ледара накъост цахилар хоуьйту, — реза хи- 

лира лейтенант а. М охьмада дуьйцург нохчийн маттахь дийцинехь

а, х1итточу суьртах кхетара иза. Ч1ог1а тидам бира цо Мохьмада 
ц1е латош а. Шена иза пайдехь дуйла хууш, 1амош дага а леци- 
ра цо.

Шоллаг1чу дийнахь цхьаьна юьрта д1акхечира къона салтий. 
Ш овзткъа сов бен ц1а хир доцуш, ж има юрт яра иза. Баганан  
ханнех дина дара юьртара ц1енош.

Садайна хан яра. Массеран а ц1енойн туьнкалгех цхщ босса 
хьалаоьхура к1арраш.

Ша къаьсттина йина г1ишло лаьттара юьртана юьстахо. Нах 
чохь бехачу ц1енойл йоккха а, кхечу кепехь а яра иза. Цу г1иш- 
лонна хьалха д1акхаьчча хиира царна иза бани хилар. Ц у чу 
кхаьчиа жимма хан яьлча, шелоно ницкъ бинчу дог1машна тоам 
хуьлуш, сапарг1ат делира церан.

Бани чохь йовха яра. Чоьхьа ма-велли, йоккха сени яра цуь­
нан. Ц у чуьра д1а яра  чу дечиг туьллуш, пеш ягон бертиг. Кхин 
цхьа не1 йиллина, дехьа чу ваьлча, кхоьлина елахь -а, парг1ат 
йоккха чоь яра, бани чу баха кечбелларш а, чуьра арабевлларш  а 
сада1а, охьаховша, пенаца х1иттийна дехий г1енташ а долуш.

Цу дийнахь а, буьйсанна а керла т1ебалочу салташна латийна 
яра бани. Ц у чохь г1уллакх деш цхьа воккха стаг бен, кхин гуш 
аддам а дацара.

— Х1инца банех чекхдовла деза вай, — элира лейтенанта 
шен накъосташка.

— Чекх-м муххале а девр дара, x lap a  дег1ах йоьлла шело 
д1айоккхур яцара-техьа довхачу хино?

— Иоккхур ю дера, шелой, модий, кхин ерггий а-м.
Довхачу хино а, 1аьнаро а мода а, шело а д1аяьккхина пар- 

г1ат делира къоначу салтийн дог1маш.
Банех чекхбевллачул т1аьхьа керла белла 1аьнан г1ирс т1е- 

буьйхира цара. Иоций кетарш, аьхна хечеш, кхакханан каранаш , 
лергаш долу куйнаш, бовха, дика г1ирс бара царна белларг.

— Х1инца-м хала, хьаха дацара миччахьа ваха а, т1ом бан а, 
лата  а, — бохура Несарсолтас, т1ебуьйхинчу г1ирсана реза хил- 
ла, белш хьала а кхуьссуш.

Цига д1а а кхачале новкъахь хиира царна Финляндис вайца 
т1ом болийнийла. И оза-дешар хааре а, цхьацца говзалаш ка а, 
хенашка а хьаьжжина, эскаран дакъош ка д1ай-схьай бийкъира 
К авказера к1ентий. Ц а  хаьара царна кхин вовшашна шаьш гур 
ду, я дац. Вовшийн мара лелхаш къистира уыи.

•— К1ентий, ледара ма хилалаш. Вовшийн терго елаш  — б1аьр- 
гех хиш а довлуш, къаьстира М охьмад шен накъостех.

КАРЕЛО-ФИНСКИ ФРОНТЕХЬ

Пулеметни роте ваьккхира Мохьмад. Салтий 1амор сихонца 
д1ахьора. Иштта сихонца 1амийра М охьмада т1емалочун устав,

салтичун po rlepa  хТуллакхаш, т1еман герзаш. Пулемет нийса то­
хар атта карадирзира цунна. Тешам боллуш каралецира цо шена 
тешаме а, амма мостаг1чунна луьра а герз. Пулемет нийса тухуш 
хиларна а, низам дика долуш хиларна а «Отличный стрелок» ц1е 
а туьллуш, сийлаллин уьн T i e  туьйхира М охьмадан сурт.

1емина ваьллачул т1аьхьа, т1ам т1е д1авахара Мохьмад, шеца 
1емаш хиллачу накъосташца цхьаьна.

Финляндийца болабелла т!ом ч1аг1беллера. И т1ом санна къи- 
за а, буьрса а шело х!оьттина, ч1аг!деллера 1а. 55— 56 градус 
шело х1оьттира цу arlop .

426-чу г1ашлойн полкан пулеметчик вара Гайсуркаев М охь­
мад.

Т1ом болабеллачу хьалхарчу деношкахь дуьйна майраллица, 
доьналлица билгалвелира иза. Эскаран газеташ т1ехь к1езиг ца 
йоккхура майрачу пулеметчикан Гайсуркаев М охьмадан ц!е.

Карельски фронтан мог1арш хьаннашкахула, 1аьмнашкахула 
деха д1алаьттара. К1айчу-финнаша хаддаза  т1ееттара миноме- 
таш, пулеметаш. Буьйсанна ракеташ ца серлайохура цара вай- 
чийн позицеш.

Л ы ж аш  т1ехь ц1еххьана схьалелхий, автоматаш  а тухий, юха 
къайлабовлура к1айфиннаш.

Уггаре а хьаннаш луьста йолчу меттехь, вайчийн позицешна 
гергахьа, лекхачу диттийн баххьашкахь ловчкъий хуьлура к!айчу 
финнийн иччархой. М ичара кхета ца хууш, даьндарг а кхетий, ву- 
ж ура вайчех салтий.

М охьмад талла  волавелира оцу иччархошна. Ш айн батальоне- 
ра цхьаъ, шиъ салтий цара вийча оьг1азвахана Мохьмад, уын 
массо а вийча а 1ебар воцуш, дарвеллера.

Веданан хьаннашкахь кхерста а, талла а 1еминчу Мохьмадан 
б1аьрг сирла бара. Шайн батальон лаьттачу меттехь а, гонаха а 
массо а диттан баххьашка б1аьрг тухуш лохура цо вайчара «ку­
кушка» аьлла ц1е тиллина болу иччархой. Цхьа б1е 
ши б1е а метр гена дитта т!ехь аьрзунан бен санна, цхьа бода хаа- 
лора Мохьмадна. Ш а тоса ца волуьйтуш, я шена схьатоха аьтту 
ца болуьйтуш, иччархочунна тоьпан даьндарг кхоче герга воьдура 
иза. Ц къа  иштта герга а вахана, дика хьаж а а йина, пхоьазза 
йолу топ тоьхна, дитта т1ера чуваийтира М охьмада иччархо. Ч1о- 
r l a  цецвелира М охьмад иза зуда юйла хиъча. Амма охьа чу ца 
южуш, кхозуш йисинера иза. Иштта топ кхетта чов хилча, шаып 
чу ца эгийта, диттан лакхарчу г1одах шаьш д1абоьхкуш хиллера 
к1айчу финнийн иччархоша. 31ена т1ехь кхазахь а, еллийла хьо- 
ж уш  тергал йира М охьмада зуда-иччархо. К ар ар а  топ а йоьжне- 
ра цуьнан, к1озарш а охьаяханера, ши б1аьрг а нег1арш ца тухуш 
севцнера.

— Эх1е, ц1ехала хьо белхан! Зуда юйла хиънехь, ма юьйр 
яцара ас хьо! — холча хТоьттинера Мохьмад. — Д а л а  эш аде шу,



адам ан  йилбазаш! Х1инца шуьгахьара д1а-схьа вала а йиш яц-кх 
х1окху йоккхачу хьуьн чохь, — чехкка ша волу меттиг хийцира 
цо...

Шайн батальонера дуккха а салтий 1амийра цо к1айчу фин- 
нийн иччархошна-снайпершна талла.

— Хьуна уын гале, царна хьо гича х1ун хир ду? — хоьттура 
салташа Мохьмаде.

— Ц ара тоьхна, охьавуьллур ву-кх хьо. Цундела царна хьо 
гале, уьш хьуна ган беза. Уьш ган хаа а деза.

— Муха хуур ду иза?
— Х ьажал, и лаьтта дитт гой хьуна? Цу т1еваьлча, къанла в а ­

ла а, охьахаа а аьтту болуш меттиг муьлхарннг хоржур яра ахьа?
— Д1огара, и луьста генаш долу меттиг хоржур яра-кх.
— Иштта цара а хоржу и меттиг. Х1инца вай лаьттачуьра д1а 

массо а диттан баххьашка б1аьрг кхарстабел. Гой хьуна х1умма а?
— Х1умма а ца го.
— Оцу д1огарчу дитта т1ера куйнал боккхо корсам гой хьуна?
— Го-те.
— И корсам санна схьагучувер ву хьуна вайна к1ел хиъна 

иччархо а, хьо дикка хьажахь. Генаш луьста долуш, диттан буьх- 
хьера г1ад ца гучу метте, хьаж а хьо. — Схьавоьл соьца. Хьо лар- 
веш иччархо хилахь, цуьнан аьтто баккха ца беза. Цунна хьуо ца 
гойтуш, хьайна топ тоха аьтту цахилийта, иштта го таса беза, дуьх- 
хьал д1а т1е ца воьдуш. Айхьа цунна го тосучу хенахь, хьуо д1авоь- 
дучу аг1онгахьара дитташ а иштта талла  деза.

Дуьйцуш 1амор цхьаъ дара. Амма мостаг1чун иччархо вожош 
гайта лаьара  Мохьмадна. Цундела, полкан командиран пурбан- 
ца, салти шена юххе а ваьккхина, вайчийн позицешкахула а, кхин 
а дехьашхула а хьун талла волавелира Мохьмад.

— Сан доттаг!, х1инца хуур ду-кх суна хьо муха 1емина, хьан 
б1аьрг мел сирла бу, лерг мел сема ду.

— Хьожуш хилалахь, К авказан  к1ант, дитта буьххьера «ку­
кушка» аса чу муха йоуьйту.

— Д иц ма делахь, дикачу иччархочо цкъа бен ца туху ижун- 
на тОп. И цкъа тоьхнарг т1ех а ца туьлу.

— Диц дийр дац...
М охьмад кест-кеста шен накъосте хьожура, иза муьлхачу 

аг1орхьа д1ахьожуш ву а, цунна х1ун билгалонаш къаьста а тер- 
гал деш.

Т алла волавелча, вовшашка вист а ца хуьлура и шиъ. Куьйган, 
б!аьрган эшарехь бора цу шиммо вовшашка хаамаш. Баганан  
стоммачу г1одаца д1а а х1уттий, гонаха б1аьрг кхарстабора цу 
шиммо. Массо а диттан бохь теллинчул т1аьхьа цигара меттах 
волура и шиъ.

Пензенски областера Платонов Виктор лохо буту дег! долуш

18



стаг вара. Ц1еххьана цхьана х1уманах цецваьлча санна, шена 
хьалхахьа д1а а хьожуш, сецира иза. Цунна юххе д1ах1оьттина, 
иза хьоьжучу ar lop  д1ахьаьжира М охьмад а. Шеко йолу меттиг 
билгал елира цунна а. «Хьожур ву-кх со х1инца хьоьга х1ун д а ­
ло», — бохуш санна, яй белш 1оьттнра Мохьмада шен накъостан 
белшах.

Виктора шена тосаеллачу билгалониа т1ера ши б1аьрг д1а ца 
боккхуш, дайн куьг ластийна вуха ваьккхира Мохьмад. Викторан 
б1аьрг т1ехь сецна билгало гуш яра Мохьмадна а.

Диттан  луьстачу гаьннашна юккъехь, 1аьржачу валенкан к1а- 
ж а  бара, леррина хьаьжча халла  къаьсташ. И к1ажа галлалц  
т1ебаьхьна некъ, стоммачу дитташна т1ехьара 1алашо а лоьцуш, 
ларлуш  т1ебаьхьнера цу шиммо. Х1инца баганан диттан г1ода 
т1ехьа д1а а лечкъина «ижунна» топ тоха аьтту лоьхура цу 
шиммо.

— Ков-кук! Ков-кук! Ков-кук! — атйокхах кхайкхира М охь­
мад, шен накъост цец а воккхуш, 1ай атйокх екаш ца хуьлийла 
хууш-м хир дара  к1айчу финна а. Д елахь  а, 1аьржачу валенкан 
к1ажа меттахбелира.

Виктора шен коьртара куй схьа а баьккхина, тоьпан буьххье 
а оьллина, меллаша дитта т!ехьара д1акховдийра. «Т1ох» аьлла 
топ елира. Викторан куйнах лердиг а йоккхуш, яхара иччархочун 
тоьпан даьндарг.

М охьмада шен накъосте, цигахьа корта а ластош, б1аьца йира, 
«тоха» аьлла.

Валенкан к1ажа лаьттинчу т1ера, снайперан дег! долу меттиг 
билгал йоккхуш, хьесап а дина, топ туьйхира Виктора, шен дег! 
кхин гучу а ца доккхуш, диттана вукху аг1орхьа а таь1на, «харт, 
харт» иккхира генарчу диттан буьххьехь. Генаш а лестош, з1ена 
т1ехь чудеъна кхозура иччархочун дакъа.

— ЭхП Б ай там ал  я1, иза а ю-кх зуда!..
Т1аьхьо хиира Мохьмадна кГайчу финнаша зуда-иччархои мах 

а луш, йолах х1иттош хилар.
Карело-фински фронтехь хаддаза беш т1ом бара. Мостаг1чун 

дакъош  муьлхачу меттехь ду а, церан т1еман ницкъаш муха бу а, 
мел бу а талла  кест кеста разведке а воьдура Мохьмад.

Эххар а, вай толам а боккхуш, чекхбелира к1айчу финнаша 
болийна хилла т1ом.

Амма кхин а хала, кхин а къиза зераш хиллера хьалха лаьт- 
таш...

ФАШ И ЗМ АН  КЪИЗАЛЛА

ТТамца т1е ца лата бина барт а бохош, 1941-чу шеран 22-чу 
июнехь тешнабехкаца вайн махкана т1елетира Гитлеровски Гер­
манн. Болабелира Сийлахь-боккха Д аймехкан т!ом.

П а л а н а ш , ярташ ягош, адамийн д1ий 1енош, хьерадаьлла 
экха санна, чухьаьвдда бог1ура фашисташ. БГеннаш шерашкахь 
адамийн хьекъалша, корматаллица, говзаллица кхоьллина исбаь- 
хьаллин хазнаш йохош, вайи халкъо къинхьегаман хьаналчу 
куьйгашца кхоьллина бахамаш  кхоамза отуш, багош, чуг1ертара 
гитлеровцаш. Танкаша, фашистийи яккхийчу тоьпийн х1оьънаша, 
еттачу бомбанаша охкуш, кегош, хьоьшуш, 1аламан куц дохош, 
1азапе лаьцнера адамаш на рицкъа луш долу беркате 
латта.

Фашисташа т1амца шаьш д1алаьцначу г1аланашкахь, ярташ- 
кахь дуьнеичуьрчу цхьана а адамийн, а акхаройн а йоцчу къизал- 
лица х1аллакдора маьрша адамаш.

Вайн халкъана хаьара тешнабехкаца т1елеттачу фашистийн 
Германис дикаииг ца дахьийла.

Д айм ахкана  т1екхозабелларг буьрса кхерам буйла хоуьйтуш, 
фашизман экханна дуьхьал г1овттаре кхайкхира иартис советски 
адам аш ка. Парти теш ара оцу т1амехь имиериализмаи къизачу 
ницкъашна т1ехь вай толам баьккхина ца 1аш, дуьненан кхин 
долу халкъаш  лоллех к1елхьара дохург хилар. Цо вайн халкъаш - 
на гойтура фаш измана т!ехь толам баккхархьама дан дезарг.

Массо а фронташкахь турпалаллица леташ дара вайн эскарш.
Ш айн тоьлашха йолу дивизеш, х1аваан кеманийн полкаш х!ал- 

лакьеш  лаьтташехь, т1еман арахь шайн декъий оьггушехь, т1елес- 
тара мостагГий.

С тарая Русса г1ала немцоша д1алаьцнера. Вайчийн разведчи- 
каш а хаам бира г1ала йогуш ю аьлла. Командование батальонан 
командире, капитане Шумовга омар дира С тарая Русса юха йок- 
кхуш, кхечу т!еман дакъошца цхьаьна, хьайн батальонца т1елата 
аьлла. Цу г1алара г1ишлош ерриге а бохург санна ханнех йина 
яра. Ф ашисташа шаьш бухабовлуш, ц1ерш тесна, йогуш яра Н ала .  
П аьттинчу к1уьран бода лаьттара цунна т1ехь, саьрмакан багара 
мотт санна, ц1ераш а кхерсташ. Яккхийчу тоьпийн х1оьънаша, 
бомбанаша даьхна оьрнаш, дохийна некъаш, аьтта, йогу г1ишлош, 
дайинчу адамийн маь1-маь1нехь 1охку декъий; ирх ихкина кхозу 
баккхий нах, зударий, церан когех а тийсалуш доьлху бераш... 
Ирча хьал дара  фашисташа йохийнчу г1алахь дерг.

И за дара  1942-чу шеран 1ай Къилбаседа-М алхбузехьа фрон- 
техь. Х1етта юха яьккхина С тарая Русса г1алина гена йоццуш 
лаьттара 23-г1а гвардейски дивизи. М охьмад 63-чу гвардейски пол­
кан комиссаран Шуняев Пантелеймон Михайловичан ординарец 
вара цу хенахь. Пантелеймон Михайлович т1амера юкъах а ваьк- 
кхина, Н ем ан  академе деша вохуьйтуш вара. Ш а цига 
д1аваха новкъа валале, Гайсуркаев М охьмад батальонан коман- 
дирана Шумов Александр Ивановична т1ехьажийра цо, яздина 
пакет кера а луш. «XIapa пакет Ш умовга д1алолахь», — аьлла. 
Оцу пакета чохь долчу кехат т1е яздинарг х1ун ду ца хаьара

20



Мохьмадна. Кдечуьнга яздина кехат схьадаста а, деша а бакъо 
цахилар шена хааре терра, цу т1е яздинарг хаа бала кхаьчна а 
нацара иза.

— Н акъост командир, x lapa ,  хьоьга д1ало аьлла, даийтина 
Пантелеймон Михайловича, — Шумовга д1аделира М охьмада и 
пакет.

Шумове, сих а ца луш, меллаш а пакет схьа а даьстина, цу чу 
диллина кехат дийшира: «Хьоме Александр Иванович, цхьа ша-
тайпа салти ву x lap a  пакет дахьаш  ас ваийтина Гайсуркаев Мохь­
мад. Л арвелахь  иза. Мичча хенахь а, кхераме хала киртиг Не- 
х1оьттинчу меттехь, вош алла дан карор ву хьуна», д ара  цу т1е 
яздинарг.

Шумове а ца бийцира М охьмадна пакетан чулацам. Амма, цул 
т1аьхьа дукха хан ялале, М охьмадах шен ординарец вира цо.

ФАНЕРАН ТАНКАШ

Валдай-гГалина б1е шовзткъе итт километр юьстаха фанеран 
завод яра. И завод  мостаг1чунна кара  ца яхийтархьама ягор бен 
кхин дан х1ума доцуш бисинера заводан белхалой.

Вайчийн Н ем ан  командование оцу заводах дан дезарг дага  а 
лаьцна, фанерах «танканаш» яр къобал дира. И танканаш ян 
башха дукха г1ирс а ца оыпура, фанера-уй, рейканаш, хьостамий, 
басар бен. И г1ирс болуш бара.

Бакъйолу танк заводана хьалха д1а а х1оттийна, дивизии ко- 
мандиро заводан белхалошка д1ахьедира.

— Хьоме накъостий! Шун завод эвакуировать ян аьтту бац 
х1инца. Мостаг1чун эскарш герга кхаьчна. Завод  немцойн кара 
ца яхийтархьама яго езаш ю. Амма цкъачунна вай иза ягор яц.

— Х1ун дийр ду вай цунна?
— Х1инццалц ма барра, белхаш бийр бу. Шух цхьаболчара.
— Ткъа вукхара х1ун дан деза?
— Ф анерах «танкаш» ян еза. Д оцца аьлча, заводан коьрта де- 

кхар х1инца и ду.
Белхалой ч1ог1а цецбевллера дивизии командиро аьллачух.
— Н акъост командир, ахьа йийраш забарш  ю, я боккъалла а 

боху ахь? — хаьттира цуьнга белхалошна юкъара цхьаммо.
— Забарш  ечохь дац г1уллакх. Мостаг1 хьераваьлча санна, 

Н елеташ  ву. Ш уна ца хеза и беш лаьтта Ном?
Схьахезаш яра еттачу яккхийчу тоьпийн, бомбанийн, миноме- 

тийн, пулеметийн г1овг1а.
— Беш лаьтта Ном хезаш бу. Б акъду  ахьа бохучух тхо ца кхе- 

та. Ф анерах йо танкаш? Тхуна туьйранахь а дуьйцуш хезна xly- 
ма дац-кх иза.

— Туьйранахь дуьйцуш ца хезнарг-м дукха ду хуьлуш.

•— Н акъост командир, цкъа топ ма-туьйххи ц1е а летта, йогур 
ма ю фанерах йина танк. Цу т1е х аа  мила ваьхьар ву?

— Мила ваьхьар ву? Хьуо санна стешха бу моьтту хьуна сал- 
тий-танкисташ?!

— Ц улла а, х1оьан ч1оьргех х1унда ца йойту ахьа и танкаш ?— 
забарш  еш велавелира заводан белхалойх кхин цхьаъ.

— Ахьа х1ун дуьйцу? Оццул х1оаш дийр долуш котамаш ми- 
чахь ю? — вела а къежна, юха а ойлане ваьлла бос хийца а луш, 
т1етуьйхира командиро: ■— Шуи г1уллакх и танкаш яр ду. Кхи- 
долчух оха тхаьш жоп лур ду. Гондхьашхула топ ца латийта 
бронь диллина а, ц1е ца латийта парду диллина а. Кхийтирий шу, 
хьоме иакъостий?

— Кхета аьттехьа а дац, — куьг а ластийна, д1аволавелира 
белхалойх цхьаъ.

— Муха ян еза уьш? Тхо танкаш ян говза нах ма дац.
— Уьш ян йоккха говзалла ца оьшу. И лаьтташ  йолу танк гой 

шуна?
— Го те, — танк дуьххьара шайна гуш санна, леррина хьаьв- 

сира заводан белхалой, йоккхачу тоьпан еха бирг!а хьалхашха 
д1а а яхийтина, лаьттачу болатан буьрсачу герзе.

— Цу танках юстуш меженаш йохур ю аша цкъа хьалха. т1ак- 
кха уьш вовшахтосур ю. Цунах бустам боккхуш, чертежаш шун 
коьртачу инженеро х1иттор ю. Ц ехашкахь болх шуна д1асабекъар 
а,, конвеерни система х1оттор а цуьнан г1уллакх ду. Реза 
дуй шу?

— Реза ду, накъост командир! Амма нуьцкъалчу герзашца 
т1елеташ болчу фашисташна дуьхьал фанеран танкашца т1ом 
муха бийр бу, цаьрца х!ун толам боккхур бу-м хаац  тхуна.

— Мостаг1 х1аллаквийр ву! Толам вайгахьа хир бу. Кхачам 
хетий хьуна?

— Кхачам хета, накъост командир, дечиган тарраш  де алахь, 
уьш а дийр ду. Фанеран аннех танканаш еш хилча, дечиган т ар ­
раш дан а мегар дац  оха? — юха а забарш  йора дукха луьйш вол- 
чу белхалочо.

— Дечиган тарраш  а лестийиа вай берахенахь ловзуш. Ткъа 
*х1инца вай лестор ду мостаг1чунна болатан тарраш! — аьлла, 
каде говрара воьссира командир. Шен адъютанте говран урх д1а 
а елла заводан директоре: — Валол, хьан кабинета чу г!о вайшиъ. 
Коьртачу инженере а, парткоман секретаре а рабочкоме а чукхай- 
кхийта, — аьлла, чехкка д1аволавелира иза.

Директор хьалха а волуш, заводан цехаш чухула чекх а бевл- 
ла, дехьа юьххьехь динчу цхьана лохачу ц1а чу бахара уьш.

И за завод юйла хуур долуш, цхьа а билгало яцара арахьара 
т1ехьаьжча гуш. Ткъа х1инца заводан контора а, куьйгалхойн ка- 
бинеташ а яцара, атталла вывескаш тоьхна а, билгалъяьхна. Иза

| |сман хьелашкахь мостаг1чун разведкин тидам т1е ца бахийта 
мина къайле яра.

Заводан куьйгалхой т1еман хьаькамца чоьхьабевлча, дег! нис- 
деш хьалаг1аьттира лекхочу дег1ахь, г1еметтах1оьттина, куц д о ­
луш хаза зуда.

«Xlapa секретарь йолчух тера ду», — хеташ, марш алла хаьт- 
гира дивизии командиро.

— Хьаша оьций аша? — велакъежира иза.
— Дер, оьцу. Д иканца вог1уш волчу хьешана тхо даиманна а 

реза ду.
— И дика ду.
— Устина Петровна, чу стагга а ма ваийталахь тхан къаме- 

лаш  чекхдовллалц, — секретарше вист а хуьлуш, шен кабинета 
чоьхьавелира директор. Цунна т1аьххье чубахара вуьйш а, т1аь- 
хьарчо не1 т1е а къовлуш.

Д ах  ца делира церан къамелаш.
— Завод, тохара вайшимма ма-дийццара, эвакуировать ян 

аьтту болуш яц, накъост директор. Шун г1ирсах, аьлча а, аша 
кечъечу фанерах мехкан хьашташна хьовзийна пайда оьцийла а 
яц Н еман  хьелашкахь. Цундела оцу фанерах аш а тхуна танка- 
нийн макеташ ян еза, ма-кхуьъу чехка. Оха цаьрца мостагГа 
вайн коьртачу ницкъашна т1ера д1ахьовзийна, харцхьачу ларт1е 
воккхур ву. Ц у т1е, тхан аьтту хир бу, церан Н ем ан  ч1аг1онаш 
иолу меттигаш билгалъяха. Белхалош на ирх а, охьа а хуур ду 
уьш стенна еш ю. Д елахь а, г1уллакх доцурш ца дийцийтар шун 
карахь ду. «Стенна йой?», «Х1унда йой?» — бохуш дуьхе кхиа 
г1ертачаьрга д1аала деза шайн г1уллакх доцурш ма дийца аьлла...

«Танкаш» яйтар а, уьш ц1ерпоштан некъа т1е яхар а Шумов 
А лександрана т1едиллира дивизии командира.

Заводехь белхан хьелаш хийцира. Тохара фанера еш хилла 
цехаш шайн белхан боларахь йитира заводан дирекцис. Бакъду, 
шиннан меттана цхьаъ вуьтуш, кхааннен меттана шиъ вуьтуш, 
цехаш кара белхалой схьа а къастийна, царна танканан макеташ 
яр тГедиллира.

Д укха хан ялале, кара а бирзина, чехкка д1абоьдура болх. 
Бакъду, фанерах ечу танканех там аш  беш, уьш х1унда йо, царех 
х1ун до хаа лууш, г1уллакхан дуьхе кхиа г1ерташ а хуьлура наг- 
гахь верг.

Д укха хан ялале  хиира заводан белхалошна шаын еш йолу 
«танкаш» стенна еш ю.

С тарая Русса г1алара Валдай-г1ала кхаччалц д1а 1уьллуш 
болчу ц1ерпоштан некъа т1ехь д1а а схьа а лелаелира цхьа ша-тай- 
на ц1ерпоштан состав. Цуьнан платформаш  т1ехь аьчгачу серашца, 
маш шаш ца йихкина «танканаш» яра.

Стигал екхна, сирлачу дийнахь новкъа йолура «танканех» 
йоьттина эшелон. Хаддаза бохург санна, т1ехула хьийзачу нем-

цойн кеманаш на тосалора уьш. Ч1ог1а хазахетаран  кхаъ  хуьлий, 
шайн штабе хаам бора цара эшелон йоьду a r lo  а, иза кхаьчна 
меттиг а юьйцуш. Цул т1аьхьа немцойн бомбардировщикаш схьа- 
хьовдура. «Танканийн» эшелонна бомбанаш етташ, къематан  де 
х1оттадора цара. Заводан белхалой геннара хьуьйсуш хуьлура 
шаьш д1ахьажийнчу эшелонна деш лаьттачуьнга.

Фанера ечу заводана уллохула д1а 1уьллура ц1ерпоштан некъ. 
И завод юьллушехь, цунна оьшуш болу г1ирс т1еоза а, заводо 
арахоьцуш йолу фанера вайн мехкан хьашташна кхечу г1ала- 
нашка д1аяхьа а аьтту хилийта йиллинера и завод ц1ерпошт- 
некъана уллохь.

Х1инца оцу заводо еш йолу танкан макеташ платформашна 
т1е йотта боккха аьтту бара. Ц ул совнаха, уьш т1еюттуш беш 
болу болх къайлабоккхуш, гуобаьккхина лаьттара лекха а, луьс- 
та а хьун. Т1ехула хьийзачу мостаг1чун кеманаш на гуш яцара 
«танкаш» т1е юттуш, кечъеш йолу состав.

Шумов Александр а, цуьнан ординарец Гайсуркаев М охьмад а 
вара po rlepa  «танканийн» состав кечйойтуш.

— Сихо е! Сихо е, вежарий! Валдай-г1ала ю сагатдеш «тан­
каш» д1акхачаре хьоьжуш! — элира Шумове.

— Немцойн бомбардировщикаш а ду, накъост командир, xlo- 
кху эшелонна сагатдеш, -— велавелира заводан белхало.

Командир а, цуьнан ординарец а вовшашка хьаьжира. Заводан 
директор а, коьрта инженер а, парткоман секретарь а макеташ 
т1еюттуьйтуш, белхалошна т1ехь куьйгалла деш бара.

— Вай лелочух кхета уьш, накъост командир, — велакъежира 
Мохьмад.

— Кхета хир бу. Ц а кхета бахьана а дац, танканийн меттана, 
т1еюттуш ерш макеташ хилча. Д уьххьара новкъаяьллачу эшелон­
на немцойн бомбардировщикаша динарг гуш ма дара царна. «Ма 
йохае тхан «танкаш» наьГалт хилла баларш!» — бохуш, буьйлуш 
лаьттара уьш, эшелонна бомбанаш етта йолийча.

— Немцошна д1а ма тосалахьара шайна лелош долу х!илла.
— Тосалур дац. Башх'а немцоша тидам бан мехала завод а яц 

x lapa .  Ткъа, белхалой шаьш тешаме нах хиларан тоьш алла до 
заводан куьйгалхоша. Ц къа ца хууш-м дуьсур дац  немцошна вай 
шайна лелийна х1илла. Д елахь а, Мохьмад, цунах шаьш кхиале, 
хийла х1оъ-молха дагош, эрна герз дассор ду цара. Вайна уьш 
болу меттиг билгал а ер ю, — заводан директорна т1е вахана, 
цуьнца къамеле велира Шумов.

Кочахь кхозучу автоматана аьтту пхьарс т1е а базбина, аьрру 
ког хьалха д1а а тесна, лаьттара М охьмад ойланашка ваьлла. Ген- 
на д1акхерстадора цо шен к1едачу, 1аьржачу б1аьргийн нур. Шен 
командир заводан директорца лаьттачу юкъана кхиира М охьма­
дан чехка ойла генарчу лаьмнашка. Дуьхьалтуьйсура цунна ла- 
манан даккъаш , 1аннаш, боьранаш, ша лелла некъаш, бералла,

жималла, шен хилла говр, цуьнца замолах  эхар, кирхьа дадош, 
куй бадош лелийнарг, ловзар, синкъерам... Ойланан б1арлаг1аш- 
на ма-ярра гора Рукъият. Дуьхьалтуьйсура цуьнан еларан  сурт, 
лерехь декара  цуьнан эсала тийна аз.

«Х1ун деш ю техьа хьо, сан Рукъият? Со виц-м ца вина ахьа? 
Ас сайн даг чохь кхобу хьоьга болу безам. Ойланехь кхобу хьан 
б1аьрлаг1а сурт. Т1амо, халоно со хера ца воккху хьох, сан Р у ­
къият», — бохура цо шен дагахь.

М еллаш а шен кисанара Рукъията безамна елла ц1ечу бар- 
хатан кисет хьалаяьккхира Мохьмада. Вехха хьийжира иза кисе- 
тан еа маьПе, к1айн, сийнан бос бетталуш, чилланан теца тир йок­
кхуш, дехкинчу зезагаш ка. Оцу деа зезагана юккъехь «Р» элпан 
куц доккхуш язйинчу «Рукъият» ц1аре а. М еллаш а бете яьхьна, 
хьожаяьккхира М охьмада кисетах. И кисет М охьмадана яла  кечъ- 
еш, Рукъията тоьхначу 1ат1аран хьожа х1инца а д1аянза йолуш 
санна хетара Мохьмадна. Бакъду, кисетах а, Рукъията деллачу 
дарин йовлакхах а, Мохьмадан духарх а йоьлларг молханан, к1уь- 
ран, ченан, хьацаран ийна, ша-тайпа хьожа яра. Делахь а, и хьо­
ж а  д1атоттуш, схьаетталора дагна хьоме хетачу хазачу  йоь!ан 
безаман йовхо.

Заводан директорца къамеле ваьлла лаьттачу Шумовн б1аьрг 
кхийтира Мохьмада каралаьцначу кисетах. Шумовна хууш дара  
иза йо1а совг1атна цунна елла кисет юйла. Ц игаьрка оза и кисет 
М охьмада кисанара хьалайоккхуш, цунна т1ехь тир йоккхуш дех- 
кина зезагаш  а, «Рукъият» аьлла язйчна ц1е а гинера Шумовна

— Т1ехьийзачу йо1ана сагатдо к1анта. Эскаре новкъа воккхуш 
йо1а безамна елла кисет ю цо каралаьцнарг. В алаза  дийна, маьр- 
ша тхойшиъ висахь, т1ом д1абаьлча М охьмад волчу хьошалг!а 
r lyp  ву со. И йо! цунна яла  ца еш а 1ийра вац тхойша, — элира 
цо шеца лаьтташ  волчу заводан директоре.

— И за  хГокхуьнга хьоьжуш 1ийр юй-техьа, кхечуьнга маре ца 
йоьдуш?

— 1ийр ю, x I ok xo  яло хьакъ йолуш, ларт1ехь йо1 ша елахь-м. 
И за  кхечуьнга маре йодахь, кхетам к1езиг болуш хилар бил- 
гало ю.

— Х1унда бах ахьа?
— Ас дера бах, М охьмад санна волу к1ант цунна карор воцу 

дела. М охьмад вовза цуьнан хьекъал хиллехь, Мохьмад вицвина 
иза кхечуьнга маре rlyp  яц.

— Иш тта дика к1ант ву иза?
— Д ика к1ант ву. Цуьнан хьаж ар  ца го хьуна? Л ам анан  леча- 

нан санна ду. Д ан  а ду иза ша ма-дарра ламанан леча.
— Д оьналла долуш вуй x lapa?
— К херам ана хьалха б1аьрганег1ар тухур долуш-м вац. Ерриг 

а дивизехь вевза иза.
— Мича къомах стаг ву?

— Нохчо ву, Къилбаседа Кавказера...
Эшелон йоьттина елира. й оькхане  сирла дара де. Волавелла, 

паровоз болчу юьххье д1а а вахана, машинисте вистхилира коман­
дир:

— Сан ваша, x lap a  кхераме ловзар хьайна т1е дилларна бехк 
ма биллалахь.

— Бехке дац. Ас сайн лаамехь т1елаьцна г1уллакх ду x lapa. 
Суна, дагах гилгаш а дуьйлуш, хазахета фашисташа эрна бом- 
банаш лоьлхуьйтуш. Вайн х1ун телха, цара шина a a i io p  некъан 
йисташ агорах?

— Хьуна буй-техьа кхерам?
— Сан кабина гондахьа бронь диллина ю. Кор а бронан щи- 

ташца д1акъовла йиш йолуш ду. Кхин т1ех долчунна, язделларг 
бен хир дац.

— Л ал л а ,  х1ета!
«Чхашшш-ш-ш! Ш ашт-шашт-шашт» — 1аьнарш тоьхна, мет- 

тахбелира паровоз.
Гена ялале  чехкалла ийцира составо. Завод  йолчуьра д1а Вал- 

дай-г1ала кхаччалц яккхийчу хьаннийн каппаш яра. Ц1ерпошт- 
некъаца хьала цхьацца йолчу меттигашкахь ялтийн а, цанийн а 
аренаш гора. Оцу аренга яьлча, хаддаза  тГехула хьийзаш долчу 
немцойн кеманашна куьйган кераюккъехь санна гойла дара ц1ер- 
поштан состав.

Ткъа х1инца, хьуьн чуьра араяьлла , есачу аренца ц1ерпоштан 
состав д1ашаръелча: «Х1ун хир техьа вайн «танканех?» — т1аьхьа 
хьуьйсура заводан белхалой.

Турмалца массо a a r lop  хьожура капитан Шумов. Д1айоьдучу 
эшелонна тГехула х1инций-х1инций стиглахь гучудер ду немцойн 
кема аьлла хеташ, лерина б1аьрг кхарстош ларйора цо стигал.

Эшелон боккъалла а танканех йоьттина хилча, немцойн раз- 
ведчикашна иза тосаяларна а, цунна бомбанаш еттарна а кхоь- 
руш, ладоьг1ур дара  цо. Ткъа х1инца и эшелон немцойн разведчи- 
кашна ца гарна кхоьруш т1аьхьахьоьжура Шумов. Цуьнан ц1ий 
догу бос, лекха, шуьйра хьаж, йоь1ан санна хаза ц1оцкъамаш, 
сийна б1аьргаш, ваьштата1ийна балдаш, нийса, амма юьхь т1ехь 
шуьйро хеталу мара, — дерриге а карзахе ладоыТуш дара. Цуьн- 
га хьоьжуш юххе х1оьттина лаьттара Мохьмад, наггахь малхбузе- 
хьа ar lop  стигала б1аьрг а кхарстош.

Эшелон т1аьхь-т1аьхьа гена йолуш лаьттара. Малхбузехьа 
ar lop  къорра декара еттачу яккхийчу тоьпийн тата. Халла къаь- 
стара пулеметан, юкъ-юкъа хедаш, цхьана эшшарехь йолу pari.  
1аьржачу х1урда т1ера, Къилбаседера Баренцово х1орда т1е кхач­
чалц шуьйра лаьттачу фронтан могГаршкахь бечу тГеман г1овг1а 
шеиа хезаш санна хетара Шумовна.

Уггаре а хьалха Мохьмадан лере деара, бумбари екаш санна, 
генара зов.

— Накъост командир, «мессершмит» ду дог!уш, —• элира цо.
Т1аьхь-т1аьхьа герга те1ара цуьнан r lo e r la .  Х1инца шера къаь-

стара и г1овг1а Ш умовна а, цигахьа хьуьйсуш лаьттачу заводан 
белхалошна а. К1ур эцна йоьдучу ц1ерпоштан составана «пелаг 
хьокхуш» раздаьлла  т1ехула а хьаьвзина, юхадирзира немцойн 
истребитель.

— Ш табе д1а хаам бийр бу х1инца. Хьовсур вай немцойн бом- 
бардировщикаша х1ун до, — доккха садаьккхира Шумове.

Д укха хан ялале эшелон д1аяхначу ar lop  т1ехула хьаьвзира 
немцойн бомбардировщикаш. «Вов-в-в-в, Вов-в-в-в, Вов-в-в-в!» — 
бохуш, хедаш, декара церан аз. Оцу декарх девзара Шумовна а, 
Гайсуркаевна а немцойн кеманаш.

— «Юнкерсаш» ду, — элира Шумове.
Куьйранна гонаха хьозий санна бомбардировщикашна гонда- ■ 

хьа хьийзара мостаг1чун истребительш. Щ ерпош тан состав 1ала- 
шоне а лаьцна, охьачухийцира немцоша бомбанаи 1. Ш акарш ца 
ц1ийзаш, терсаш, уг1уш лаьтта а кхочий, лелхара уьш, 1аьржа 
к1ур, чан, къахь, ц1е ирх а оьхуьйтуш.

Бомбанаш  тухуш чекх даьл-даьлла бомбардировщик, дукха 
гена ц ад о л у ш , раз а долий, юхахьаьвзара. Состав дийна к1елхьа- 
ра яларна кхоьруш, шайн хирг дора цара. Т1ек1ел, рог!ехь ниейи- 
ча санна, тухура цара бомбанаш. Бакъду, 1одара яьлча санна, 
чехка йоьдучу составана т1е атта ца нислора уьш. Фанерех йина 
танканийн макеташ яй хиларна, шена ма-луъу чехкалла оьцура 
составана хьалха тоьхначу паровозо. Бомбанаш  охьакхачале со­
став 1алашонна т1ех туьлура. Т1аьхьо, дог а иэт1аш, кеманаш дик- 
ка охьа а лаг1деш, етта йолийра немцоша бомбанаш.

Заводана т!ера д1а Валдай-г1ала кхаччалц ц1ерпоштнекъаца 
оьрнаш дохуш, огура бомбанаша латта. Состав йохош меттиг а 
хуьлура, ц1ераш летий «танкаш» а йогура. Ц1ерпоштнекъ бохош 
меттиг а хуьлура. Амма ц1ерпоштанекъан урхалло сихонца юха 
тобора некъ. Немцойн разведчикаша некъ тобеш бохку белхалой 
шайна гушшехь, новкъарло ца еш, 1адда буьтура. «Тобе аша некъ! 
Там аш  бу оцу некъа т1ехула танкаш аша д1а-м йигахь», — бо- 
хург дагахь долчух тера дара царна.

Х1оразза еттачу бомбанаша некъ бохийча, некъ а тобора, плат- 
формаш похнйча, уьш а тойора, танканийн макеташ йохийча, кер- 
ланаш т!е а х1иттайой, юха а новкъа йоккхура эшелон. Цунна 
бомбанаш етта йолийча, юха а г1адъоьхуш буьйлура заводан бел­
халой.

«Tie тоха аша, кхоа а ца еш, шайн бомбанаш, тхан фанера 
шортта ду!» «Тхан танканаш лаза  ма елаш  дукха дуткъачу «ме­
таллах» йина ю уьш!» «Немцой т1ом бан хууш говза нах бу. Фа- 
неран хилча а, башха дац царна танкаш уьш хилчахьана!», — бо­
хуш забарш йора цара.

Ц1ериоштнекъаца маневраш яр т1еман командование шена

т1едилларе терра, кест-кеста вог1ура цига Шумов Александр, шен 
ординарец Гайсуркаев юххехь а волуш.

Валдай-г1алара юха заводе хьажайора ц1ерпоштан состав 
шайна и гТуллакх т1едиллина болчара. Шумове танканийн керла 
макеташ т1е а юттийти, юха а новкъа йоккхура эшелон.

— Н акъост командир, — элира заводан директора цхьана дий­
нахь, — оцу немцойн летчикашна ч1ог1а бег1ийла йолуш х1ума 
ду вай деш дерг.

■— Х1унда боху ахьа?
— «Советски эскаршна х1оккхул зен деш, танкаш йохийна 

оха», -— бохуш, рапорташ лур ма ду цара шайн командованига, 
цунах дозалла а деш.

— Царна-м цу т1ехула т1е, т1еман совп1аташ а лур ду, и 
«танкаш» х1аллакьярна, — воьлура Мохьмад.

-— Ц арна лахьара лен талу, шайна оццул зен а деш, эрна герз 
дассийчхьана. Ойла ел аша, моссазза даьхкина церан бомбарди- 
ровщикаш, мел дукха чу кхиссина бомбанаш?

— Кхузара дуьйна Валдай-г1ала кхаччалц ц1ерпоштнекъана 
дехьара а, сехьара а латта-м аьгна цара даккхийн оьрнаш а до- 
хуш, — корта д1асаластийра директора.

— Л атта-м  бомбанаша агарх, телхар дацара, цхьа к1еззиг йо- 
чанаш ма хили, т1е буц а яьлла, тохара санна то а делла д!ах1ут- 
тур ду. М акеташ йохош дийриг башха зен а дац. Уьш ян фанера 
шортта вайн йолуш ю.

— Мел фанера йов цхьана макетана, накъост директор?
— Шек а ма вала хьо, башха хала хьесап дан дезаш г1уллакх 

дац иза. Немцойн цхьана бомбанах д1айолучу харж е диллича, ф а ­
нера чоьте а яц. Ц у  т1е, вайн эскаран дакъошна т1ера д1ахьовзий- 
на, эрна дассо герз царна зен деш, вайн эскарш зенах к1елхьара 
дохуш, дикачу 1алашоне а нисделла.

Шина баттахь гергга бомбанаш йиттира немцоша вайн «тан­
каш» йохош. И маневраш ечу юкъана немцойн коьрта ницкъаш 
болу меттигаш билгал а йохуш, царна даккхий зенаш а деш, т1е- 
летарш дира Гайсуркаевг1еран полко.

Ц 1 Е Р П О Ш Т Н Е К Ъ А Н  П А Й

Т1амна кечам баран а, т1ом баран а говзалла шаръечу такти­
чески занятешка воьдура Шумов кест-кеста. Шеца Мохьмад а вуь- 
гура цо, ша моссазза воьду.

Ц хьана дийнахь иштта занятешка ваха новкъа велира Алек­
сандр Иванович, шеца М охьмад а волуш. Тактически занятеш ен 
меттиг хийцинера. Х1инца Къилбаседан Д вина хинан цхьана 
гаьнна тиллинчу 200 метр деха а, хи т1ера хьала 40 метр лекха а 
а долчу ц1ерпоштнекъан т!ай т!ехула а ваьлла ваха везара цига.

П а ш  дехьий-сехьий вала дезачунна лерина, ши мог1а уй дех- 
кинера шпалаш на т1ехула д1а.

Шумов, Гайсуркаев ц1ерпоштнекъан т1айн юьххье д1ах1оьт- 
тира, урх юхаоьзна, говраш а совцош.

— Мохьмад, х1окху т1ех дехьа вала  дезаш ву-кх вайшиъ х1ин- 
ца. Муха хета хьуна? •— шен ординарце хьаьж ира Шумов.

—• Н акъост командир, велча ялсмане кхача лаахь, суртан H ex  
дехьавала деза боху тхан халкъалахь. X lapa  а ду-кх суртан Н ай . 
Дийна воллушехь хьаж а вайшиъ кхунна Н ехула дехьавала- 
лой? — велавелира Мохьмад.

Л а й  Н ехула говрашкахь д !аволавеллачу хенахь духьал йо- 
Нуш, я Н аьхьаш ха т1ейог1уш ц1ерпошт хилча, валан меттиг бо- 
цуш, х1аллакьхир вара и шиъ.

Шумове говрара воьссина, аьчкан некъа Н е  лерг диллира, со­
став йог1у хаалой хьожуш. Цхьа а билгалонаш яцара хаалуш. 
Д1а а, схьа а хьаьжна, чехкка говра Н е  хиира Шумов.

— Мохьмад, суна Н аьххье схьайоуьйтур ю ахьа говр. Т1ай 
Н ера охьа чу а ма хьажалахь, говра Нехь д1ай, схьай а ма та- 
1алахь. Говр галъялахь кхераме ду Н уллакх  — элира Шумове.

Д ан  а дара  кхераме. Говр гал а яьлла, шпалашна юккъерчу 
есачу меттехула когаш чу лилхича, кхин ирах1отталур яцара.

— Со вер ву хьалха, накъост командир, — голаш а та1ош, 
шен говр хьалхатесира Мохьмада.

— Командиро аьлларг къийса йиш йолуш дац! Эрна хан ма 
яйийта. Хьалха со вер ву. Со Демина ву x lap a  санна йолчу метти- 
гашкахула лела. Хьо х1инца а 1ама дезаш ву. Хьайн говран шина 
лерга юккъехула, шпалаш на Н ехула  диллинчу шина уьне хьоь- 
жуш хилалахь. Варе, кхин д1аса ма хьажалахь.

— Д1аса хьоьжу меттиг яц x lap a ,  накъост командир, я охьа- 
чухьаьжча сакъералур долуш меттиг а яц.

Ши Н ем ало  Нехь 1ачу говрашна а хетара «Суртан Н ай »  ин- 
наре. «Хуррр-р-р» деш, цецъяьлла хьоьжура ши говр Н ай  Н ехула  
д1а.

— Гой хьуна, Мохьмад, тергалйой ахьа говрийн амалш? Х1о- 
кху т1ёх дехьадовлар кхераме дуйла хаьа х1окху хьайбанашна а. 
'Пемаш бечу заманчохь салташна а, маьршачу дахарехь хийла 
стагана а зеделла ду говран а, кхидолчу хьайбанан а г1иллакхаш, 
амалш. Шеи да велча говр йоьлхуш меттигаш хилла, хьалха дил- 
лнна докъар а ца дууш, хи а ца молуш. Шена Н ер а  Н емало-бере 
дошан даьндарго вожийча, мел чехка йодахь а, юха а йоьрзий 
цунна т1е батт а 1уьттуш йоьлхуш а хуьлу. Граждански Н ом  бол- 
чу хенахь чов хилла бере валош ц1а еъна говр, кех Н а  а детташ 
терса х1оьттина...

— Говр хьекъал долуш хьайба ду. Со а дукха лелла говраца.
— Лаьттачохь дац  Нуллакх. Схьаяийтал, Мохьмад, хьайн говр 

суна Наьххье, ■— яйн голаш а та!ийна, урх а хьаеш, меттахъяьк-

кхира хьалхаваьллачу Шумове шен расха говр. Ш айна т1ех1оьт- 
тинчу кхерамна г1айг1ане-кхоьлина д ара  говрийн б1аьргаш.

Шен беречун дагара  хууш, меллаша ларлуш  ког боккхуш, 
т1ай т1ехула д!айолаелира говр. Цунна т1аьхьа х1оьттира М охь­
мад т1ехь 1ан говр а.

Ш ина a a r lo p a  г1евлеш, ц!ерпоштан йозалла лан таро хир 
долчу хьесапца раз, пурх тийсинчу аьчкан чкъорашца, тоНешца, 
къевлина, керт санна лаьттара. Бакъду, берриге а кхерам, т1айн 
херонаш яккхийра хиларна бара. Ш палаш на юккъера херонаш 
ах метр сов яра. Рельсаш на арахьа дерг кхин а инзаре хетара 
аьчкан некълоцуш тесна т1ег1анаш нилха хиларна.

Яь1на охьа а саттийна, когаш к1ел а хьоьжуш, ларлуш  бок- 
кхура говро ша д1а мел боккху ког. Гал ца яла  г1ерташ, шена 
т1ера бере терзанан хьесаиехь латтавора цо. Ши б1аьрг когаш 
к!ел дехкинчу аннаш т1ехь сецабахь а, шпалаш на юккъехула 
чекх, 40 метр гена бухахь дог1учу хих а, цу инзаречу есаллех а ца 
кхеташ ца 1ара. «Ловв» олий, дег1е зуз дог1ура говрана а, цунна 
т1ехь 1ачу беречунна а, шина уьнна т1ера д1атилла б1аьрг юьстах 
хьаьжча.

Юккъе а кхачале, къийлаелла хьацар тоьхнера шина а говра­
на. Ког д1а мосазза левзи, уьн т1е язлучу хенахь, и у каглур до- 
луш кхар доьлла а, я сеттар долуш дуткъа а хила тарлой-техьа 
аьлла хеташ йолу шеко а яра новкъа. Говраш йохарна кхоьруш, 
вист а ца хуьлура т1ера ши бере. Я меже меттах а ца йоккхура 
цу шиммо.

Говр юха г1ерташ сеца-а-ш йисча, яй-й голаш та1айора т1ехь 
1ачо «юха ма г1ерта, хьалха д1айолало» — бохучу хьесапехь.

Т1ай дохалла ши б1е метр бен дацахь а, сохьтан цхьамзано 
санна, меллаша беш болу кхераман некъ бахбеллера шина бере­
чунна а, говрашна а.

Жимчохь дуьйна буьйса 1аржъелча, я хьуьн чохь чанах, бар- 
зах, нелах, я буьйсанан боданах, я «шайт1анийн», «йилбазийн 
харц моттарг1анех», г1алартех хилла кхерам эшо, и кхерам даг- 
чуьра эккхо а 1емина вара Мохьмад. Ткъа х1инца т1амехь яккхий­
чу тоьпийн, бомбанийн инзаре, нуьцкъала лелхарш, даьндаргийн 
шакарш хаза а 1емина, царех доьлла лергаш цхьа ша-тайпа само 
еш дара цуьнан. «Ш ашш» деш, лере детталу дай xlo а доккхачу 
дарцал  новкъа дара Мохьмадна оцу миноташкахь. Иза ж им ма а 
ч1аг!делча, цо гал ваьккхина, ша т1айх чутир волуш санна хета­
ра цунна. Д елахь а, говрана т1ехь парг1ат Iapa иза.

XIapa шиъ т1ех дехьавала ткъех метр йисинчу хенахь, генара 
схьахезира ц1ерпошт йог1уш, паровозо бахбинна бетта мохь. Ш у­
мове ша т1ехь 1ачу говрана голаш та1ийра...

Кхин зен-зулам доцуш, т1айх дехьавелира ши накъост.
— Дог меттахь дуй хьан, Мохьмад? — ординарец волчухьа 

вуха а воьрзуш, велакъежира Шумов.

Дог мсттахь ду, накъост командир. Бакъду, говр дагахь  
liu.'i.'iypa суна, кхунах къахеташ. Мотт ца хууш хьапбанаш ма ду 

I*>рin. Хьаи ойла а йора.
Муха?
Хьан стогаллех цецвуьйлуш. Мостаг1чун даьндаргашна кор- 

i.i о \ьата1о  дола хеташ хьо хилар-м хууш дара. Бакъду, x lapa  
н.пипиъ сехьаваьлла меттиг, буса г1енах гича а кхачам бара, кхе- 
ршн'лла дог эккхал.

Муьлхха а дуьхьалонаш эшо 1емина хила веза Мохьмад, 
| |гм ало . Д агахь  а йоцу дуьхьалонаш а, кхераме киртигаш а ду- 
кха 1иттало.

И бакъду. Суна а зиэделла уьш...
Цхьана х1уманна вицвала мегар дац.

— Стенна?
— Воха мегарг цахиларна...
'Пера охьа а воьссина, жимма сада1ийтира цу шиммо говраш- 

ка. Егалуш, мерах «хур» а дина, парг1атъелира ши говр.
Оцу миноташкахь схьакхаьчна, т1ех чекхъелира т1еман г1ир- 

саш т1ехь болу ц1ерпошт.
— Ц къ а  со ж има волуш иелхьо велира тхан юьртахь... — 

цхьа х1ума дийца волавелира Мохьмад.
— Пелхьо? И мила ву? — хаьттира Шумове.
Мохьмадна оьрсийн маттахь пелхьонах х1ун олу ца хаьара. 

Ж имма ладуг1уш ойла а йина.
— Н а веревке туда суда х о д и т 1, — кхетийра цо Шумов.
— «Канатоходец» олу цунах оьрсаша. Т1аккха?
— И пелхьо муыпа т1ехула д1ай-схьай лелла ца 1аш, ловза 

велира муын т1ехь кхисса а луш. Хелха а велира. Йоьза теса чу 
а хиъна, ши ког кхин цхьана теса чу а х1оттийна, и ши тас а шер- 
шош, муьша т1ехула пелхьо д1авахча кхин а цецвелира со. 1елой 
т!аккха цуо дийрриг ца дича. Пелхьо сада1а муыиа т1ера охьа- 
воьссича, когара мачаш охьа а кхиссина, муьша т!ехула хьала- 
хьаьдира со. Н ахе а, зударшка а маьхьарий девлира. Цхьаберш 
«Ва-а, П ойсаркъин  М охьмад пелхьо вала воллу!» — бохуш, цец- 
буьйлура. Ц хьаберш  боьлура. Дукхахберш  1адийча санна биси- 
нера. Л ах ар а  хьала, муш таса боьг1начу б1ог1амна буьххье охьа 
а хиъна, адам аш ка охьахьаьжира, цара х1ун олу ладуг1уш.

«М аржа М охьмад я1. Цу т1ера чу а воьжна, хьо лазавайта  
воллу-кх хьо. Хьаштдоцург ма леладехьа!» — элира соьга сайн 
девашас.

«Ада, суна к1адда а хир дац, пурба лохьа кху муьша т1ехула 
цкъа-шозза дехьий-сехьий вала. Со кху т1ехула дехьий-сехьий 
ца валалахь, муьша т1ехула маймал лелар дац-кх хьуна» — аьл-

1 Муьша т!ехула д1асалеларг.

ла, сайн девешигара пурба а даьккхина, муьша т1ехула дГавола- 
велира со. Вай дезачуьнга ма хГуттийла соьга х1оьттинарг.

— Суна хаьа хьуна хилларг. Муш леста болабелла хир бу.
— Ахьа х1ун дуьйцу! Лестар бохург ма дийца ахьа, д1ай-схьай 

техкар-кх.
-— Х1ун дира ахьа? — велакъежира Шумов.
— Муьша т1ехула ведира со, кхин дан х1ума а ца хилла, хирг 

д1а хир-кх, аьлла. Ког муьшах т1ех а тилла, чухецавели со, к1ант. 
Чухецалушшехь, аьтту куьйга катохна, муш схьа а лаьцца, кхо- 
зуш висира со. Ц хьаболчаьрга кхерабелла маьхьарий девлира. 
Кхин цу т1ера охьа ца эккхаш, вукху куьйга муш схьалецнра ас. 
Г1арч1ъаьлла, шина а куьйга т1евазлуш, дег1 хьала а даьхьиа, ай- 
бина аьтту ког хьала а тесна, юха а муьша т1е хьалавелира со. 
ТГаккха гал а вуьйлуш вукху б1ог1амна т!е д!акхечира.

— ТГаккха хГун дира ахьа? — воьлура комбат.
«Схьабал и г1уркх!» — эли ас. Цхьаболчара терза а олу цу- 

нах. Пелхьо волуш, г1ода юккъера а лоций, муьша т1ехь терза- 
нан барамехь дег1 нисдеш карахь д!ай-схьай а шершош, лелабо 
иза. Ткъа ас и г1уркх боцуш леладора сайн пелхьоналла. «Хьашт- 
доцург а ца лелош, охьавосса, чу а кхетта, лазор ву хьо», —■ эли 
соьга пелхьон накъосташа. Мичара, цара и аьлча, кхин а хаздели 
пелхьо вала, яхь д1аяла а ца лии. «Чу а кхетта, лазор ву хьо», — 
аьлла сайна кхерам тесча, муххале а 1ийр волуш вацара со. 
«Схьаба г1уркх» — аьлла, г1уркх схьаийцира ас. Б акъдерг  дий- 
цича, хьаштдоцург дан а дара  ас лелориг. Ц хьаъ  хила хьаьхна. 
П у р к х  г1ода юккъера схьа а лаьцна, муьша тГехула дГаволавели 
со. Юха а тохара санна, муш леста болабели-кх, шен дависарг!

И гГуркх а хиллера каралац а  а, карахь  лело. а хаа дезаш.
— ХГун дира ахьа тГаккха?
— ХГун дийр дара ас, тГера чу а кхетта, ког чуьра баьк- 

кхир-кх. Ц ул тГаьхьа, ког меттахГоттийча а дГаловза йиш йо- 
цуш шина кГиранах лийлира со Гасанаш тГехь. Гасанаш тГехь ле- 
лар  ма дийца ахьа, сан наха хьийзор бен.

«Мохьмад, хьо пелхьо волуш ву бахара». «Пелхьо-м волуш 
вара вайн, жугГарг ловза стаг карийчхьана» — бохуш, вала а, 
вола а ца вуьтуш, хьийзийра со наха, — дуьйцура Мохьмада.

— Дохко-м ца велира хьо хьайн ког лазийча? — ладоьгГна, 
хаьттира Шумове.

— Ц а велира, накъост командир. Со дохко, цу муьша тГе ца 
волуш Гийнехьара, вер вара. Д аго  вита ма ца вуьту дагадеънарг 
кхочуш ца дича. Хьайга хГун далур ду хьаж а а, хьайн ницкъ, 
хьуьнар зиэн а лууш ца хилла хьо?

— Хилла. Иштта хила а веза.
— Ког чуьра баларо юкъах ца ваьккхинехь, со-м цу муьша 

тГехь тас хахка а дагахь хиллера. Бакъду, тас коьртах а кхеташ 
чувогГург хиллера со «пелхьо».

Занятеш ян йиллинчу метте д1акхаччалц, иштта къамелаш  а 
1.1*in, воьлуш д1акхечира и шиъ.

ДГТИЙЦА КХЕЛИНА МАУЗЕР

Карело-фински фронтехь Кестенски агТонгахьа хаддаза  беш 
ки.ттара т1емаш. И за  дара  1941 -чу шеран гурахь. Докхан а, бага- 

п;ш а ийначу хьаннашкахь лаьттара вайчийн позицеш. Оцу хьуь- 
1К) аьтто бора оборонехь лаьттачу т1еман подразделенешна. Нем- 
нпГш кеманаш хьийзара т1ехула. Цхьа жимма а вайн эскаран да- 
к |,ош ду аьлла хеташ шеко йолчу метте гитлеровцаша бомбанаш, 
я ккхий тоьиаш еттара, хьаннийн баххьаш а цоьстуш, латта  а огуш. 
Иомбанаш лелхачу меттехь даккхий оьрнаш а дохуш, орамаш ца 
||(ч<[ел деттара, ч1урамаш санна, нийсса ирх дахана лаьтта дит- 
III ш.

Цхьана дийнахь немцой болу меттиг талла  а, церан Н ем ан  
ми,рта ч1аг1онаш йолу меттигаш билгалъяха а разведке вахий- 
шра Мохьмад, шеца кхоъ накъост а волуш.

Пекъашна юьстах, гонаха б1аьрг кхобуш, ларлуш, мостагТчун 
шкшцешка кхечира уьш. Гуш яра генна юьстаха лаьтта церан 
кшкаш, яккхий тоьиаш. Гуш бара д1асалела немцой а. Церан 
штаб билгалъяьккхира Мохьмада, чуй, арий буьйлучу эпсарех 
шеко хилар бахьана долуш.

'Пехьашха болу кхерам к1езиг хеташ, Н еман  хьалхарчу 
toi l аршна юьстахо х1оттийнера немцоша шайн штаб.

Вайн разведчикаш церан ч1аг1онашна го тосуш, тылехула т1е- 
ч.ашха Н ебахара .

Штаб йохо аьтто хийтира Мохьмадна. Немцойн штабаний, це- 
| i:iii г1аш-салташний юкъахь г1еххьа йоккха юкъ яра. Ш айна т1е- 
| а га ран кхерам аьттехьа а ца хеташ, парг1атбевллера немцой.

Мохьмад, дан дезачуьнан ойла еш вара. Чу а лилхина, штаб 
ппхнйнчул Н аьхьа, духадовла а, хьулдала а аьтту болуш яра 
м>ун.

11емцойн штаб йохош Н елатар ан  план х1оттийра Мохьмада.
Малх чу а буьзна, 1аржлуш лаьттара. Ш табана ха деш шиъ 

сплти вара.
1 > I аьца йина, лере вийхира М охьмада шен кхо накъост. Церан 

м-ре а таь1на дан дезарг д1ахаийтира цаьрга.
ILIy кхоъ, куьйга кхоьссина граната д1акхоччург, немцошна 

герга rlo. Х ьажал, д1ога кондарш т1ехьа кхаччалц...
Мохьмада билгалъяьккхинчу метте текхаш д1авахара цуьнан 

кчо накъост.
П аролехь лаьттачу шинна дикка герга кхаччалц т1евахара 

Мпхьмад а. Ц къа хьалха ши граната шена юххе охьа а йиллина, 
ниомат тоьхна, ший а г1арол вожийра цо. Т1аккха, хьалаиккхи-



на, корах чу т1е-к1ел ши граната кхоьссира. Коран рам анаш  а, 
не1 а арахьа кхиссина д1а а йохуьйтуш, не1арх а корах а ара 
туьйхира ц1е а, к1ур а. ТГаьххьарчу гранатан тата  д !ахада  кхиа- 
ле, чуиккхина, чухула хьовзош, автомат туьйхира до. Пхеа мос- 
таг1чун декъий 1охкура чохь. Чуьра стол а т1е-к1ел яьлла, ц1е лет- 
та йогуш яра. Цхьа фашист не1арехьа бертал кхетта 1уьллура. 
Нисса аркъал  ваьшта 1уьллура кхин шиъ. Ц у шиннах цхьанна 
уллохь маузер 1уьллура. Катоьхна, и маузер схьа а эцна, араик- 
кхира Мохьмад. Ш а ма-аллара, накъосташ ка хаам беш, гитле- 
ровцийн г1аш-салтий болчухьа д1а а ерзийна, автомат туьй­
хира цо.

Мохьмад ц1а чу эккхашехь, немцошна граиаташ  туьйхира цуь­
нан накъосташа а. Кхин цкъа а, кхин цкъа а тухуш, гитлеровцаш 
боха а бина, уьш меттабахка кхиале, шайга М охьмада аьлла ма- 
хиллара, ведда вухавелира цуьнан кхо накъост. М охьмада кхин а 
сихо йира. Х1инца дикка генахь хезара цо етта автомат.

Шайн маттахь маьхьарий а хьоькхуш, тГаьхьабевлира нем- 
цой. Амма разведчикаш а х1инца уьш т1екхочехь бацара...

Мохьмада ша цаьрга ма-аллара, накъостий шаьш схьабаьхк- 
кинчу новкъа бевлла хир бу аьлла хетачу хенахь, ша етта ав ­
томат сацийра. Чехкка шен некъ хийцина, малхбалехьа ar lop , 
шайн подразделени йолчухьа, йиллинчу метте д1ахьаьдира иза. 
Шен накъостий могуш, маьрша лаьтташ  гича, дукха хазахетта 
царна мара кхийтира Мохьмад.

— Дийна ву! Дийна ву! — хазахеташ, маьхьарий девлира 
цаьрга Мохьмадах б1аьрг кхетча.

— Д укха дехийла шу, к1ентий! Иштта майра а, иштта 
т1ахъаьлла а шу динчу наношна могуш, маьрший дуьхьал кхочий- 
ла шу! — элира Мохьмада.

Хазахетта М охьмадах хьаьрчира уьш кхоь а.
— ТТаккха, муха х1ун дира ахьа? Хьан гранаташ  лелхаш-м 

хезира тхуна.
— Айса м а-аллара, г1аролехь лаьтта ши салтий а вийна, ко­

рах чу гранаташ  тоьхна, штаб йохийра, цу чуьра пхиъ эпсар а 
вуьйш. XIapa маузер а еара...

— Эх1! Хьажийтахьа!..
— Х1окхуьнга хьайна ма-луъу хьаж а, амма, вайнаш болчухьа 

марш! — элира Мохьмада вела а къежаш . — Х1инца, вайнаш 
болчу д1акхача сихо ян еза вай, доттаг1ий.

Ш аьш баьккхинчу толамах баккхий беш, шайн батальон лаьт- 
тачу метте юхакхечира разведчикаш.

— Н акъост командир, хьан омар кхочуш деш, немецки штаб 
а йохийна, церан коьрта ницкъаш лаьтта меттиг билгал а яьккхи- 
на, байинчийн чот ца йина. Амма хьуна немецки эпсарера яьк- 
кхина x lapa  маузер-м еъна! — вела а къежаш , Ш умовна рапорт 
делира Мохьмада.

Командиро баркалла  элира разведчикашна.
— Шу санна доьналла долчу салташ ца толам баккхалург хи- 

ларх со дог тешна ву. М асане хир бу х1окху къизачу т1амехь шу 
санна майра к1ентий! Вай эшо ницкъ кхочур бац фашизман. Ми- 
чара, иза аьттехьа а дац! Кхочур бац, дера, вай эшо ницкъ дуь- 
иенчуьрчу цхьана а пачхьалкхан. Молодцы! Д укха дехийла шу! — 
шен-шенна эккхаш, веа т1емалочунна мараиккхира командир. 
Мохьмад, цунна яла кечйина маузер кара  а лаьцна, лаьттара.

— X lapa  трофей ю-кх мостаг1ашкара оха яьккхина, накъост 
командир. Ш табехь вийначу немецки эпсаран кочара схьаий- 
цир-кх ас x lapa.

— Схьалол, хьажийтал, — маузер шен кара д1аийцира Ш у­
мове. Детийца кхелина бара цуьнан мукъ а, хумп1ар a. TIepa 
к 1 ур а банза, ц1ена а, хаза а герз дара иза.

— X lapa  башха герз ду. Т1ом д1а а баьлла, ц1адирзича, хьан 
иДарах, музей д1алур ю вай x lapa.

— Н акъост командир, доттаг1чунна езаелла х1ума цунна д1а 
луш 1едал ду тхан. И маузер хьайна совг1атана яла пурба лохьа 
суна. Т1ом д1а а баьлла, вай ц1адирзича хьуо резаверриг айхьа 
дер ахьа цунах.

— X lapa  суна елларг ву-кх хьо, накъост Гайсуркаев. Б а р к а л ­
ла хьуна! Ц улла  а ахьа х1ун дей?

— Х1ун де ас?
— Хьо дивизии командирана вевзаш ма ву. Цунна совг1атана 

ло. Ц къа-делахь, дивизии командирехь товр долуш герз ду x lapa, 
шозлаг1а-делахь, цунна хаза а хетар ду, вайн полкан ц1арах долу 
совг1ат а хир ду x lap a  цунна. — Ш а хьаьжна ваьлча, Мохьмаде 
юхаелира цо маузер.

Ц къа полкан комиссараца Шуняев Пантелеймон Михайлович- 
ца дивизии штабе вахча, гинера Мохьмадна дивизии командир.

Стогалла йолуш а, т1ахъаьлла а ву бохуш, дивизехь а билгал- 
каьллера Мохьмад. «Х1ун стаг ву и шун полкера Гайсуркаев 
Мохьмад? «Гайсуркаев, Гайсуркаев» — бохуш, цуьнан майрал- 
лех цецбуьйлуш ц1е йоху хезна-кх суна!» •— дивизии командира 
хаьттича, Шуняевс дийцинера цунна Мохьмадах лаьцна. Цундела 
лиира Ш умовна дивизии командирана совг1атана и герз М охь­
маде шега д!адалийта.

МохьмадгГеран разведко мостаг1чун ч1аг1онаш билгалъяхар 
бахьана долуш, вайчийн аьтто хилира царна т1е лата. Ц къа  хьал ­
ха цхьабосса яккхий тоьпаш туьйхира вайчара церан танкаш а, 
нккхий тоьпаш а, г!аш-салтий а лаьттачу метте 1алашо а лаьцна. 
Уьш метта кхетаран тоыпалла дора дуьхьал т1ом бар доьхна а, 
нилхадаьлла а, кегаделла а хиларо. М еттабахка ца кхуьуьйтуш, 
оду деношкахь дикка бухабехира вайчара мостаг1ий.

Амма дукха хан ялале, шайн боьхна, кегабелла ницкъаш юха 
иовшах а тоьхна, контратака йира мостаг!чо. Вовшашиа т!етт!а

кхечира вайчийн а, деран а г1аш-салтий. Д укха хан ялале, чучча- 
бахана лата  буьйлабелира. 1уттуш, тухуш, леташ, вовшеххьерча- 
ра уьш. Автоматан диск кхачийча, шозлаг1а диск т!едилла ца 
кхуьуш, шина а куьйга юьхьиг а лаьцна, автоматан бух тоьхна, 
коьртара каска кхоьссина д1а а йохуьйтуш, гитлеровец вожийра 
Мохьмада.

Кхин цкъа а буха бехира мостагТий. Юха а яккхий тоьиаш 
етта буьйлабелира немцой. Луьста еттачу яккхийчу тоьпийн 
х1оьънаша, минаша, окопа чуьра корта хьала айбан ца буьтура 
б1аьхой. Д укха хан ялале  гучуевлира мостаг1чун танкаш.

Яккхий тоьиаш а етташ, чухьаьвдда йог1ура уьш, шуьйрачу 
аренца д1асаяьржина.

Вайчара дуьхьал т1е а ерзийна, яккхий тоьпаш тоьхна, хьал- 
хаяьлла йог1учех ши танк йохийра. ТГехуларчу люкаш чуьра 
аралелхара танкисташ. Т1аьхьах1иттина бог1учу г1ашлойн сал- 
ташна юкъауьйра уьш, вайчийн тоьпийн даьндарго лацаза  бис- 
нарш. Кхин кхо танк а йохийра.

Бухайисинчу немцойн танкаш а юханехьа юм ян йолийра.
Буьзна а, курабевлла а, хьерабевлча санна, чухахкабелла бо- 

r ly  немцойн автоматчикаш а бухахьаьвдира.
Кхин цкъа а пулеметан p a r i  яхийтира Мохьмада бевдда боьл- 

хачу немцошна т1аьхьа, т1аккха хьала а таь1на, коьртара каска 
д1а а яьккхина, юьхь т1е даьлла хьацар д1адаьккхира.

Ж ИМА НЕМАЛО

И за дара  1942-чу шарахь. Х аддаза фашистех леташ, бехха 
т1емаш бинчул т1аьхьа, цхьана йоццачу ханна фронтера юхаяьк- 
кхира 23-чу гвардейски стрелкови дивизина чуйог1уш йолу 63-г1а 
гвардейски полк. Полкера а, капитан Шумов коьртехь лаьтташ  
йолчу батальонера а байина а, чевнаш хилла а, дуккха а Н е м а ­
лой къистинера. Батальон меттах1оттош, керла салтий т1ебалий- 
ра Шумовна а. К ерлачаьрца вара, хетарехь, дейтта-пхийтта шо 
хир долуш, дег1ана ж има к1ант. Коьрта тиллина куй б1аьргашна 
т1е охьабеанера цуьнан. Амма салтех тарвала  г1ерташ, дег1 а 
дуьйлина лаьттара иза. Шумове мог1ара д1ах1иттинчу салташна 
юккъера шена т1евийхира к1ант.

— Х1ун ю хьан ц1е?
— Борис. Тестов Борис Павлович!
— М аса шо ду хьан?
— Пхийтта шо ду, накъост командир. Д елахь а кхин а алсам 

хила а тарло.
— Алсам хила х1унда тарло?
— Вина хан язъечу меттехь, Н алатбовла  а ма тарло уьш. 

Воккха хила лаьа суна, накъост командир, фашисташна етта... 
Аьлча а, х1инца а етталур ю соьга-м царна.

— Гарехь, дика к1ант ву-кх хьо, Борис Павлович. М ичара ву 
хьо? Дай, наний дуй хьан?

— Ленинградера ву. Д а  т!амехь ву. Муьлхачу декъехь ву ца 
хаьа суна. Цуьнан адрес дац соьгахь. Н ана Ленинградан блока- 
дехь мацалла  елла. И за  еллачул т1аьхьа сайн да лаха араваьл- 
ла лела со. Кхин д1а лоьлийла дац... Тарлахь, накъост командир, 
хьайн батальонехь витахь со, — хьаставелира к1ант.

Цунах къахетта Шумовн б1аьргаш Нунделира.
— Д ика ду, Боря, сан адъютант хир ву хьо, к1ентан белш т1е 

куьг диллира Шумове. «Адъютант» бохург х1ун ду а ца хаьара, 
к1антана. Д елахь а, шех боккха къинхетам бинчу командирана 
луъург дан кийча вара иза.

Шумове шен г1оьнчига омар а дина, х1ума яийта командни 
пункте д1авигинтира кТант.

Керла т1ебаьхкинчаьрца къамел а дина, уьш шен батальоне 
д1аийцира капитана. Ц арех шиъ хан яьлла ши стаг вара. Цар- 
шиннах цхьаъ — Марин фамили ерг — пондар лакха хууш а хил- 
лера. Ткъа Шумовн батальонехь пондар болуш бара. И за лакха 
хууш стаг карийна хазахийтира салташна. Поидаран эш аре ладо- 
r lap x  хьаьгнера уьш.

— Батальонан  пондарча хир ву хьо, накъост Марин. Схьабал 
пондар, — батальонан старшинага пондар схьа а баийтина, М а ­
рине д1абалийтара Шумове. — Айхьа дола дийр ду-кх ахьа оцу 
«коьчална», накъост Марии. Мостаг1чун даьндаргах ларбелахь 
иза, — велакъежира комбат.

Садо1учу миноташкахь уггар хьалха пондарча схьавоьхура 
командира.

— Накъост Марин, д1алакхахьа вайна пондар.
Ш ира а, керла а эшарш лакха хаьара пондарчина.
Ойлане бовлий ладуг1ура салташа.
Иштта сада1а охьахевшинчу хенахь шен б1аьхойн тидам бора 

комбата. Ц хьаъ  Iapa пхоьазза йолучу тоьпан бух, когашна юк- 
къе лаьттах а гТортийна, шина а куьйга бирг1а схьалаьцна, тоьпа 
т1е а тевжина, дог дешна, хих буьзна б1аьргаш, куьг хьокхий, 
кест-кеста бакъа а беш. В аж а вара ший а ког д1а а хецна, диттах 
букъ тоьхна 1аш. Куй б1аьштиг т1е а оьзна, ойлане ваьлла Iapa 
иза а. Ц хьаъ, раз д1атаь1на, пхьаьрсан гола лаьттах а Нортийна, 
коьрта к1ел куьг а диллина, 1уьллура. Уьш массо а тергалбеш, 
ойлане ваьллера командир. «XIapa А бхазера гуьржи. Т1ехьийзаш 
йо1 хила а там бу кхуьнан. Д ай , наний а хир ду, йижарий а 
хир бу.

XIapa Пензера ву. Белинский а, Лермонтов а ваьхначу мет- 
тера. X Iapa Циолковский ваьхначу К алуга-Н алара  ву. Вороне- 
ж ера, Куйбышевера, Ташкентера, маь1-маь11ерачу г1аланашкара, 
ярташ кара тайп-тайпачу къаьмнийн векалш бара цхьа вежарий 
килла, вовшех a r lo  тоьхна, Д аймохк ларба  д1ах1иттинарш. Т1аьх-

хьара кисет яссош, йисначу цхьаьннан кисанарчу махоркех 
юкъахь узура цара цигаьрка. Вовшашна йоькъий юура т1аьххьа- 
ра баьпкан юьхк. Вешийга санна йолчу марзонца, вовшийн дага- 
ра дуьйцура. Церан  шен-шен тидам беш, уьш схьабевллачу мех- 
кан, г1аланийн, яртийн сурт дуьхьалх1уьттуш, ойлане волий, вех- 
ха Iapa  командир. «Муьлхарниг воьрзур ву-техьа т1ом д1абаьлла- 
чул т1аьхьа дийний, маьрший юха ц1а?..

Ц1еххьана, и сингаттаме ойланаш хуьйций, тГемалойн саму- 
къа даккхархьама:

— Н акъост Марин, д1алакхал хелхаран йиш. Сингаттаме ой­
ланаш  д1аяха еза вай! — омра дора комбата.

Хелхар долошшехь гуьржи Товтавадзе Д авид  хьалаэккхара. 
Пондарчас лезгинка локхура.

Пондарна т!аьхьа далош, т!араш  деттара гонаха [ачара.
Аьрру пхьарс булуш д !а  а бахийтина, аьтту пхьарс саттийна 

гола белше нисъеш, куьг некхан уьн т1е а дилина, каде хелха- 
волура Товтавадзе. Дег1 когаш т1е дазделла доцуш санна, бай 
ш арш абора цо хелхарна ког.

Д авид  гона ю къара воллушехь, «яблочко» локхура Марина. 
Масех б1аьхо хьалаэккхара хелхавала... Т1аккха — вальсан му- 
къам бекабора х1аваэхь...

— Хьуна хаьий, Григорий Иванович, иштта пондар лакха? — 
хаьттира Шумове, Маринца цхьаьна батальоне веанчу шоллаг1чу 
б!аьхочуьнга.

■— Х1ан-х1а, аьттехьа а... — куьг тесира вукхо.
— Х1ун корм аталла ю хьан, ткъа?
— Д агарн а  а, белана а г1аж тоха а хаьа. М ангал туса а хаьа, 

дуткъийчу серех тускарш дан а хаьа... — шена дан хуу гГулла- 
кхаш дагардира хан яьлла волчу б1аьхочо. П а д б ах а н а  бийла- 
белира салтий. Тамбовский областера хиллера Григорий И вано­
вич Веселев. Цуьнга х1ун г!уллакх кховдор дара-те аьлла, ойла а 
йина, иза шайн батальонам баныцик вахийта сацам бира ком- 
бато.

— Григорий Иванович! Фински баня ян хуур дуй хьуна? — 
хаьттира цо.

— Дукха дика хуур ду.
— Д елахь х1ета, вайн батальон д1а кхаьч-кхаьчначохь, ка- 

тоьххана, баня яран г1уллакх хьуна т1едуьллу-кх аса.
Батальонерчу салташ а r lo  а деш, оцу сохьта йина елира баня. 

Аренан хьелашкахь башха хала ян езаш а ца хиллера иза.
Ш ортта лаьтташ  яра баганан хьун. Баганан, докхан дитташ 

шайна оьшшучул, охьа а диттина, ханнаш а кечдина, царех йира 
цара баня.

Григорий Иванович баныцик хилира. Цунах дозалла деш шен 
сирделла мекхаш ирх хьовзийра цо. Шех «банин заведующи» 
аьлча, кхин а хазахетара воккхачу стагана.



Д овхачу хи чохь лийча а, ц1анбала а аьтто хилира б1аьхойн.
Тестов Борис а вара командни пунктехула, шена деш долу Не- 

дахкарш кхочушдеш, шен ма-хуьллу каде д1асахьийзаш. Мукъа- 
чу миноташкахь шена т1евоьхий, цуьнца къамел дора Шумове. 
Шен к1ант санна хетара цунна иза. Борисехь лелош цуьнан хен- 
нара йолчу цхьана йоь1ан сурт дара. Цхьаьна дешна а, дикка жи- 
мачохь дуьйна цхьаьна ловзуш хьалакхиъна а хиллера и шиъ. Л е ­
нинградски блокадехь йисинчу оцу йо1ах хилларг х1ун ду ца хууш, 
сагатдора к1анта.

Бахаман-хьаштийн г1уллакхиин декъехула волу начальник т1е 
а вехна, Борисана чоий, эткашший, кхиболу т1емалочун г1ирссий 
кечбар т1едиллира Шумове.

Коьртера дуьйна когашка кхаччалц к1анте хьаьжира началь­
ник.

— Н акъост командир, ахьа ма-боххура, Немалочун г1ирс тега 
ца тегахь вайн бац... Амма... амма... Кдочуш хир ду-кх хьан омар!

Ши де хан бен ца ийшира и омар кхочуш дан. «Г1арч1» аьлла, 
дег1а т1е буьжуш, дика тегнера къоначу б1аьхочунна Небуху 
г1ирс. И г1ирс т1ебуьйхича, ца вовззал хийцавелира Борис. Д икка 
[еминчу эпсаро санна, нисдина леладора цо шен дег1. Боккху ког 
а лерина боккхура. Муьлхха а Н едиллина г1уллакх кхочушдарна 
сихо еш а вара иза.

Бориса къаьсттина гергарло леладора Маринца. Цуьнан пон- 
дарца Н аьхьара  ялош, хаза  илли а олура к1анта. Т1аьхьо бань- 
щикца а тесира цо гергарло. Григорий Ивановичан самукъадолу- 
ра Борисах. Велавелча беснеш т1е к1аьгнаш х1уьттура цунна. 
Ткъа воккхачу стага цхьацца забарш  е ш /  велавора к1ант. Япон­
ски Н ам ехь  а, Октябрьски революци хилча а, цул Н аьх ьа  г р аж ­
дански Н амехь а ша лелийнарш дуьйцура цунна Григорий И в а ­
новича.

Цхьана дийнахь шен командире хаам  бира Бориса.
— Н акъост командир, вайн баньщикан мекхаш иштта охьа- 

дахана, — мерк1ел ши п1елг а лаьцна, сурт х1оттийра цо.
— Х1унда? Х1ун хилла цунна?
— Тахана х1ума ца йиъна цо.
— Х1унда? Цомгуш-м ца хила иза?
— Цомгуш ца хилла. М ладши адъютанта Гусевс кхачанан 

сурсаташ схьаоьцучу списки т1е язван  вицвина. Цундела цунна 
яа х1ума ца елла.

— И г1алат нисдан хала дац. Хьаха, вац вай вешан баньщик 
меца-м вуьтур, — Шумове оцу минотана кхачанан сурсаташ ка- 
рахь долчуьнга омар а дина, вузавайтира Григорий И в а ­
нович.

Григорий Ивановичан ший к1ант а т1амехь вара. Амма вов- 
шийи а д р е с а т  ца хаьара царна.



Ч1огГа шен доьзал ган лууш а, цунна сагатдеш а вара воккха 
стаг.

Борисе царех лаьцна дехха дуьйцура цо. Шен сатийсамна 
хьаам беш, хьала а эккхий, сурт х1оттадора.

— Кестта фашисташ ата а аьтта, тГом чекх а баьлла, ц1а 
доьрзур ду вай. Мел хаза  хетар ду, мел боккха кхаъ хир бу вайн 
ц!ерачарна! Д уьхьал а уьдуш, м аралелхар  бу уьш, барташ  до- 
хур ду, зезагаш  лур ду. ТГаккха вай вешан орденаш, медалаш ле- 
нош, юьртахошка, б1аьрг тухуьйтуш дуьйлалур ду иштта! — бер- 
х!ийтта шо кхаьчна жима стаг санна, дег! нисдой, яь1на саттош, 
хаьн т1е куьг а хГоттадой, мекхаш а хьийзош, курра дГасавола- 
лора Григорий Иванович.

Шумов Н ем ан  позицеш талла воьдура кест-кеста шена юххе 
шен ординарец а воккхий.

Ц къ а  иштта Александр Иванович мостагГчун позицеш талла 
ваха кечвелча:

— Н акъост командир, хьайца со а ваийтахьа, — дийхира Б о ­
риса.

— Хьо ж им а ву, Борис, кхерамана к1елг!ерта. Григорий Ива- 
новичан сагатлур ду хьо шена юххера д !аваьлча , — к1анте хьаь- 
жира Шумов.

— Со ж има вац. Ж и м а велахь а, лела хуур ду. Ж и м а волуш 
берашца т1амах дукха левзина со. Х ьажал, со по-пластунски муха 
1емина, — ц!еххьана, бертал а вижна, лай  тГехула дГатекхира 
кГант.

Амма иза чГогГа хьаставелча, шеца вуьгура командира. Р а з ­
ведке вахча само муха ян еза, мостагГчун позицешна тГе Готта- 
велча хГун дан деза, царна ца тосаволуьйтуш, къайла муха вала 
веза хьоьхура Шумове цунна.

М арт беттан тГаьххьарчу деношкахь д ара  иза. БГаьсте яла 
тохалуш кГеда даьхкинера денош. М алх кхетачу меттигашкахь ло 
дешнера. Немцойн тГеман дакъош долу меттигаш билгалъевлле- 
ра Шумовна. Д елахь а, церан мел, хГун ницкъ бу а, хГун Галашо 
ю а, тГелатаран кечам муха бу а хууш дацара. И хаа Галашо йо­
луш, новкъа велира комбат. Борис а вигира цо оцу дийнахь шеца.

■ Ш аын шиъ гун волчу майдана ца волуш, хьуьн чухула дГаоьхура 
и шиъ. Кест-кеста соций, ла а дугГуш.

Иштта дГавоьдуш цхьана Гома йисте кхечира и шиъ. Юкъ- 
юкъа толлан кондарш а, д акъаделла  докхан дитташ а дохкуш, 
гомха Гам бара иза. Дешаш, лагГделлера кГоргга диллина хилла 
ло. Цхьайолчу меттигашкахь жим-ж им ма гучудаьллера яша йо- 
лаеллачу шан тархаш на кГелара хи. Гомана га доккхуш вахча, 
боккха го таса безара. Цунна тГехула дГахьоьжуш тидам бан 
ваьллачу Шумовна Гомал дехьарчу хьаннийн каппаш кахь нисса 
ирх оьхуш Гаьржо кГур гира. КГентан белшах куьг а Гоьттина, 
лохха вистхилира иза:



— Схьахетарехь, немцой бу дигахь. И  хьаласийса к1ур церан 
меттан мотт болчуьра сийса. Я церан штаб хила а тарло 
дигахь.

-— Гуобаккхий т1е а г1ой, чу гранаташ  тоха вайшиммо, Гай- 
суркаевс санна?

— Собар де, сих ма ло, Борис. «Сихалло са даьккхина, собаро 
лам баьккхина», — бохуш, нохчийн цхьа кица ду Гайсуркаевс да- 
лош. Х1окху сохьта вай т1елата аьтту болуш меттиг яц  иза. XIapa 
меттиг йовза а евзаш, шайн аьттонна сецна ремцой кхузахь. Т1е- 
латарна х!окху 1омо вайна новкъарло йийр ю, эрна зенаш а дийр 
ду. Ш аьш меттах девр ду и ж1алеш. Ц а довлахь, вай дохур а ду.

— Муха?
— Яккхий тоьпаш т1е яссор ю, уьш б1аьрг белла ца буьтуш.
— Катюша?
— Катюша а т1е лоллур ю.
— Ма сакъералур дац  церан т1аккха! «Майн гот!» «Майн 

гот!» — бохуш маьхьарий а хьоькхуш д1ай-схьай уьдур бу, 1адий- 
ча санна.

— Боря, немцойн мотт хаьа хьуна?
— Наг-наггахь дешнаш хаьа-кх.
— М асала, х1ун дешнаш хаьа хьуна?
— М ах цу — не1 т1е татта. М ах айн — не1 д!аелла. Ком xlep- 

схьавола. Гипмер эссен — яах1ума схьа я. Гипмер вассар — 
мала хи да...

— Хьох-м, кхин а т1е жимма немцойн мотт 1амийча, перевод­
чик ван а мегар ду. «Ио1, схьайола», — муха олу?

— Медельс ком.
— Нийса буй техьа, Боря, хьуна хууш болу и мотт?
— Хаац суна-м, накъост командир. Тхан лулахь вехаш вара 

цхьа сахьташ таден пхьар. Цуьнан зуда немка яра. Церан йо1 яра 
тхо кегийра долчу хенахь тхоьца ловзуш. Цунна шена а ца хаьара 
немцойн мотт дика шерра. Цуо г1алат олуш хиллехь, х1инца ас а 
г1алат олу хир ду-кх.

Иштта, цхьацца дуьйцуш, юхавеара и шпъ.
Яккхий тоьпаш, минометаш етта йолийра гитлеровцийн пози- 

цешна т1е.
— Тохалаш! Тохалаш! — мохь беттара Ш умовна уллохь' хьий- 

зачу Бориса. 1алашоне детталуш лелхачу яккхийчу тоьпийн 
х1оьънех воккхавеш, ша лаьттачохь кхиссалора иза.

— Накъост командир, цхьа х1оъ штаба чу кхийти церан, ерриг 
канцеляри а йохош!

— Б оккъалла  а? Ахьа ма-бохху делахь, хьуна турмал оынуш 
а яц.

— Накъост командир, и х1оъ церан кухни чу кхийти, кхехко 
х1оттийна картолийн яй т1епаза а бойуш! Эх1! И х1оъ церан инар- 
лин бага кхийти, цуьнан деха мочхалш вовшах а дохуш!

— Хьуна стенах хаьа, ва Борис, д !ахьаьжча, уьш гуш а боц- 
цушехь?

— Суна иштта детталуш санна х е т а ! ,— велакъежира к1ант.
Вуьшта, яккхийчу тоьпаша шайн г1уллакх динчух тера дара.

Дуьхьал т1ом бар доьхна а,тсегаделла а дара  немцойн.
Яккхий тоьиаш йиттинчул т1аьхьа вайн эскаран дакъош ш ай­

на т1елетарг хилар хууш, дийна бисна ницкъаш дуьхьало ян, ваьш- 
таузуш, шайн ма-хуьллу кечам бан сихбелира фашисташ. Амма 
Шумов уьш кечамаш бан кхиийта дагахь вацара.

1ам болчу аг1орхьа т1елета сурт хГотто салтийн цхьа д акъа  
дахийтира цо. Ткъа шен батальонах бухабисна б1аьхой шина де- 
къе а бекъна, 1омана аьтту a r lop  а, аьрру ar lop  а к1елонаш йина 
совцийра.

1омана нисса т1еяханчу подразделение пулеметаш, минометаш 
етташ, меттахбехира немцой. Дуьхьал т!ом болийра немцоша, пу- 
леметийн а, минометийн а даш т1е1анош.

Аьтту флангехь 1омана го тесна атаке буьйлабелира немцой.
— Магомед, — ординарце вистхилира Шумов.
— Ладуг1уш ву, накъост командир!
— Гуш дуй хьуна аьтту ar lop  1омана го тесна чухахкаделла 

дог1у йовсарш?
—■ Гуш ду, накъост командир!
— Д елахь х1ета, хьайца ткъех б1аьхо а эций, дуьхьал х1от- 

та. Цигахула цхьа а немцо сехьа цавалийтар хьуна т1е дуьллу ас!
Шен накъосташца фашисташна дуьхьал вахара М охь­

мад.
Т1екхачча бохкура немцой. Хьалхаерзийиа каралаьцна авто- 

маташ  а етташ, шуьйра г1улч тосуш, букар а бирзина бевдда 
бог1ура уьш.

Куьйга туху пулемет яра Мохьмадехь.
— Герга та1а! Герга та1а, да нелца валларш! — мохь а тоьх­

на, мостаг1чун автоматчикашна пулемет етта волавелира иза. 
Автоматийн даш  т1е1анийра М охьмадан накъосташа а. Сихбел- 
ла, йортахь чухьаьвдда бог1у немцой юхабевдира, шайн накъос- 
тийн дуккха а декъий буха а дуьтуш.

Немцоша шозза-кхузза а йина атака, царна алссам зен а 
деш, юхатуьйхира вайчара оцу дийнахь.

ЙИЙСАР ДИНА ВАЛИЙНА ШИ ФАШИСТ

Псковски областехь К/ъилбаседа-Малхбузехьарчу фронтехь 
лаьтташ йолу 63-г1а гвардейски стрелкови полк, эскаран кхечу 
дакъошца цхьаьна мостаг1чунна т1елата кечлуш яра. Амма мос- 
таг1чун ницкъаш мел бу а, цуьнан дагахь дерг х1ун ду а хаан 
йийсархо вало везаш вара.



Командире» и декхар б!аьхошна хьалха хГоттийча, уггар хьал ­
ха вистхилира Мохьмад.

— Н акъост командир, иурба ло суна и кхочушдан! — элира 
цуо.

Шен ординарце хьаьжна, ж нмма ойла а йина:
— Пурба ду хьуна, Мохьмад, хьайна луъург накъост хаьржи- 

на ваха. Амма диц ма делахь, йийсар дина немцо вало дезаш 
хилар.

— Д иц дийр дац, накъост командир. Ц хьаъ валийча тоьар 
дуй? — забар  йира цо.

— Тоьар ду. Ахьа дийнна полк ялийчи а, новкъа а хир дац,— 
къежира командир.

— Соьца разведке ван яхь йолуш к1ант муьлхарг ву шу? — 
хаьттира Мохьмада, салташна т1е а 'вирзина.

— Со ву!
— Со ву!
— Со ву!.. — билгалвелира масех б1аьхо. Ур-аттала, Тестов 

Борис а, цхьаьна. Мохьмад цуьнга а хьаьжна, велавелира.
— Боря, хьо жима ву х1инца а, мера к!ела мекх а далаза .
— Вац со жима, накъост Гайсуркаев. Т1еман устав а евза, 

герз лело а хаьа. Т1аккха со жима лара  оьшуш дац.
— Герз коча а тесна, лело хаар  дац ас бохург. Герз мостагГ 

чунна тоха хаа  а деза. Цунна хьо гале иза ган б1аьрг сирла хила 
а беза, лерг сема хила а деза...

— Хьажахь, накъост командир, со цхьана а чоьте ца лору-кх 
цо, — элира дегабаам  бинчу Бориса.

— Хьо чоьте-м, хьаха, лорура ас, Борис. Хьо дика к1ант вуй- 
ла а, майра к1ант вуйла а ма хаьа. Д елахь а, х!инца а хьалхе 
ду-кх хьуна ишттачу гГуллакхе эха...

— Суна, хьо санна, майра хила лаьа. «Кхерамах лечкъаш 
верг стешхачех лерина» 1— олуш ца хезира хьуна вайн комиссаро.

— Командире хатта х1ета, — велакъежира Мохьмад. — Цо 
ваийтахь, реза ву-кх.

— Н акъост командир, вахийтахь со Гайсуркаевца разведке!
— Вигахь иза, цунна оццул лууш хилча. Шен цхьацца корма- 

таллаш  гайтина а ву иза суна «по-пластунски» текхаш, — вела­
къежира Шумов а.

— Хьовсур вай, делахь, х1окхуьнгахь х1ун корм аталлаш  ю а, 
x lapa  мел майра к1ант ву а. Кечло х1ета! Схьаэца кхоъ гр а ­
ната а, хьайн автомат а, шиъ диск а, — воккхачуьнга санна омра 
дира Мохьмада.

Бориса сихо йира шена т1едиллинарг кхочуш дан.
Гранаташ  хаьн т1е д1айоьхкуш, цхьана ar lop  а те1аш, буха 

буьсучу салташ на гергахь дозалла деш, велакъежира Борис.
— Хьайн чоин т1емаш хьаладехка, чоа когех а хьаьрчина, бер- 

тал кхетар ву хьо, — забарш  йира салтех пхьаммо.

— Боря, герзаш дукха ма дехка, кхеравелла ведча, новкъа 
хир ду хьуна... — элира кхечу цхьамма. И аьлча дегабаам  бина 
оы Тазвахара к1ант.

— Хьайга со кхерало, ца кхерало хьажал! Со кхеравелла, во- 
душ гиний хьуна цкъа а?

— Валол, Борис, дитал цара дуьйцу хабарш. Ц арна хьо муха 
к1ант ву-м вай хоуьйтур ду. Куйнан лергаш т1ехьа дехка, — корта 
тесира Мохьмада.

Мохьмадций, Борисций, лохочу дег!ахь украинец вара, Михай- 
ло ц1е а йолуш. Озо юьхь а йолуш, к1айчу аматахь жима стаг вара 
иза. Ткъа, в аж а  воьазлаг1ниг — Николай — Вологда г1алара 
вара.

— Боря, Михайло, Николай, аша кхааммо х1ун дийр дай, ког 
байбеш баккхалаш . Само елаш, хьалхаш ха а, т1аьхьашха а хьо- 
жуш  хилалаш.. Вовшашка днстхнла дезаш  хилахь, лере а таь1аш, 
лохха алалаш  дош. Цхьа шеко йолуш меттиг хилахь, соьга хаий- 
талаш. Автоматаш хьалха ерзаяй, лаг оза кийчча латтае. Д агахь  
а доцуш, ц1еххьана фашисташ дуьхьал 1отталахь, церан герз схьа 
тоха ка ялале, царна д1атохалаш... — хьоьхура М охьмада шеца 
болчу накъосташна.

Когаш к1елахь ц1ийза ло новкъа д ара  разведчикашна. Бай  
хьоькхучу моханна пе тухуш, генна д1а а бахана, мостаг1чун т1е- 
ман ч1аг1онаш йолчу аг1орхьа, моханна дуьхьал буьйлабелира 
уьш. «Цкъаз-з-з — цкъиз-з-з» деш,. когашна к1ел ц1ийзачу лайн 
тата мостаг1чунна хазарна кхерам бацара х1инца. Кест-кеста 
совций, ладуг1ура цара хьалхашха х1ун ду хьовсуш. Мохо схьа- 
дахьара геннахь дуьйлучу герзийн тата.

П еххьа  некъ бинчул т1аьхьа, цхьацца билгалонаш йийла 
юьйлнра гучу: ягаран  хьожа, къора аьзнаш, адамийн ларш.

— Ладог1ал, —- сецира хьалхаваьлла воьду Мохьмад. — Вай 
герга кхаьчна мостаг1чун позицешна.

Гонаха б1аьрг а тухуш, уьш ж имма дехьа бевлча, адам аш  лел- 
ла керла лар елира гуча. Оцу некъан лорах ца боьлхуш, юстахо 
д1а а бахана, цхьана лохочу басахь севцира уьш. Оцу баса 
т1ера д1а шера лайн экъа 1уьллура, ах гектар хиллал майда д1а- 
лоцуш. 1ам лаьттина меттиг яра иза, х1инца буто ша а бина, т1е 
ло а тесна. Фашистийн разъездаш на 1 к1ело ян аьтту болуш мет­
тиг хийтира Мохьмадна иза.

— Х1оккхузахь совцур ду вай. Борис, хьо оцу кондаршна т1е- 
хьа охьахаа. Михайло, ,хьо х1оккхуза хьуьн чохь къайлавала. 
Сой, Николайи гуо толлуш, волалур ву. Тхойшинга б1аьрг кхобуш 
хилалаш. Немцой гучу бовлахь, ас куьйган эшарехь омра дийр 
ду хьалха та!а  везаш хилахь а, ю хавала везаш хилахь а, — эли­
ра Мохьмада.

1 Ха деш дГасалелачарна.

П ех х ьа  зам а елира, тийналла йохош х1ума дацара. Д елкъал  
т!аьхьа малх охьалагШелнра. М архаш на т1ехьара г1ийла схьа- 
хьоьжучу малхо х1умма а йовхо ца лора. Ц1оьлла ян гергабахана, 
иДийдина эчиг санна, т1аьхь-т1аьхьа кхулуш лаьттара иза. Куьй- 
гара каранаш  д1а а дохий, кест-кеста шен шелделла лергаш  хьа- 
кхадора Бориса. Л ергаш  шеллахь а, куй т1е а оьзна, уьш къайла- 
даьхча шена х1умма а ца хазарна кхоьрура иза. «Б1аьргаш 
сирла, лергаш сема хила деза разведке ваханчуьнан» бохург диц 
ца динера цо. Яххьаш шелонах ларъеш  юхкуш м асканаш  яра 
цаьргахь. Д елахь  а, дукха само ян лаарна, уьш а д1а ца юхкуш, 
шелонна са деттара цара.

М охьмад б1аьрг кхарстош вара немцойн т1еман позицеш йолчу 
аг1орхьа д1а а, гонаха а. «Аьтту а лехча хуьлу» бохург санна, 
шайн 1алашоне кхача герга бахара  уьш эххар а. Куьйгаш чучча 
а доьхкина, букар а хьаьвзина, кочахь кхозуш автоматаш а йо­
луш, ши немцо вог1ура ха деш шаьш гуо туьйсучу лорах схьа. Цу 
шиннах цхьаъ къамеле ваьлла, цхьаъа-м дуьйцуш вара, цхьана 
х1уманна реза воцуш санна. Цуьнан накъостан юьхь кхоьлина 
хиларехь, х!умма а цуьнан самукъа даьндолу хабар дац ара  цуо 
дуьйцург.

— Ах1а-а! — дог а тохалуш, хазахийтира Мохьмадна. —- Схьа 
герга г1орта шу! — Герз кечдира цо а, цуьнан накъосташа а.

, Ши немцо герга кхачале вовшашка б!аьцаш  ян кхиира вайн 
разведчикаш. Дуьххьара зуьйш долчу Н уллакхо шеконаш кхул- 
луш садаахь а, майраллий, доьналлий гайта болчу боккхачу лаамо 
меттах даьккхина Борисан дог схьаэккха доллуш санна детталора. 
Ш аьш и ши немцо йийсаре лаьцна, тохара шена забарш  йинчу 
салташна хьалха д1авигаран хьогамна, дагах  гилгаш дуьйлура 
цунна.

Ши немцо шайна улло кхоччушехь:
— Хаьн т1е хох! — автоматан юьхьиг цаьршинна т1еерзийра 

Мохьмада, дег1 нисдеш, хьала а эккхаш. Иштта цу шинна автомат 
т1е а лоцуш, цунна юххе д1ах1оьттира Николай а. Вукха arlop  
гена воццуш Борис, Михайло а вара дуьхьало йича, тоха кийчча 
автоматаш цу шинна т1еерзина лаьтташ.

Шина немцочо куьйгаш ирхдахийтира. Кхин дан х1ума дацара 
цу шиннан.

— Боря, герз схьа эца цу шингара, — омра дира Мохьмада. 
Д ехкана т1е кхета цициг санна, т1екхеттачу Бориса оззийна коча- 
ра автоматаш схьа а яьхна, киснашка а, чета а, дег1аца охьа а ка 
хьаькхира. Шинггера а тапчанаш а схьаехира цо. Цхьаннан киса- 
нара макъардуьллу урс а, цигаьрканийн г!утакх а даьккхира.

— Кхин х1ун дан деза х1окху шинна? — М охьмадегахьа вир- 
зира Борис.

— Хечеш т1ера доьхкарш а схьадаха, хечийн четан нуьйдарчий 
а хедаяй охьакхисса! — элира Мохьмада.

Бориса, хечийн доьхкарш схьа а даьхна, Михайлога д!адели- 
ра. Хечи четан нуьйдарчий уьрсаца схьа а цоьстуш, охьакхиссира.

— Х1ан, х1инца кар а  лацал  шайн шарбалш! Шнель, шнель! 1
— элира М охьмада шина немцочуьнга цкъа нохчийн маттахь, 
т!аккха немцойн маттахь. — Иштани держи, пашист! —- аьлла, 
юха оьрсийн маттахь т1етуьйхира цо.

Ши немцо хечийн барч шина а куьйга д1а а лаьцна, волавели- 
ра шайна куьйган эшарехь гайтинчу аг1орхьа д!а. Ши немцо д у ­
кха ч1ог1а хат1 телхина, беламе вара. Чоийн яххаш т1ехьа а тот- 
туш, схьалаьцнера цу шиммо хечийн баьрчаш. Цу шиннех цхьаъ 
лохочу дег!ахь вара юьхьа т1ехь т1едарчий а долуш, москалан 
x ioa санна къорза. Цуьнан т1едаьлла меран дук^, мерах охьа- 
кхозу седа, каралаьцна хечийн барч хазделла воьлура Борис. 
Цхьана ar lop  белшах мара д1ахьакха г1ерташ, яь1на сетторах 
г1уллакх а ца хилла, шен накъостан белшах д1ахьаы<хира цо шен 
иза.

— Х1аъ, иштта бакъахьа ду. М арш  охьаеъча, ахьа хьайн мара 
цуьнан белшах хьакха, цо шениг хьан белшах хьокхур бу, — элира 
т1аьхьа х1оьттина вог1учу Мохьмада.

— Михайло, оцу хьаьрсачуьнан кисанахь йовлакх доллу хьу­
на иза хьала а даккхий, цу шиннан мерах йовлакх хьокхуш хи­
лахь, — забар  йира Бориса.

— Кхазийтахь, — элира Михайлос шек а воцуш. — Хьуна 
х1ун новкъа ю иза?

Шина немцочун когахь 1аьржа валенкаш яра. Лекхачо жимма 
кховдош ловзура г1улч. Ткъа лохачо, буржул тоьхначу говро 
санна, кховдабора ког.

— Шнель, шнель! Ц1ога rlopop ду хьан, ишта меллаша во- 
дахь, — сихвора иза Бориса.

Иийсар дина ши немцо штабе валийра разведчикаша.
Ш айн командирана рапорт Борисе далийтира М охьмада, цунна 

там бархьама.
«Закъ» аьлла, дег1 нисдеш вулавелла д1а а х1оьттина, коьрте 

куьг а лоцуш, рапорт делира Бориса:
•— Накъост командир, хьан омра кхочуш дина! Ш иъ фашист 

йийсаре валийна!
— Вольно! Молодцы! — Борисана белш т1е куьг туьйхира 

командира. Т1аккха Мохьмаде а хьаьжна, б!аьрг та1ийра цо, 
Мохьмада лаьцначу г1иллакхна ша резахилар а, доьналла къобал 
дар а хоуьйтуш.

■— Товарищ командир! Ми у немцив трофей взяли. Б а ч и ш ? 2 — 
ши автоматтий, ши тапчий, хечийн доьхкаршший Шумовна хьалха 
охьадехкира Михайлос.

— Гой шуна. Ш у сох даш а а ца дешара. И герз схьа а аса
1 Чехка, чехка.
2 Накъост командир! Оха-м немцошкара трофей а яьккхина. Гой хьуна?

даьккхина немцошкара, хечеш т1ера доьхкарш а аса даьхна, — 
куро элира Бориса т1егулбеллачу салташка.

— Боря, доьхкарш д1а а лой, хечеш д1аехкийта цаьрга. Т1ак- 
кха штабе д1абига, — элира командира.

Салташ на гергахь доккха дозалла  хеташ, ч1ог1а юьхьк1айели- 
ра Борисан командира и г1уллакх а шена т1едилларх. Схьа а эц- 
на, меллаша т1е а вахана, д1а ца луш, генаро, бен а доцуш шег- 
шега д1акхоьссира Бориса ши доьхка.

— Х1ан д1аэца. Д1аехка шаьшшинан шарбалш!
Шина немцочо хечийн доьхкарш д1адихкира. Амма хечийн че- 

таш д!айолла цхьа а нуьйда йоцуш д1асадахана лаьттара.
— Д 1асадахана лаьттачу хечийн четашиа х1ун дайта воллу хьо 

цаьрга?
— Д уьхьал каска лоцур ю-кх! — буьйлура салтий.
— Вало х1инца ший а. Воран! Воран! 1 — хьалха а ваьккхина, 

шайн штабе д1авигира Бориса ши немцо.
Ч1ог1а мехала хаамаш  бара йийсарша бинарш. Мостаг1чунна 

т1елатаран коьрта 1алашонаш бнлгалъяха аьтту бира цара.
— Мостаг1чунна т1ехь толам баккха лаахь, цуьнан дагара  хаа 

деза, т1еман ч1аг1о йовза еза, коьрта ницкъаш болу меттиг бил- 
галъяккха еза, — элира Шумове б1аьхошка. — Уьш вайна хууш 
ду. Х1инца вай мостаг!чунна т1е а летар ду-кх...

Т1ЕЛАТАР

63-г1а гвардейски полк' мостаг1чунна т1амца т1елата кечъе- 
лира.

Мостаг1чун коьртачу ч1аг1онашна т1еерзийна яккхий тоьпаш 
а, «катюшаш» а етта йолийра вайнчара. «Мохк бегош санна дега- 
дора латта. Щ ийзаш , х1аваъ цоьстуш еттачу «катюшас» мостагЬ 
чун позицешкахь ц1е латош, къаьхьа к1ур х1оттийнера. Мостаг! 
меттава кхиале, мостаг1чунна чухахкаелира вайн танкаш а, г1аш- 
салтий а.

«Ура-а! Ура-а-а!» — декара чухьаьвдда боьлхучу б1аьхойн 
мог1аршкахула.

Амма салтийн мог1анаш нилха дуьйлуш лаьттара. Д аьндарг 
кхетта ха'дийна хен санна, вуьйжи цхьаъ, кхин цхьаъ! «Ура-а-а!»— 
бохуш мохь бетташ, чухьаьдда воьдучу б1аьхочун некхе даьндарг 
кхийти. Аьрру куьйга катуху цо шен некхах, довха ц1ий п1елгаш- 
на юккъехула охьа1ийдало. Хьала оьций, хьожу и шен куьйге, 
т1аккха хьаьвзаш гобоккхий, вужу. С адала кхиале дагалецаман 
б1арлаг1аш ойланехь кхерста. «Мама...» — г1ийла аз долуш нене 
кхойкху...

1 Воран —немцойн маттахь — Хьалха вала!

— Ура-а-а! Даймахкехьа! •— декара салтийн мог!аршкахула. 
Вайниш т1амда хьалха те1ара. Т1еман арахь згна декъий а, йо- 
хийна танканаш а юьтуш, буха уьдура фашисташ.

Накъостий мел ийги, дегнаш дарлуш, хьалха те!ара к1ентий. 
Мостаг1чунна тГелеташ болчу б1аьхошца цхьаьна автомат а ет- 
таш, чухьаьдда воьдура Мохьмад. Каски т1ехула ж1ов тоьхча сан­
на тата а доккхуш, пулеметан даьндарг кхийтира Мохьмадан 
коьртах. Хьалхаш хула чекх а яьлла, коьртах чов а еш, ч1ениг 
к1елхула тесна доьхка а хадош, коьртара болатан каска кхоьс- 
сина, д!аяхийтира Мохьмадна кхеттачу даьндарго. Ц1нйдина 
хаьштиг коьртах хьаькхча санна хийтира Мохьмадна. Моччахалш 
лехаш, корта тхьусбуьйлира цуьнан. Л ергаш  чохь зов лаьттара. 
Амма т1емало ца вуьйжира, чехкка юха а вирзина, шен йоьжна 
1уьллу каска хьалаийцира цо. Каскина хьалхашха даьккхинчу 
1уьрге ма х ьаьж ж а хиира цунна, шена кхеттарг йоккха калибр 
йолчу пулеметан даьндарг юйла. Каскина т1ехьарчу аг1онах, 
даьндарг чекх ца йолуш, арахьаш ха хьала а совсош, к1аг х1оьт- 
тинера. Каска кара а лаьцна, М охьмад цуьнга хьожучу минотана, 
цхьа дай гилгаш а дохуш, юьхь т1ехула охьахьаьдира мела ц1ий. 
Циггахь т!екхиира цунна Шумов.

—  Мохьмад, хьуна чов йина? — т1екхетта цуьнан белшех 
катуьйхира цо. Коьртах катуьйхира Мохьмада. Б и ъ  п!елг чевна 
чу х1оьттира.

— Туьта дийна йисна, накъост командир, чкъор ваьшта rlyp  
ду. Со х1инца а т1ом балур болуш ву.

— Сержант! Д1аехкал х1окхуьнан чов! — М охьмад сержан- 
таца а витина, хьалха д1ахьаьдира комбат.

Т1оьрмиг чуьра чордачу кисин бинт чехка хьала а яьккхина, 
М охьмадан чов д1айихкира б1аьхочо. Флягин бертера т!ус д1а а 
баьккхина, хица хинкиса а дашош, М охьмадан юьхь т1ера ц1ий 
д1адаккха вуьйлира иза.

— Хьо х1ун дан г1ерта?
— Хьан юьхь т1ера ц1ий д1адаккха г1ерта-кх...
— Д1авала, и ловзарш лелош 1ан йнш яц. Т1ом чекхбаьлла- 

чул т1аьхьа цхьаъ дер вай. Схьалол и фляга, хих цхьа-ши къурд 
байтал, соьга, — хи мелира цо. — Б ар к ал л а  накъост. В адалахь 
х1инца, вайшиъ хьалхата1а веза! — Катоьхна, шен автомат схьа 
а эцна, хьалхахьа д1ахьаьдира Мохьмад. Хи чохь лело цуьнан 
фляга, чов хилале хьалхха тоьпан даьндарг кхетта, хи охьа а доь- 
душ яссаеллера.

Т1ом беш чухьаьвдда боьлхучу накъосташна т1аьхьакхиира и 
шиъ.

Мохьмадан дог а керчаш, корта хьийзара. Б1аьргашна дуь- 
хьал бода х1уьттуш, б1аьргех куьйгаш хьоькхура цо. Чевнна дих- 
кинчу хинкисех чекх а дуьйлуш, юьхь т1ехула охьаТийдалора 
ц!ий.



T I om  кхин а марсабаьллера, луьста деттара даш. Лелхачу як- 
кхийчу тоьпийн х1оьънаша охкура латта.

— Хьалха та1а! Хьалха та1а, к1ентий! — декара командиран аз.
Фашнсташ юхаида буьйлабелира.
Дуккха а декъий буха а дуьсуш, юхабевлира немцой. Церан 

йохийна танкаш, яккхий тоьиаш кхиболу г1ирсаш бисира т1еман 
арахь.

Шумовн батальоно керла позицеш д1алийцира. Чевнаш хил- 
ларш госпитале д1абуьгуьйтуш, Мохьмадна т1екхечнра pari.

— Н акъост Гайсуркаев, хьо а чов ерззалц госпиталехь ца 
1иллича вер вац, •— элира Шумове, автомат кара а лаьцна, цхьа­
на диттах букъ а тоьхна, ойланаш ка ваьлла лаьттачу Мохьмадна 
т1е а вахана.

— Х1ун элира ахьа, накъост командир? — хьаланисвелира 
Мохьмад. '

Цуьнан юьхь-сибат гича къахетта, хаъал  аз хийцаделира ко­
мандиран.

М охьмадан цхьана ar lop  лерга юххехула охьа а, хьаьж а т1ехь 
а чевнах охьа1ийдалучу ц1ийн тачанаш  дара д акъ а  а делла, охьаих- 
на гуш. Халчу т1амо а, хиллачу чевно а г1елвинера иза. Т1амехь 
эгначу накъостийн ойла еш, церан сингаттамна хийцабеллера 
цуьнан бос. Х1инцца шаьш д1абоьхкинчу церан балано хьаьшнера 
дог.

— Хьо госпитале ваха веза бохура ас-м, Мохьмад, — элира 
Шумове юха а.

— Госпитале? Ма вахийтахь со цига, накъост командир.
— Х1унда ца воьду хьо госпитале?
— Коьртах мерцхалг даьккхинарг а госпитале д1ахьажийча, 

t I o m  хьаьнга байта воллу хьо, накъост командир?
— Хьан коьртах хилларг йоккха чов ю. М ерцхалг даьккхина 

а ца 1а. Ваха веза госпитале, — т1едожийра комбата.
— Коьртан туьта дийна йисна, чкъор ваыита дог1ур ду, н а ­

къост командир? Эрна са ма гатдехьа сан г1уллакхна. Хилларг 
йоккха чов яц. Кестта д1айоьрзур ю.

■— Ас х1инца хьоьга деш дерг омра ду. Кхин соьга юха алийта 
оьшуш дац. Чевнаш хиллачу дархошца д1аг1о. Ю хахьаяларна 
кхераме ю хьан чов. Хьо валийта йиш ма яц вайн, — мелла а 
малделира Шумовн аз.

— Вала-м суна а ца лаьара, накъост командир, цкъа оцу фа- 
шистех леташ сайн дог 1аббалц. Д елахь  х1етта, ахьа бохург ца 
дича вер вац.

Вукху дархойх д1а а кхетта, новкъа велира Мохьмад.
Чов хилла дархой Псков-г1ала бигира. Цаьрца М охьмад а 

вара. Шен командирах Шумовх а, бухабуьсучу накъостех а 
къаста лууш вацара иза. «Кхин вовшашна гур дуй-техьа тхо?» — 
сингаттаме ойла йора цо.

ГОСПИТАЛЕХЬ

Халачу некъашкахула говраш йоьжначу фургонаш т!ехь д1а- 
сабиттина ницкъаш хиллера дархошна. Псков-г1алин цхьана гос­
питале дДакхаьчча лоьраша а, медицински йижарша а сихха 
чуийцира дархой. TIepa ц1еша дуьзна т1еман духар д!а  а док- 
кхуш, лийчош, ц1ан а бина, чевнаш йихкира цкъа хьалха. Т1аккха 
больнични халаташ  а юьйхина, палаташ ка д1асанисбира. Ваьшта 
узуш, д1айихкпра Мохьмадан чов а.

Д укха бара госпиталехь чевнаш хилла нах. Наггахь волчу 
дархочо чевнаш лозуш узарш дора. Чевнаш йирзина йог1уш болу 
дархой г1евттина, буьйлабелла лелара. Ш аьш т1амехь лелийнарш, 
шайх 1иттаелла кхераме киртигаш юьйцуш, вовшашца къамелаш  
дора цара, маь1-маь11ехь гул а лой. Наггахь волчо забарш  йора. 
Почта еъча, вай меттах даьлча санна, г1овг1а йолура дархошна 
юкъахь, кехат деъ-деанчуьнга кхаьънаш а дохуш. Кехат муьлхха- 
чуьнга деъча а, цу т1ехь х1ун ду хаа лууш дукха хуьлура. Маь1- 
маьПехьарчу г1аланаш кара, ярташ кара дог1учу кехаташ а мехкан 
безам, деган йовхо яхьара царна.

Кехаташ доьшучийн яххьаш тергал йора Мохьмада. Наггахь 
верг ша. кехат доьшуш ца гайта накъосташна букъ а берзабой, 
охьахуура. Ц къа кхулура, кехат доьшуш волчуьнан юьхь, цкъа 
екхалора. Наггахь волчуьнан велалой, цергаш гучуйолура. «Ха- 
захетаран  кхаъ  бахьаш  деъна кехат», — билгалдоккхура тергал 
веш волчу М охмада шен дагахь. Ткъа наггахь волчуьнан б1аьргех 
хи а долура. Кехато бинчу хаамо вагавой, оыТазе хьалаэккхаш, 
карзахволуш верг а нислора. Ц1ахь бисинчу доьзалийн бала а, 
r la f ir la  а яра массеран а сагатдийриг.

Мохьмадан сагатлора госпиталехь. Л оьраш ка кест-кеста де- 
хар дора цо ша аравалийта, эскарехь г1уллакх дан д1авахийта 
бохуш. Амма чов йирзина ца яьлча, лоьраш а ара  ца волуьйтура 
иза.

— Дохтар, со дГаваха воллу кхузара, эрна х1ума юуш, мукъа 
1ен к1ордийна суна, — элира цхьана дийнахь Мохьмада юха а.

— Мегар дац, хьоме накъост. Чов йирзина яллалц  оха ара 
волуьйтур вац. Хьан чов йоккха чов ю. Ахьа д1аерза ца йитча, 
юхахьа а ер ю, — элира цуьнга лоьро юха а.

—• Чов атта йоьрзуш ма ву со, дохтар.
— И за  дикахо а ду-кх. Чов йирзина ма-елли, иза ваьшта узуш 

тийсина атланаш  а ма ю д1аяха езаш.
— йохккучохь, иштта д1айита мегар дац уьш?
— Мегар дац.
— Ой, ц1е хала хьо белхан! Ш а дерриг а «мегар дац», «мегар 

дац». Мегаш х1ун ду шун, ва дохтар?
— М а-хуьллу сиха то а велла, юха а мостаг1а х1аллакван 

ваха мегар ду-кх, — М охьмадан белшах куьг туьйхира лоьро.

шш

— Ой, и дар-кх суна дезарг а, ва дохтар!
— Кхуьур ву, кхуьур ву! Ж и м м а сатоха, — вела а къежна, 

аравелира коьрта лор.
Д агахь  а доцуш Шумов Александр а, Тестов Борис а веара 

цхьана дийнахь Мохьмаде хьажа.
— Мичхьа ву сан ординарец Гайсуркаев? Х1ун хьал ду цуьн- 

гахь? Муха ву иза?.. — хезира Мохьмадна шайн комбатан син- 
къераме аз.

К1айн халат  белша т1е а тесна, чоьхьавелира Александр И в а ­
нович.

— Салам, Магомед! — ши куьг д !аса  а даржийна, вела а къе- 
жаш, Мохьмадна т1ехьаьдира иза!

— Салам! Салам! Н акъост командир! М арш а вог!ийла шуь- 
шиъ! Ш уьш иъ мичара вели?! Муха кхечи кхуза?! -— Хазахетта, 
хьала а иккхина, дуьхьалхьаьдира М охьмад а.

— Тхо муха ца кхочу доттаг! волчу?! — кхин къамел дах ца 
деш цкъа хьалха палати чохь болчу салтийн шен-шен куьг лоцуш, 
марш алла хаьттира Шумове.

— Днйцахьа, накъост командир, муха ду т1ам т1ехь? Х1ун ду 
керла? — хеттарш дан волавелира Мохьмад, дуьххьарлера вок- 
кхавер ж имма лаг1делча.

— Фашисташна етташ ду, накъост Гайсуркаев, «ах!» ала а ца 
кхуьуьйтуш.

— Борис, хьан доттаг1 х1ун деш ву? Мекхаш охьа-м ца охка- 
делла цуьнан? — к1ант маравоьллира Мохьмада.

— Миччара, баныцик вахчахьана, хаъал  варста а верстина, 
бос ц!ийбелла цуьнан-м. Ши мекх, лоьман мекхаш санна, закъ- 
аьлла, дула а делла лаьтта, — шен мера к1ел куьйгаш хьаькхира 
к!анта.

— Чинехь лакха ваьллий x lapa?
•— Александр Ивановича «банин директор» олу цуиах. Иза 

шех аьлчахьана, цхьа а чин а оьшуш вац  иза-м, — воьлура Боря.
— М идалца совг1ат дан билгалваьккхина иза, — т1етуьйхира 

Шумове.
-— Х1инца муха ву хьо, Мохьмад, чов д1аерза ца йоллу? Хьо 

то а велла, юхавеъна валахьара , кхин цкъа a r lyp  вара вайшиъ 
немцойн тыле, — велакъежира Борис.

•— Со воцуш разведке ма г!олахь, церан ш арбалш  яха а воьл- 
ла, цхьа таро йоццург хир ду хьуна, — к1ант мара а вухкуш, воь­
лура Мохьмад. М охьмада шеца х1уъа забар  ярх, дегабаам  ца 
бора Бориса.

— Хьуна улло ваьлла леллачу суна дикка х1уманаш ма 1еми- 
на. Х аттал ахь вайн командире, ас фашисташ муха эгабо.

— Борисан хьесапехь, цуо байинчу фашистийн чот йина вер а 
вац, — велакъеж ира Шумов а. — «Гайсуркаевх тарвала  лаьа су­
на» — олу хГокхо. Хьо санна, т !ахъаьлла  а ву, лом санна, майра

а ву. Л ата  мел ч1ог1а лета аьлча, цуьнан дуьйцийла а яц. Чан 
д1а-м туьйсуьйту фашнсташка.

— Ой, иштта майра лета x lapa?
— Хьо юха полке веъча хуур ду хьуна иза-м.
— Молодец Борис! Д ика  к1ант ву-кх хьо!—хеставора М охьма­

д а  к1ант. Ц арш имма ша вуьйцуш там хилла Борис наггахь вела 
къежча, ц1ийеллачу цуьнан беснеш т1ехь к1аьгнаш х1уьттура.

Д икка  1ийра Шумов а, Борис а М охьмад волчохь. Ткъа и шиъ 
д1авахна дукха хан ялале, Псковна т1е бомбанаш етта буьйлабе­
лира фашисташ. П а л и н а  герга кхаьчнера немцой. Улло кхеттачу 
бомбанаша госпитальна а зенаш дира, цхьана маьН ера тхов а бо- 
хош, куьзганан б1аьргаш а отуш.

Оцу госпиталера дархой, хьем боцуш Валдай-г1ала д1абигн- 
ра. М охьмадан чов д1а ца йоьрзуш, кхин цхьана баттахь сов Гил­
ла дийзира цуьнан В алдай-Н аларчу госпиталехь а.

КЕСТИНГСКИ АГЮНГАХЬД

Вайн пачхьалкхан Финляндица долчу дозанехь Кестингски 
аг1онгахьа, М урманскера Ленинграде бог1у ц!ерпоштан некъ 
т1амца д1алаца гГерташ, ч1ог1а т1емаш бора немцоша.

Баганан  ханнех а, бетонах а йинчу дзоташкахь чукъовлабел- 
лера гитлеровцаш. И дзоташ йохо езаш  яра.

Д укхахьолахь т1ех кхерам болчу метте омра дой ца хьовсабора 
командираша т1емалой. М айралла, доьналла долуш болчех хор- 
жий, шайн лаамехь хьовсабора. Ткъа уьш вовшашца йохье буьй- 
луш, ша-ша вахийта олий билгалбовлура. Иштта цхьана дийнахь 
капитана Шумове шайн лаамехь фашистийн дзоташ йохо ваха 
реза хиллачарна ю къара схьакъастийра ворх1 стаг. Чов д1а а 
йирзина, х!етта шайн батальоне юхавеъна М охьмад вара цаьрца.

— Д зоташ  йохо къастийначу группана т1ехь куьйгалла дар 
ас хьуна т1е дуьллу, накъост Гайсуркаев! —■ д1ахьедира коман­
дира. — Ткъа аша, накъостий, цуьнан омра дан ма-деззара кхо- 
чуш делаш.

Д аш  ца кхоош, хаддаза  пулеметаш схьаетташ, билгалъевл- 
лера йохо езаш йолу немцойн дзоташ. Ц арна дуьхьал нисса т1е- 
баха аьтту бацара б1аьхойн. Алссамчу барамехь салтий тГелатий- 
тича, зенаш дукха хир дара. Д зота т1е кхачале, луьста еттачу 
пулеметаша цистина, охьабохкур бара уьш. Ткъа х1инца и дзоташ 
йохор т1едиллина волу ворх! Н емало, уьш йохо аьтту лохуш план 
x I otto  езаш вара. Л аах ь  буса а, лаахь  дийнахь а шайна лиъначу 
хенахь т1елата бакъо еллера царна командира.

Шен накъостий юьстах а баьхна, дзоташ йолчухьа д1а а хьоь- 
жуш, ойла ян велира Мохьмад. Цхьана мог1ара ца еш, цхьаъ 
хьалха оьзний, в аж а  цунна нисса т!ехьа ца еш, юххехьа д!а-

52



оьзннй, вовшашна г1еххьа яккъаш  а юьтуш, шайна т1евог1ург 
ган аьтту болчу ar lop  йинера немцоша дзоташ.

Х'ьалхарчу юьххьехь йолчу дзотана юьстах т1еваха воьлча, 
цунна дехьа лаьттачу дзота чуьра схьатухура пулемет. Ишттачу 
хьелашкахь говза хьесап дан дезара  Мохьмадан группан.

Гуш билгалъяьлларг фашистийн йиъ дзот яра. Оцу дзоташна 
аьтту аг1орхьа цхьана кеппара луьста баганан хьун лаьттара. 
Д зоташ на хьалха еса майданаш яра. И за а фашистийн цхьа лера- 
маш болуш нисдина г1уллакх дара, дзоташна къайлах стаг т1е- 
кхача аьтту цахилийтархьама. Ц арна аьрру аг1орхьа юьстахо 
йоккха цхьа куп баганан хьун гора. Цунна сехьа, дзоташна т1е 
кхаччалц, 1ам лаьттина, таь1но меттиг яра луьсто яккхийра бецан 
тоьлгаш а, толлан синтарийн каппаш а йолуш.

М охьмада х1оттийнчу планаца йолийра дзоташна т1елатаран 
операци. Д еа  декъе екъаелира группа. Ши Н ем ало  хьалхарчу 
юьххьехь лаьтташ  йолчу шина дзотана юккъехула текхаш герга 
вахара, хьалххехь билгалйинчу лорах. Оцу шина а дзота чуьра 
схьахьуьйсуш болчу немцойн тидам к1езиг хир болуш лар яра 
иза. Кхин ши накъост аьтту аг1орхьа йистехь лаьттачу дзотана 
го боккхуш, хьун йолчу аг1онгахьара текхаш схьат1евеара. М охь­
мад ша оцу хьалха лаьтташ  йолчу шина дзотана го боккхуш, ц ар ­
на аьтту аг1орхьа хьуьна чухула кхозлаг1чу дзотана Нехьаш ха 
т1евахара. В аж а бухависна ши накъост царна дехьа лаьтташ  йол­
чу йоьлг!ачу дзотана т1ехьахула т1евеънера.

Хьалха юххехь лаьтташ  йолчу шина дзотана юккъехула т1е- 
ваханчу шиннех цхьаммо аьрру ar lop  йисттехь лаьтташ  йолчу 
дзотана герга т1е а текхна, амбразура чу хьалхий-т1аьхьий ши 
граната туьйхира. Уьш лелхаран  ницкъо ирах тоьхначу лаьттан, 
шанан г1орзалгаш, дечигийн гараш, лайн к1ац яхара хГаваэ хьа- 
ла... Оцу дзота чохь болчийн r i a p a  д1атнйра. Кхин пулемет ца 
туьйхира цу чуьра схьа. Амма цунна аьтту ar lop  йолчу дзота чуь­
ра схьа пулемет еттара фашисташа, шайн лулара  дзот йохийнарш 
1алашоне а лоьцуш. Амма оцу шина т1емалочун меттина х1инца 
цигахь 1уьллуш ерг ши мунда яра — лергаш долу тиша куйнаш 
коьрте а буьллуш, лайх гулдина деса дегГ Ткъа вайн ши б1аьхо 
цхьацца аг1орхьа текхаш д1ай-схьай велира. Ц хьаъ  йохийнчу д зо ­
тана т1ехьа текхна къайлавелира, ткъа в аж а  аьтту ar lop  хьуьне- 
хьа юьстах лаьтташ  йолчу дзотана юххе т1етекхира. Оцу дзота 
чуьра а, вукху юккъерчу декъехь лаьтташ  йолчу дзота чуьра а 
етта йолийра пулеметаш. Йистехьарчу дзотана т1етекхна Н ем ало  
кхераме вара. Ю ккъерчу дзота чуьра схьаеттачу пулемето корта 
хьалаайба а, меттахвала а ца вуьтура иза. Мохьмад оцу дзотана 
юххе кхаьчнера. Цунна хууш дара  фашисташ 1алашоне лаьцна 
шен накъост кхерамехь вуйла. Д ехкана тебна цициг санна, церан 
и бертиг ларъеш, к1ел хиъна Iapa Мохьмад.

— Ш айн да хьакхийца валлалда  шун, кхин кху чуьра ара и

къамкъарг ца екоелахь! ■— дзотан бертехула чу цхьана йихкина 
шиъ граната кхоьссира Мохьмада. Церан лелхаран ницкъо дегий- 
ра латта, М охьмадан дег1е зуз а доуьйтуш. МостагГчун и пулемет 
а д1атейира. «Цхьа а дийна внсна хила декхар-м ма дац  кху 
чохь» — бохург дагахь автоматан юьхьиг, туьнкалгах санна к1ур 
схьаеийсаш лаьттачу ам бразура чу а ерзийна, ладуьйг1ира М охь­
мада. Д зота чохь хиллачех цхьа а дийна висна хир ву аьлла шеко 
ца йнсира цунна. Гонаха б1аьрг а тоьхна, вукху йохоза йисначу 
шина дзотана т!е вирзира Мохьмад. Шен накъостий болу метти- 
гаш билгалъехира цо. Х1инца а ши дзот яра йохо езаш. Вов- 
шашна т1етт1а кхача аьтту бацара вайн б1аьхойн. Мохьмада омра 
динера шен накъосташ ка, хьалхарчу мог1ара лаьтташ йолчу дзо- 
тех хирг х1ун ду хаъалц, гуттар т1ехьарниг, йохо аьтту боцуш 
елахь, иза хье ца еш йита, аьлла. Бакъду, Мохьмада, чу грана- 
таш а тоьхна, юккъехь лаьтта дзот йохийнчул т!аьхьа, дукха хан 
ялале, бухайисна немцойн ший а дзот йохо гранаташ туьйхира 
М охьмадан накъосташа. Амма гранаташ лилхина тата д1атийна 
а далале, юха а пулемет етта йолийра лакхахьа юьстахчу дзота 
чуьра схьа. Цига хьажийна хиллачу б1аьхойх цхьаъ кхин цкъа а 
граната кхосса дагахь хьалаайалушшехь, юххерчу амбразурах  
ара пулемет тоьхна, вожийра. Оцу дзотана аьрру аг!онгахьара 
текхаш герга кхечира цуьнца хилла накъост. Чу граната тоьхна 
дГасацийра цо цу чуьра араетта пулемет а. Еа дзотах цхьаъ йиси- 
нера х1инца д1алакъаза. П атармаш  кхоош делахь а, я пулемет­
чик чов хилла велахь а, нилхо еттара цу чуьра пулемет. Амма иза 
а х1аллак ца йича ца йолуш яра.

Ворх! бГаьхочух дийна пхиъ висира. Амма вайн * эскаршна 
хьалхата1а ч1ог1а новкъарло еш хилла немцойн дзоташ х!аллак- 
йира цара.

И меттиг схьа а лаьцна, кхин а д1абахьа безачу т1амна ч1а- 
г1онаш ян дуьйладелира вайчийн эскаран дакъош.

Кхераме, хала операци яра шен накъосташ ца Мохьмада кхо- 
чушйинарг. Мостаг1чун дзоташ йохош гайтинчу майраллина Ш -чу 
д арж ан  Сийлаллин орден елира Мохьмадна.

БУЬЙСАННА, ДОРЦАХ

Дивизии штабе кхайкхира Шумовга.
— Мохьмад, вайшиъ ваха веза. Д 1айожал салаз, — шелдел- 

ла ши куьг каранаш  чуьра хьаладаьккхина, вовшах а хьакхийна, 
юха каранаш  д1а а доьхкина, Мохьмад салаз д1айоьжна валаре 
хьоьжуш сецира Шумов.

Мохьмада х1умма а хьем ца бира салаз д1айожарна, итт ми- 
нот йолучу юкъана салаз д1а а йоьжна, архаш шен буйна а 
лаьцна:

— Схьат1ехаа, накъост командир, — элира цо.
Цхьа говр йоьжначу салазахь дивизии штабе ваха новкъа ве- 

лира и шиъ.
Ш ийла яра 1аьнан буьйса. Цхьайтта-шийтта километр хир яра 

штабе кхаччалц йолу юкъаметтиг. Немцошна т!е1отталахь а аьл ­
ла, д1атоха кийчча караехкина автоматаш а йолуш, само еш некъ 
бора цушиммо.

Ц1ера х1умнаш дагалуьйцуш, шаьш долчохь хуьлуш болу стоь- 
маш бийцира Мохьмада.

— Оьрсийн маттахь «шишка 1 стенах олу суна муха хиирий, 
накъост командир.

— Муха хиира?
— Тхан эвлахь Б аш ка бохуш цхьа зуда яра, и акха стоьмаш 

хуьлучу хенахь даиманна а г1ала д1а а кхоьхьуш, уьш бухкуш. 
Цуьнгахула хиъна суна оцу стоьмех оьрсаша х1ун олу. Б аш ка 
хилла базарахь хьаьмцех буьззина кхийра кад  хьалха а х1оттий- 
на, хьаьмцаш бухкуш 1аш. Цу хенахь совпартшколехь доьшуш 
волу тхан юьртахо к1иран дийнахь, цГерачаьргара хьал-де хатта, 
юьртара веъна стаг гур вацара-техьа аьлла, базара вахана. 
Хьаьмцаш бухкуш 1аш йолчу Б аш кех б!аьрг а кхетта, тГевахана 
вистхилла иза.

— Пачом, Баш ка, чашка шишка? 2 — аьлла. Х1етахь дуьйна 
тхан юьртарчу бераша, эшаран мукъаме а даьккхина, олуш дара: 
«Почом, Баш ка, чашка шишка». Иш тта стом дукха хуьлу Кавка- 
зехь.

— Ахьа дийцарехь, беркат долуш меттиг ю-кх иза.
•— Беркат  долуш меттиг ю. 1ай а карабо цигахь хьуьн чохь баа 

стом. P a r i  яккха, жей, бежей вахча, лай к1елахь лоппагаш санна 
серла а долий, акха 1ежаш, хьуьнан кхораш а хуьлура, баа хьаьм­
цаш а, элхьаьмчаш а карабора. Хьаха, ю иза, накъост комбат, 
токхо йолуш меттиг. Хьо хила а хиллий тхо долчохь цкъа а?

— Ц а хилла. Суна гина яц и меттигаш.
— Д 1авала д1а! К авказ  хьуна ца гинехь, нисса ах дуьне ца 

гина хьуна. Эх1ей! Ц игара лаьмнаш. Буса г1енах дуьхьалтуьйсу 
суна уьш. 1аламан исбаьхьа йоккха. хазна ю лаьмнаш ца ерг. Аьх- 
ка а ло хуьлу «Шан лам» олучу лам анан  даккъаш ца. Кхечухьа 
а ламанан басошца, боьранашца 1индаг1аш долчу меттигашкахь 
ло т1аьхьо деша. Ламанийн даккъаш ца, бесошца зезаго хазйина 
лаьтта баьццара цанаш. Туьйранахь санна хета цигахь дежаш  
долу даьхний. Мархел лакха довлий а деж а уьш.

— Уьш муха довлу, ва Мохьмад, мархел лакха?
— Д еж а-аш , хьалаоьху-кх. Гора, моза ца хиларна а г1олехь 

ма ду царна лакхахь.

1 Шишка — хьаьмц.
2 Башка, хьаьмцийн кедах х1ун доьху ахьа?

— Цигахь ца хуьлу горанаш а, мозий а?
— Мичара. Шийла, дай xlo  хуьлу цнгахь, дег1ана аьхна. Л а- 

хахь 1аьржа бода x I o t t o iu , дог1а тоьхча а, лома т1е хьала ма 
велли, малх а хьожий лаьтта.

— Ахьа йийцарехь, ян а ю уьш хаза  меттигаш.
— Д ер ю!.. Муха яц... Т1ом д1а ма-белли, вай ц1а доьрзур ду. 

Со волчу хьошалг1а ван веза хьо, накъост комбат. Ас хьуна 
хьаинна доккха хьешан ц1а а делла, 1ойтур ву. Ас дуьйцург дош 
дац хьуна, цига веъча, хьо дохко валахь.

— Цунах-м со шек вац.
— Ас хьонка хьаха а ца бир-кх.
— И за х1ун ю?
— Оьрсаша «чирмша» олу цунах, оха «хьонка» олу. Иза муха, 

х1ун ю  аьлча... муха дуьйцур дара-а? K J oh  а йолуш, буц ю иза. 
Хьуьна юккъехь лаьттах хьалайолуш. М алх болчу ламанан  басош- 
ца хьалхе гучуболу иза январь баттахь а. Къаьсттина дукха иза 
схьаболу февраль баттахь. М арт баттахь 1индаг1ашкахь къанба- 
лаза  хуьлу иза. Апрель баттахь r l a  долу цунна. П а  а д аа  мега 
цуьнан, цул т1аьхьа 1аьрчеш а юу.

— Муха юуш ю и ахьа боху к1он буц? Баьпкаца юу я кхача 
кечбеш кхачанах туху?

— Кхачанна тухийла-м кхоам бара цуьнан. Иза ша кечбо. 
Цуьнан мачаш хуьлу.

— Бахтарш ца д1а а йоьхкушший? — велавелира Шумов.
— Бухахь, лаьттахъяхна мажош -орамаш  долуш. Саьрмсекх 

а и мачаш  а к1оллина цхьаъ ю. Аьлча а, суна-м саьрмсекхал а 
кТон хета уьш. 0-х1о-о! Д1аваьллахь, и кхехкош цунах яьлла хьо­
ж а  куьпана а тоьа. Чохь иза кхехкийча, хох тилийча санна, б1аьр- 
гаш 1ийжадо.

— Ахьа схьабийцарехь, дезинфекци ян ца оьшу-кх иза кхех- 
кийначу меттехь.

— Ца оьшу, хьо ваха. Суна хетарехь, цу хьожано-м 1уьргара 
цхьогал а доккхур дара. Д елахь  а, суна хаза  хета и кхехкочу 
хенахь цуьнан хьожа.

— Т1аккха, меллалц кхехкийта беза и?
— Бехчалг санна к1адбаллалц. Ц ул т1аьхьа хьелийн даьттанца 

кхорзур бу. Суна кхаьрзича дика хета. Цхьаболчара-м цунах 
томат тухуш а кечбо иза. Хица кхехка ца бича а, ц!ан а бина, 
буха даьтта а диллина кхарза а мега. Буй биттича вер вацара 
хьо цунна т1ера юха.

— Со баа волавелча, буй бетташ юха-м воккхур вац ахьа?
— Воккхур вац, хьо ваха! Гайх вота хиллалц бууьйтур бу-кх. 

Бакъду, цхьа х1ума ду цунах телхина.
■— И х1ун ду?
— И хьонка биинчул т1аьхьа, хьо йо1аца ирахь 1ан ваха ме­

гар дац.

— Х1унда?
— Хьожа йог1у и биъча, саьрмсекх биинчул а ч1ог1а. Цуьнан 

хьожа шена д1а кхетча, хьо шена мел ч1ог!а везаш хиллехь а, йо1 
хераяларна кхерам бу.

— Делахь, баа маьрша бац-кх иза?
— Б а а  мегар ду. И хьожа яйа г!ерташ шекар-чай т1е муьй- 

луш а, шура муьйлуш а, бетах 1ат1ар хьоькхуш а, цхьацца лела-м 
до наха. Д елахь  а, мелла кхетта а хьонканан хьожа схьа-м кхета.

— Ш аш лы к хьаха а ма ца йо ахьа, ва Мохьмад.
— Ш ашлык-м, накъост комбат, хьехо оынуш а яцара. И дага- 

еъча, цергех хи дуьйлу суна. Хьо хьошалг1а ваг1ахь, ш аш лык а 
хир ю, жижиг-галнаш  а хир ду. Бакъду, шашлык ян хаа деза. 
Ц хьаболчарна моьтту ж иж иг эвнна т1е а доьллина, деттичхьана, 
иза ш ашлык ю.

— Х1ун дан деза цунна, ткъа? — ша Таччохь, меттахъхьайра 
Шумов.

— Уггаре а хьалха, ж иж иг къоначу уьстаг1ан хила деза. 
Семсачуьра схьа а даьккхина, шен барамехь хедо деза.

— Б арам  хГун бу цуьнан?
■— Ц астарш  дукха даккхийра а ца дохуш, кегийро даха  деза. 

Даккхийра даьхча, шашлык йоттучу заманчохь жиж иган  йнстош- 
кара догу, юккъера буьйда дуьсу. Ж и ж и г цестинчул т1аьхьа, 
туьхан чам а бина, кегийра отуш, хох а тоьхна, т1е къонза а 
доьттина, кега а дина, масех сохьтана д1ах1отто деза.

Ш ашлык-м ян хуур д а р а  вайна, накъост комбат, Ц къа  x lapa  
t I om д1а а баьлла, хьо тхоьга хьошалг1а а вог!уш, парг!ато яла- 
хьара вайна... Х1инца вайшиъ санна, толаме, маш аре шайн ц!ий- 
не сатуьйсуш хийла салти хир ву-кх.

-— Дер, хир ву. Ц1а а, ша ваьхна меттиг а мерза ма ю стагана.
— Ма доккха зулам дели-кх оцу Гитлерх. Шен да а, нана а 

вираца цуьнан далларг! X lapa  1анош лаьтта ц1ий, х1аллакьхуьлу 
адам. Д ош  дан а дацара иза тоьпан цхьамзи т1е а воьллина, ш аш ­
лык санна, ватта ца веттича.

Иш тта вовшашка цхьацца дуьйцуш, кхин некъан хьовзам бо- 
цуш, штабе д1акхечира и шиъ.

Ш а салаз т1ера охьа а воьссина, штаба чу воьдуш:
— Мохьмад, вог1ур ву со хьо волчу хьошалг1а, т1ом д1а а 

баьлла, могуш-маьрша вай ц1а дерзахь, — дош делира Шумове.
Комбат штаба чу а вахийтина, М охьмад говрана дола деш, 

арахь сецира. Н екъана дика, чехкачу чаболахь говр яра М охь­
мада салазна йоьжнарг. Иза расха ю а, бора ю а хуур доцуш ше- 
лонан к1ац йиллинера цунна т1е кхуза кхаччалц некъ беш. М охь­
мада алах торгам а йина, и торгам а хьокхуш, дГаяьккхира гов­
рана т1ера к1ац. Бетах а, б1аьргашна гонахара а ша д1а а баьк- 
кхина, хьалха йол йиллира М охьмада цунна. Т1аккха ша а вохвала 
чувахара.

К омбат дивизии штабе вахарехь цхьа башха гГуллакх т1едил- 
ла бохкий техьа аьлла хеташ, шек вара Мохьмад.

Шайн полкан командирах б1аьрг кхийтира Шумовн уггаре а 
хьалха.

— Н акъост полковник!.. — дег1 а нисдеш, честь луш, иза р а ­
порт дина валале:

— Х1а-а, схьакхечин хьо, накъост Шумов?! — хезира цунна 
комдиван r lo p r lo  аз.

— Н акъост инарла лейтенант! ■— цуьнгахьа вирзира ком­
бат.

— Вольно!.. М арш а вог1ийла, Александр Иванович, — куьг 
кховдийра озо-лекхачу дег1ара волчу инарлас. — Охьахаа.

Д укха хан ялале, ара а ваьлла, М охьмад чувийхира Шумове.
— Здрави ж елаю , товариш комдив! 1 — честь а луш чоьхьа- 

велира Мохьмад.
— М арш алла хуьлда хьуна а, майра салти, — куьг а лаьцца, 

охьахаийра инарлас Мохьмад.
— Фашистийн штаба чу лелха волавелла боху хьо, ларлуш  

хилалахь, — велакъежира дивизии командир.
— Слушаю товарищ комдив! Берегись ниберегись я низнаю, 

фашиста бит нада! Эта маузер немецки аппицер я забрал, тибе 
подарит разреши п а ж а л а с т а 2, — элира Мохьмада, ша цунна 
совг1атна еана маузер д1а а кховдош.

— XIapa дика совг1ат ду, накъост Гайсуркаев, — резахилла 
д!аийцира дивизии командира, шена деъна совг1ат.

Маузер дечиган хумп1ар чуьра хьала а яьккхина, леррина 
хьаьжира инарла.

— Накъост Гайсуркаев, хьан безамна лелор ду ас x lap a  герз. 
Мостаг1чунна тоха кайолуш салти ву хьо, хьан командира а, 
накъосташа а вийцарехь. Иштта хилалахь кхин д1а а.

— Хир ву, накъост комдив, — Н ентара а г1оттуш, дег1 нисдира 
Мохьмада.

Ш табехь г1уллакх чекх а даьккхина, юха новкъа велира и 
шиъ.

Халла бен некъан лар ца къаьсташ, дарц  даьллера арахь. 
Фронтан мог1аршкахь д1асалелаш болчу немцошна т1е1оттаба- 
ларна кхерам бара. С алазан  г1оьнашна а, говран бергашна а к1е- 
лахь ц1ийзара лайн некъ. Мохо кхес а ловзош, цхьана эшшарехь 
чабол эцна йоьдура говр.

Щ еххьана лайн дарц  ч1аг1делира. Ш акарца ц1ийзаш хьо!?кху- 
чу дарцо вовшашка къамелаш  дар юкъахдитийтира шина некъа-

1 Сан маршалла ду хьоьга, накъост комдив.
2 Со ладуг1уш ву, накъост комдив. Ларваларх, на ларваларх дерг ца 

хаьа суна, фашисташна етта еза. Немецки эпсарера аса яьккхина xlapa Мау­
зер хьайна совг1атана яла пурба лохьа суна.

хочуьнга. Вовшийн лере а те1аш, мохь бетташ олу дош а хала 
къаьстара. Цундела ойланаш ка ваьлла, 1адда Iapa и шиъ.

Д ар ц  дуькъа делахь а, буьйса дукха 1аьржа цахиларна, х ьал ­
ха нисъелла дечиг а, гондахьара хьун а къасталора цаьрга. Рас- 
хачу говран дайн техка дег1, мохо ловзо кхес, цкъа некъана 
йистехьа дерзош, т1аккха нисса некъана хьалха д1адуг1уш, говро 
само еш д1асалело лергаш тергалдора Мохьмада.

Шумове, дорцана дуьхьало еш, шен кетаран кач хьалабилли- 
нера. Д орцана букъ берзийна Iapa иза. Амма ч1ог1а даьллачу 
дарцо юьхь т1е деттара цунна шийла ло. Мохьмада тешам боцчу 
некъан шен ма хуьллу само йора. Архаш каралаьцначу шина а 
пхьарсан голаш, коча тесна карахь 1уьллучу автоматана т1ехь 
яра цуьнан.

Т1аьхь-т1аьхьа кхин а ч1аг1луш лаьттара дарц. Эххар а некъах 
тилира говр.

И шиъ тилла лелаш хийла хан а елира. Д ар ц  ц1еххьана лах- 
делира. Евзаш  йоцчу меттигашкахула лелар тешам боцуш дара. 
Цундела, хьалхашха д1ахьожуш, ч1ог1а само йора говр лоьллуш 
волчу М охьмада а, цунах букъ тоьхна 1ачу Ш умове а. Кхин шеко 
йолуш х1умма а дац ара  царна тосалуш.

Герггарчу хьесапехь шайн батальон хир ю аьлла хетачу arlop , 
чаболехь говр лаьллина воьдура и шиъ. Хьаннийн яккъаш кахь, 
майда а йолуш некъо голатухучу метехь адамийн г1аларташ тоса- 
делира Мохьмадна. Шех букъ тоьхна 1ачу Шумовна гола а 1оьт- 
тина, хьалхаш а д1а шеда кхаж  хьажийра цо.

— Н акъост командир, вайнаш бу-техьа уьш, я немцой бу?
Шумов леррина хьалхаш а д1ахьаьжира. Д арц  лаг1деллехь а,

буьйсанна къаьсташ дацара гуш долчу адам аш на т1ера 
духар.

— Мохьмад, говр юхаозий, сацаел, церан лерах хуур ду вай- 
шинна уьш немцой бу, я бац, — элира Шумове, Мохьмадан лере 
а таь1на.

М охьмада говр, царна ца гун йолчу меттехь юьстахъоьзна, 
сацийра, дика сеттина, букар а хьаьвзина, куьйгаш чучча а доьх- 
кина, шелонна цхьана метте совца ца луш, кхиссалора хьалхахьа 
гуш долу адамаш. Уьш бистхуьлуш х1окху шинне хазале, ша сецна 
яьллачул т1аьхьа говро «хур-р-р-р-р» аьлла мерах шок туьйхира. 
И хезна немцой, вовшашка маьхьарий а детташ, x lap a  шиъ вол- 
чухьа схьахьаьвдира.

Шумове Мохьмадна хаьн т1е муьшка та1ийра: «Немцой!».
М охьмада ц1еххьана юхахьовзийра говр. Немцой герга кхача- 

ле шодца говр ягийна, гена велира и шиъ. Немцоша т1аьхьа ав- 
томаташ туьйхира цу шинна. Д уьхьал автоматан p a r i  Шумове а 
яхийтира.

— Вайчийн позицеш гергахь юйла хууш, кхин т1аьхьа г1ерта 
ца баьхьаш  севци уьш, — Мохьмадехьа вирзира Шумов.

•— К харда ма кхардалахь, накъост командир. Вайшиъ ведда 
к1елхьараваларх уьш а кхаьрдина хир бу-кх, — элира М охьмада.

■— Ш а ца тулу волчу т1амера вухавалар стешхалла ца лери- 
на, накъост Гайсуркаев. Вайшиъ царех кхоьруш юха ца ваьлла. 
Ц арна тоха а, уьш эшо а декхар х1оттийна вайн батальонна хьал ­
ха дивизии штабехь. Кхуьур ву хьо царех лата, — велакъежира 
Шумов. — Вай, вешан аьтто а лохуш, летар ду. Мостаг1ий эшор а 
бу, толам а боккхур бу. Цунах шеко яц.

Цигара схьа г1еххьа некъ бича, шайн батальон лаьттачу кхе- 
чира и шиъ.

Ш табехь т1едехкина керла декхарш кхочушдарна кечам бар 
д1адолийра Шумове.

ТОЛАМ, Я СИЙЛАЛЛИЦА ДАЛАР

К ъилбаседа-М алхбузе фронтехь хьаннаш, 1аьмнаш, уьшалш 
йолчу халачу хьелашкахь мостаг1чунна дуьхьал t I om  беш яра  
23-г1а гвардейски стрелкови дивизи.

Немцоша керл-керла Н ем ан  ницкъаш т1еузуш, бахбелира ци­
г а х ь  t I o m .

Ж и м м а айаелла меттиг яра Шумовн батальон мостаг1чух 
тасаеллачохь. Цунна аьрру ar lop  къилбехьа, чу хи а х1оьттина 
лаьтташ  боьра бара. Цу т1ера дТа г1еххьа йоккха шера майда 
лаьттара. Т1амца т1елеташ болчу фашисташна тоха аьтто болуш 
меттиг яра иза. Оцу айаеллачу меттиго аьтту бинера вайчийн 
оынучу меттехь, фашисташна ца гуш шайн Н еман  позицеш хийца. 
Лакхенна Н ехьа окопаш яьхнера батальонан б1аьхоша. М остаНа- 
ша яккхий тоьпаш етта йюлийча хуьйцура цара шайн позицеш. 
Оцу 1алашонна кечйина меттиг а яра.

Ц къа иштта мостаг1аша яккхий тоьпаш етташ:
— Охьавижа! — Ши белш лаьцна Шумов лаьтта охьа а вуьл- 

луш, цунна Н е  вуьйжира Мохьмад. й оккх ачу  тоьпан х1оъ уллохь 
иккхира, кху шинна латташ  Н е  а тухуш. Л ергаш  чу поттарчий 
х1иттина «з1ов-в-в-в» доллура.

■— Х1умма а хьакхаелин хьох? — хаьттира Мохьмада, шена 
бухахь 1уьллучу командире.

— Х1умма а хьакхаеллий бохург х1ун ду, суна юккъе т1е а 
хиъна? Й забарш  йиталахь, накъост Гайсуркаев. «Охьавижа!» — 
олий, юккъе Н е  ма хоу хьо суна, ван а вог1ий. Со бухахь а вуь- 
туш Н ехула Н е  вижначу хьан, охьата1о дола хеташ айбина лат- 
тон корта йоккхачу тоьпан х1оьо д1абаьхьча х1ун дан воллу хьо.

— Корта д1абаьхьча дан х1ума хир дац, накъост командир. 
Дег1 1адда 1уьллур ду-кх т1ехь корта а боцуш. Сан корта д1а- 
бахьарх, цхьана коьртана бен зен хир дац. Амма хьо вийча, на­
къост командир, 1у воцу баж а санна, дуьсур ду тхо, — элира 
Мохьмада.

Оцу денойн халачу хьелашкахь, мостагГчун эскарша гуо лаьц ­
на штабаца з1е йоцуш дисира 23-чу гвардейски стрелкови дивизии 
къаьсттина долу дакъош. Гуо лаьцна юкъа бисинчаьрца яра Ш у­
мове куьйгалла ден батальон а.

Ш айл дикка алсамчу, герзах буьзначу фашистех майра летара 
ц1ен эскархой. Кхачанан сурсаташ доцуш, х1оъ-молха, герзан 
ницкъ ца тоьаш ш аыл биснехь а, х1умма а боьхна бацара  T i e - 
малой.

Мегафона чухула: «Карадуьйла, довла меттиг яц шун!» — 
аьлла, схьахьедира немцойн командование. Вайчара дуьхьал 
жоп луш герз туьйхира царна дуьхьал. Юха а болабелира т1ом. 
Молханан к1ур, ц1еран алу, даш 1енара вайчийн позицешна т1е. 
Ц ул т1аьхьа, цхьа а дийна внена хир вац дуьхьало ян моттадел- 
ла, атаке чухьаьвдира немцой. Амма царна ца моьттучу ar lop  
тоьхна, юхахьавдира уьш, т1еман арахь эгначийн декъий а дуь- 
туш.

Оцу халачу т1еман хьелашкахь, мостаг1аша: «Карадуьйла,
кара ца даг1ахь, оха цхьаъ дийна вуьтур вац шух...» — аьлла, 
кхин цкъа а ультиматум яийтира вайчаьрга. И ультиматум т1е- 
язйина пакет дахьаш  парламентер ваийтира немцоша, юххе х1от- 
тийна ши салти а волуш. Немцойн обер-лейтенант вара иза, т1е- 
даьлла хьаж  а долуш, лекхачу, зоьрталчу дег1ахь а волуш. Цуьн- 
ца къамел дан Шумов ша вахара цунна дуьхьал, Гайсуркаев 
М охьмад шена юххе а ваьккхина.

Ц1ечу Эскаран командир шена дуьхьал х1оьттича, честь а дел- 
ла, пакет схьакховдийра обер-лейтенанта, курра корта хьала а 
тосуш. Ш умове сих ца луш, меллаш а пакет схьа а даьстина. шайга 
яздина кехат хозуьйтуш диишира. Оьрсийн маттахь яздина дара 
иза: «Дуьхьало ярх г1уллакх хир дац. Ш уна оха гуо бина. Д аха ,  
довла меттиг яц шун. Карадуьйла. Шу карадаг1ахь, маршо 
лур ю. T I om  д1абаьллачул т1аьхьа шайн махка ц1а дерза 
бакъо а лур ю . К ара ца даг1ахь, цхьаъ дийна ца вуьтуш, 
отур ду...»

И кехат доьшучу хенахь оыТазваханчу Мохьмада хаьи т1е куьг 
а х1оттийна, цхьа ког хьалха д1атесира, обер-лейтенанте: «Хам
бац шун» — бохучу маь1нехь д1а а хьожуш.

Ш айга немцойн командование даийтинчу кехат т1е ц1ечу къо- 
ламца доцца жоп яздира Шумове: «Толам боккхур бу, я летта
лийр ду. Шумов А. И.» И кехат обер-лейтенанте юха д1аделира 
цо. Ч1ениг хьала тосуш, цхьа вон балдаш  а саттийна, кехат т1е 
хьаьжира обер-лейтенант. Шумове цу т1е яздинчух кхийтира иза. 
Ц1ечу Эскаран эпсаро, х1умма а шек а воцуш, майра а, к1оршаме 
а яздинчу жоьпана оьг1азвахана, хьаьж а юккъе шад а х1оттийна, 
шайн маттахь бага леян волавелира обер-лейтенант. Шумов а, 
Гайсуркаев а ца кхетара цо бохучух.

— Что бормочишь, гад и на?!1— элира Шумове, тапчана т1е 
куьг а хьош. Немцойн беснаш даьхьира.

— Айн момент ми вас у-ниш-тожайт б у дем 2 — элира обер- 
лейтенанта оьрсийн маттахь, цхьацца дош халла вовшах а тосуш.

Шумов вистхила кхиале, дукха ч1ог1а оьг1азвахначу Мохьмада 
ах нохчийн маттахь, ах оьрсийн маттахь дена хьажийра обер-лей- 
тенантана.

— Офицер, зашем позво-ляйт зоьлдату, нипонятни языкам, ру- 
гайт? Зоьлтаду не ио-ло-же-но офицер о скар б и л ят3.

— Какой там офицер? Ты настоящий фашист, а по-чеченски 
йовсар!4 — т1етуьйхира Мохьмада.

Обер-лейтенант, ша аьллачунна жоп доьхуш, юха а Шумовга 
схьахьаьжира.

— Ахьа деанчу г1уллакхе хьаьж жина ду-кх хьуна луш долу 
жоп а. Щ оган  т1е ког баьккхича, цициго а до х1инца ахьа дийр- 
риг. Хьан кхузара г1уллакх чекхдаьлла. Яхийта кхузара х1инца! 
Кругом! Марш! Шнель, шнель, гадина! — т1е мохь туьйхира Ш у­
мове.

Обер-лейтенант цецваьлла, цкъа меллаш а юхак1егар а хилла, 
т1аккха шен шина накъостаца чехкка д1аволавелира, кест-кеста 
юха а хьоьжуш.

«Д1абохучух ца кхетахь, мотт х1окхуьнца а буьйцур бу хьоь­
га», — бохучу маь1нехь, автомата т1е куьг туьйхира Мохьмада. 
Т1аккха, деха чоа настарех а хьерчаш, сихдира обер-лейтенанта 
шен болар. Цул т1аьхьа ца виса г1ерташ, тасавелла воьдура важ а 
шн немцо а.

П арламентераш  шайн штабе юхакхаьчначул т!аьхьа, дарбел- 
лачу фашисташа вайчийн позицешна сиХйинна т1еетта йолийра 
яккхий тоьпаш а, минометаш а.

— Тохалаш! Тохалаш! Хьай, шун дай, ваший воллалда хьа- 
кхийца! — шена гергахьо йоккхачу тоьпан х1оъ иккхича, т1етоьх- 
на латташ, белш т1ера д1а а дегийна, атаке бог1уш болчу нем- 
цошна пулемет тоха кечвелира Мохьмад.

— Доннер веттер! Схьа герга та1а, ас хечийн хьуьнжарш цоь- 
стур ду шун! — пулемет туьйхира Мохьмада. Фашистийн хьалха- 
ра мог1анаш, мангало цоьстуш санна, оьгура.

— Т1етохалаш, к1ентий! Майраниг цхьаъ тоьлла стешхачу 
б1еннал! — мохь туьйхира Шумове. Кест-кеста шен командире а, 
шаьшшиннах д1а ца къаьсташ, уллохь 1уьллучу Борисе а б1аьрг 
кхобура Мохьмада.

1 Х1ун ала г1ерта хьо, боьха х1ума?
2 Х1инца оха шу х1аллакдиГ!р ду.
3 Эпсар, салтичуьнга суна ца хуучу маттахь дов х1унда дойту ахьа? Сал- 

тичуи бакъо яц эпсар маьттазаваха.
4 Хьох хуьлу эпсар? Хьо бакъволу фашист ву-кх.



Борисехь, гуттар а ма-хиллара, шен карабин яра. «Борис, ка- 
рабинал автомат дика ца хета хьуна?» — шега цхьамма хаьтти- 
ча: «Автомато даьндаргаш  эрна дукха етта. Ткъа карабинца ас 
цхьа а даьндарг фашистах т1ех ца туьлуьйту», — жоп лора к1ан- 
та. Х1инца а, дика 1алашо а лаьцца, т1ех ца туьлуьйтуш, еттара 
цо фашисташна топ.

— Н акъост командир, хьожуш хилалахь д1огахь, массарел а 
хьалхаваьлла, чухьаьдда вог1учуьнга, — тоьпан лаг уьйзира Б о ­
риса. Гитлеровец т1амарш а яржош, вуьйжира.

Бориса еттачу тоьпе ладег1а а, хьежа а ша . мукъа вацахь а, 
цуьнан белш т1е куьг тухий а, иза хастош дош олий а, къобал 
дора Шумове цо дийриг. Цунах Борисана там а хуьлура. Ш а 
эгийнчу мостаг1ийн хьесап деш хуьлура иза. Кест-кеста цуьнга 
д1ахьожучу Мохьмадна к1ант лар ца луш санна хийтира.

— Борис, ларбелахь хьайн корта, хьалалелхар дукха хуьлу 
хьан, — мохь туьйхира.

— Лупи, лупи фашистов, а башку как-нибудь сберегу ’... — 
велавелира к1ант.

М охьмада аьлларг бакъдан санна «чкъашт» аьлла, даьндарг 
кхийтира Борисан коьртарчу каскех, йист лоцуш, т!ехтилира х1оъ. 
Л ерган  юх тхьус йоьлча санна хетаделира Борисана.

—- С хьахьажахьа, накъост командир, дийна йисний сан кас­
ка? — хаьттира Бориса, забар  еш.

— Дийна йисна, накъост Тестов, коьртара схьаяьккхина, охьа- 
йиллича, йовзийта билгало а йина.

Борис М охьмадах 1емаш вара t I om бан. Цунах масал оьцура 
к1анта массо а х1уман т1ехь а. Шумове: «Мохьмад цхьа ша-тайпа 
салти ву. Цхьана а хГуманна б1аьрган нег1ар тухур долуш а вац, 
я кхеравелла юхаверволуш а вац», — аьлла, иза хастийча, — «Со 
х1унда вац иза санна? Со а хир ву-кх, М охьмад санна, майра», — 
олий, шен дагахь ч1аг1о йинера к!анта. Х1инца а шек а воцуш, 
t I om беш волу М охьмад гуш, цунна улло те1ара Борис.

— Х1ун хьал ду хьоьгахь, Мохьмад, патармаш  тоьнй? — 
хаьттира Шумове цуьнга.

— Вон хьал дац. П атарм аш  кхачадахь, немцошна тоха ира а, 
аьрта а кхин герз а ду, — немцойн porlepa  т1елатар шаьш духа- 
тоьхча, кисанара кисет хьала а яьккхина, цигаьрка хьарчийра 
Мохьмада. — Надо закурит, потом дат пашистам прикурит2, — 
элира цо.

—•Д ав ай ,  давай, М агом ед3, — цуьнан белшах куьг а тоьхна, 
окопа чухула д1аволавелира Шумов.

1 Нетоха! Т1етоха ахь фашисташна, корта-м мухха ларбина а ларбнйр 
бара.

2 Цкъа цигаьрка лато еза, т1аккха фрицашна латор ю.
3 Латае ахьа, Мохьмад.

Йолхалг1ачу дийнахь сатоссуш немцоша кхин цкъа а сохьтехь 
гергга яккхий тоьпаш а, минометаш а йиттира вайн эскарийн да- 
къошна т1е. Латтий, ц1ей, дашший, эчиггий вовшахъийна 1аьржа 
к1ур х1оьттира юха а вайчийн позицешна т1ехула.

Ц1еран, ченан к1ур г1аьттинчул т1аьхьа чухьаьлхина бог1у 
немцой юха а гучубевлира. Батальонан б1аьхоша юха а т1ек1о- 
дира герзаш.

Юххехь лелхачу минаша, яккхийчу тоьпийн х1оьънаша лергаш 
чу поттанаш х1иттайора. Церан леЛхаран ницкъо латта дегош, 
мохан тулг1енаш етташ, тхьусдинера дог!маш. Бойуш а, чевнаш 
хуьлуш а т1емалой къестара вайчийн мог1аршкара а.

Наг-наггахь шен накъосташка б1аьрг кхарстош волчу М охь­
мадна старши сержант Радионов бос баьхьиа, кхоьлина волуш 
санна хийтира.

— Хьо г1ийла х1унда ву, накъост Дмитрий? Воха ма воха- 
лахь. Ц къа бен ван а ца вина, цкъа бен лийр а вац. Амма вай 
дала  кечлуш дац. Л етар  долуш ду. Вай и фашистийн ж1аьлеш 
х1аллакдийр дац моьтту хьуна? Т1етоха, доттаг1а! — шена гена 
воццуш, бертал а вижна, немцошна пулемет еттачуьра хьала- 
таь1начу Радионовн догхьоьстура Мохьмада. Пулеметан лента 
кхачийна, еккъа ц1ена цхьана гранаташца висинера Родионов.

— XIей-хIей! Фриц! Доинер веттер! Гитлеру капут! — мохь 
бахийтира Мохьмада шен r lo p a  ма-дду.

Юьхках ког а тасабелла, бертал кхетарна кхоьруш санна, яй 
йорт эцна, атаке бог1уш болу немцой чухьаьлхира М охьмада 
тоьхна мохь хезча.

— Эй, русс, сдавайся! — мегафона чухула юха а мохь туьйхи- 
ра немцойх цхьаммо.

— Х1ан д1аэца, да нелца валларг! — пулемет туьйхира Мохь­
мада и мохь схьабеаичу arlop.

Йоцца, даьндаргийн p ar i  а кхарстайой, патармаш  кхоош, пу­
лемет сацайора Мохьмада. Кхин дуьхьало ян ницкъ боцуш, вай- 
ниш бисна моьттуш, кхин а эвхьаза бевлла, гергаг1ертара моста- 
г1ий.

— Хенде хох! Хенде хох! — кхин цкъа а уллохь мохь хьаь­
кхира мегафона чухула.

— Хаьн т1е хох-м аса лур бу хьуна. Хьожуш хилалахь, да нел­
ца валларг! — дика 1алашо лоцуш хьаж а а йина, кхин цкъа а пу­
лемет туьйхира Мохьмада.

Луьста 1охкура байинчу фашистийн декъий. Щ еэскархой 
хьаыина, байина д1абаха г1ерташ, т1ом марсабоккхуш, керл-кер- 
ла ницкъаш т1еузура цара. Ткъа вайчийн т1еман г1ирс кхачош 1 
лаьттара, Мохьмадна юххера кхин цхьа пулемет а еттачуьра се- 
цира. Цуьнан расчетера т1аьххьара т1емало вийра. Старши 
сержанта Радионовс каралецира шайн вийначу накъостан пуле­
мет. Д укха хан ялале  патарм аш  кхачош т1аьххьара лента чекх а

даьлла, еттачуьра сецира и пулемет а. Д1ахьаьжначу Мохьмадна 
Радионовс шен дег1аца гранаташ  д1айоьхкуш гира. Немцой гер- 
гакхаччалц 1адда а 1ийна, ша м а-ваддалу чехка ведда фашис- 
ташна юккъе иккхира иза. Шен дег1аца лелхийтинчу гранаташ- 
ца, ша х1аллак а хуьлуш, гнтлеровцнйн декъий х1аваэ нрх дахий- 
тира цо. •

Цул днкка т1аьхьа хиира М охьмадна лакхарчу сержантана 
Радионов Дмитрий Ивановична веллачул т1аьхьа Советски Сою- 
зан Турпалхочун сийлахь ц1е тиллина хилар.

У-2 х1аваан кеманца кхачанан сурсаташ а, х1оъ-молха а то- 
сура вайчарна юьхьанцарчу деношкахь лакхара  охьа. Амма 
иштта халачу Н ем ан  хьелашкахь аьтту бацара гуо лаьцна би- 
синчу салташ на х1аваан кеманца тылера хаддаза  т1еман г1ирс 
латто.

Кхачанан сурсаташ Н аьххьара  а чекхдевлла, яах1ума йоцуш 
бнснра т1емалой. М ацалло r lo p a  эшийнера. Д елахь а, фашисташ 
кхардош, церан луур доккхуш, м ацалла  к1елбиса дагахь бацара 
уьш. Церан майраллой, доьналлой мацалла  а, хало а эший­
нера.

Ф ашисташа хаддаза  герз Недассош, керлачу ницкъашца т1е- 
леташ, бечу т1еман хала киртиг яра царна т1ех1оьттинарг. Амма 
оцу халачу хьелашкахь а боьхна бацара к1ентий. «Я лнйр ду, я 
толам боккхур бу», — аьлла, фашистийн парламенгерашна дуь­
хьал делла дош даггара ч1аг1о йина делла дара. Ткъа х1инца фа- 
шисташна дуьхьал т1ом бар а мацаллина дуьхьал къийсам лат- 
тор а, шина а декъехь д1адахьа дезара. Цу т1е, хинан къоьлла а 
яра хаалуш.

Т1амах мукъайолчу хенахь чевнаш хиллачеран a, r lo p a  эшна 
к1елбисинчеран а терго ян г1ерташ лелара Мохьмад.

«Юучунна х1ун дийр дара-техьа?» — ойла йора цо. Кхехка а 
деш, чайнан меттана хи мийларо салтийн r lo p a  кхин а эшадора. 
Чай  кхехко хи дан ваха а дац ара  атта. Амма уьш а ца бов- 
лура хи дан оццу 1ома йисте цхьаъ ца ваийтича. Ткъа иза а вай- 
чара. тухий, т1ек1ел оьккхуьйтура «Хи эца-м аша тхо а ма дита, 
д1а-м аша а хьур дац», — олий.

Ши ведар цхьана куьйга а лаьцна, вукху куьйга лаьцна а в ­
томат а йолуш хи эца 1ома йисте вог1уш вара цхьана дийнахь 
немцо. й и ш  лекхахь а, я ша шега луьйш велахь а, багахь цхьа 
г1овг!а а еш вог1ура иза.

— Х1умма а ма делаш  цунна, виталаш  иза, — буьйр дира Ш у­
мове. — Н акъост Веселов, хьо а, Марин а ший а хи дан rlo . М а ­
рин, ахьа пондарца хецци, партизанийн йиш лакха.

— Йиш юкъах юьсурий-техьа сан, накъост комбат?
— Юьсур яц, сан доттаг1, партизанаш «дукха беза» немцош- 

на, — забар  йира Шумове.
— Вай шайн салти хи эца маьрш а витча, цара вайчунна а

маршо юьтур ю. Ц а  йитахь, белла 1охкийла шаьш, хи хьала-м 
цара а мер делахь!

— Накъост командир, со немцоша вехь, сан метта банин заве- 
дующи мила вохуьйтур ву ахьа? — хаьттира Веселовс.

•— Н акъост командир, со вийча, шуна пондар хьан локхур 
бу? — комбате хьаьжира Марин.

— Цунна-м цхьаъ дийр дара  вай. Хи эца веъна немцо д1ава- 
хале, г1ой вола ший а... Чехкка, чехкка! — сихвира и шиъ Ш у­
мове.

— М аринан пондаран эшарца бог1уш, шуьйра ког а ловзош, 
хи эца вахара воккха ши стаг. И шиъ д1авоьдуш т1аьхьахьуьйсу 
салтий буьйлура цу шиннан хот1ах. М елла, вехна волуш, санна, 
д1аса а техкаш воьдура ши б1аьхо. Ц хьана кога т1ехь шозза сет- 
таш  санна, гора оьхуш дара Веселовн болар. Х1инций-х1инций 
немцоша тоьхна, вожаво бохург дагахь делахь а, цхьа дегайовхо 
яра Веселовн: «Пондаран йиш юкъахйоккхур хирг хир ма яц ц а ­
ра», :— хеташ. Т1ом ца беш тийна йисинчу хенахь, немцой шаьш 
а ма хуьлу патефон локхий а, багахь мукъам бой а, цхьа тароеш .

Хи эца веъна немцо х1окху шиннах б1аьрг кхетча, цец а ваьл- 
ла, шегара хих дуьзна ши ведар охьа а х1оттийна, сецира.

— Х1е-х1ей, немец-перец, Вас ис дас! — мохь туьйхира Весе­
ловс.

— Вассар! Вассар! — вела а къежаш , дуьхьал вистхилира 
немцо.

-— Гипмер вассар? — «Хи дан веъна хьо?» — ала г1ертара 
Веселов.

— Гуд! Гуд! Вассар гуд! — вела а къежаш , шен хи а эцна, 
кест-кеста вуха а хьоьжуш, д1авахара немцо.

Марин а, Веселов а 1ома чуьра хи а эцна, шаьшшиннан хи а 
дахьаш  юхавеара.

— Т1аккха, Григорий Иванович, немцочуьнца берта вахан шуь- 
шнъ? — забарш  йора Мохьмада.

— Берта вахара. «Хи бахьанехь, вассар! вассар! — х1умма а 
къуьйсур дац вай», — бохура немцочо.

— И «вассар», х ь ах а ,  хиллера шайн ц1ахь мийла дезаш.
— Суна хаьара шуыиинна цара герз кхуссур доцийла. Хьан 

шина мекхах кхоам хеташ витна хьо цара, Григорий Иванович,— 
велакъежира Шумов.

— Ткъа, Марин х1унда витира?
— Цо пондар дика лоькхуш хиларна.
— Х1инца дуьйна x lap a  шиъ вахийта веза хи дан. Х1окху шин­

нан г1еххьа гергарло тасаделла оцу немцочуьнца, — буьйлура 
б1аьхой.

— Суна хаьа x lap a  шиъ цара вен ца вуьйш х1унда витина, —- 
элира цхьамма.

— Х1унда витина?

— X lapa  шиъ t I om  бан пайдехь ши стаг вац. Вийча а, хирг 
доккха зен доцу дела, ваийтина аьлла хеташ, 1ад 1ийна уьш. Ц а ­
ра хи дан ваийтинарг а хилла хир ву иштта т1ехула тесна тон 
санна верг, — воьлура б1аьхо.

— Хьо вела стенна воьлу? Т1аккхахула хьо вохуьйтур ву вай 
хи дан. Тхойшиъ парадехь санна, кховдош ког а боккхуш, парти- 
занийн маршехь вахара. Хьо муха воьду хьовсур ду вай. Хьо 
кхоьруш, уккал а саттийна rlyp  ву.

— Х1ан-х1а, r ly p  вац. Лезгинка хелхар а деш r lyp  ву-кх: 
«Асса-а! Асса-а!» — бохуш.

—- Вала хаьий хьуна?
— Хаьа-те, д1алакхал лезгинка.
М арина хелхаран йиш а лекхна, хелхавелира салти.
1ома чохь ч1ерий дара. Бакъду, цу чуьра ч1ерий даха аьтту 

б ацара  я немцойн а, я вайчийн а. Вайчех 1ома йисте г1оьрти- 
нарг немцоша воьра, царех гучаваьлларг вайчара карчавора.

Шумове, немцоша х1ун до хьаж а гила-кемана хао мунда яр 
сацийра.

— Н акъост Веселов, стеган дег!ахь мунда ян хуур дарий хьу­
на? — хаьттира цо банщике.

— Х1ун мунда? Цунах х1ун до вай, накъост комбат?
— Гила-кеман т1е а хаийна, 1ома т1ехула д1ахеца воллу-кх.
— Ч1ара лаца  м1ара буйна а боьллиний?
— Буйна м1ара болла а мегар ду!
Оцу сохьта мунда ян волавелира Веселов, Мариний, Тестов 

Борисий r lo  а деш.
Мунда гила-кеман чохь хиъна 1аш хила еза дела, цкъа хьалха 

дег1ан каркас  йира цара, к1егар хиъна lain санна, хьалха д!а- 
тесна ши ког а болуш, настарийн голаш а йолуш. Оцу каркасана 
т1е аьхна тиша тужурка а юьйхина, коьрта лергаш  долу куй тил- 
лира.

— Хеча юха а ца еза цунна т1е? —• хаьттира Мохьмада.
■— Еза дера-кх, Нехь хеча а йоцуш иза дГахецча, немцой 

буьйлуш, кхаьрдар ма бу.
— Марин, схьаяккхал хьайна Н ер а  хеча, — элира Веселове 

ша йийриг забар  елахь а, боккъалла а боХучуха.
— Хеча мунданна т1е юьйхича, ас х1ун дан деза?
— Хьо-м хеча йоцуш а мегар вара. Хьо хьуьн чохь ма ву. Хьо 

ган зударий а бац кхузахь, я хьо Нехьийза йо1 а яц.
— Делахь х1ета, хьайниг схьа а яккхий, Н еюха ахь.
— Сайниг мегар яц х1окхунна, йоца хир ю.
— Ж и м м а йоца хиларх новкъа д ац ,сх ьая кк х а  ахь.
Иштта забарш  а еш, мунда йина бевлира уьш. Корта дечиган 

туьппалгах бира Веселовс. Д агарц а  хьокхуш хьаж  а, мара а, батт 
а, юьхь а адаман сибате ялийра.

— Собардел, соьга ши мекх дайтал  цунна, Григорий И вано­

вич ву моттийта, — шайн батальонерчу парикмахере) салтийн 
кортош лоргуш яьхначу месех, т1ергаца дехка а доьхкуш, мекхаш 
дира Мохьмада. И ши мекх, 1аьржа т1аьрсиган цуьрг т1ехула а 
лоцуш, хьостамашца т1етуьйхира.

— Григорий Иванович ву х1унда моттуьйту? — хаьттира Ш у­
мове, вела а къежна.

— Хи дан вахча, немцочуьнца гергарло тесна x I o k x o . Ц ун­
дела: «Виталаш иза, сан доттаг1 ву», -—■ аьлла пулемет ца тухуш 
юьтур яц-те цара вайн x lap a  мунда?

Йисте хьаладаьккхина, х1орш болчу хьуьн чохь дара  гила- 
кема. Ц у т1е хаийра салташ а и мунда, ши пхьаьрс хьастамаш ца 
гила-кеманан чоьхьарчу аг1онна т1е а тухуш, генаро хьаьжча, хи 
чу пийсакаш хьоькху моьттур долуш. 31оьмалг аркъал  ца йожий- 
та, г1одаюкъ лоцуш, г1ортор йира гила-кеманан бухахь д1а а 
г1ортош.

■— Собарделаш, кхин цхьа х1ума ду дан дезаш.
— Х1ун дан деза?
—: Ги шалго топ а таса еза, — аьлла, Мохьмада, тоьпан бир- 

г1анан барамехь баьккхина, 1аьржачу толлан ши сара ваьшта а 
боьхкуш, тоьпа хенан барамехь хен а беш кечйина «топ» коча те- 
сира мунданна, юьхьиг ирах а ерзош.

— «Таллархо» 1ома т1е ваьлча, буйнахь ч1ерий доху м1ара а 
хила беза, — м1ара бу моттийта бехха сара тесира Бориса хи чу 
д1а а кховдош.

И кечам хиллачул т1аьхьа, гила-кема шиммо, кхааммо такхий- 
на 1ома йисте д1а а даьхьна, д1атеттина, 1ома юккъехьа д1ахий- 
цира.

Истребительшна т1ехь хаддаза т1ехула хьийзаш болчу нем­
цойн разведчикийн б1аьрг кхийтира «ч1ерийлецархочух». Д укха 
хан ялале истребитело, раз а дуьйлуш, пулемет етта йолийра мун­
данна. Амма «ч1ерийлецархо» шек а ца волура. Юххе кхеттачу 
даьндаргаш а тахкадой дуьсура гила-кема.

— Ма етта цунна! Ма етта л аза  во аша и! — маьхьарий дет- 
тара б1аьхоша.

Истребитель т1ехула хьаьвзаш, пулемет а тухий, го тоссе духа- 
дог1ура. Вуьшта «ч1ерийлецархо» ирс долуш «стаг» хиллера. Tie 
ца кхетара цунна немцоша етта пулемет. Хетарехь, немцойн лет­
чик дарвеллера. Х1оразза ша юхавирзина вог1уш, истребитель 
охьалаг1дой, пел а доккхуш, тухура цо пулемет. Юх-юха т1ехула 
хьийзара немцойн кема.

— Эвхьаза д ала  г1ерта бирдолаг, тохий чудаийта! — омар 
дира Шумове.

Куьйга туху пулемет ирахъерзийра пулеметчика Басовс. 
Юха а дирзина, чухаьхкина дог1учу немцойн истребительна хьа- 
жош пулемет туьйхира цо. Айлуш юха а хьаьвзина, д1адахара 
немцойн кема.



— Х1е-х1ей, 1аьржа къиг! Доннер веттер! Додуш  дуй хьо?! — 
Мохь туьйхира Бориса, вела а воьлуш.

Бакъду, вайн «т1емалочуьнга» ч1ерий лецийта лууш бацара 
немцой. Ши мотор йолу «Юнкере» деара дукха хан ялале. Вайн- 
чара зениткаш ирх а ерзийна, мундана т1ехула 1алашо лецира.

«Юнкере» бомбанаш тоха охьачухахкалушшехь, вайчара я к ­
кхий тоьпаш туьйхира цунна. «Юнкерсах» ц1е летира. Буькъачу 
к1уьран аса а юьтуш, юхахьаьвзина, ханнийн баххьашна т1е- 
хьашхула къайладелира иза. Д укха хан ялале  схьахезира иза 
лаьттах кхетта иккхина даьлла тата. Бакъду, цо чухецна бомба 
шен 1алашоне кхечира. И за  эккхаш, цуо хьалатоьхначу хин дарц 
д!адаьлча , гила-кема хиллачу меттехь гуш х1умма а яцара. Гена- 
хьо наггахь уьнан корж ам тосалора, хи т1ехула ловзуш санна, 
д1асатехкаш...

Цул т1аьхьа и тайпа мунда кест-кеста йоккхура Шумове 1ома 
т1е, шаьш цигахь мел ду. Амма шаьш йина мунда, бекъачу хенан, 
гила-кеманан барамехь кечйинчу ехачу туьппалга т1е ч1аг1йира 
цара. И за  ца херцийта буха еза х1ума а тесна. Немцоша бомба 
тоьхча, керчина т1ек1ал а йолий, юха а буйнахь боллуш «м1ара» 
а болуш, тохара санна д1ах1уттура мунда, бомба нисса т1е ца 
кхетча.

Иштта шаьш къуьйсучу хих, хьуьнхахь карийна акха стом чу 
а тосий, компот йора б1аьхоша. Амма' цунах а к1езиг кхачо хуь­
лура.

T I om  бечу хенахь м ацалла  йицлора царна. Амма цхьа жимма 
a t I om  лаг1беллачу миноташкахь гучудолура м ацалла  1еткъар, 
дег1ара r lo p a  эшар.

Иондарча Марин цхьана метта хоий Iapa. Цуьнан оза юьхь 
кхоьлина яра. Шен доттаг1 Веселов Григорий Иванович т1евеъча 
хьалаг1атта а я цуьнца къамел дан а карах  ца долура цуьнан. 
Вовшийн б1аьра а хьоьжуш, 1адда Iapa и шиъ, хабар дийцаро а, 
эрна д1ай-схьай леларо а, кхин a r lo p a  эшорна кхоьруш.

— Борис Павлович, хьан доттаг1ий ма г1ийла 1аш бу, цхьа 
к1еззиг забар  яй а, сам укъадаккха хьажахь цу шиннен, — элира 
и шиъ гуш волчу Шумове.

— Н акъост командир, цу шиннан самукъа даккха-м башха 
дукха х1ума а ца оьшура. Баьпкан  булкий, кхерзина котамаш- 
ший хьалха х1иттийча, лаппъаьлла б1аьрг серлабер бара цу шин­
нан, — велакъеж ира к1ант.

— Тамаш  а дера бац! И ахьа буьйцу кхача хнлча-м, б1аьрг 
серлабаьЛла а ца 1аш, хелхавала а мегар дара. П о й  меттахвак- 
кха хьажахь и шиъ, Борис, — ши б1аьхо хиъна 1ачухьа куьг теси- 
ра Шумове.

— Хьожуш хилалахь, накъост командир, мерза кхача а хьа- 
хийна ас цу шиннан цергех хи доуьйтуш, — и шиъ волчухьа д1а- 
велира к1ант.

— Григорий Иванович, x lapa  хьан доттаг! ма г1ийла 1аш ву, 
х1ун хилла техьа кхунна?

— Х1окхунна х1умма а ца хилла, Борне. Ас х1ннцца ян а 
йина, ехха ч!ог1ачу томкин цигаьрка д1алур ю. Цунах баьккхина 
«бапп» аьлла к1ур чутоьхча, б!аьрг серлабер бу, — отуш, кечдина 
г!а хьарчийра Веселовс. Марин, хьерчочу цигаьркане а хьоьжуш, 
Тадда Iapa.

— Х1окху мацалли т1е, цуьнан к1ур чутоьхча-м тентаг вер ма 
ву, — элира цо, ж имма ладоьг!уш а 1ийна.

— Ой, меца ву хьо? — ша цецваларан сур г х1оттийра Б ори­
са. — Ас х1окху сохьта ахьа ц1е тоьх-тоьхна яах1ума схьа-м 
х1оттор ю. До1хан бос а тесна, т1ера 1аь а г1уьтташ йолу гуляш 
езий хьуна, я бестроганов еза? Я кхерзина хох а тухуш кечйина 
гуьржийн чехохбили еза?..

— Уьш ягаръеш  къа а ма хьегахь, Борис, берцан бепиг а, 
муьста квас а мегар дара  тхойшинна-м.

— Батя , ша акхачу г1айри т1ехь висча, Робинзон Крузона а 
ма карийнера дан х1ума. Д ага  лаьцча, дан х1умма а карор даца- 
ра техьа вайшинна а?

—  Акха гезарий яц кхузахь вайшинна кара1амо, — элира Ве­
селовс. — Массо а экха а, олхазар а т1амо къахкийна М алхбале- 
хьа а, Къилбехьа а д1адахана. Кхехкийча а, еттича а яа  мегар 
йолуш х1ума суна-м ца хаьа, Борис. Ш а беро санна, п1елг ца 
ц!уббахь, х1окху мацаллина х!ун дер хууш вац со-м.

Иштта мацаллина а дан х1ума доцуш бнеинера б1аьхой. Ц хьаъ  
докхан кевсиг ц1убъеш Iapa, важ а 1ома чу бог1а до беш воллура, 
цу чуьра ч1ара баккхаре сатуьйсуш. Б аганан  сег1аз 1уьйшура 
цхьаволчо. Т1амо а, мацалло а г1елбинчу салтийн б1аьра 
хьоьжуш, царна х1ун дийр ду ца хууш, йиш йоьхна вара 
Шумов.

— Накъост комбат, — вистхилира цхьана дийнахь Мохьмад.
— Т1аккха?
— Уьстаг1ан а, бежанан а когаш, кортий марца а морций, 

кхехка а бой бууш 1едал ду тхан. Суна цхьа х1ума дага  ма деъ- 
нера, ахь пурба лахь.

— Х1ун ду хьуна дага деанарг? Пайдехь долчунна т!е тан со 
кийча ву-кх...

— Локхарш  кхехкийча х1ун дара-техьа вай?
— Локхарш ? Яа меггарг кхехкалур юй уьш ткъа?
— Хм!.. — корта д1асаластийра Шумове, — хьажа, х1ета, 

хьайга х,1ун дало а.
— Х1ей-х1ей, накъостий! Схьадастал шайн доьхкарш, йолчо, 

тапчийн хумп1арш а схьало, кхин йолу локхарш а мегар ю шу- 
на! — мохь тоьххана, вистхилира Мохьмад.

— Х1ун дан воллу хьо царех? — хаьттира салташна юкъарчу 
цхьамма.

■— Уьш кхехка а йина, вайна даа пхьор дан воллу-кх.
— Чомана муха хир ду-техьа и пхьор? — ца догДучу дагца 

велакъежира б1аьхо.
— Туьха тесна хи санна, — забар  йира Мохьмада.
—' Ге ю заяхь а,хьан-м вийр вац цара.
— ■ Д оьхкарш  схьадаьхча, герзаш стенах тесна лиэлор ду? — 

хаьттира кхечу цхьаммо.
— Вайца портной ву. Гатанах тоьгуьйтур ду доьхкарш. Тап- 

ча, г1одде а г1аддайча, кисанахь лело а мегар ду.
■— М охьмад бакълоь. М ацалла  к!ел ца диса, х1уъу дан а ме­

гар ду, •— элира Шумове салташка.
— Н акъост командир, хьайн доьхка а кхехка дайта воллу 

хьо? — бокъалла а цецвелнра Борис.
Цуьнан юкъахдихкинчу шуьйрачу доьхкаре а, белшаш т1ехула 

раз-пурх доккхуш, тийсинчу доьхкаршка а хьаьжна.
— Командир хорма испортит нелзя, — элира М охьмада, Ш у­

мов жоп д ала  кхиале.
— Хезаш вуй хьо, Борис Павлович сан ординарцо бохург? На- 

гахь юха а немцойн парламентераш баг1аьх, царна дуьхьал х1ут- 
туш товр дац  юьззинчу форманца воцуш. Полкан командирана т1е- 
ваха дезча а, дивизии командире т1екхайкхича а, хьуна хетарехь, 
муха хир дара, накъост Тестов, комбат шуьйрачу телатан доьхка- 
ран меттана, гатанан бехчалг а йихчина дуьхьал х1оьттича?

— Товш хир дацара, — корта д1асаластийра к!анта.
— Бакълоь.
— Ткъа ас х1ун дан деза? Сайн доьхка д1а а делла, кхехка 

ца дойтуш, мацалла  вала реза ву-кх со. Ойла ехьа, накъост ко­
мандир, комсоставски чоийна т1ехула, ,х1оьан буьйр санна можа- 
чу, телатан доьхкарш а дихкина, кечвелла лаьттачу ком андира­
на юххехь товр вуй цуьнан адъютант, доьхкаран меттана юкъах 
гатанан бехчалг а йихкина, мунда санна лаьтташ?

— Товр вац, ■— велавелира Шумов.
— Адъютант хорма испортит тоже нелзя, — злира М охьмада 

цуьнга а.
— Л тебе, Магомед? — шен доттаг1чуьнгахьа вирзира к1ант, 

шена бинчу лерамех воккха а веш.
— Ас сайн локкхарш чу йохуьйтур ю, Борис, — г1ийло жоп 

делира Мохьмада.
— Х1унда? — цецвелира Борис. — Сан доьхка а дитча, ком- 

батаниг а дитча, ахьа хьайн доьхка х1унда ца дуьту?
— Гой хьуна, Борис, хьо хьекъал долуш к1ант ма ву. Муха 

тарлур ду, массо а салтийчун доьхкарш схьагулдина яй чу а тес­
на, ас сайн доьхка юкъах дитча? И дан тарлур дац. Цундела ас 
сайн доьхка массарачул а хьалха таса деза яй чу.

— Банин заведующи товш хир вуй юкъах доьхка доцуш? — 
хаьттира Веселовс, ша юкъ а яьстина, доьхка охьадуьллуш.



— Товш хир ву, Батя. Оцу хьан черманна т1ехула-м г1урчи
тоха а мегар ду, — элира Бориса, вела а къежаш.

— Хечийн доьхка даккха дезий схьа?
— Д еза, дер-кх.
— Хечийна х1ун дир ду? Д оьхка схьадаьккхича, хеча охьаг!ур 

ма ю сан.
— Доьхкаран  меттана, таьлланг ехка.
— Таро йоцччохь, таьллинг хаьдча х1ун дан деза?
— Цхьана куьйга барч а лаьцна, д1ах1уттур ву-кх, хьайна

орцах стаг кхиъалц, — воьлура Борис.
-— Хьуо хи дан ваханчохь, немцошна гуш ма хилийталахь и 

болх, юьхь1аьржа х!иттор ду ахьа вай, — велавелира М охьмад а.
Иштта забарш  а еш, локкхаран доьхкарш, тапчанийн хумп1арш, 

говр южу асанаш т1ек1ел ехкира цара. Доьхкарийн меттана гата- 
нан доьхкарш, асанийн меттана гатанан асанаш тега волаве- 
лира батальонан портной.

Локкхарех пхьор дан еш х1иттийча, цхьа к1еззиг «бовхачу кха- 
чех» кийра бузур бу аьлла хеташ, дегайовхо яра салтийн. Хад- 
д аза  схьаеттачу яккхийчу тоьпаший, л акх ар а  охьаеттачу бомба- 
наший огуш лаьттара  вайчин позицеш. И зза  хьал дара  х1окхеран 
кухни лаьттачу меттехь а. Х1инций, х1инций йоккхачу тоьпан х1оъ, 
я бомба кхетта доь дойур ду-кх ц1е а, яй а лаьттачу меттиган, 
аьлла хеташ, шеконца хьуьйсура салтий шайн кхерча.

— Мохьмад, йоккхачу тоьпан х1оъ чукхетча, е чохь х!умма а 
юьсур юй-техьа? — забарш  йора цхьаболчара.

—• Х ьаж а а йина, ечу ца тоьхча, ца мега цара иза, шайн да 
нелца валларш а?

— Вайн пхьор къахдан х1уъу а дийр ма ду цу йовсарша, —- 
юьстахъяьхна яккхий ц1ерш латийра салташа.

— Ц арна  стенах хуур ду вай пхьор дан яй муьлхачу ц1ерга 
х1оттийна? — боьлура уьш.

Хьалаоьхучу к1уьрах ц1ераш йолу меттигаш 1алашоне а лоь- 
цуш, яккхий тоьпаш а, бомбанаш а еттара немцоша юх-юха.

Вуьшта, уьш улло етталахь а, кхин йоккха новкъарло ца хуь- 
луш, яй кхехка герга баханера.

— Хьажахь, Мохьмад, хьоналлех х1ума яьллий-техьа цу т1е?
— элира цхьаммо.

•— Хьоналла-м къемата ма ели елара  кху т1е. Чу бомба кхе- 
тале, кхихкина балахьара.

— Туьха тесний ахьа цунна?
—• Д1авала, ахьа xlyri дуьйцу?! Х1окхуьнан х1ун чам хир бу 

хьанна хаьа — я къаьхьа, я дуьра, я муьста хир... Собарде цкъа.
— Муьста а, къаьхьа а хила герга ду. Кхин х1ун чам хир бара 

локкхарш кхихкинчу чорпин?
Эххара кхихкира яй. Салтичо ма-боххура, къаьхьа бара лок­

кхарш кхехкийначу чорпин чам. Къаьхьа елахь а, т1е чорпа а мо-

луш, гарзанаш  санна, кегийра цистина локкхарш йиира цара, вов­
шашка цхьацца забарш  а еш.

— Яалаш , к1ентий, шаьш дуззалц, — гонаха хьийзара М охь­
мад. — Л ата  дезар ма ду вайн!

М ацалла  ца бала, локкхаран доьхкарш, мачийн айраш, дечи- 
гийн аьтта кевсигаш юуш, томканан меттана, декъа г1аш узуш, 
гуо лаьцна, халачу а, къизачу а хьелашкахь, берх1ийтта дей-буьй- 
сий текхира Шумовн батальонан б1аьхоша.

Ф ашисташа керадуьйла бохуш, листовкаш кхисса долийра. 
«Ш тык в зем л ю ! '..» — хуьлура царна т1ехь яздой.

— М а дика болх бу цара вайна x la p a  кехаташ кхуьйсуш. Ци- 
гаьрка хьарчо х1ума йоцуш вай диснийла хаьа хир ду царна, —• 
элира Марина.

Дивизии командованера вайчаьрга Шумовн батальоне омра 
кхечира бина гуо а хадош, т1амца духадовла аьлла. И омар кхо- 
чушдан боккха лаам  бара б1аьхойн шайн а. Минометни ротан 
командираца Красновца а, М охьмадца а дага  а волуш, гуо лаьц- 
начуьра к1елхьара довла план x I o t t o iu  вара Шумов. Ш аьш  дол- 
чу меттиган карта д1аса а диллина, цу т1е хьоьжура иза. Малх- 
бузехьа a r lo p  х1орш болчу юххехь бецан луьста тоьлгаш а йолуш, 
Ярай-Ярви ц1е йолуш 1ам бара. Цуьнан шоралла йоккха яцахь а, 
атаке бог1уш цигахула хецна сехьа бовла аьтту бацара немцойн. 
Чохь бецан яккхийра тоьлгаш хиларал  совнаха, цхьайолчу мет­
тигашкахь стаг хьул а вийр волуш, к!орга бара 1ам. Цунна гона­
ха 1аьржачу толлан лекха а, луьста а синтарш дара. Оцу 1омана 
ж им ма лакхахьа айелло-о еса меттиг 1уьллура. Цунна т1ера д1а 
луьста хьун яра  1аьржа бода хилла лаьтташ. Немцойн Н ем ан  
ч1аг1онаш лаьттара  цигахь а, кест-кеста яккхий тоьпийн т!елатар 
а деш. Х аддаза Н елеташ , немцоша бечу т1амо билгалъяьхнера го 
бина лаьтта церан ч1аг1онаш. Вайчарна къилбехьа а, къилбасе- 
дехьа а, малхбалехьа а хьаннаш яра  юкъ-юкъа еса майданаш  а, 
уьшалш а йолуш. Ц игахула а ц1еэскархой к1елхьара ца бов- 
лийта йолчу 1алашонца, ч1аг1онаш йина лаьттара немцойн эска­
ран дакъош. Бакъду, есачу майданаш кахь совца ца баьхьара нем­
цой. И меттигаш, ц1еэскархой цигахула юхабовлахь а аьлла хе- 
таш, б1аьрган 1уналлехь латтайора цара. Цигахула наггахь нем­
цойн патрулаш  йовлура, вовшашца з1е латтош, д!ай-схьай.

Вайнаш готте берзош, гуо ваьшта къовла аьтту бацара ф а­
шистийн. Хьуьнан йоккха куп яра  вайчийн позицешкахь. Цунна 
Н е р а  д1а малхбузехьа ar lop , 1ома Н екхаччалц  еса майда 1уьл- 
лура тоьпан даьндарг кхочур йолуш. Къилбехьа а, М алхбалехьа 
а, Къилбаседехьа а йолчу аг1онашца а еса майданаш  яра, нилха 
яьллачу хьаннийн кегийра каппаш бен йоцуш. Цигахула Н елетачу

1 Цхьамза лаьтта таТабе.

немцойн къайла бовлийла яцара. К арти  т1ехь билгал йохура Ш у­
мове и меттигаш.

— Н акъост Краснов, схьахьаж ал х1оккхуза. Вай, немцойн гуо 
хадош, юхадовла аьтту болуш меттиг, суна хетарехь, x lap a  ю, — 
къоламан юьхьиг карти т1е юьшТира цо. Мохьмад а вара, карта 
шена дика ца довзахь а, леррина цуьнга хьоьжуш.

— Н акъост командир, юхадовла аьтту муха хир бу, цигара 
гена йоццуш лаьтташ  фашистийн дийнна цхьа батальон ма ю? — 
Шумовга хьаьжира Краснов.

— Хилча х1ун ду? Церан коьрта ницкъаш х1оккхузахь л аьт ­
та. — М алхбузехьа ar lop  1омана т1ера д1айолчу хьаннашкахь мет­
тиг билгалъяьккхира Шумове.

— Яккхий тоьпаш, коьрта долчу декъана, цигара схьаетта. 
Танкаш а цигара схьачухоьхку. М алхбалехьа a r lop  а иштта ч1а- 
г1онаш йина, гуо хадош, вай юхадовла г1уртур ду аьлла хетачу 
меттехь. М алхбузен ar lop  лаьттачу х1окху 1омана лахаш хула, 
Къилбехьа 1алашо лаьцна т1амца чекхдовла деза вай.

— Цигахула довла аьтту мича бахьанаш ца хета хьуна, на­
къост командир? — хаьттира Мохьмада.

— Вай лаьтташ  долу хьун, цу 1омана лахаш хула д1айоьдучу 
йоккхачу хьуьнах д!ах1отталуш ю. Цигашхула чекхдевлча, гено 
лахаш хула д1ахьаьвзар ду вай. Ф ашисташ хьуьн чохь майра бац. 
Вай жимма х1ума тоьхча, уьш т1аьхьара юхабевр бу.

— Ц арна ца тосалуш цигахула чекхдовлийла ма яц.
— Вай царна цхьа х1илла дийр ду. Немцошна тохарш дан то-

банаш кечйийр ю пхиппа, ялх-ялх т1емало волуш. Къилбаседа- 
малхбалехьа вайн хьуьнан каппаш хотталуччу меттехула автома- 
таш, гранаташ тухуш, т1ом болор бу немцошна гергга т1е а даха- 
на. Ц ар а  дуьхьал т1ом болийча, гохадовларан сурт х1оттор ду. 
Атаке баг1ахь, атака  юхайоккхур ю. Оццу заманчохь, цигга ла- 
доьг1уш хир бу немцой. «Гуо хадош к1елхьара бовла г1ерта ц1е- 
наш», — бохург хир ду церан дагахь. Ткъа вай, г1ар-тата доцуш, 
йоккхачу къайленца, ваьш билгалйинчу меттехула чекхдевр ду. 
Гуо хадоран сурт x I ot tou i  t I om  болийнарш, чехкка юха а бевлла, 
вайх схьакхетар бу. Циггахь вай тосалахь, кхаа декъе: аьтту
arlop, аьрру ar lop , хьалхашха а каде а, чехка а тохар деш, чекх- 
лелхар ду...

Шумове х1оттийна план къобал йира накъостащэ. Амма оцу 
планаца к1елхьара довла кхиале, кхин цкъа а фашистийн атака 
юха яккха дийзира б1аьхойн.

Ц ул т1аьхьа буьйса а йоьлла, чевнаш хилла дархой а, т1еман 
г1ирс а т1ехь болуш, гуо хадош чекхбовла-, сатоссуш обоз кеч- 
йира салташа.

Карти т1ехь билгалйинчу меттехула д1адуьйладелира т1ема- 
лойн коьрта дакъош. Обозехь йолчу фургонийн семанашна соли­
дол хьаькхнера салташа, чкъургийн тата ца хазпйта. Вовшашца

къамелаш  дар, цигаьрка озар дихкинера командира. П а р -т ат а  
йоцуш, шайн 1алашоне кхача дагахь, хьалха те1ара уьш. Къил- 
бехьа а те1аш, малхбалехьа д1абуьйлабеллачу б1аьхойн баталь­
он, хьаннийн кегийчу каппашна т1е таьПина, юххешхула шишша- 
кхоккха х1уттуш, бахбинчу xM orlapa д1айоьдура. Буьйсанна бода 
уггаре а букъло зам а яра иза. Буьйсанаш  сирла елахь а, хьанна- 
ший, х1оьттинчу дуькъачу дахкарой аьтту бора б1аьхойн буха- 
бовла. Д икка само йолуш волу М охьмад вара хьалхарчу мог1а- 
рехь. Ш еца кхин ши накъост а ваьккхина, хьалхаш ха меттигаш 
толлура цо, кест-кеста соций ла а дуг1уш. Цхьацца шеконаш тоса- 
елира Мохьмадна. Цхьана меттехь, ц1еххьана саца а сецна, шен 
шина накъостехьа а воьрзуш, бета т1е п1елг биллира цо: — Тсс!..
—  аьлла. Немцойн позицешкахь тапъаьлла  тийна дара. Амма, 
ж имма юьстахара къора аьзнаш дара схьахезаш.

Шен накъостан лерга т1е батт а йиллина, бохург цунна халла 
х1ун ду хаъ ал  къастош, вистхилира Мохьмад.

— Со Шумовна т1евоьду, шеконаш хилар хаийта. Со юха 
кхаччалц кхузара меттах ма валалаш . Оцу дечигана т1ехьа а лач- 
къий, немцойн г1арол шаьшшинга билгалдаккхалойла хьажа. 
Ш айна тосалахь, уьш совцу меттиг билгал а е.—M o rla  бина бог1у- 
чу шайн салташна дуьхьал вахара Мохьмад. Хьалха ваьлла 
вог!учу Ш умовга куьйган эшарехь хаам  бира цо «совца» аьлла.

Хьалхаш ха йолчу шеконех хаам бира Мохьмада шайн коман­
дире.

— Х1инца д1айоло еза операци, — элира Шумове салташна 
лохха.

Тоххарехь ша билгалваьккхина пхи салти къилбаседа-малх- 
балехьа, вуьйш пхиъ — къилбехьа хьажийра. Куьйга туху пуле- 
меташ, автоматаш, гранаташ  яра цаьргахь. Немцошна шаьш гер­
га кхаччалц, царна шаьш тосадаллалц  t I om ца болош, левчкъина, 
къайлах  т1ебаха безаш бара уьш. Ц ар а  t I om  болийча, немцошна 
шайн батальон шина декъе екъаелла моттийта, оцу салташна 
юьстахо автоматаш  етта билгал вина а вара, цхьацца, шишша 
б1аьхо.

К ъилбаседа-малхбалехьа воьду пхи салти немцойн ч!аг1онаш- 
на герга кхечира. Ш аьш ца тосадолуьйтуш, гергга т1е а бахана, 
немцошна гранаташ  кхийсира цара. Гитлеровцаш метта бахка 
кхиале, шайна кхерам боцчу юхабевлира уьш. Автоматашца даш  
кхарстош, оцу меттигана «ехк хьакха» буьйлабелира немцой. 
Вовшашна т1етт1а кхочче, нилхо д1а-схьа а бекъабелла, немцой 
шайна герга а кхочуьйтуш, куьйга туху пулемет а, автоматаш а 
еттара б1аьхоша. Иштта t I om  болийра къилбехьа a r l o p  фаш и­
сташна т1елеттачу пхеаммо а.

Ярай-Ярви 1омана лахаш ха лаьтташ  долу мостаг1чун Эска­
ран дакъош  къилбехьа t I om болийнчу a r l o p  т1елетира. Ю ккъерчу 
декъехь лаьттачу мостаг1аша къилбаседа-малхбалехьа болийнчу

т1амна т1еуьйзира шайн ницкъаш. Шумов, М охьмад лаьттачу юк- 
къерчу декъехь немцой д1а-схьа а бевлла, «ков» делира. Ш умове 
лохха омар дира: «ХьалхатаДа!» Салташ а, кар-караоьцуш чекх- 
делира омар. Тоххара шишший, кхоккхий х1уттуш яхъелла з1е, 
йоккха, тоба еш, т1еуьйзира цо. «Омар доцуш герз ма кхос- 
е а !» — бехкам бира.

Т1ом беш немцой шайна т1аьхьабаьхна пхиппа еалтий а, ц а р ­
на т1аьхьашха герз кхосса х1иттийнарш а, немцой 1ехош харца- 
хьа ларт1е а баьхна, шайн батальонна т1ехьашха т1екхиира.

Фашиеташа гуо бинчуьра к1елхьара довла Шумове х1оттийна 
план кхиамца кхочушхилира.

Немцой кхийтира шайна динчу х1нлланах. Амма х1инца т1аь- 
хьа дара. Н агахь санна фашисташ шайна т1аьхьа г1оьртнча, ц ар ­
на дуьхьалонаш ян аьтто болчу ar lop , т1еман позицеш д1алецира 
вайчара.

— Накъост Краснов, хьекъалца динарг даима толамца чекх- 
долу. Вайшиммо план нийса х1оттор бахьана долуш, фашисташ- 
на зен алсам а деш, вайна иза к1езиг а хуьлуш, к1елхьара девли 
вай.

— И за цхьаъ ду. Шозлаг1а х1ун ду хаьий хьуна?
— Х1ун ду?
— Ш айгара яьллачу ледарлонний, шаьш 1ехадайтарний догъ- 

эт1аш, вовшашна каетташ  хир ду и ж1алеш.
— Уьш лахьара  вовшийн карах! — велавелира Шумов.
— Пхиппа х1иттина операци йиначарна х1ун олу ахь, накъост 

командир?
— Б ар к ал л а  олу царна а, царна r lo  деш т1аьхьах1иттина хил- 

лачарна а. Ас совг1аташ далийта, язбина д1алур бу уьш.
— X lapa  хьан ши накъост а вацара х1умма а леда;ра-м.
Мохьмаддий, Бориссий лаьттачу a r lop  корта ластийра К р ас­

нове.
—■ Веселов ма ца хьахий ахь? — хаьттира ша а, М охьмад а 

хьастош хазахеттачу Бориса, забарш  ян дагахь.
— И за  хьуна стенах билгалвелира, ва Борис? — к1ант шега- 

хьа верзийра Шумове, цхьа х1ума дагадеана , иза дийца воллийла 
хууш.

— Билгал  муха ца волу, накъост командир, катоьхна цхьа 
боккха хен шен орамаш'ца бух а баьккхина, буьххьера а лаьцна, 
и хен бетташ «Дап! Дап!» — лоьлхуьйтуш, вара x lapa. Ц къа  лас- 
тийна хен тухий тк'ъе-х фашист вожавора Веселове.

— Туьйра дийца говза стаг ву хьо, Борис. Ц улла  а, -вай го 
лаьцначуьра к1елхьара довлуш, айхьа деш хиларг дийцийтахьа 
соьга, — велакъеж ира Григорий Иванович.

— Дийцал, Батя .  Х1ун дийца воллу хьо?
— Немцоша йоккхачу тоьпаца кхоьссина х1оъ баьллера кхун- 

на т1аьхьа, Борис хьалхара ведира. Х1оъ кхунна Н аьхьабелира,

керча а керчаш, «ч1аж-ж» деш эккха кечбелла, д1ийза а д1ийзаш. 
Борис цхьана дечиган хари чу лечкъира, х!оъ  т1аьххье чутилира. 
Борис цу чуьра ара а иккхина, дитта т1ехула тарсал санна хьала- 
хьаьдира, х1оъ кхунна т1аьххье хьалабелира. Борис дитта буьх- 
хьера чуиккхира, х1оъ х1окхунна т1аьххье чубеара. Борис кхин 
вал§ меттиг боцущ, дахка санна, салтийн когаш к1елхула д1а- 
уьдуш, схьауьдуш воьхна хьийзаш, аса катоьхна схьалаьцна, сайн 
кисана а воьллина, к1елхара ваккхнра.

— Ткъа, х1окхунна т1аьхьа баьллачу х1оьъна х1ун дира ахьа? 
Хьан кисана-м ца иккхира иза а? — воьлура Шумов.

— Х1ан-х1а. Х1оъ ас схьа а лаьцна, фашисташна юккъе буха 
кхоьссира. Церан  r lep a  а йохош, иза иккхира.

— Веселов, тибе нада паймат, панимаешь, все пушки иснаряд 
бомбы, гарнат и барсайт абратна Гитлеру, — Веселовс дийцин- 
чунна воьлура Мохьмад а.

— М арина r lo  дийр ду хьуна, хьо схьалаца ца кхиъна йоккха­
чу тоьпан х1оъ цуьнга лоцуьйтур бу ахьа, — тГетуьйхира г1адвах- 
хана воьлучу Бориса а. 1ожаллин халачу киртигах к1елхьара 
бевллехь а, немцойн тылехь бара х1орш х1инца а. Цу т1е мацал- 
лина r lo p a  эшарний, г1елбаларний к1ел ца буьсуш, вайн эскарийн 
коьртачу дакъойх д1акхета дезара батальонах бухабисинчу б1аь- 
хойн.

Т1амой, мацаллой ницкъ бина, r lo p a  эшаделлера салтийн. Цу 
т1е, царна юкъахь барх1 салтий вара, яккхий чевнаш хилла, хал- 
чу хьолехь. Церан чевнаш д1а а йихкина, ж имма са а даь1на, юха 
а меттахбевлира уьш. Шумове билгалбехира шайн т1еман ниц- 
къаш. Т1амехь байинарш а, чевнаш хилла берш а. Ш аьш г1елба- 
ларал  совнаха, чевнаш хилла дархой а бара б1аьхоша шайца д1а- 
бига безаш. И ч1ог1а чевнаш хилла дархой кхечаьрца цхьаьна 
ропТана д1акхоьхьура Мохьмада а.

Чевнаш йихкинехь а, ц1ий 1ийдалора дархойх. Уьш гихь а, ма- 
рахь а д1акхехьна ц1ийша вуьзнера М охьмад ша а. Ш а хьалаоьцу 
дархо, чов ца лазо, вуно ч1ог1а ларвеш оьцура цуо.

— Сатохалахь, сан доттаг!, вай, дала мукъалахь, санчасте а, 
цигара госпитале а д1акхачор ву хьо. Шайн керакхаьчначу дар- 
хочун чевнаш ерзо ницкъ болуш бу х1инца лоьраш. Хьо туолур ву. 
Цуьнан шеко яц, — бохуш, дог эца г1оьртара иза ша хьалаэцна- 
чу дархочун. — Ш аьш ца лазадойтуш, чов кхоо еза a r lo  соьга 
схьайийцалаш, бехке дац шуна.

— Земляк, котаман xloaui санна тхо лардина вер вац хьо. 
Хьайн аьтту болучу ar lop  д1а а лаций, со ира х1оттаве ахьа, т1ак- 
кха со, суо д1аван хьожур ву. Сан даь1ахкаш дийна ю х1инца а, — 
элира гуьржех волчу цхьана дархочо.

•— Б акъдерг  дийцича, барзо устаг1а санна, хьо ги а тоьхна д1а- 
вахьа ницкъ кхочур бац сан, — г1ийла велакъежира М охь­
мад.



— Со когаш т1е и р а  x I o tto  н и ц к ъ  кхаьчча-м тоьар дара, с а н  
доттаг1. Д1ахеций витахьа, со суо валойла хьожур вара.

— Хен боьжча, га ца каглуш ца дуьсу. Охьавоьж^а, хьан 
зоьрталчу дег1ан цхьа меже кагъяларна кхерам бу. Са /а ца гат- 
деш, схьавола хьо.

Аьру пханар а лоцуш, белшах хиллера гуьржичунна цхьа чов. 
Шоллаг1а чов — гоьлал лакхахьа аьтту r lo r lax ,  бомбанан гериг 
кхетта.

Мохьмадан, г1елвелла, са кхачаделлера. Хаьхкина ялийнчу 
говро санна, доь1ура цуо са.

Гуьржи 1ен а ца тигна, меллаш а д1ахийцира иза Мохьмада. 
Аьтту r lo r l  кхоош, астаг1а а лелхаш, меллаша д1аволавелира 
иза...

Младший лейтенант Гусев а, цуьнца кхин ши салти а хьажий- 
ра, Шумове хьалхахьа, шаьш д1адоьлхучу аг1онгахьара метти- 
гаш талла.

Д агахь  а доцуш, партизанийн отрядана т1е1оттавелира уьш 
кхоъ.

— Совца! Ког схьа ма баккхалаш! — сацийра уьш кхоъ r la -  
роллехь лаьтташ  волчо. — Ш у муьлш ду?

— Тхо немцоша го лаьцначуьра т1амца к1елхьара девлла, 
63-чу гвардейски полкан б1аьхой ду. Тхуна т1аьхьа йог1уш ю оцу 
полкан Шумов Александр Ивановича куьйгалла деш йолу б а ­
тальон. Дуккха а чевнаш хилла дархой а бу тхоьца. Тхуна шуь- 
гара r lo  оыну. Д1ахаийтахьа шайн командире, — элира Гу- 
севс.

— Х1окху сохьта, ■— чехкка д1ахьаьдира г1ароллехь лаьтташ  
волу партизан. Лекхочу дег1ахь эг1аза ж им а стаг вара иза.

Партизански отрядехь хууш дацара 23-чу гвардейски стрел- 
кови дивизии цхьадолу дакъош  фаш исташ а гуо лаьцна халачу 
хьелашкахь дисар.

Резахилла т1еийцира партизанаша т1амой, мацаллой ницкъ 
беш, халачу киртигах к1елхьара бевлла т1емалой. Ш айн болу 
кхача баийна, мелла а буза а бира. Дархойн чевнаш д1а а ехкий- 
тина, салташ ка ж имма са а да1ийтина, Шумове юха а меттахбе- 
хира уьш.

— Хьоме накъостий, вай вешан полках д1акхета деза. Д1а- 
кхета сихо ца яхь, вай полках хаьдда дуьсур ду. Т1еман хьелаш, 
шуна ма хаъ ара  ду. Цу т1е, вай л ар д еш .в ай н а  хьошалла деш лат- 
та йиш йолуш яц партизанийн отряд. Чолхе а, кхераме а опера- 
цеш еш схьабог1у уьш. Ткъа вайца дархой бу. Уьш санитарии да- 
къошка д1акхачо а беза... Батальон, д1ах1отта! — омра дира цо.

Партизанаш а цхьана-шина денна кхачам хир болуш яах1ума 
а елла, шайн цхьа накъост хьалха а ваьккхина, новкъа бехира 
уьш. Эххар а Шумовн батальон юха а шайн полках д1акхийтира. 
63-г1а гвардейски полк, кхин юха ца йолуш, т1елеташ болчу фа-

шисташна яккхийра дуьхьалонаш а еш, фронтан хьалхарчу мо- 
г1аршкахь лаьтташ  яра.

БОЛЬШОЕ КНЯЗЕВО А, МАЛОЕ КНЯЗЕВО А ЯРТАШ

К ъилбаседа-м алхбузе»  фронтехь лаьттара  23-г1а гвардейски 
стрелкови дивизи. Дивизии полкаш а, полкан дакъош  а, шуьйра- 
чу фронтехь т1ете1ачу мостаг1ашна хьалхата1а аьтту ца буьтуш, 
дуьхьал х1иттинера. Ц къа кхузахь, т1аккха д1огахь тасадаларш  
марсадуьйлуш, кхехкара т1ом.

Шумовн 1-чу батальонна а, дог1а санна, хаддаза  т1едеттара 
даш. Л елхачу яккхийчу тоьпийн х1оьънаша, бомбанаша, дегадора 
латта . Молханан к1ур, чан, къахь х1оьттина, х1умма а дацара  гуш. 
Х1умма а боьхна а, я эшна, юхабовла дагахь а бацара батальонан 
б1аьхой. Амма церан могГарш дикка нилха девллера...

Иштта, цхьана дийнахь, шаьш атака йололе, юха а яккхийчу 
тоьпийн а, минометийн а Н елатар  дира гитлеровцаша. И т1елатар 
къаьсттина ч1аг1деллачу миноташкахь Гайсуркаевн лере кхечира 
комбатан аз: «Мохьмад, суна чов йина!..» Т1ом бечу заманчохь 
вовшашна гена ца волура и шиъ. М охьмад даима шен командиран 
терго еш а, цунна эшнарг кхочушдан кийча а, уллохь хуьлура. 
Ткъа х1инца Ш умовна чов хуьлучу миноташкахь иттех метр хил- 
лал  юьстаха вара и шиъ вовшашна. Луьста т1ееттачу яккхийчу 
тоьпаша а, минометаша а, корта хьалаайбойла яйинера. Амма 
чов хнллачу комбатана т1е ца ваха таро яцара Мохьмадан. Б е р ­
тал текхаш Шумовна т1екхечира иза. И за Шумовна герга кхоч- 
чушехь, аьтту когах пулеметан даьндарг кхетта чов йира М охь­
мадна а, нана-п1елг а бохош.

— Эх1! Д ават1а хьан, делаИ .. М а юккъешхула а кхийти!.. 
Х1ун хилла хьуна, накъост командир? — Шумовн белшах 
куьг 1оьттира цо.

— Чов хилла, сан ваша, — корта цуьнгахьа берзийра Ш у­
мове. — Хаац кхин д1а х1ун хир ду.

— Шек а ма вала, накъост командир. Ас хьо ма-хуьллу сиха 
лоьрашна т1е кхиор ву, — меллаша, ларвеш, йоккхачу тоьпан х1оъ 
кхеттачу ор чу такхийра Мохьмада шайн командир. TIepa машин 
чоа а хадош, кхеттачу, йоккхачу тоьпан х1оьан шина гераго йине- 
ра цунна букъах чов. Цхьа сантиметр шуьйра а, ййъ сантиметр 
хиллал деха а дара йоккхачу тоьпан х1оьан цхьана гераго чоэх 
даьккхина 1уьрг. Цул жимо герпг яра цунна юххе чов еш кхеттарг. 
Ц1ий хуьйдина, 1аржделлера букъа т1ехьара чоа. Цунна т1ера 
чоа а, китель а, чухулара коч а букъ Н ехула хьала а карчийна, 
бинташца, дег1ана го боккхуш д1айихкира Мохьмада комбатан 
чевнаш. Т1аккха хьалха ма хиллара духар дег1а т1ехь д1анисдира 
цо. Шумовна ца хаьара Мохьмадна чов хиллийла. Этки чуьра

хьала ца баьккхира М охьмада шен чов хилла ког. Юххехь лелха- 
чу минаший, яккхийчу тоьпийн х1оьънаший вовшашка вистхила ца 
вуьтура. И шиъ т1еман арахь ца гича, шайн комбат а, цуьнан ор­
динарец а х1аллакьхилла моьттуш, бухабевлира батальонан б1аь- 
хой, керлачу позицешна.

Шумовна шена чов хиллийла ца хаийта, букъ а берзийна 
охьахнънера Мохьмад. Этка дГаозийча, ч1ог1а лазабора ког. Н а ­
къост воцуш д1аозо аьтту а бацара. Этка кхоо Нертарх г1уллакх 
хир доцийла хиъна, кисанара урс хьаладаьккхира цо. Бертиг, 
тегначу эвнехула урс тесна, к1ажи т1е кхаччалц йостуш, охьа- 
яьхьира. Задник т1е кхаьчча, урс юххехула хьала а хьовзийна 
эткан буьхьиг а баьстира. П азато  а, когах хьарчийнчу к1айчу 
бумазин иортянко а ц1ий хуьйдинера. М охьмад х1ун деш ву ца 
хууш синтем байра Шумовн.

— Мохьмад, хьо х1ун деш ву цигахь? В алаза  дийна, мукъана, 
вуй хьо? Схьа вистхилахьа.

Д ар е  ца дича ца велира Мохьмад.
— Сайн чов д1айоьхкуш воллу со, накъост командир.
— Хьуна а йина чов?
— Цхьа к.1еззиг мерцхаг яьккхина.
— Ахьа х1ун дей... хьайна хилларг сох лечкъо ма г1ерта. Суна 

хьалха схьа а волий, схьагайтал хьайна хилла чов.
—■ Д1айихкинчул т!аьхьа гайта мегар дац?
— Мегар дац.
— Х1ан, хьажал. Х1окху когаца-м со хелха а валалур вара.
— Д елахь х1ета, хелха ма вала, тапчий, цхьа патармий соьга 

схьа а лой, к1елхьаравала, вайн буха бовлуш болчу накъосташна 
т1аьхьакхиа хьажа...

■— Айхьа х1ун дуьйцу хаьий хьуна?! Д е  эшначу миноташкахь 
накъост д1а а тасий, д!аг1о боху ахьа соьга, командир? Ма к1езиг 
мах хадийна хилла ахьа.сан, — чехкка шен чов д!айихкира М охь­
мада. Когара схьаяьккхина этка, кхоьссина юьстах а яхийтина, Ш у­
мовн ший а белш схьалецира цо.

-— Т1аккха хьайн командиран омра кхочуш ца до ахьа, на­
къост Гайсуркаев?

— Омра кхочуш дийр ду, вайшиъ юха т1емалойн мог1аршка 
д1ах1оьттича. Ткъа х1инца ас хьоьга дийр ду омра. Б ертал  сан 
букъ т1е вижал, сан белшаш шина а куьйга д1а а лоцуш.

— П у л л ак х  хир дац, Мохьмад. Суна хилларг йоккха чов ю. Со 
х1ета а, вета а лийр волуш ву... Со а витий, д1аг1охьа... Сох хил­
ларг хаийта а хьо мукъане а к1елхьара валар  доккха г1уллакх 
дар-кх...

— Эрна миноташ ма яйийта соьга. И за ас ца дендерг ду. Д1а- 
лацал  белш, бертал сан букъ т1е вижал, — Ш умовна юххе бертал 
вижира Мохьмад. Ткъа иза ша меттах ца валалора. М еттахвала 
г1оьртича, букъах йохкучу гаьргаша ч1ог1а лазавора Шумов.

•— Плохой джигит я, Магомед, теперь \  — элира цо халла 
вистхуьлуш.

— Д ж игит хороший, только р ан ен 2. Сатохалахь командир. 
Хьо лазавахь  а, сайн букъ т1е ца ваьккхича вер йац со, — Ш у­
мовна уллохь шен дег1а дохалла уьрсаца ж им ма харш а даьккхи- 
на, цуьнан дег! шен букъа т1е карчийра цо.

Командиран деза дег! шен букъ т1ехь а долуш, хьалхахьа д!а- 
текхира Мохьмад.

Х1инца а хаддаза  т1ееттара минаш а, х1оьънаш а цара латта  
огуш, г1итто к1ур, къахь, чан, х1аваъ бехдеш, дохк хилла д1а- 
х!оьттинера. Оа чохь дийна дег! дацара  гуш.

Кхин цкъа а юххехь иккхинчу йоккхачу тоьпан х1оьо т!е лат- 
таш тоьхна, къайлаваккхаза  висира чевнаш хилла ши накъост. 
Б ага  г!уммий, латтий д ахара  Мохьмадна. Цергаш на юккъехь 
«г1арч1» бохура, дег!е зуз а доуьйтуш, мочхалаш а лахош. М охь­
мадна б1агор хьийзара. Б !аьргаш на дуьхьал бода х1уьттура. 
Кхин а вочу хьолехь вара Шумов.

— Командир, хьох кхин х!умма а таса-м ца елира оцу иккхин­
чу «ловсакхах».

— Х1умма а ца тасалуш висира... Бакъду, вайшиъ дийна вол- 
лушехь д1а волла-м г1ерта уьш.

П е л в ел л а  вехьаш сиха садоь1ура М охьмада. Х1етте а, шен 
забарш  а йора сада1а сецначу миноташкахь.

— Чета кхокха а боьллина, маьждиган миммар т!ера чуик-
кхина боху цхьаъ. Ш а лаьтта охьакхаьчча: «1аш дуй хьо, к1уж
болу меъ?» — аьлла, чета хьаьжча, кхокха белла карийна. И сан­
на дерг ма хуьлийла вайшинна.

Ший а хьогалло а, мацалло a r lo p a  дайина вара. Мохьмадна 
даьллачу хьацаро дег1 1ийжадора. Хьацаро т!адийнчу юьхь т1ехь 
ченан, к!уьрзан тачанаш  х!иттинера. Чевнаш а а, халачу некъо а 
г!елвинера и шиъ. Цхьа жимма сада!а , бомба кхетта даьккхинчу 
ор чохь сецира ши т1емало.

Беш болу t I om  лаг1белла, нилхо лелхара яккхий тоьпаш а ,  м и -  
нометаш а. Ц хьа к1еззиг х1оьттинчу тийналлехь сингаттам боьсси- 
ра Мохьмадан даг чу. Оран 1 пенах букъ д1а а г1ортийна, багахь 
г1ийла мукъам болийра цо:

Генахь ву лаьмнашна,
Генахь ву нийсаршпа,
Ма сих ло, 1ожалла,
Дег1ан са д1аэца.
Генахь ву йижаршна,
Генахь ву вежаршна,

1 Лёдара бере ву. со х1инца, Мохьмад.
2 Бере-м вон вац, чов хилла ву-кх.

Ма сих ло, 1ожалла,
Жималлех со ваккха.

Генахь ву юьртана,
Генахь ву безамна,
Ма сих ло, 1ожалла,
Безамах со ваккха.
Д1алур яц стогалла,
Д1алур дац доьналла,
Сих ма ло, 1ожалла,
Кхерам ахь ма тийса.

— Мохьмад, дийдахьа, х1ун мукъам бу ахьа бийриг? Ц у деш- 
нийн маь1на дехьа суна.

— 1ожалле сих ма ло боху-кх ас. Кхин а ваха а лаьа,. ваха а 
деза. Безам  генахь бу, лаьмнаш генахь ду. Хьанна луур ду кху 
т1еман арахь виса? Д оьналла а д1алур дац, стогалла а юхкур яц, 
сих ма ло 1ожалла, боху-кх ас, кхерамаш  ма тийса, — шена ма- 
хуъу, оьрсийн матте дехира цо ша олучу иллин деш- 
наш.

— Бакълоь  хьо, Мохьмад. Вина меттиг генахь ю, вай т1еман 
арахь ду. Бакъду, вай доьналлех духур дац. Вай вешан Даймохк 
ларбеш ду... Вай тоьлур ду. Толам вайгахь хир бу, Мохьмад... 
Цуьнан шеко яц. Н агахь сан х1окху чевнех валар хилахь, ц1а д1а- 
хаийталахь...

— В алар  ма хьехаде, накъост командир. Хьо толур ву, цунах 
шеко яц. Вайшиъ д1аэха веза. Хи долчу метте, мукъана, кхаьчна 
велара. Хаьа суна ахьа хи ца дехча а, хьо хьогах вуйла. Вайшин- 
гехь доцийла хууш, ца доьху ахьа хи.

— Сан г1уллакхана са ма гатдехьа, Мохьмад... Сатохалур до­
луш ву со. Ц улла а, ас бохург дехьа. Со кхузахь а вити, хьуо к1ел- 
хьаравала  хьажахьа. Суна сайн г1уллакхана цхьа патарма тоьар 
бу...

— Х1ан-х1а, накъост командир, лахь, вала а, цхьана лийр ву 
вайшиъ, висахь, дийна а ший а вуьсур ву. Соьга и тайпа дош кхин 
ма алалахь.

— Х1ун дийр ду ткъа... Боккха мохь бу-кх ахьа тГелаьцнарг. 
Когах чов хилла мукъана хьо вацахьара, текхавойтур вара ас со. 
Хьан когах чов ма ю... Цхьа кхин де вайшимма? ИрахГоьттина 
вахалой хьаж а вайшиъ.

-— Х1отталур вуй хьо?
— Хуур ду-кх, х1инцца...
Шумовн r lo p a  эшнера. Чов йоккха а, к1орга а хиларал  совна- 

ха, ц1ий дукха дГаихнера. Дег! тхьусдоьлла, халла бен меттах ца 
яхалора меженаш. Мохьмаде ша дГа а лоцуьйтуш, r lopa  ма-дду, 
тасавелла, когаш т!е ирах1оьттира иза.

82



М охьмада шен аьрру белшах тасавалийтира Шумов, 
вортан т1ехула пхьарс а боккхуьйтуш. Мохьмадна, чов лазош, 
ког д1а моссазза боккху, дег1е ов деттара, б1аьргашна дуьхьал 
бода х1уьттура, корта хьийзара, дог керчара...

М охьмада ойла йора шена т1ех1оьттинчу киртиган. Къонахал- 
ла зиэн йиш йолуш киртиг яра иза. Меца кийра, хьогалла, уллохь 
доцу хи, к1елхьара ваккха везаш волу командир, шинна а хилла 
чевнаш, т1еман аре, эшна r lopa ,  т1екхача тарлуш  йолу мостаг1ийн 
r lepa .  Шен т1аьххара ницкъ гулбина д1аг1ертара иза.

Чевнаш а хуьлуш, т1ом бинчу меттигера генна схьавеънера и 
шиъ. Амма х1инца а хезаш дара нилхо еттачу яккхийчу тоьпийн, 
бомбанийн тата. Мохьмадна цхьа жимма а атто ян г1ерташ, шен 
чевнаш 1аламат ч1ог1а лазошшехь, ког ловза а воьлла, цкъа хьалха 
дог вон хилира Шумовн. Т1аккха кхетамчуьра ваьлла, охьавужу- 
чуьра М охьмада т1екхетта схьалаьцна, ларвеш  лаьтта охьавил- 
лира иза.

«Хи мичара хир дара-техьа?» ■— ойла йора Мохьмада. Тоьпан 
даьндарг кхетта, 1уьрг а даьлла, шен яссаелла фляга д1акхоьсси- 
нера цо. Шумовн хаьн т1ера фляга а еса яра. Гергахь гуш 1ам а, 
я хи а дацара. Гонаха б1аьрг кхарстийра цо. Ц1ахь, Орца лам- 
чохь тилла висча а, тидам хиларо к1елхьара воккхуш хилла 
Мохьмад, х1инца а вара деган йовхонца, цхьана аьттоне сатуьй- 
суш. Гена йоццуш лаьттачу баганан, зазанан, докхан хьаннийн 
каппаш кахь таь!на хеташ меттиг къастийра цо б1аьрган эшарехь. 
1аьржачу толлан синтарийн юькъа каппаш а яра гуш. «Цигахь хи 
хила декхар ду-кх! — сацам бира цо.

Схьадаьккхина, шен чоа к1ел а тесна, Шумов цу т1ехь д1а- 
нисвира Мохьмада, коьрта к1ел шен т1апа куй а буьллуш. Ц у ь ­
нан хаьн т1ехь кхозучуьра схьаяьккхина фляга а эцна, хи хир ду 
аьлла хетачу метте вахара Мохьмад, чов хиллачу аьтту коган к1а- 
ж а  а луьйзуш, ч1ог1а астаг1а а лелхаш.

Д ел къ ал  т1аьхье яра. Д е  йоькхане делахь а, яккхий мархаш 
яра стигал мел ю яьржина меллаш а къилбехьа д1ашершаш. 
Охьалаг1беллачу маьлхан бос лепара, ц1ергахь ц1ийдинчу аьчкан 
санна. Цуо схьатоьхначу хазачу нуьро дешийца кх'елича санна, 
ц1ийинера цхьайолчу м.архийн аг1онаш. Церан малхехьа йолу 
аг1онаш, мохо серлаяьккхина алу санна йогура. М алхана гена 
мел ели, т1аьхь-т1аьхьа кхулуш, хийцалора церан бос. П а ьх х ь ар а  
а т1е чим тесна алу санна, кхулуш ц1оьлла яйна, сира бос оьцура 
цара. Наггахь ирх хьожий, стигала б1аьрг а тухуш, шен ма-хуьл- 
лу чехка ваха г1ерташ, тасавелла воьдура Мохьмад. Мостаг1аш- 
на т1е1оттавала а тешам боцчу цу т1еман арахь герз а дара тоха 
кийчча лело дезаш. Шен командир гихь, марахь текхо дезча а, 
охьа ца тесира цо шегара автомат. Ткъа хТинца, юьхьиг хьалха 
ерзош коча тесна автомат а йолуш, гондахьа б1аьрг тухуш, лар- 
луш воьдура иза.

1аьржачу толла синтарийн каппашна т1е кхечира Мохьмад. 
Ю къ-юкъа яккхийра къожан тоьлгаш а йохкуш, хин 1аьржа экъа 
гучуяьлча, хьогаллина садиттинчу цуьнан, декъа къурдаш а деш, 
логан пхенаш тохаделира. Ш ена зене ца даллал ,  хи мелира цо. 
Т1аккха чехкка канаш ца схьаоьцуш шен юьхь т1е хи детташ юьхь 
а йилина ,фляги чу цкъа-шозза хи а кхаьрсина, цу чохь а шен 
коьртарчу каски чохь а хи дахьаш  юхавеара Мохьмад.

Шумов Мохьмада нисвеш охьа ма виллара, кхин меттах вала- 
за  1уьллуш вара. Кхетамчу ца веънера иза х1инца а.

— Накъост командир, самавала, хи деъна ас хьуна, — вист- 
хилира цуьнга Мохьмад, цунна набаран тар тесна хилахь а аьл ­
ла хеташ.

Шумов меттах ца велира. Ш егара фляга ца харцийта, к1аг 
болчу метте охьа а х1оттийна, Ш умовна хьалха гора хиира М охь­
мад. Т1аккха меллаш а цуьнан коьрта к!ел аьрру куьг дохуьйтуш, 
корта хьала а айбина, флягин бертиг бе^е яьхьира цо. Цуьнан 
шело, хин т1уналла балдех кхетча, ненан некхах кхетча сутарчу 
беро санна, сихдинна къурдаш деш, хи мелира Шумове. Цул т1аь- 
хьа б1аьргаш схьа а боьллуш, меттавеара иза.

— Вайшиъ мичахь ву? — хаьттира цо, гонаха б1аьрг тухуш, 
д1аса а хьаьжна.

— Ц у Н ем ан  ж о ьж ах атар а  схьаваьлла вайшиъ. Амма сани­
тарии дакъош ка д1акхача кхин а тийсавала дезар ду. Чевнаш 
лозуш са-м ца гатдо хьан, накъост командир?

— Чов, чов ю... Са а гатдийр ду, лозур а ю... Амма со сато- 
халур долуш ма ву. Сайн лозу чевнаш яц  суна дагахь йохкуш, 
айса хьуна беш лаьтта ницкъ дагахь боллу...

— Цунна-м са ма гатде ахьа, накъост командир. Буса са хил- 
л алц  ловзуш хилла бераш. Сатоссуш чувеъначу к1антана нанас 
дов дина: «Ва к1ант, х1ай, хьо стенга ваханера? Хьо мичхьашхула 
лела, вижа чу а ца вог1уш?» — аьлла. «Ловзуш дара тхо мама, 
со говр а хилла, Къуддуз суна т1е а хиъна, хоьхкуш» — аьлла 
к1анта. Ш а веълара а х1оьттина, шен букъ т1е хаийна Къуддуз 
хихкинехь а, ша говр хиларх а, цу ловзарх a Iexa а луш, сакъера- 
делла кГентан. Сох хила а мегар дац  говр? Х ьажал, хьо, айхьа 
хьайна тоха г1ерташ вара. Стенна туху, х1унда туху? Айхьа хьай- 
на та1зар дан хьо цхьана а х1уманна бехке хилла ма вац. К1езиг 
хета хьуна айхьа мостаг!ий х1аллакбар? Ц улла а, царна туху яй 
вайшиммо и т1аьххьара даьндарг.

Фляга хьалаю ззалц  цу чу а доьттина, кхин цкъа Ш умовна хи 
а малийна, шена а хи а мелла, каски чохь бухадисинчу хица Ш у­
мовн юьхь йилира Мохьмада.

— Н акъост командир, Гихчохь Донцин некъий а олуш, цхьа 
сонта нах хилла. «Дуьло, эвла йисте а довлий, вовшашна шаьл- 
танаш а етташ, лата  вай?» — олуш хилла церан тхьамда волчу 
Донцас. Эвла йисте а бовлий, вовшашна ш аьлтанаш а етташ, ле-

тохалаш» -1  г- ’ Р В0ЛУШ чов ма елаш!» «Лийр волуш ма
Да велчахкяня^Л^Ш хилла Д онДа с. Вовшашна чевнаш ярх а, вала
вайшиммо ияпяМеГаШ хилла цеРан - Чевнаш хиларх могуьйтур ду
таш  ата а аьття т 3 велчахвана- Амма вала  йиш яц, цкъа фашис-

— r  аьтта, толам ца баьккхича.
ю дог ® г :я“ ИШ ЯЦ аХЬатбахахь’ ЛИЙР вац-кх. ДаьГахкаш дийна
Доьжна 1уьллушА МТоахЛьмаАд ЬЭЖ0 ' " П б13ЬрГ бу ' Амма дегЬм  ДУ 

Г.1оттуш хан а йог1ур ю. 
эш аделлехь^3^  г1аттавел со’ сан настарш дийна ма ю, r lo p a

ира х 1 о ™ й р \ц о ВШумов. ~  П хьаьрсаш к1елхУла схьа а лаьцна,

-  Донца хилла бохура ахьа и леташ верг?..
Л1аъ, Донца хилла.

Ш ^ аХ Г аЙПа а ^ ал Йолуш стаг хилла-кх иза а. 
зуш л Уявяуяи ьмадан белшах тасавеллий бен, кхин ша ког лов- 
букъах  хигтпяи 3,30 И° ЛуШ вацаРа - Щ и й  дукха д1аэхарал совнаха, 
ваьлча а л и л /а чев1?а!^а ницкъ боРа цунна. Ж и м м а меттах- 
хиллачу йокт'у- Х ц1инднна эчиг 1уьттуш санна хетара. Букъах  
бен ког пя * я Г У чевно д  « У ?  Динера, настарш лехнера. Х алла 
цуш М п х к .я л  КХаЛОра ^ уьнга- Аьтту когана т1е вазвала  йиш йо- 

Г х да а халла  боккхура ког. 
а  Щумг>т?яа ^У некъ® хьаьжча, бинарг а к1езиг некъ бара. Д елахь  

’ ш у м о вн а  сннтем бан г1ерташ:
олура М о Г ь м а д Т ’ К0МаНДИр’ х1инцца Д ^кхочур  ву вайшиъ, -  

а  м е г а ^ ЗШ1!СТШ*Н ч^аг^онашна т*е ВД 1отталуш висахь, д1акхача

Цапя кхачахь> Д1з-м вайшиъ вохуьйтург хир вац. Са-м
Диск а д у  ЯЦ ьгахь кхоъ граната ю. Д олоза  шиъ автоматам

х ь о в т Л К ° Г ^аккхарх, Цхьа ж и м м а а дег1ан чарх меттах-
ч е в н я т  г'ь, Ца Ц0ЬСТУШ санна> лазайора  Ш умовн букъах йина
V 3an  пп р ' ЛЙХЬТ а,т шен багах осала дош ца олуш, «ах1» аьлла
тоьхня ,-veiU:  ч„ са тУхУра цо. Д а г а р  деънера цунна. Хьацар
мэлделла дег1НИНе^ 3 ЮЬХЬ' М охьмадан белш т1ехь кхозура цуьнан

хьалхахьа Д1а шершара чевнаш хилла ши т1емало. 
Беиян хула> ^аьмнаш кахула хал а  д ара  лар  йоцу некъаш.
ш а , яи , ШЖаН тоьлгаш ’ бомбанаша, яккхийчу тоьпийн х1оьъна- 
запя на, ,, ^ьрпащ  хедош воьдура и шиъ. Х аддаза  тГехула хыш- 
т1е\ я 1Н х 1аваан кеманаш. Ц еран  цхьа истребитель цкъа
депчя а ь л л а ’ КХУ шиннах б1аьрг кхетча юхадирзира. Юха -
га хь дер г раздолУшшехь М охьмадна хиира летчикна да-



— Командир, сатохалахь, «месер» юха доьрзуш ду вайшинна 
пулемет тоха. Хьан чов кхоо г1ертарх г1уллакх хир дац, — аьлла, 
шаьшшина юххе нисделлачу ор чу вижира и шиъ. Урана дехьа а, 
сехьа а йохкучу кондарша аьтту бира цу шиннан. Истребитель 
дикка лахдеш охьа чу а лаьллина, ц1еххьана раз а доккхуш, пу­
лемет туьйхира шина т1емалочунна. Мохьмадан чоин т1емах даьн- 
даргаш  чекх а юьйлуш, д1аяхара нулеметан pari.  Амма цхьа а 
даьндарг ца кхеташ дийна висира и шиъ.

— Меттах ма хьелахь, Мохьмад, — элира Шумове.
Истребитель юха а т!ехула хьаьвзира. Р аз  а долуш, пулемет

туьйхира цо кхин цкъа а.
— Меттаххьовчохь дац  вайшиннан г1уллакх, — элира М охь­

мада. — Вайшиъ дийна вита дагахь дац  и йовсар...
— Меттах ца волуш сацалахь иза гена даллалц.
Истребитель д1адахара. Ч1ог1а догдаьтНера Мохьмадан цун­

на дан х1умма доцуш.
— Х1ийт, да виса, хьо белхан? Ма дош а дацар-кх, хьо кхуза

лахахь а хилла, и хьан батт стеш диъча санна ца йича! — элира
Моьмада, нохчийн маттахь.

■— Ахьа х1ун бохура, Мохьмад, шайн маттахь оцу летчика- 
на? Ахьа дикка оьг!азвахача бен, нохчийн маттахь х1ума а ца 
олу. Суна хаза  хета, сан сакъерало ахьа иштта аьлча... Схьадий- 
цахьа, суна айхьа аьлларг...

Мохьмада дикка ч1ог1а оьг1азвахча, нохчийн маттахь гитлеров- 
цашка олуш дерг дений, нанний дара. Шумове дуккхазза а тидам 
бинера цуо иза олуш. Ткъа х1инца аьлларг дахдина олу хезча, 
х1ун ду хаа лиира цунна.

Мохьмада доккха садаьккхира и дешнаш оьрсийн матте даха 
кечлуш.

— Муха ала деза иза оьрсийн маттахь, накъост командир? 
Нохчийн маттахь ала-м атта дара  иза. Х ьажал, оцу истребитель 
т1ехь 1ийнарг з1уганан к1орни санна, цхьа мера1уьрг хир ю. В ай­
шинна кхиссарш а йина, д1аяхна. Къонах ма вац иза. Х1оккхуза 
лахах иза велхьара, цуьнан бат ас буй тоьхна... хьаж ал, кхин д1а 
оьрсийн маттахь ала  ца хаьа-кх суна иза. Тхан оцу Веданахь 
хуьлуш цхьа акха стом бу «стеш» олуш. Ц арех оьрсийн маттахь 
х1ун олу и(а хаьа суна. Дехийра логмаш а долуш, кегийра ц1ен. 
стом бу иза, туьтеш санна. Бераш а уьш цхьацца кхалларх ца 1е- 
баш, буй буззуш схьа а оьцуш, буура и стом, батош а ц1ийеш. 
Цундела олуш ду иза: «Кулак твой морда наехал, как  стеш диъчи 
санна изделать». И зза  аьлла хеттера суна, оцу йовсарна буй тоха 
хьогам хилла.

— Буй тухучул, автомат тоьхна, охьавиллича атта хир д а ц а ­
ра иза?

— Эх1ей, дТаваьллахь, накъост командир, дикка ч1ог1а оьг1аз- 
вахча, куьлла санна, 1ункар а вохуьйтуш, буй тоьхча санна дог



ца дастало! Х1ан, х1инца вайшиъ волавала веза, немцо а д1аваха, 
шен t I om а бина, да нелца валларг!

Мохьмадна ч1ог(а дагахь доллура, дан х1ума доцуш, и лет­
чик д1авахийтар. «Дависарг-я1! Цуьнгахь санна кема а хилла, 
куьйрано кхокха санна, иза схьа а лаьцна, оцу уккал т1е пулемет 
тоьхна, куьлла санна, 1ункар охьа чу ца вахийтича, ма дош а да- 
цар-кха», — хьаьвзира цуьнан коьрте.

Цхьа метр хиллал к1орга дара  x lap a  шиъ къ айлаваьлла  ор. 
Оцу урана шина a a r lop  йистехь, бомба иккхича хьалатесна сац- 
къаран  боккха шиъ вал хилар бахьана долуш, к1елхьара велира 
x lap a  шиъ пулеметан даьндаргаш  ца кхеташ. Истребителан нисса 
урана т!оьхула р азд ал а  аьтту бацара, ж имма юьстахо бен. Х1ин- 
ца оцу ор чуьра хьалавала  х1окху шинна а дацара  атта. Ц къа 
хьалха М охьмада Шумов уран бердаца бертал хьала виллира, ши 
куьг берда т1ехь а долуш. Т1аккха ша хьала а ваьлла, цуьнан 
ши куьг а лаьцна, такхийна иза хьалаваьккхира цо. Циггахь чев­
наш лазийна, юха а кхетамчуьра велира Шумов. Рукъията шена 
совг1атана делла йовлакх кисанара схьа а даьккхина, Шумовн 
юьхь т1ера хьацар д!адаьккхира Мохьмада. Т1аккха иза хица 
д аш а  а дина, цуьнан юьхь т1е а, х ьаж  т1е а хьаькхира.

— Н акъост командир! Саша! Саша! — аьлла цкъа а, шозза 
а меттаххьавира М охьмада иза. Ш умов метта ца вог1ура. «Кхе­
тамчуьра ваьлча, ша лазош  а хуур дац-кх х1окхунна. Хьаха, веза 
ас x lap a  юха а гехь д1авахьа», — бохург дага  деара Мохьмадна. 
Цунна юххе бертал охьа а вижна, иза шен букъа т1е ваккха г1оьр- 
тира Мохьмад. Цунах г1уллакх ца хилира. Т1аккха, шена т1ера 
схьадаьккхина чоа лаьтта а тесна, Шумов такхийна цу т1е ваьк- 
кхира М охьмада. Цуьнан доьхка чоин пхьуьйшаш чухула чекх а 
даьккхина, пхьаьрсашна к1елхула д1адихкира. Т1аккха схьа­
даьккхина шен доьхка, бухахула цуьнан доьхкарх д1а а тесна, 
д1атакхийра М охьмада иза. Хала д ара  командиран малделла, 
дазделла  дег1 д1атекхо.

Когана хиллачу чевно ницкъ бора Мохьмадна. Веълара х1оьт- 
тина д1аийзо а аьтту бацара. Шен r lo p a  ма-дду и йозалла д1а- 
ийзош, М охьмада туьйсуш берг цхьа аьрру ког бара. Аьтту ког 
т1евазвала йиш йолуш бацара. Ж и м м а а цунна т1е вазвелча, и 
лазабой, б1аьргаш дуьхьала бода х1уттура Мохьмадна. И ког 
лазийча, ша а кхетамчуьра валарна кхоьрура иза.

Сингаттаме дара  цунна накъост луьйчуьра сецча. И за наггахь 
бен вистхуьлуш вацахь а, кхетамчохь волчу хенахь ша цхьа ца 
хетара цунна. Ткъа х1инца сингаттаме ойланаш хьийзара коьрте.

Д аг а  туьйсура Мохьмадна шен бералла. Л ам и д1а а шершина, 
тхов т1ера ша чувожар а. Л ам анан  даккъаш ца ловзуш, шен идар 
а, ша ваьхна, ша кхиъна юрт, шен йижарий, нийсархой, ша т!е- 
хьийза Рукъият... Лаьмнаш , К авказан  псбаьхьа, хаза  1алам! 
М ерзачу ойланаша r lo  дора цунна шегара хало лай. Ткъа и хало

къиза хало яра. М ацалла  кийра 1ийжара, чевнаш хилла а, г1ел- 
велла a r lopa  эшнера. Амма яхь йолчу датой, семачу ойланой, 
кхетамой бакъо ца лора к1елвиса.

Бехха некъ бира т1емалочо оццу хьолехь. Садо1уш цхьана къо- 
жан  тоьлга т1е охьа а хиъна сецира иза. Д укха г!елвелла, халла 
бен меттах ца яккхалора цуьнга дег1ан меже. Стелан хаьштиг 
санна, каде хилла цуьнан дег1, марг1алдоьлла г1ад санна, мал- 
деллера.

М еллаш а шен кисана куьг а дахийтина, кисет хьалаяьккхира 
цо, к1ур баккха дагадеъна. Цигаьрка ян г1ирс бацара: я томка а, 
я махорка а, я цигаьрка хьарчон газет а. М охьмада ша йина де­
чиган лю лла яра. Ц у  чуюьллуш, махоркин, томканан меттина, 
кхин х1ума яра, отуш кечдина д акъ аделла  Наш, якъийна торф 
цхьана а эйина. Иш тта цунах луьлла а юьзна, ц1е тоха вуьйлира 
иза. Сирникаш йоцуш, церан меттана, бакъийна к1ожам латош, 
ц1етухург яра  М охьмада лелош. И г1ирс ша хьала боккхуш, юха 
а вехха хьийжира Мохьмад Рукъията шена еллачу кисете. Тоха­
ра иза кхечуьнга м аре яхарна кхоьруш хилла сингаттам д1абаьл- 
лера цунна х1инца. «Со х1окху кепара Н ем ан  халонаш токхуш 
воллушехь, со виц а вина, со кхин безам лехнехь дагна иза еза 
хьакъ  яц. Цунна сагатдар эрна ду», — аьлла  хетара цунна.

Шен луьлла а латийна, наггахь к1ур а боккхуш, ойланаш йора 
Мохьмада. Шумов, велча санна, д1акхетта 1уьллура. «М арж а 
командир я1, муха хир-техьа хьан вахаран  кхел? Д !акхачахьара  
хьо вай оццул ч1ог1а сатийсинчу толаме!» — хетара цуьнга хьоь- 
жучу Мохьмадна.

« П а т т а  веза», — элира цо ша шега, виълар a x lyrryiu. Чои 
т1ехь 1уьллу Шумовн дег1 д1атакхо воьллачу Мохьмадан чов хил- 
лачу коге ц1еххьана л азар  хьаьдира. Цуо самалдина гора вахара 
иза. «Дог ма ду сан кийрахь. Тохало дог. КЛел ма диса, дег!!», — 
омра дора цо ша шена.

Т1аьххьара ницкъ гулбина, д !атакхийра цо Шумов.
Б ертал  а вижина хьалха д1аг1ертара Мохьмад. Б1агор хьий- 

зара. Д ог а г1елделла, ша вожарна кхоьруш, наггахь хих къурд 
бора цо. Ш ена иштта ницкъ ца бан, вала а реза хила мегар долуш, 
халчу хьолехь велахь а, эшна к1елвиса ца лаьара  Мохьмадна. 
Ц а  лаьара  цунна командиран а, шен а вахаран  некъ циггахь д!а- 
хадийта.

— Вперед, товарищ Г айсуркаев!1 — оьрсийн маттахь ша шена 
омра дира Мохьмада, ж имм а са а даь1на, юха а ша меттахволуш.

П о р а  ма-дду тийсалуш, шовзткъа — шовзткъе итт метр хил- 
л ал  бен кхин гена д1а ца такхалора М охьмаде шен накъост. Чов 
йина шен аьтту ког л азар ах  ларбеш  боккхура. Ткъа вукха аьрру 
когана т!евазлуш хьалха д!аг!ертара. Оцу шен халачу боларан

1 ХьалхатаТа, накъост Гайсуркаев.

хьесаи дан велира Мохьмад. Ш а мел некъ бо, седар мел гена 
ваьлча ду хаа лиира цунна. Х1оразза ша аьрру ког д!а  моссазза 
боккху, «цхьаъ, «шиъ», «кхоъ»... бохуш, дагардора цо шен дагахь. 
Уьш шен шовзткъе итт кхочуш хиллалц са ца до1уш д1авоьдура 
иза. Т1аккха садо1ура, некхера схьаэккха доллуш санна, сиха 
деттало дог а, сиха саде1ар а метта даллалц. «Цхь-а-ъ», 
«ши-и-ъ», «кхо-о-оъ!»... — хедаш декара деган аз.

И шовзткъе итт г1улч!.. Б1аьргашна дуьхьал бода х1уьттуш, 
сиха саде!арна балдаш  дакъалой, голаш егаеш, настарш лехий, 
галвуьйлуш, халла йоккхура цо уьш.

Цхьана меттехь садоГуш сецча: «В алаза  дийна мукъана а вуй- 
техьа x lapa?»  — аьлла, шен буйнара доьхка д1а а хецна, Шумовга 
хьаж авоьлла Мохьмад, охьатаьПашехь, бертал вуьйжира. Т1ак- 
кха, ж имма меттавеъча, текхаш т1е а вахана, Шумовн некха т1е 
лерг диллира цо. Цхьана эшшарехь г1ийлла детталора чевнаша 
г1елвинчу Шумовн дог.

— Командир! Командир! — шозза-кхузза меттаххьавира 
М охьмада иза. Шумов меттах ца велира. Наб кхетча санна, дий- 
шинера цуьнан б1аьрганег1арш.

М охьмада дайн куьг диллира цуьнан хьаж  т1е. Ч1ог1а дагар 
хааделира куьйгана. Флягина бертера т1ус д1а а баьккхина, хица 
башийна йовлакхан т1ам хьаькхира цо Шумовн дакъаделлачу  
балдаш  т1е. Хинан шело хааелча а меттах ца велира иза. Къурд 
бойла хьаж а бага хи дотта ца ваьхьара Мохьмад, цунна сихъэк- 
кхарна кхоьруш. Юха а ваьлла, охьахиира Мохьмад. Т1емаш дойна, 
г1атта ницкъ боцуш йисинчу аьрзуно санна, гонаха г1ийла б1аьрг 
кхарстийра цо. Буьйса йоьллехь а, къайла ца болуш, го тесна боь- 
дучу малхо тоъал  серло лора. Х1инца а къаьстара Мохьмадна 
генара а, гергара а хьаннийн каипаш, бецан аренаш. Куьзганахь 
санна серло етталуш, цхьа меттиг билгал елира цунна. Цхьа шера 
экъа  хеталуш, Мохьмадна хьалха йолчу хьаннийн каппашна 
къилбаседа-малхбузехьа ar lop  яра иза. «Командиро шен карти 
т1ехь билгал баьккхина Силигер 1ам бу-кх иза» хийтира цунна.

— П а т т а  дег1! П а т т а  дегП — юха а омра дира Мохьмада ша 
шега: Т1етовжа х1ума лоьхуш санна цкъа гонаха а хьаьжна, т1ак- 
кха шен чов хиллачу когана йихкина х1ума д1а а нисйина, Ш у­
мовна пхьаьрсаш к1елхула а, чоин ихьуьйшаш чухула а доккхуш 
тесначу доьхкаре а хьаьжна, и доьхка кара лепира цо. Ц къа хьал ­
ха гора х1оьттира иза. И а к к х а  веълара вуьжуш, ши куьг лаьттах 
а г!ортийна, аьрру кога т1е вазвелира. Автоматан бух лаьттах а 
г1ортош, цу т1е а тевжина халла ирах1оьттира Мохьмад. «1ийт, 
горлера дег1 я I ! Сесаиа ловзаргахь говр хьовзош санна-м дац!» — 
ца догТучу дагца велакъежира иза.

Д'ерриге а дег1 т1едаздеш, бертал ваххана хьалха д1аг1оьрти- 
ча, халла меттахваьккхйра цо дархо. Юха а багарбора цо ша д1а 
мел боккху ког. Х1инца мелла а дегайовхо яра, Мохьмадна хьал-

ха д1ахьаьжча гуш болчу Силигер 1омана уллохь дехаш адам аш  
хирг хиларан. Цига д1акхача герггарчу хьесапехь ах километр 
некъ бисинера. Хенан а, некъан а, юкъ-кара содуш, сада!аран  а 
барам х1оттийра М охьмада шена. Амма оцу барам ца хГоттийна 
сада1аран р аж  а, т1аьххьара ницкъ гулбар а дохадора дог г1ел- 
даларо. Шена б1агор а хьаьвзина, б1аьргашна дуьхьал бода 
х1оьттича, кхетамчуьра валале, са а до1уш, хих къурд а беш, мет- 
тавог1ура иза...

Д оккхачу собаро, хьуьнаро, доьналло, боккхачу лаам о дег1е 
ницкъ луш, Силигер 1ома т!е кхечира иза. Эххар а адам аш на 
гун волчу кхаччалц, халонна к1ел сецна ца вужуш, д1аг1иртира 
Мохьмад. Бихкина коча тесна пхьарс болуш цхьаъ, ког айбина 1а- 
санашца лелаш шозлаг1ниг — шина б1аьхочух б!аьрг кхийтира 
Мохьмадан. Ц арна дехьа нилхха д1асалелаш адам аш  а, цхьа 
г1ишло а яра гуш.

Вистхила, кхайкха r lo p a  доцуш виснера Мохьмад. «Х1инца 
л ах ь .а ,  висахь а, адам аш  долчохь ву-кх тхойшиъ» — аьлла хий- 
тира цунна. Озийна пха хаьдча санна, циггахь парг1атдаьллачу 
дагна синтем хилла, дуьйжира Мохьмадан г1елделла дег1. Яхь 
д1аялар а, халонна къарвелла к1ел сацар а дацара иза. Ш а оц- 
цул ницкъ бинчу шен дег1ана парг1ато яла лиира цунна эххар а.

Д1ахаьрццашехь набаран тар тасар делахь а, я дог г1елделла 
кхетамчуьра ваьллехь а, д1атийра Мохьмадан дег!.

1асанашца волу шен накъост: «Хьо х1оккхуза сацалахь!» — 
аьлла, лаьттачохь а витина, пхьарс бихкина волу т1емало чехкачу 
боларца т!евахара цу шинна. И за вара бодашкахь цхьа «х1ума» 
текхош, меллаша схьашерша г!аларт  гинарг. И г1аларт дужуш 
гнра цунна.

— Ш у муьлш ду? — вистхилира иза, воьжна 1уьллучу шинга. 
Дуьхьал цхьа а вист ца хилира. Шен коча тесна пхьарс а ларбеш, 
когаш т1е охьа а лахвелла. — Шу муьлш ду? Шуна х!ун хилла?— 
юха а вистхилира иза, куьг 1оьттина, воьжна 1уьллу шиъ меттах 
а хьавеш.

— Х1а? •— ши б1аьрг д1абиллйна, шена т1е охьалахвелла- 
чуьнга хьалахьаьж ира Мохьмад.

— Муьлш ду шу, хоьтту ас?
— Командирана чов хилла... — жоп а луш, юха а д!атийра 

Мохьмад.
Пхьарс лазийна волчунна воьжна 1уьллу шиъ вайн т1емалойх 

вуйла хиира. Цигга т1екхиира 1асанашца волу цуьнан накъост а.
— Муьлш бу уьш? Х1ун хилла царна? — хаьттира цо.
— Чевнаш хилла салтий бу. Схьахетарехь, вайниш юхабов- 

луш, чевнаш а хилла бисна. XIapa шиъ вийна, воьжна лерина 
вайниш юхабевлла хир бу. Ткъа x lap a  шиъ текхаш схьавеъначух 
тера ду. Хьо кху шинца сацалахь, ас орца даьккхина, санитараш 
схьабалор бу, — чехкка лоьраш болчу вахара пхьарс бихкина



верг. «Лор мичахь ву?» «Лор мичахь ву?» — дархошка хоьттуш, 
лоьрана т!е кхечира иза. Вехьаш хьаьдда вог1учу дархочух б1аьрг 
кхетча сихха орца оыпуш иза вог!ий а хиъна, цунна дуьхьал а 
вирзина, сецира лор.

— Х1ун хилла? — хаьттира цо.
— Доктор, цига арахь дархой бу 1охкуш...
— М аса ву уьш?
— Ш иъ ву. Схьахетарехь, 'т1амехь ч1ог1а чевнаш хилла висна- 

чуьра схьатекхна и шиъ. Шинна а ч1ог1а дагар ду. Са хала а доь- 
1у. Ц хьаъ  вистхуьлуш а вац...

Лекхочу дег1ахь, г1еметта х!оьттина стаг вара лор. Цуьнан 
босбаьхьиа, оза юьхь г1айг1ане, кхоьлина яра. Чевнаш хиллачу 
дархошна дарбан аш  лелош, хийла буьйсанаш наб ца еш текхна, 
набарна г1елбелла ши б1аьрг халла хьоьжура шеца къамел де- 
чуьнга.

— Маша, же сихо йе! Хьайца накъостий а бига, шиъ носилка 
а д1ахьо. Со а д1авог1у! — омра дира цо.

Ш ина т!емалочунна орцахбевлира лоьраш. Меттахваьккхина, 
и шиъ носилкаш т1ехь чуоьцуш, шина дархочун тидам бира цара. 
Велча санна, 1уьллура и шиъ. Ченаший, ц1ийший дуьзнера цушин- 
нан дог1маш. Этт1ий, цистиний беркъа даьллера духар. Сиха а, 
хала а дара  саде!ар. Д агар  коьрте даьлла, яххьаш т!е хьацар 
тоьхнера. М охьмадан цхьана когах этка, яцара. Ц у когах хьерчий- 
на, чено макхйина, ц1ий хуьйдина 1аржъеллера бинташ...

— Муьлхачо муьлхарниг текхийна стенах хуур ду? — хаьт­
тира т1ех1иттина лаьттачех цхьамма.

М еллаш а охьакхевдина, хьалаийцира лоьро Шумовн пхьаьр- 
сашна к1елхула доккхуш тесна доьхка.

—  X I ok xo  x lap a  текхийна, чои т1е а виллина, — билгалдаьк- 
кхира лоьро.

— И за ша а ма ву когах чов хилла. Цо муха текхор вара шен 
накъост?

— Мухха текхийнехь а, текха-м вина. Чевнаш цхьана хенахь 
хилла кху шинна. Ц1ий датар  а, чевнийн хьу а цхьана эшарехь 
ю, — элира чевнашка хьаьжначу лоьро.

Юьхьанца човхилларг чов хилаза волчо к!елхьара воккхуш, 
валийна моьттура царна. Амма, М охьмадан когах хилла чов ш ай­
на гича, цецбевллера лоьраш.

— Ма доккха хьуьнар хилла кху к1антехь. Шена когах чов 
хиллашшехь, текхийна-кх x Iokxo  шен накъост т!еман хьалхарчу 
мог1аршкара оццул гена схьа.

— Маша, носилкаш т1е виллал и шиъ. Ц1ий д1а дукха ихна 
цу шиннен, чов меттах ца йоккхуш, ларвелаш , — дархой» г1ул- 
лакх дар д1адолийра лоьро.

Ларвеш, хьала а эцна, носилкаш т1е а виллина, цхьацца хьош, 
чуваьхьира и шиъ. TIepa цГийша дуьзна духар д1а а даьккхина,

лийчош, ц1анвинчул т1аьхьа, ду шиннан чевнашка хьаьжи- 
ра лор.

— Х1окхуьнан букъах операци ян езар ю, — элира лоьро, Ш у­
мовн чевне а хьаьжна. Т1аккха Мохьмадан човхиллачу коге хьаь- 
ж ира иза. Чов ю хахьаяла герга яхана, дестар хьаьддера коге.

—■ Т1аккха, доктор,. х1ун дан деза вай х1окхарна? — хаьттира 
Машас.

— Осташково г1алин госпитале д1авигийта веза...
Чевнаш д1а а йихкина, лоьро ша ма-аллара ,  «У-2» х1аваан 

кеманца Осташково г1алин госпитале д1авигийтира и шиъ шол- 
лаг1чу дийнахь. Цига д1акхаьчначул т1аьхьа Шумовн букъах опе­
раци йира. Цхьа сантиметр стомма а, пхи сантиметр еха а яра  
цуьнан букъах операци еш яьккхина, йоккхачу тоьпан хГоьан ге- 
риг, важ а цул жимо яра.. Уьш д1аяьхначул т1аьхьа, ж имма г1оли 
хилира Шумовна. Д елахь  а, дег1ера r lo p a  эшна, г1ийла вара иза.

— Муха хета хьуна, салти, ког лозуш са-м ца гатдо хьан? — 
масех де даьлча лоьро шега хаьттича, вела а велла, оьрсаш а 
санна:

— Д о свадьба заживет. Эт не большой дела. Царапин, — 
элира Мохьмада. 1асанашца бен волалуш вацахь а, Шумов 1уьл- 
лучу маьнги т1е а оьхуш, цуьнан терго йора цо. Дукхахйолчу хан- 
на цуьнан гГевлангахь хоий Iapa  иза, цхьацца дуьйцуш а, цуьнца 
забарш  еш а.

— Командир, борсай лежат. С тават нада...
— Мохьмад, хьалаг1атта бохий ахьа? Хьалаг1оттур ву. Со- 

барде ахьа, д1адала гергга дисина са цкъа метта даийта ахьа!..
•— Т1аккха хьалаэккха воллурий хьо? Хьаха, вац, товаллалц  

лоьраШа хьо ара-м волуьйтур.
— Бакъдерг дийцича, лоьраш хала иах бу. Т1амехь салтийн 

командир хиларх, кхузахь х1окхарна команда дойла яц. Кхузахь 
кхеран бакъо ю. Д елахь  а, сайна г1оли хилча-м, кху госпиталехь 
1уьллур-м вац хьуна со...

— Ма дика ду-кх товаллалц  цара хьо ара волуьйтур воцуш.
— Х1унда боху ахьа, Мохьмад?
■— Ж и м м а а г1оли хилча, кху чохь 1ен туьгур ма вацара  хьо.. 

И чевнаш дика д1а ца йирзича, хьуна ар авал а  мегар дац. Хьо 
сецо со хьуна юххехь а хир вац.

— Х1унда?
— Сан когах йина чов йоьрзуш лаьгга. Йирзина ала  а мегар 

долуш ю х1ара-м.,
— Хелха валалур варий хьо? 1асанаш охьа а кхиссина, хелха 

ваьлча бен, хьо х1окху госпиталера ара ма валийта эр ду ас лоь- 
ращка.

— Хелха-м со х1инца а вер ву. Со хелха ваьлча, лоьраш ка 
д1авахийта олий ахьа? .

— Ц къа хьан боларе хьаьжча хуур ду-кх.

1асанаш Шумовн маьнгин г1евланца д1а а х1иттийна, хелха- 
ран бохь буьйг1ира Мохьмада.

— Асса-а! Х1орс-то-тоъ! Та-х1арс!..
Госпиталан йоккхачу палати чохь мел берш цец а бевлла, 

М охьмаде хьовсуш бара. Ц арех г!аьттина буьйлалуш берш, го 
бина д1а а х1иттина, бийла а буьйлуш, т1араш детташ лаьтара  
1охкуш, болчех цхьаберш, метта к!егар а хуьйшуш, схьахьуьйсура.

— X lapa  х1ун ду? X lapa  х1ун ду?! — вагийча санна, схьахьаь- 
дира лор. — Совцаел г1овг1анаш!

— Доктор, x lap a  сан ординарец ву. Шен ког тобелла, госпи- 
талера ара ваккхахьара ша боху x I o k x o .

— Хелха вуьйлучохь ду хьан г!уллакх? •— хаьттира лоьро, 
охьатаь!на, М охьмадан чов хиллачу коге а хьаьжна. — Чов йир- 
зина яллалц, ахьа и кхоа ца бахь, цхьана кога т1ехь вийла дезар 
ду хьан хелха, — хьала а таь1на, М охьмаде хьаьжира иза. Амма 
кхин т1ечевхина, цунна дов а ца деш, дархошна г1овг1а ян мегар 
доцийла а хаийтина, шен г1уллакхе д1авахара лор.

:— Д1аэца хьайна х1инца, — велакъеж ира Шумов, лоьро аьл- 
лачунна т1етовш.

— Ахьа а къобал  до, командир, цо бохург?
— К ъобал  до. Лоьро бохург ца дича вер вац хьо а, я со а.
— Хьуна г1оли хиларе ца хьежча, со кху чохь 1ийра-м вацара.
— Х1ун дийр дара  ахьа?
— Сайн 1асанаш охьа а кхиссина, вайн накъостех д1акхета 

r lyp  вара-кх.
— Ког тобаллалц 1адда 1е хьо.
— Хьан дуьхьа 1ен-м лаьара  суна. Д елахь а, беш лаьтташ  

т1ом боллушехь, жимма а г!оли хиллачул т1аьхьа, кху чохь сецар 
г1иллакхехь ца хета суна. Я со 1алур а вац... Тхаьш гена довлуш 
ца хилахь, кест-кеста со вог1ур ву хьо волчу.

— Вола хьо, Мохьмад. Хьо веъча суна хазахетар ду. Ц у т1е, 
вайн полках лаьцна а, т1амах долу а керланаш  дуьйцур ду ахьа. 
Бакъду, вайн накъостех хьо д1акхетахь тамаш а-м  бу.

— ХГунда боху ахьа?
— Вайн батальонера дукха ма ца бисна дийна. Уьш кхечу да- 

къошка д1асабоькъур ма бу. Тестовх хилларг мукъане а хаахьа- 
ра... И за жима волу дела, цунах къаьсттина къа а хета, кхоам а 
хета.

— Тамаш а бу-кх иза, вайшиъ чов хилла висинчу метте, вай­
шиъ лоьхуш, вуха ца ваханехь.

— И за вухаваха г1оьртича а, накъосташ а вохуьйтур вацара. 
Вайшиъ вийна моьттуш ца баханехь, уьш вайшиъ буха а витина 
юхабевр бацара...

Денош д1аоьхура. Мохьмад, ког то а белла, госпиталера ара 
волуш вара. Ш умовна т1евахара иза цуьнан 1одика ян.

— Накъост командир, «К1ант зуда ялориг хилча, зуда а ялий-

на, ваха охьахаийта веза», — олура тхан ден вашас. «Йо! маре 
г1уриг хилча, йо1 а нехан ц1ен т1е д1аяхийта еза», — олура. « й иъ - 
на, вуьзча, хьаша а д1авахийта», — олура. Х1инца сан хьал хууш, 
суна уллохь ша -хилча цо х1ун эр дарий?

— Х1ун эр дара?
— К1ант, хьо туовелла, т1ам т1е д1аг1о эр дара-кх.
— Х1ета, т1ам т1е д1аваха воллу-кх х1инца хьо?
— Т1ам т1е д !аваха  воллу, накъост командир. Оцу фашистийн 

пес йохъян воллу со. Ц арех  лата  лууш, куьйгаш к1амло, накъост 
командир. Х1оъ баийна алаш а д1аэккха г!ерташ хуьлу. Х1окхара 
кхузахь дика кхаьбна, ницкъ юха метта х1оьттина. Ахьа боху а, 
ца боху а х1ума тухур ю ас царна. Ц хьа дика еха г1аж буйна а 
лаьцна,- етташ, п1ендарш кегдеш и массо а фашист сайга вайн 
мехкан дозанал  дехьа тасалур вара аьлла хета суна, дукха царех 
л ата  лаарна.

■ —  Л ата  хьо, Мохьмад, лата . Амма фашистийн тоьпан даьн- 
даргаш на хьалха охьата1о дола хеташ болу и хьайн корта ларбе.

— Со ладуг1уш ву, накъост командир! Вуьшта, бакъду, оцу 
даьндаргашна корта охьата1ийча, церан дог кхаьрдаш  санна хета 
суна. Л ар в ал а  везийла а хаьа, амма хила язделларг т1ех тир дац, 
накъост командир.

Вовшашна мар-мара эккхаш, къаьстира командир а, цуьнан 
ординарец а.

Цул т1аьхьа, Сийлахь-боккхачу Д аймехкан т1еман шерашкахь 
кхин вовшашна ган язделла ца хиллера цу шинна...

КХЕРАМЕ ЧОВ

Шумовна хала чевнаш еш хиллачу т1еман тасадаларш кахь 
цуьнан батальонах цхьа к1еззиг б!аьхой бен ца бисинера. Кхечу 
т1еман дакъош ка д1асабийкъира уьш. Ш айн батальонехь хилла­
чу Тестов Борисах а, Веселовх а, М аринах а, Гусевх а, шен кхечу 
накъостех а хилларг хууш вацара Мохьмад.

Шайн батальонехь хиллачех наггахь салтий тосалора М охь­
мадна. Ц арех цхьаммо: «Тестов Борис, т1еман кхечу дакъош ка 
д1а ца оьцуш, герзаш дечу заводе хьажийра...» — дийцира цунна.

Псковский областера, Остров-г1ала фаш исташ кара схьаяккха 
т1елеташ долчу эскаран дакъошца вара М охьмад х1инца.

Яккхий дуьхьалонаш йора немцоша советски эскаран т1ела- 
тар сацо г1ерташ. Иштта цхьана дийнахь, ченан к1ур г!аттийна 
немцошна чухьаьвдда йоьлхура вайн танкаш. Ц арна т!аьхьа 
х1иттина, боьлхура г1аш-салтий.

— Ура-а-а-а!
— Ура-а-а-а!
—Даймахкехьа! Ура-а-а-а! — маьхьарий а детташ, чухьаьвд­

да боьлхура Немалой. Яьккхина тапча а буйнахь, комбат Попов



хьалха а волуш. Мостаг1чо луьста т1ееттачу яккхийчу тоьпаша а, 
минаша а эгабора чухьаьвдда боьлху вайн б1аьхой. Эххар а нем­
цойн окопашна т1екхаьчна, чучча-кара бахана, вовшах тасабе- 
лнра вайнаш а, гитлеровцаш а. Вайн танкаш кхин ца совцуш, 
мостаг1чун ч1аг1онаш йохош, дзоташ, яккхий тоьпаш отуш, хьал ­
ха д1аяхара.

Мостаг1ийн дуьхьалонаша, кар-кара бахана тасадаларш кахь  
дукха ца сецийра вайн пехота. Оцу тасадаларехь немцой шозза а 
сов бара вайчил. Д елахь  а каде а, майра а леташ, эгабора цара 
фашисташ.

— Тоха йовсаршна!
— Хьан дена... не1алт! ■— Мохь а тухуш, шена дуьхьал нис- 

велвелларг вожавора М охьмада а.
Аьрташха еттаран къора тата, герзийн дийлар, леташ бехьар 

вовшахъийна яьллачу г1овг!ано екайора т1еман аре. Ю къ-юкъа 
хезара кхетта лечу фашистан: «Майн готт!», — чевнаш хиллачийн 
узарш.

Автоматан диск кхачийча, кхин диск т1едилла кхиале немцо 
т1ехьаьдира Мохьмадна. Ч1ижарг1а йолчу a r lop  схьа а лаьцна, 
ластийна коьртах автомат тоьхна каска а ведъеш, вожийра цо ф а ­
шист. Ши б1аьрг г1инжар а баьлла, бага а г1еттош д1ахаьрцира 
иза.

— Хьан да а валла нелца!
Лохочу дег1ахь волчу цхьана б1аьхочунна, даьккхина урс а 

буйнахь т1ехьаьдира кхин цхьа фашист. И за т1екхетташехь, шена 
урс тоха кхиале, ка тоьхна, урс буйнахь долу пхьарс схьа а ло ­
цуш, к1ел ког а тесна, лаьттах туьйхира лохачу салтичо гитле- 
ловец.

— X Iapa дезаш  веънерий хьо сан махка? ■— цуьнгара схьадаьк- 
кхина, урс 1оьттнна, цунах чекхдаьккхира б1аьхочо.

Кхаа, веа фашисто юкъаверзийнчу цхьана кхечо шена уьш 
герз тоха кхиале, ц1еххьана аркъал  а воьжна, автомат тоьхна 
иэгийра уьш. Ц хьана салтичо шена дуьхьал х1оьттинчу немцо- 
чунна тоха т1елаьцна автомат харц хилира. Немцочо шегарчу ав ­
томатан чаппаг1а юхатуххушехь, т1екхиъначу Мохьмада шен 
карарчу автоматан бух тоьхна, луьлла санна, карчийна д1авахий- 
тира иза а. Т1екхетта цуьнгара автомат схьа а яьккхина, даьндар- 
гийн p a r i  яхийтира вайн салтичо фашистан дег1ах.

— Б аркалла ,  ваша! — вела а къежна, мохь туьйхира цо юха 
а хьалхахьа д1ахьаьдда воьдучу Мохьмаде.

Герз тоха кхиъначб герз тухуш, герз тоха ца кхиънарг т1е- 
кхетий тасалуш, фашистех леташ бара салтий.

Фашисташ ида буьйлабелира. Д уккха а декъий буха а дуь- 
туш, къайлабевлира уьш.

Батальоно д1алаьцначу позицешка юха а яккхий тоьпаш а, 
минометаш а етта йолийра фашисташа.

Чов хилла воьжна сержант Ивлев а такхийна, окопа чу кхача 
сихвелла вшТучу Мохьмадна йиъ г1улч хиллал хьалха иккхира 
йоккхачу тоьпан х1оъ. Б агар а  пхнъ церг йоккхуш цхьаъий, аьтту 
б!аьрга шозлаг1наггий йоккхачу тоьпан х1оьан ши гериг кхетта, 
шен карара  сержант а вожош, лесташ вуьйжира Мохьмад. Аьтту 
ar lop  балдий, моччахаллий лоцуш, цергаш йохуш бага кхетта гериг 
чекхъяьллера цуьнан беснех. Ц у чевно к1елвуьтург хир вацара 
иза. Амма бГаьрга чу кхеттачу гериго, кхетамчуьра воккхуш во- 
жийна, велча санна, меженаш яржийна, нисса аркъал  1уьллура 
иза.

Дуккха а тТемалой эгнера вайчийн мог1арера а. Байинчийн 
декъий д !а  а доьхкина, чевнаш хиллачийн r la f lr la  бора накъос- 
таша.

М едсанбатан начальник капитан Катарин коьртехь а волуш, 
дархойн чевнаш а 'йоьхкуш, уьш госпитале дГабига кечбора лоь- 
раша.

Шех хилларг х1ун ду ца хууш чевнаш хилла, кхетамчуьра ваьл- 
ла  1уьллучу Мохьмадна т1е кхечира Катарин.

Эрча яьккхинера Мохьмадан юьхь. Дохийна балда, д!аяьхна 
цергаш, ц!ийша къайлабаьккхина чов хилла бГаьрг... П а н -  
набарш гуш санна, акха кхерстара цуьнан кхетам. Йогу ц1ерш, 
леташ, вовшеххьерча адамаш, лелха герзаш чехка хийцалуш 
х!уьттура цунна б1арлаг!аш.

— X lapa  ву-кх и г1араваьлла вуьйцуш волу майра салтий 
Гайсуркаев Мохьмад, — элира цигга т1екхиъначу комбата, шеца 
волчу медсанбатан начальнике.

Н акха леккха хьала а ийбеш, r lo p r la  садоьГура Мохьмада. 
Б агар а  схьадуьйлу ц1ий легашка лелхаш, йовхарш тоха г1ертара 
иза. Ткъа йовхарш тоьхча, багара схьатуьйсура ц1ий.

Когаш т1е охьа а лахвелла, Мохьмадан пхьаьрс схьа а лаьцна, 
ц1ий лелачу пхена т1е нана-п1елг биллира Катарина.

— Дог-м дика болх беш ду хГокхуьнан, — элира цо.
— М айра дог атта саца декхар дац, капитан. Хьажахьа, хьай- 

га х!ун дало.
— Чехка чевнаш д1а а йихкина, госпитале вига веза x lap a  а, 

■— элира Катарина, шех хилларг х1ун ду ца хууш, воьжна 1уьл- 
лучу т1емалочун пхьарс охьа а буьллуш.

Чевнаш хиллачу вукху салташца цхьаьна, лоьрийн машина 
т1ехь вадийна, госпитале вигира Мохьмад. Ц хьа дей-буьйсий де­
лира Мохьмад кхетамчу ца вог1уш.

Суьйранна итт сахьт долучу хенахь набарх самаваьлча санна, 
кхетамчу веара иза.

Вехха 1иллира М охьмад госпиталехь.
. Ж им м а шена г1оли хиллачу хенахь санитарке чухьажа куьз- 

га дийхира цо.
— Хьуна мегар дац куьзган чу хьажа, — элира йо!а.

■— Сан ц!ахь тГехьийзаш йо! ю. Цуьнан сайх безам баддал  
эрча ваьллийла хьажийтахьа со.

— Хьожуьйтур вац. Хьо х1умма а эрча ца ваьлла. Ире я! оцу 
йоь1ан! Чов хиларх, ша йиц ца еш т1ехьийзаш к1антта-х вай 
цуьнан...

Д еха къамел ца далора Мохьмаде. Б агар а  цергаш яхарал  сов- 
наха, б1аьрга йннчу чевно, жимма г1оли хиллехь а, х!инца а 
ницкъ бора цунна. Вистхилар доьхнера, халла бен олу дош ца 
къаьсташ.

— Сан йиша, схьало куьзга. Со-м, б1аьрг баьккхича а, мара 
баьккхича а, вухур волуш к1ант вац хьуна.

Йо1а елха а йоьлхуш, д1абелира Мохьмаде торга куьзганан 
б1аьрг.

— Дера, сан йиша, моьтту суна мехкарша со къуьйсучуьра 
д !адаьлла  г1уллакх.

— Ио1ана хьо везаш хиллехь, д !а  ца даьлла. Хьан б1аьрг 
баьккхича, ноет яьккхича, д1атосу болу безам, безам бац.

— И аьлла хеташ-м со суо а вара...
— Хьо толур ву. Цхьа а тайпа дерт дуьсур дац хьан юьхьа 

т1ехь. Б1аьрг а толур бу. Цергаш  а хьалаевр ю. Ц а йовлахь, да- 
шо цергаш тухуьйтур ю ахьа. Бесни т1ера чов а, мо хаалуш а бо­
цуш, д1айоьрзуш ю. Хьуо эрчаваьккхина аьлла хеташ, эрна са ма 
гатде ахьа, ж им а стаг.

— Х1умма а са ца гатдо ас-м, сан йиша... Т1ом-т1ом бу. Т1а- 
мо деш дерг вайна гуш ду. Хийла да, хьаха, витина х1окху т1амо, 
ший а ноет яьккхина, пхьарс баьккхина... Б ай а  мел дукха байина!.. 
Со вийча а, сан б1аьрг баьккхича а, там аш  бойла яц, — халла 
къастош бохура Мохьмада. Ц хьа г1айг1ане, г1ийла хьоьжура 
цуьнан дийна бисна б!аьрг т1ех1оьттина, йоьлхуш лаьттачу са ­
нитарке.

— Хьо елха х1унда йоьлху? Елха ма елха, сан йиша. Хаьа су­
на аша бийриг.атта болх боцийла...

Б1аьрг а лазош, коьртах йинчу чевно ницкъ бора Мохьмадна. 
Ц къа  лозучуьра иза тийча, жимма синтем хуьлура' цунна. Л азар о  
холча х1оттавой дагар дог1ура. Шена г!оли хиллачу хенахь, Н а ­
мерь лаьтта накъостий дагахь бохкура цунна. Шен хьалха х и лла­
чу командирах, Шумовх х1ун хилла ца хууш, цунна са а гатдора.

1944-чу шеран 20-чу июлера 8 август кхаччалц 1иллира М охь­
мад госпиталехь.

* * *
...Шумов то а велла, юха а шен полке д1авахара. Ш а госпи- 

талера араваьллачул т1аьхьа М охьмад лийхира цо. Мел лахарх, 
хеттарх, ца карийра цунна ша х1аллакьхуьлчуьра к1елхьарваьк- 
кхина шен накъост. Цуьнан хьокъехь хиттира цо шен накъосташ- 
ка шайн штабехь, полкехь.

Т1аьххьара а М охьмадах хезнарг Ш умовна синтем беш да- 
цара. «Гайсуркаев М охьмад б1аьрг а боккхуш, коьртах ч!ог1а 
чевнаш хилла, юха а цхьанхьа г1ала госпитале д1авигна. И за ца 
леш висахь а, фронте юха вог1ур вац. Т1ом бан пайденна иза ви- 
синехь тамаш а бу», — дара цунна хезнарг.

Гайсуркаев Мохьмадий, Шумов Александрий Сийлахь-боккхачу 
Д айм ехкан  т1еман аренаш кахь д1абаьхьнарг б1аьхаллин беха 
некъ бара. П елвел ч а  наб яр доцуш, мацалла , хьогалла ловш Н е ­
ман кхерам, халонаш эшош, молханан к1ур духар т!е тесна, 1аьм- 
нашкахула, уьшалшкахула, хьаннашкахула яккхийчу тоьпийн, 
бомбанийн, нДергахь, дошан дорцехь мостаг1ашна етташ, К арело­
фински а, къилбаседа-малхбузехьа а, малхбузехьа а, 2-чуй, 3-чуй 
Прибалтийски а фронташкахула т!амца чекхвелира и шиъ. Амма 
чевнаш хилла къастар муха ду, меллац ду хууш дацара...

ЖА КИН ДАХАР ХЕДАШ...

Мохьмад эскаре вахчахьана дуьйна кхин баккхий хийцамаш 
бацара юьртахь хилла. Бакъду, цуьнан ден ваша Ж а к а  ч!ог1ачу 
лазаро  лецира.

И за дара  аьхка. Ж а к а  ламанан басаш кара йол хьакха ваха- 
нера. Шогачу г1айракхца кест-кеста м ангаландитт  а ирдеш, мангал 
хьокхура цо. Бес-бесарчу зезагаш а хазъинчу бецан кес дуьллуш 
гена ваьллера иза. К1айчу гатанан коч хьацаро яшийна, дег1а т!е 
летара. йовхонна логера нуьйда д1а а яьккхина, даржийнера цо 
кучан чет. Хьагвелча шийла хи мелла, х аъ ал  легаш кахь цатам 

,хилла а волуш, Ж а к а  мангал хьокхуш волчу хенахь, ц!еххьана 
1аьржа мархаш хьаьлхира ламанан даккъаш кахула  схьа. Стелан 
хаьштиг а детташ, доккхачу татанца йог1ура уьш. Ц къа хьалха 
нилхо дог1анан т1адамаш, т1аккха луьстта яккхийра къора 
туьйхира. Цхьа а тайпа дуьхьало йойла доцуш, еттачу къорана 
к1ел цхьалхачу кучаца висира иза. Л ам анан  даккъаш кахь  такхо- 
раш а деш, йол охьа чу шершо билгалйинчу меттехь битинера: 
Ж а к а е  шен г1ирс а, кхача а, йочана хилахь а аьлла, ша еъна г а ­
танан куртка а. Цига т!екхача дагахь охьаволавелира Жака.. 
Чехка еттачу къорано к1айбинера лам. Дог1ано т1адийна а, ша 
хьаькхна а болчу ламанан басах когаш шершара. Охьаветталуш, 
цкъа бертал вужий, т!аккха букъ, я a r ly  хохкий, генна чувог!у- 
ра иза.

Дог1ано яшийна а, т1е ша биллина а лаш ка яьллера Ж акин  
куртка. Т1еюха дегаза а, шийла а йоллушехь, чехкка дег!а т1е 
озийра цо иза. Дог1ано вашийна ца 1аш, еттачу къорана дег1а 
т1ехь 1аьржа т1едарчий х1иттинера Ж акнна. 1ийжаш лозура, охьа 
а кхетта чухахкавелча т1ера кховра даьлла букъ a, a r lo  а.

Ж а к а  ч!ог!а шелвеллера. Хорша еъча санна, егош, тата  а деш

ваьшта етталора цергаш. Ладоьг1уш 1ойла дацара. Чехкка ц1а 
кхача дагахь шен мангал, шалгу, кагтухий белш т1е а йиллина, 
чехкка ц1ехьа волавелира иза. Ц1а кхаччалц йолчу юкъана ялх, 
ворх1 километр г1аш некъ бан дезара цуьнан. Дог1а а, къора а 
зххара сецира. Д елахь а, де цхьа тамашийна хийцалуш дара. 
Гена йовлаза йолчу дог1анан 1аьржачу мархаш а цхьайолу метти- 
гаш кхолийнехь а, мархаш йоцчу меттехула схьакхеттачу маьлхан 
зГаьнарша серладаьхнера ламанан даккъаш .

Ж а к а  ц1а кхечира.
— Хезий хьуна, х1ей — вистхилира иза, p a r ly  к1еларчу иешахь 

сискалг1ин м еж аргаш  доттуш йоллучу Хьасимате, шен белш т1е- 
ра шалгуй, кагтухий охьа а юьллуш.

—- Х1ун бах ахьа? Вай, елла яла  со дела!! Хьуна х1ун хилла? 
Хьо ма бос баьхьна ву?

'— Ж е, мотт биллал суна. Хилларг т1аьхьа дуьйцур ду вай. 
Ч1ог1а шелвелла со, — мангал p a r ly  к!ел дукъох хьала а оьллина, 
чувахара Ж ака .

Хьасимата, багахь а аьлла хеташ, кхера межарг охьа а баьк- 
кхина, чехкка чуяхана мотт биллира, к1едачу гоьна т1оьхула к!айчу 
кисйн шаршу а тосуш, т1арг1а чубуьллуш аьхна, ц!ечу сатинан 
юрг1а пенехьа д1агулдина охьа а дуьллуш, месийн боккха назбар 
г1евланга а нисбеш.

Шен дег1ах хи а кхерзина, хийцина коч, хечий а дуьйхина, мет- 
та вижира Ж а к а .  Эчиг тоьхча санна, лацабеллера цуьнан букъ. 
Шелоно д1алаьцна некхан у меттах ца даккхалуш, халла доь!ура 
цо са.
_ Чехкка тохаеллачу Хьасимата можачу ахьаран бовха межарг 

а, к1алдаьтта а, г1алмакхан чай а х1оттийра цунна хьалха.
— Д а к ъ а за  ма вала хьо дела!, х1окху хьол т1е валлалц  ца 

тийсавелча ца мегара хьо цу алах?
— Box а велла, хьацар а даьлла со воллучу хенахь, ц1еххьана 

морхаш а евлла, къора туьйхира цига лакхахь.
-— К ъай лавала  меттиг яцара хьуна?
— К ъ айлавала  меттиг мичара хуьлу бесачу лам т1ехь, цана 

йолчу метте хьала ма ваханера со.
— Ж е х1ума яал, довхха чай а молуш. Вохвелча метта вог1ур 

ву хьо.
Ш елвелла а, меца а волчу Ж а к а с  г1еххьа х1ума кхаьллира. 

Бакъду, дукха хан ялале йовхарш етта волавелира иза. П а к к х а  
дагар деара цунна.

Ш а х1ун дийр ду ца хууш, йишйоьхна хьийзачу Хьасимата 
орца даьккхира лулахошка а, герга-рчу нахе а, ц!ийнда цомгуш 
хилла шен аьлла. И хезна Уьзалпат кхечира массарел а хьалха.

— М арш алла хуьлда хьуна, Л екха к1ант! •— Уьзалпата, ц!е 
кхобуш, «Лекха к!ант» олура Ж акех.

— Д ал л а  йоьзийла... Хьо ю иза, Уьзалпат?

— Со яра x la p a -м. Эх1! Эх1! Са сиха доь1у ахьа. Д агар  дуй- 
техьа? — Ж акин  хьаьж  т1е куьг диллира Уьзалпата, ша цо юххера 
эккхорна кхоьруш санна, ларлуш, меллаша т1е а яхана. — Эх1! 
Эх1! Ц1е летча санна вогуш ву! Б1аьрг хилла. Ж е, Хьасимат туь- 
ха. Цхьацца х1умнаш доьшуш, балдаш  вовшах а детташ, зайла 
цхьа 1айг хиллал можачу ахьара сискалг1а а схьада. К1ур тоха 
беза хГокхунна. К1ур тоха беза...

Цо лелочух цхьа г1оли хнларе дог дохуш, цо аьл-аьлларг деш, 
чехка хьийзара Хьасимат. Цо ц1е тоьх-тоьхнарг схьа а еъна, 
Уьзалпатана юххе, г1анта т1е, охьаехкнра цо.

Зайла  а, сирникаш а схьа а яийтина, бехчалгех ц1е тесира 
Уьзалпата. Муьста к1ур г1аьттнра царех. Бисмалла а дешна, цхьа 
1айг хиллал сискалг1а а т1едоьхкира Уьзалпата оцу чалхана. 
Т1аккха туьха т1е хьаьрсира. «Т1ах-т1их-т1ах!» деш, лелхара туь- 
ха. Цхьацца х1умнаш доьшуш, балдаш  вовшах а детташ, зайла 
хьийзо йолаелира Уьзалпат, цкъа маьнги к1ел лоцуш, тГаккха 
Ж аки на т1ехула хьовзош. Ш уьро чоь яьккхинера. Цигга чукхе- 
чира, Ж а к а  цомгуш ву аьлла хезна Ж а м ал д и  а, Саибат а, Неби а. 
Хи дан яхана Ж аки н  йо1 Хьава а.

—- Ой, x lap a  х1ун ду? Цхьогал даккха-м ца г1ерта шу? -— цец- 
велира Ж ам алди . — Там бара, Уьзалпат, кху чохь x lap a  к1ур 
х1оттийнарг хьо хила?

— ...Шайт1анан балех волийла, молхий, дарбий хуьлда!.. Х1ин- 
ца толур ву. Х1инца толур ву, — бохуш, ехачу кучан юх цГенкъа а 
текхош, чухула д1аса хьийзара Уьзалпат.

•— Товаларх дерг-м ца хаьа суна, х1окху к1уьро, са а дукъди- 
на, вуьйр-м ву могушниг а. Ж е, д1аеллал и не1, арабалийтал  x l a ­
pa к1ур, — бахара Ж амалдис.

— Биталахь, Хаза к1ант, и к1ур. Ун, балий, д1атоттур ду 
хьуна x I o k x o .

— Хьаха, хиллера x lap a  муьста к1ур хьайн чохь бан безаш. 
А раялал  х1окху чуьра, хьайн и пал а эций!

■— Собар де, цкъа, сан-м дол дилла а дезий.
— Х1ун дол?
— Х1ун дол! Д ол х1ун ю ца хаьа хьуна?
— Д ера хаьа. Хьан а, хьо санна болчийн а декъаза  пал бу-кх.
— Ой, остопирлахП ОстопирлахП Ма алалахь  иштта! Вала 

а дезаш, бусулба стаг вац хьо?
— Вала дезаш-м, хьаха, ву. Яла езаш хьо а ма ю... Елла хила 

езаш а ма яра. — Уьзалпатана ца хозуьйтуш, лохо т1етуьйхира 
Ж амалдис.

— Ж е, Хьасимат, схьалол гата. Д ол дилла йоллу со. XIapa 
божарий цхьана а х1умнах бешаш ма бац. Вай лелориг дош а ма 
ца хета х1окхарна.

— Со вешаш-м дуккха а х1умнаш, хьаха, дара, Уьзалпат. 
Вуыпта бакъду, ахьа лелочу полах-м ца веша. Д1ата1ал х1окхун-

на хьалхара. Уьзалпат д1а а хилийна, меттахь 1уьллучу Ж аки на 
т1е х1оьттира Ж ам алди.

— М арш алла хуьлда хьуна, Ж ака .
— Д ал л а  воьзийла хьо а, — вехьаш, халла дуьхьал вистхи­

лира Ж ака .
— Хьо цомгуш хила йиш ян. Толур ву, дала  мукъалахь! '
— Йиш ярий, яцарий аьлла хоьттуш дац  лазаран  г1уллакх. 

Хийла дика къонах велла, со велча а тамаш  бойла дац, Ж а-  
малди...

Пена т1е а тевжина, йоьлхуш лаьттара Ж акин  маре r ly p p u r  
хилла йо1 Хьава. Елхарна салоьцуш, яйн егайора цуьнан горга 
белшаш. Цуьнан б1аьргех дуьйлу хи беснеш Н ехула охьа1ийда- 
лора.

Д а  цомгуш хилла аьлла хезна, балха ваханчуьра ц1а веара 
Макшерип а.

— Х1ун хилла хьуна, Ада? —. воьхна делахь а, шен дех лазар  
кхетарна кхеравелла делахь а, лахара  балда а дегош, хаьттира 
цо дега.

— Ш елвелла, Л ам  чохь къора тухуш, йочанна к1ел а висна...
М акшерипана юьхь т1е хьацар тоьхнера. Д а  цомгуш хилла

аьлла хезча, уьдуш чехка веъна, вехьаш вара иза чукхочучу хе­
нахь. Ж ам ал д и  чохь хилар дегалацам боцуш, цкъа шен ден хьаьж  
т1е куьг дилла т1е а кхевдина, юхавелира иза.

— Макшерип, бехке дац, хьайн дена 1уналла де ахьа. Хьаьж 
т1е куьг а дилла. Х1ун оьшу хьуна олуш, вист а хила. Оха, д1а а 
дахана, парг1ат дуьтур ду шу, Уьзалпат шен «дарбанаш» лелийна 
яьлчахьана. X lapa  ша кхузахь а йитина, д1аваха синтем ца хеташ 
1а со. Х1ун хаьа x I ok xo  харц дарбанаш  леладой а. Б1аьргаш баьл- 
лачу И сраила юьзна нохчийн-тапча санна, юханехьа даларн а кхе- 
рам болуш ду, x I okxo  лело цхьадолу дарбанаш.

Шена оццул маршо елча, чохь болчех бехке хетахь а, ден 
хьаьж т1е куьг диллира Макшерипа. Цуьнан куьйгана хаалора 
дагар. Б1аьргаш чу хи дуссуш, кхохкийра к1ентан юьхь.

Ш а к1ур тухуш лелийна пал ара а баьккхина, гата а дахьаш  
юха чуеара Уьзалпат.

— X lapa  чоь к1уьрах-м яьккхира ахьа, Уьзалпат. Х1инца х1ун 
дан йоллу техьа хьо?

— Д ол дилла йоллу, Хаза к1ант. Д ол  дилла...  Хьан бала ца 
кхочуш дац-кх цхьа а х1ума. X lapa  цомгуш 1уьллу стаг ца го хьу­
на? Йитахь со х1окхунна дарбанаш  лело.

— Д ера юьту-кх. Цунна новкъа дерг ахьа ца лелийчхьана, 
хьайн хьашт мел ду лелабелахь и пал. Вуьшта, со чохь хиллехь, 
x lapa  к1ур-м х1оттабойтур бацара ас хьоьга.

Б ал д аш  вовшахдетташ, гатанан цхьа юьхьиг аьрру куьйган 
п1елгашна юьххе а нисйина, г1арч1-аьлла буйна къевлира цо. 
Т1аккха пхьарс гола саттош ирх а бахийтина, пхьаьрсан гоьлах а

тосуш, куьйган кера юккъехула а доккхуш, гата дуста йолаели- > 
ра иза.

— Айхьа багах олуш дерг хозуьйтуш алахьа, Уьзалпат. Со а 
вара 1ама лууш. Х1ун хаьа, хьо сол хьалха лахь а, хьоьгара и 
«говзалла» цхьаьнге д1акхача ма еза, — велакъежира Ж ам алди .

•— Хозуьйтуш ала  йиш яц. Ас доьшуш дерш аяташ  ду.
— Аяташ хозуьйтуш деша ца мега?
— Хьуна хаза оьшуш дац. Хьажал. Д ол  дели. Лекха к1ант то- 

лур ву, дала  мукъалахь!
— Гата озийчи дах ца ло, ва Уьзалпат? Иза-м ахьа хьайна 

лаахь, гоьле д1а а кхочуьйтур дац. Л аахь,  гоьле а нисдийр ду, 
лаахь, гоьлал т1ех а доккхур ду. И за а, хьаха, ду, Уьзалпат, кхи- 
мара а гуш, бозбуанчалла. Х1ан, яло хьуо дарбанаш  лелийна яьл- 
лехь. Шайн дега бистхила а, терго ян a xlopui парг1ат бита беза 
вай.

— Б акъахьа  ду, — араелира Уьзалпат.
— Макшерип, У ьзалпатан «дарбанех» теший а ца 1еш, чехкка 

г!ой лор валаве, — хьехар а дина, чуьра ара  ваьлла, д !авахара  
Ж ам алд и  а.

— К1ант... чукхайкхал хьайн нене, — виехьаш, халла  вист­
хилира Ж ака .

М акшерипа чуйийхира нана.
— Х1ун боху ахьа, къонах? Х1ун оынура хьуна?
— М огаш алла оьшур-кх, — забар йира оццул халчу хьолехь 

ша воллушехь Ж акас .
— Хир ю могаш алла а, д ала  мукъалахь!
— ЙоьгГнехь хир ю... Ладог1ал соьга массара а. Сан са д!а- 

лаьцца. Со дукха 1уьллур вац. Дохий ма хилалаш. Вовшашца 
къинхетаме а, бертахь а хилалаш. Макшерип, хьо х!инца дуьйна 
цГийнан 1у хила веза. Д ола  делахь х1окхеран. Н ахаца  вон ма хи- 
лалахь. Хьайн дешан да хилалахь. Хьайна т1е деъна г1уллакх, дика 
делахь дика а, вон делахь вон а неха кара  ма лолахь, хьуо д1а а 
х!оттий, айхьа чекх даккхалахь. М охьмад валаза  дийна ц1а кха- 
чахь, дика ваша, дика накъост хир ву хьуна. Цо бохург деш, цуьнга 
ладуг1уш хилалахь. Сан сайн долахь хилла йолчу х!уманах, кхе- 
лина шаьлтий, дато доьхкий Мохьмадна дуьту ас, цунна д1ало- 
лаш, сан безамана леладайта... — дешнаш а хедош, хала а, чехка 
а садоь1уш дехха весет дира Ж акас .  Ш а весет дина ваьлча, к1ан- 
те хьала а хьаьжна: — Макшерип, лор вало а ма г!о, эрна къа 
ма хьега. Л оьран  д1адаккха ницкъ кхочур болуш лазар  дац xla- 
ра. Т1аьхьа ду. Хирг хилла даьлла... — элира цо.

Цул т1аьхьа дагар  кхин а т1ехдаьлла, кхетамчуьра велира 
иза.

Макшерип, ша воьлхуш нахана ца гайта сихдинна йовлакх 
хьоькхуш б1аьргаш а дакъош, лор волчу д1ахьаьдира. Къена вок- 
кха стаг оьрсий вара цу юьртахь лор.

Ш егара орца доьхуш, жима стаг д1а ма кхеччи, чамди чу бил- 
лина шена оьшуш боллу r lnpc  схьа а эцна, М акшерипана т1аьхьа 
а х1оьттина, Ж а к а  волчу веара иза. Ц1ий лела пха схьалаьцна 
даго бен болх а теллина, пехашка ла а доьг1на, пхьаьрса к1ел 
термометр йоьллина, дагар  а дуьстина, лазарна  резавоцуш, кор­
та д1асаластийра лоьро.

— Ж и м а стаг, дукха т1аьхьа ду лоьрийн орца. Кхетташехь 
ч1ог1а кхетта...

•— Доктор, х1ун ду кхунна хилларг?
■— Простуда. Простуда молодой человек. Двухстороннее воспа­

ление легких — элира лоьро.
Лоьро дагар юха даккха компрессаш йохкуш а, хьаьж  т1е 

шийлачу хица дашийна гата дохкуш а, цхьацца дарба лелорах 
г1уллакх ца хилира.

Д укха денош ца довлуш кхелхира Ж ака .  Доккха тезет х1оьт- 
тира вон деъначийн кертахь.

И сингаттам токхуш, бехха мур баьккхира Ж акин  доьзало.
Ж а к а  кхалхале генна хьалха цхьаъ деъчахьана, кхин кехат ца 

дог1ура М охьмадера. «...Вон г1ан-набарш гина суна. Дийца Ж а-  
кех хилларг», — аьлла дара цу т1ехь. Шен ден ваша дагахь вал- 
ларна делахь а, я син хаамаш  белахь а, вон г1енаш ган а гинера 
цунна.

-— Мохьмадна халахетадолу ирча кхаъ  хаза  оьшуш дац. Ц у ­
нах шех х1ун хуьлу а ца хаьа... — Хьавас ца тодира М акшерипана, 
М охьмаде шайн да кхалхар хоуьйтуш, кехат яздар.

Мохьмадна хууш доцуш, къайлехь дисира, ден метта лаьт- 
тина, шен ден ваша кхелхина вон...

ЙО! ЕХА &АЬХКИНАРШ

Рукъият шега захало  ца хьехадойтуш, цхьа а ж има стаг ш е­
на т1е ца хьовзуьйтуш, М охьмад ц1аваре хьоьжуш Iapa. Ц хьаъ  
бен воцу ден ваша кхелхина Мохьмаде деъначу вонна ч1ир кхо- 
бура цо. 1аьржа духар дуьйхина иза гича:

— Хьо хьенан ч!ир кхобуш ю, ва йо1, х1ай? — хаьттира лула- 
хочо Сацитас.

— Веллачу Ж акин  ч1ир кхобуш ю, — жоп делира цо, цунах 
а, я цхьаниех а лечкъа а ца деш.

— Ж а к а  хьан х1ун ву? Я ден ваша а вац, я ненан ваша а вац. 
Ахьа х1унда кхобу цуьнан ч1ир?

— И за Мохьмадан ден ваша ву. Мохьмаде деъна вон соьга а 
деъна...

— Д ог ца диллина ахь цунах х1инца а?

1 Шелвелла. Шелвелла, жима стаг. Шина a arlop пехех хьу кхетта.

— Ц а диллина-те. Ас х1унда дуьллу цунах дог?
— Ш а дийна велхьара, кехат яздийр ма дара цо. Цуьнга 

хьоьжуш 1ачул, хьуна а, хьаха, тоьлура хьайн йоЬстагалла къан 
а ца деш, маре яхча.

— И хьан корта сайна Нехь белхьара, со тоххарехь яхана 
хир яра.

— Со 1овдал ю бохург ду хьан иза?
— Хьо 1овдал ю бохург дац, бакъду, хьекъал т1ехдаьлла, к1еж 

туьйсуш доцийла-м хаьа.
— Иза-м сайгахь дацахь а, хьоьга деха fiorlyp яцара со...
— Долчуьнгара д1аоьцуш хилча, хьо хьекъал долуш хир яра. 

Сан кийрахь дог а ду, къинхетам а бу, хьоьгахь цахиларх. Д и й ­
на ву-вац а ца хуучу М охьмадах дог дилла баха а, цунна ч1ир 
х1унда кхобу баха а хьан г1уллакх дац.

— Дацахь, 1ад1ийра ю-кх. К хабалахь  хьайна ма-луъу. Суна 
х1ун хуьлу ахьа цуьнан ч1ир кхабарх, хьо цуьнга хьоьжуш маре 
ца йоьдуш Iepax... — г1еххьа кхиссарш а йина, шайн чу яхара 
Сацита.

Юьртахо Аюб вара Рукъияте безам болуш. Шена захалу  дий ­
ца аьлла маттара йинера цо Сацийта. И за  хьоьстуш Iexo а, ше- 
гахьа яккха а г1ертара Аюб. Сацийтин безам болуш верг мила ву 
а хиъна, иза хьехош, Сацийта шена муьт1ахь йинера цо.

Аюба, х1уъа дина а Рукъият шена реза ян г1ерташ, го туьй- 
сура цунна.

Цхьана сарахь Рукъият шовдана йисте хи эца йог1у а ларйина, 
цуьнга вистхила дагахь, т1евахара Аюб. Рукъиятца Эльсмат а, 
Сацийта а яра.

— Суьйре дика хуьлда шун мехкарий.
— Д иканца дукха вехийла. М алх кхеттий вайн шовдана йис- 

техь? — Рукъиятехьа корта а ластош, йистхилира Сацийта.
— М алх кхетта. Бакъду, мархаша ж имма д1а-м хьулбина...
— М архаш  м алхана дуьхьал дукха ца лаьтта, — эли раР укъ и- 

ята иза ала гГертарг х1ун ду хууш.
— И бакъду. И марха дуьхьалара д1а а яккхий, соьга йола- 

хьа Рукъият.
— Ма атта боху ахьа «соьга йола», со хьайга ян кечъелла 

1аш санна. Иштта олуш хуьлу маре йола?
— Муха олуш хуьлу?
— Ц хьа а шеко а йоцуш, йо1ана ша везийла хиъча олуш хуь- 

лу-кх.
— Со ца веза хьуна ткъа?
— Х1инца соьга хетта х1унда хоьтту ахьа, хьуо шек ца хилча?
— Хьо хьаьнга яха кечъелла ю-м суна хаьа. Амма, цуьнга 

сатийсар эрна дуй-техьа моьтту суна.
— Со цхьаьнга яха кечъеллийла хууш делахь, хьо юкъа rlep- 

та оынуш дац. Цуьнга сатийсар эрна делахь а, дацахь а, иза сан

сайн г1уллакх ду. Д ог ца летачу метте маре яхарал, эрна делахь 
а, дикачу балхе сатийсар снйлахь хета суна.

— Хьуна х1ун дика болх го хаахьара-кх цунах. Х1инцца ц1а 
кхаьчна, эцца лаьтташ  велахь а, чуваха х!усам а йоцуш, ден ве- 
шица кхиъна бо ма ду иза. Со сайн долахь ц1енош а, бахам а, кер- 
тахь даьхни а долуш стаг ву.

Рукъиятана хаьара цо вуьйцург мила ву, иза х1ун ала  г1ерта. 
Цо иштта аьлча дукха халахетта елхар деъна, къурдаш а деш, 
кхин йист а ца хуьлуш, сацаелла лаьттира иза. Ш овданан йистер- 
чу кхуран дакъ аделла  га кагдинчу хьаьжира Рукъият. «Ас x lap a  
кхор санна, кходуш кхиабелахь вайшиннан безам», — М охьмада 
алар  карладелира цунна. И а к к х а  шен к1удал белш т1е а яьккхи- 
на, ц1ехьа яха букъ а берзош, йистхилира иза:

— Ахьа ца аьлча а хаьа суна-м иза бо дуйла. Ц1а а дац, 
кхерч а бац, дай, наний а дац, ваша а вац. Цундела ца лаьа суна 
иза байлахь вита. Сох кхачам цунна хетахь, со-м ю цуьнан. Б а к ъ ­
ду, хьан коьртарчу сур-куйнах, когарчу эткех, хьан бахам ах 1иэха- 
елла со хьоьга-м йог1ур яцара. Вийна а, висна а цахууш волчу 
Мохьмадна бо ду аллал  г1иллакх доцуш волчу хьоьга со х!ун 
аьлла йог1ур яра? — д1айолаелира Рукъият. Цуьнца д1аяха 
шаыншинан к1удалаш хьалаийцира Эльсматий. Сацийтассий.

— Сацийта, ахьа собар дехьа, — элира Аюба.
Сацийта шен белш т1ера к1удал охьа а х1оттийна, сецира.
— Х1ун олу ахьа, Сацийта? Кхочуш хир аьлла хетий хьуна 

сан захалу?
— И М охьмад вон хьехаво ахьа цуьнга. Цунна вониг аьлча 

лалуш  яц иза.
— Ас-м ца боху цунна вониг.
— Хьан х1ун Н уллакх  дара  цуьнан чуваха ц1а дац, кхерч бац, 

байлахь кхиъна ву баха. Цундела иза оьг1азъяхар-кх. И М охьмад 
витахь. И за  а витий, хьайн г1уллакх дийцахьа.

— Цо дийца вита-м ма ца вуьту.
— 1иэхае ахьа, 1иэхае.
•— Муха 1иэхо еза ас иза?
— Ойла еш, ал а  айхьа эриг. Цунна тов долчу ar lop  дийца... 

айхьа дуьйцург...
Вехха лаьттира Аюб Сацийтица къамел деш. Рукъият шена 

реза хин йолу a r lo  лоьхуш, шена цуьнца захалу  дийца маттара 
йора цо иза. Сацийта схьаяре хьоьжуш, шайгара к1удалш охьа а 
х!иттийна, генна юьстахъяьлла лаьттара Рукъият а, Эльсмат а.

— Ма ч1ог1а дахделлера шуьшиннен къамел. Тхойшиъ хьайга 
хьоьжуш лаьтташ хилча, схьаян ца мегара хьо? — Сацийтех бехк 
баьккхира Эльсмата.

— Ас х1ун дан дезара, цуьнан хабар д1а ца хаьдча, схьаян 
тарлорий со?

— Х1ун боху x I o k x o ? Къайле йолуш х1ума-м дац  иза?

— Рукъиятца шена захалу  дийца боху. Х1окхунах догдилла 
лууш вац иза.

— Д ог диллан бен ца деза-кх цуьнан, х1ета, — элира Ру- 
къията.

Рукъиятг1ар хи т1е боьлху тергалбеш а, уьш болчу воьду Аюб 
гуш а яра Хьава. Мохьмадна Рукъият езаш хиларна а, ша Рукъи- 
ятна резахиларна а шен ма-хуьллу цунна дола дора Хьавас. Ц ун ­
на ж има стаг т1ехьовза г1оьртича а, кхечо цуьнца захало  хьахййча 
а лалуш  яцара иза. Ткъа х1инца шовдкна йистехь захалу  дуьйцуш 
лаьттинчу кхеран х1ун барт хилла ца хууш, саготта яра Хьава. 
Рукъията Аюбана х1ун жоп делла хаа лаьара цунна.

— Суьйре дика хуьлда шун. Ш у хи дахьаш  дог1у?
— Д укха ехийла, Хьава. М охьмадера кехат деаний? — дуь­

хьал йистхилира Эльсмат.
— Кехат .дан хьеделла цуьнгара. Бакъду, М охьмад т1епаза 

вов стаг вац. И за  вийча, вийнийла а хуур ду, дийна висча, дийна 
вуйла а хуар ду. Мичча хьолехь хилчи а, ша вуйла хоуьйтур д о ­
луш к1ант ву Мохьмад. ■— И за вийна хилча, нахана санна, хаам 
хир бара, Рукъият. М охьмад дийна, маьрша ц1а кхочург хиларх 
со дог тешна ю. Хьайна т1е захалонаш  ма кхехьийталахь. И Аюб 
хьуна т1ехьийзарна реза яц со. Хьуна веънерий иза шовдана йисте?

— Веънера...
— Хьо хьайн корта мукъа стаг ю, Рукъият. К1ант т1ехьовзийта 

а, захалу  дийцийта а лаахь, маре яха а бакъо ю хьан. Суна бехк 
ма биллалахь, Мохьмад ч1ог1а хьо езаш а хилла дела, тхаьшна а 
хьо еза дела, хьо цхьаммо 1ехорна кхоьруш дуьйцу хьуна ас.

— Со 1ехорна кхерам бац хьуна, Хьава, самагатде ахьа, — 
элира Рукъията, шаьш д1асакъаьсташ.

Аюб догдилла лууш вацара. Рукъият еха нах бахийтар саций- 
ра цо, йоь1ан вешина И льясана бехке берш хаьржина. «Церан 
юьхь ца йича, царна жоп ца делча и вер вац. Т1аккха, цо ша дош 
делча, и шен дош дохо йиш яц, аьлла Рукъият бертаза схьалур ю. 
Схьаеъна, дола яьллачул т1аьхьа, цхьажимма елха а йилхина, 
цул т1аьхьа йола а йоьлла, реза а хилла, 1ад1ийр ю», — бохург 
дара  цуьнан дагахь.

М аьрк1ажан хан яра Аюба Рукъият еха нах бохкуьйтуш. Къа- 
мел д1а ма доллий кхийтира Ильяс цара деъначу г1уллакхах. 
И льясан стунцахойх вара зуда еха баьхкинчаьрца волу Бакъий, 
Юсий.

Захалонан г1уллакхаш дехха дийцинчул т1аьхьа Аюб хастош 
вистхилира Юси:

•— ...Аюб къаьркъа  молуш а вац, цигаьрка узуш а вац, къолаш 
деш а вац, нахаца девнаш дохуш а вац, шеначулла вехаш а ву, 
хаза  куц долуш стаг а ву...

— Ш уна жоп даларх  дерг эр дац  ас цкъа х1инца. Иза, йо1ах



дага ваьлча,. цунна х1ун лаьа хиъча, эр ду. Бакъду, аш а схьадий- 
царехь, къонахчаллех х1ума-м дац  сан нуц хила г1ерташ волчуьн- 
гахь, — велакъежна, хьала а г1аьттина, нана йолчу вахара 
Ильяс.

Ш а м а-аллара, шен ненах дага а волуш, Рукъиятна х1ун лаьа 
хьаьжира иза. С аас кхайкхина чуялийра Рукъият. Ильяс дехьа 
чувелира.

— Ио1, x lap a  х1ун «замой» бу вайна ахьа схьахьехнарш?
— Ас-м ца хьехна, ва мама, уьш схьа...
— Х1унда баьхкина уьш, ахьа цхьаъ аьлла ца хилча?
■— Суна х1ун хаьа?..
— Аюбана хьо еха баьхкина-кх уьш. Х1ун ала деза цаьрга?
— Вуно чехка д1аг1о ала  деза-кх. Со Аюбе маре r lyp  яц. Ц уьн­

га маре ца йоьдуш, яла реза ю-кх со...
— Цунна дош делла а, кара х1ума елла а, иза Iexo дош аьлла 

а меттиг юй?
— Яд. Ас дош Мохьмадна делла.
■— Ио1, ойла йиний ахьа? Д ехаре  баьхкинчу нахана жоп дала  

дезаш  ма ву хьан ваша.
— Ойла йина. Сан ойла сецна яьлла. Нагахь санна М охьмад 

т1амехь вийна хилахь, цуьнан ч1ир кхобуш, маре а ца йоьдуш, 
ц1ах.ь 1ийр ю-кх со. Цуьнан ца хилла ирс лоьхур долуш яц со...

йоь1ан дагара  хиира нанна.
Рукъиятан д агар а  хиъначул т1аьхьа нах болчу юха чувеара 

Ильяс.
— Ш у вочу балхана ара девлла дац. Ш у захалу хьахо даьх- 

кина...
— Х1ан-х1а, тхо захало  хьахо ца даьхкина, хьоьга хьан йиша 

еха даьхкина, — И льяс юкъахваьккхира Бакъис.
— Делахь х!ета, цу дехарна ас жоп ца ло шуна. Сан йиша Аю­

бе маре яха реза яц. И за  реза йоцчу метте ас д1а а лур яц.
— Ой, и х1ун къамел ду ахьа дийриг?! Хьуна бехке нах ма ду 

тхо. Ахьа жоп а ца луш д1адахийтича, юьртана гергахь юьхь1аьр- 
ж а  ма х1уьтту тхо.

— Ш аьш юьхь1аьржа х1уьттург хилча, дахка дезаш ца хил- 
лера-кх, цкъа тхуна х1ун лаьа хьаьвсиний бен.

— И х1ун къамел ду ахьа дийриг? Тхан йиша йигНа нуц ма ву 
хьо.

— Шун йиша ас бертаза ца йигна. Кхузахь иза хьехо дог1уш 
а ца хета суна.

И льяса захалонна дош ца луш, д1абахара зуда еха баьхки- 
нарш.

Шен вешех б1обулуш гуттар а яра Рукъият. Амма х1етте а 
баьхкинчу нахе И льяса ша 1ехавойтур воцийла а, шен бер­
таза маре д1алур йоцийла а хуъушехь, уьш д1абаххалц синтем 
бацара Рукъиятна.

10?



Ш а еха баьхкинарш кех бевллачул т1аьхьа, синтем хилла, док- 
кха са а даьккхина, т1ам т1ера М охьмада шега кхехьийтина кхаа- 
сонара кехаташ юха а схьа а эцна, деша охьахиира иза. Жовх1а- 
рал  а деза хеташ, шен чамди чохь д1адехкина 1ехкадора цо уьш. 
Ц аралахь  цхьа кехат дара  т1ом уггаре а ч1аг1беллачу хенахь, 
дуккха а накъостий эгначу миноташкахь, шен сих догдиллина вол­
чу Мохьмада яздина. Юха а дийшира Рукъията  иза:

«Сан хьоме Рукъият, кхеравеллий, воьхний аса яздо ма мот- 
талахь. Буьрса бу т1ом, амма со т1амах кхерац. Ш акарца ц1ий- 
заш  етта йовха даьндаргаш, т1ера духар а цоьстуш, суна 1ожал- 
лица кхерам а туьйсуш. Амма со 1ожаллех кхоьруш вац. Л атта  
дегош, етта яккхий тоьпаш, бомбанаш. Лелхачу цара ц1ей, к!ур, 
къахь латтайо, 1аьржа бода х1иттош, кхетта малх къайлабохуш. 
Амма со оцу къематах кхоьруш вац. Со кхоьру ярташ, г1аланаш 
ягош, адамийн ц1ий 1енош, маьршачу дахарна луьра кхерам туьй­
суш вог1учу мостаг1чунна бекхам бале, цунах дог 1абале 1ожал- 
ло суо лацарна. Накъостий оьгуш бу. Иш тта кхел хилла. Хууш 
дац  сох а х1ун хир ду. Хьомениг, нагахь кху Н ем ан  арахь 1ожалло 
лаьцна со висахь, со виц ма велахь. Хьоьга болу сайн безам ас 
даг чохь кхобур бу, дегГах са къастталц. Ойланехь латтор ду хьан 
б1аьрла сурт...

Мохьмад. 12 ноябрь 
1942 шо».

Б1аьргех девлла хиш йовлакхца д1а а дадхна, кехаташ нисдеш 
т!ек!ел а дехкина, юха а чамди чу д!адехкира Рукъията.

Ю ЬРТА БЕЪНА КХАЪ

Вайн халкъо гитлеровски Германи гор а х1оттош, буьззина То­
лам баккхарца д1абирзира къиза т1ом.

1947-чу шеран май беттан хьалхарчу деношкахь т1емалочун 
духар дуьйхина цхьа жима стаг вара юьрта чу вог1уш. М алх чу- 
буза герга баханера иза юьрта йисте кхочуш.

Б алхара  ц1а йог1уш йолчу Эльсаматан а, цуьнан жимах йол­
чу йишин а б1аьрг кхийтира жимачу стагах. Цуьнан хецца, каде 
б'олар, дег!ан куц, хаза  сибат шена т1е тидам бохуьйтуш дара.

— И за мила ву? Цунна т1ера духар-м салтичун духар ма ду? 
-— йистхилира ж им аха йолу йиша Эльсмате а хьаьжна.

— Схьагерга кхаьчча хуур ду-кх, — болар лаг1 а деш, герга 
кхаьчна вог1учу салтичуьнга хьаьжира Эльсмат а.

Юьртах чубог1учу иекъах д1акхеташ бара ши йиша, балхара 
ц!а йог1у некъ. Герга кхаьчча Мохьмад вевзина, маьхьарий дев- 
лира цу шинга.

—■ Ва-а, М охьмад ц1а вог!у! Суна кхаъ! — юьртехьа хьаьдира

Эльсамат а, цуьнан йиша а. Д уьхьал а уьдуш, Мохьмадна мара 
лелха буьйлабелира юьртахой.

«Мохьмад ц1а вог1у», — аьлла, кхаъ  хезча, дуьхьал бевдира 
Макшерип а, цуьнан йиша Хьава а, М охьмадан йижарий а, церан 
лулахой а. Боьлхуш, Мохьмадна м ара лелхара зударий. И за  дий- 
ний, маьрший ц1а кхачаран хазахетаран  кхоъца, меттахбелира 
Мохьмадан ден вешин берашна шайн да велла, сингаттам. Уьш 
боьлхуш т1ебетталуш шеквелира Мохьмад. Шайнчех , кхин цхьа 
а гучуволийла хьоьжуш, кет1ахьа б1аьрг беттара цо.

— Мичахь ву Ада? — халла дёлира Мохьмадан багах, велха- 
ран ш ад легашка х1оьттина, къаьхьа къурд а беШ.

— Ада, вац, хьо марша... — жоп делира Макшерипа.
М охьмад ша воьлхуш нахана ца гайта, юьхьдуьхьал куьйгаш

а луьйцуш, чувахана къайлавелира. Шен дог 1аббалц вилхира 
иза.

Х ала текхира цо, хьоьстуш, тергоеш, кхетош ша кхиийна ден 
ваш а д1аваларан бохам.

Хьава а, цуьнан ши йиша а, г1елъяллалц йилхина, жим-ж има 
йог1уш, меттаеана, даккхийра еинош а дохуш, йоьлхучуьра се- 
цира.

Мохьмаде хьаьжча, царна гора цуьнан юьхь т1ехь Н ем ан  ха- 
лонаш лайна лар. Чукхетта 1аьржа б1аьрган хьалхеш, азъелла 
юьхь. М охьмадан иреана, чов хилла б1аьрг, кхин эрча ца болуш, 
бирзинера, лакхара  б1аьрган нег1ар ж имма т1едазделла хилар 
бен кхин дерт доцуш. Вуьззинчу къонахчун сибатехь волчу цуьн- 
гахь товш дара  тГемалочун духар.

— Д 1адаккха хьайна т1ера чоа. П арг1атвала, Мохьмад, — 
цуьнгара чоа схьаийцира М охьмадан ден вешин к1анта МакШери- 
па. TIepa чоа д1адаьккхича, цу чухула юьйхинчу китель т1ехь 
Мохьмадан накха буьззина кхозура орденш, мидалш. Хазахетта, 
велакъежира Макшерип.

— Горлера к1ант я I ! Хьаха ца веъна х1умма а ледара-м. Х1о- 
кху Хьавас олуш дара: «Мохьмад ве-м вуьйриг хир ву, вуьйр вац 
шуна иза, кхера а вина-м. Т1аме д1аваханчу цхьаммо яхьаш хи- 
лахь, накха буьззина орденаш яхьар ю Мохьмада». Б ак ъ  хили-кх, 
Хьава, ахьа баьхнарг, — элира цо, Мохьмаде хьоьжуш.

— ТТаккха ткъа. Со сайн шича ца вевзаш-х яцарий, — ела- 
елира Хьава.

М охьмад ц1а кхаьчна аьлла кхаъ хезна баьхкинчу зударшца 
Рукъият а яра. Эхь хеташ, йист ца хуьлуш лаьттара иза, ц1ийнан 
сонехьа а йирзина. Вовшийн гина доккхадеш, детталора доккха 
собар долчу, вовший дукха дезачу, къоначу шина адаман дегнаш.

— Рукъият, хьо х1унда ца иккхира Мохьмадна мара? — ела- 
елира Хьава. Рукъият эхь хетта, араиккхина, едда шайн ц1а яха- 
ра. Шен ден ваша д1аваларан сингаттамна йижарий боьлхуш йоь- 
1ан елхар, Мохьмадан сих а, дагах а кхеттера.

Вовшашна сагатдеш, сатуьйсуш къайлах  даг чохь кхаьбначу 
безаман марзо, дагалецамаш ца, безаман 1еткъамашца меттахъяьл- 
лера цу шиннан. Ш а эскаре новкъа волучу 1уьйранна делла: «Со 
хьоьга хьоьжур ю...» — аьлла дош кхочушдинера Рукъията. Цу 
даш ах тешна, Рукъияте болу безам, халонаша, кхераман сахьта- 
ша, т1еман ницкъо д1а ца хербеш, даг чохь кхаьбнера цо. Д елахь а, 
Мохьмадна Рукъиятах  лаьцна хаа лууш х1умнаш дуккха а дара: 
«Ц1ера-м ца яьлла-техьа Рукъият, суна делла дош а дохош?..» 
Мохьмадан дагара хууш санна, Хьавас элира:

—  Мохьмад, вай хьуна х1инца и араиккхина Рукъият схьа- 
ялор ю-кх.

— Со волчуьра уьдуш йолу йо1 аса муха ялор ю? — забар  
йира Мохьмада.

— Эш, я1! Д 1авалахь д1а, иза х1унда едда ца хууш вацара 
хьо-м.

— Х1унда едира иза?
— Хьо ц1а веъна, хьо шена гича, дукха хазахетта.
— Хаза хеттехь-м, суна мара эккхар яра.
— Д укха лаьа хьуна а. Йо1 к1антана м ара эккхаш ца хуьлу, 

иза дикка гергара вацахь.
—- Со вац ткъа цуьнан дикка гергара?
— Д ера ву. Схьаялае ахьа. Иза-м хьоьга хьоьжуш 1ийна, м а ­

ре ца йоьдуш. Кхин стаг захало  хьахош, шега вистхилийтина а 
яц. Ас тховссехь синкъерам бийр бу. Хьожур ю-кх со ахьа цуьнан 
терго муха йо.

— Соьга сакъера реза хир юй техьа иза?
— Эх1, ца хила а ма езара. Макшерип, бой вай тховса син­

къерам?
— Синкъерам бина 1ийр дац  вай, ловзар дийр ду.
— Макшерип, Хьава, шуыпинна баркалла . Сан ден ваша дий­

на висна хиллехь, ас ловзар а дойтур дара, синкъерам а бойтур 
бара. Бакъду, ас х1инца синкъерам бойтур бац, — элира М охь­
мада. Ц а лаьара  цунна ден ваша д1аваьлла сингаттам шен дуьхьа 
бечу синкъерамца байбан.

— Мохьмад, вайна бехк буьллур болуш г1уллакх ма дац  иза. 
Ада д1аваьлла дуккха а хан ма ю.

— Суна бехке хеташ хилча, бехк буьллийла ю. Ада дТаваьлла 
дукха хан елахь а, со ц1ера волуш ц1ахь хилла иза, со ц1а вирзи- 
ча ц1ахь ца карий, — юха а легашка шад х1оьттина, кхин вист ца 
хилалуш, сецира Мохьмад. Д укха дара цунна ден вешин безамна 
д агадан  х1умнаш. Д агалец ам аш а гена яьккхинера цуьнан ойла. 
Къаьхьа а, мерза а бералла: да кхелхина байлахь висар, лайна 
халонаш, ден вашас шен дог хьоьстуш терго яр... Дуьхьалх1уьт- 
тура цуьнан сурт. Д аг а  дог1ура цуо лелийнарш, цуьнан забарш...

Рукъият чуьра араиккхина д1аяхар Мохьмадна дегабааме 
хуьлийла дацара. Мелхо а, цуо къобал дора безамо иза ягор.

Макшериппий, Хьавай Мохьмадна синкъерам бан г1оьртича, 
шен ден вешин ч1ир кхобуш цуо и синкъерам ца байтиннйла хууш 
дара  юьртарчу кегийрхошна. Амма М охьмад ц1а веъначул т1аьхьа 
ж имма хан а ялийтана, цунна шаьш лелориг х1ун ду а ца хоуьй- 
туш, синкъерам бира кегийрхоша кхечухьа лакха эвла коьртехь.

— Мохьмад, хьо синкъераме валаве аьлла-кх соьга х1усам- 
дайша а, вайн юьртахоша а. Рукъият  а хир ю цигахь, — элира 
Макшерипа.

■— Хьалхе ду суна синкъераме ваха, — корта ластийра М охь­
мада.

— Х1унда ду хьалхе? Тоьар дац ялх-ворх1 шарахь синкъерам 
бГаьрга ца гуш 1ийча? Хабар дийца оьшуш а дац, Мохьмад. Вел- 
л арг  велла, вай цунна дан х1ума дац, висинарг д1а ца лелча а вер 
вац. Хьо х1инца оцу синкъераме ца веъча, нийса хир дац, я ца- 
вашар, я вазвала г1ертар, я совдерш лелор хир ду. Цу т1ехула 
т1е, Рукъиятна а хир ю вас.

— Аша бохург дийр ду ас-м. Со-м вац вазвала гГерташ. Мел- 
хо а, адамаш  ган хьаьгна ву со-м. Сакъера а лаьа.

■— Бакълоь. Иштта алал  ахьа, сан ваша! — екхаелира Хьава.
— Хьо ц!а варе хьоьжуш, ч1ир кхобуш 1ийнехь а, хьо ж имма мело 
хилахь, наха йо1 д1а а йигна, хи чохь б1аьргаш биллича санна 
вуьтур ву хьо.

— Л ед ар а  1ен дагахь вац хьуна со-м, шек а ма яла хьо, Хьава. 
Рукъият соьга ян реза а йолуш, тхойшиннан барт хилахь, кестта 
хьуна хьалха несалла лелор ду-кх хьуна цо, тоьар дуй хьуна?

— Тоьар ду. Д а л а  кхочуш дойла хьан иза!
Мохьмад синкъераме вахара. Шеца Хьава а, Макшерип а, 

кхин а кегийра нах а болуш.
Синкъерам бинчу х1усамден цГеношкахь чуьра новкъа йолу 

х!ума д1аса а яьккхина, парг1ат яьккхинера йоккхаха йолу чоь. 
Цхьана ar lop  пенаца лаьтташ  йолчу паднаран йохалла Iapa хаза  
кечбелла мехкарий. Ц арна дуьхьалбирзина — кегий нах. Шен 
накъосташца М охьмад чоьхьа ваьлча, цуьнан сий деш, хьала- 
г1аьттира чохь мел верг.

— М арш а дог1ийла шу, Мохьмад! — куьг лоцуш, марш алла 
хаьттира цаьрга тхьамдас а, чохь болчу кегийчу наха а.

— Б ар к ал л а  шуна. Охьаховша, — вистхилира Мохьмад ц аьр­
га. М ехкаршца йолчу Рукъиятна т1ехь б1аьрг сецира цуьнан, 
цхьана секундашкахь. Х1инццалцчул а хаза хийтира цунна иза. 
М охьмад чоьхьа ваьлча, хазахетта, елаелла, екхаелла, кхохкий- 
ча санна лаьттара Рукъият. Массо а охьахевшинчул т1аьхьа бен 
охьа а ца хиира иза. Цуьнан юьхьдуьхьал хьажа эхь хеташ леч- 
къабора Рукъията б1аьргаш. Мохьмад схьавеъна доккхадеш: 
«Сайннг схьавеъна», — бохура цуьнан даго.

Хаза кечвелла ваханера Мохьмад синкъераме. Чохь сурт а гуш. 
къегина яра цуьнан когара эткаш. Цхьана ar lop  маь1иг кагъеш



тиллинера, эскарера ц1а веанчул т1аьхьа эцна суран куй. Цуьнан 
кителан къагийна йоьза нуьйдарчий а, некха т1ехь кхозу орденш 
а, мидалщ а лепара стогаран серлонгахь.

М охьмад шена еллачу метте охьа а хиъна, парг1ат ваьллачул 
т1аьхьа:

— Хьо ма хьевеллера схьа ца вог1уш. Хьо варе хьоьжуш 
мехкарий ма бара кху чохь, ■— вистхилира цуьнга Аюб.

— Со варе хьоьжуш xlopiu буйла хиънехь-м, хьалххехь схьа- 
вог1ур вара со. Д елахь а, бехк хинболчу a r lop  т1аьхьа а ца висна 
моьтту суна суо, — ша волччохь меттах а хьовш, мехкаршка 
б1аьрг кхарстийра Мохьмада.

Аюба, М охьмад ц1а кхаьчначул т1аьхьа, дог диллинера Рукъи- 
ятах. П и л л акх ах  вухуш, шегара яьллачу ледарлонна, мелла а 
Мохьмадах бехк хеташ, озалуш вара иза. «Рукъият еха нах ба- 
хийтар а, цунна т1ехьовза г1ортар а, Мохьмадна цо дош деллийла 
ца хууш, лелийра ас», — бехказло хьовзийра цо Мохьмадна гер- 
гахь. Ткъа х1инца синкъерамехь шаьш цхьаьна нисделча, цо х1нт- 
то сурт а цунна xI iittoih дара. Шен бехк а бац, ша х1уманнах а 
вогуш а вац ала  г1ерташ санна. Цу чохь йолчу Рукъиятна гер- 
гахь: «Со а вац М охьмадал а, я цхьаннал а оьшуш» -— бохучун 
сурт х1иттош, массарел а дукха луьйш а, забарш  еш а, г1аравуьй- 
лура иза.

— Аюб, вукхаьрга а кхачийтахьа цхьа к1еззиг бистхила par i ,
— элира иза дукха луьйш т1ехваьллий техьа, хеташ волчу тхьам- 
дас.

— Юси, х1окху чуьрнаш къамелаш  дан p a r i  йиллина бацахь, 
витахь со вистхила, — аьлла жоп делира цо.

— Ас вистхила-м вуьтур вара хьо, ладуг1уш волчунна кхетам 
лур болуш, пайдехь дерг ахьа дийцича.

— Мехкарий хьехор пайдехь дац?
— Уып-м ахьа ца хьехийча а, хьуна санна тхуна а гуш бу.
— Захалу  дийцар пайдехь дац?
— З ах ал у  хьо вист а ца хуьлуш, 1ад1ийча ду-кх. Мел хаза а, 

мел хьекъале а хиларх къамел дахдича к1орда ма до.
— Со дукхалоь бохург ду-кх хьан иза. Д елахь  х1ета, со-м 1ад 

1ийр ву, кхин вист а ца хуьлуш...
— Х1аъ. Иштта алал  ахьа. Шега д!абохучуьнга ладог1ар г1ил- 

лакхехь ма ду, — велакъеж ира тхьамда.
— Синкъераман хаза  г1иллакх къамел деш волчо чуьранаш 

кхетош доцца аларрий, совнах г1овг1анаш а ца еш, пондар а ло- 
кхуьйтуш, хелхаран бал а боккхуш, чохь болчу мехкарийн, кегий- 
чу нехан самукъа даьндолу a r lo  лахаррий хета суна-м, — элира 
Макшерипа.

— Бакълоь хьо, Макшерип. Бакълийча, ала х1ума дац. Эльс- 
мат, д1алакхал вайна цхьа хазо-о ладуг1у йиш. Г1овг1анаш ма 
елаш! — массеран а къамелаш  д1ахадийра тхьамдас.

Эльсмата пондар каралецира.
Леррина пондар лакхаран  говзалла 1амийна яцахь а, шегахь и 

корматалла хиларна хаза, дика пондар лакха хууш яра Эльсмат. 
Шега пондар лакха аьлча, я зъ яла  а ца г1ертш, нахана болчу та- 
мана пондар локхура цо. Ткъа х1инца, шен доттаг1чун т1ехьийза 
к1ант ц1а веъна, йоккхаеш, доггах д1айолийра цо Мохьмадна 
езаш йолчех пондаран йиш.

— Мохьмад, хьой, Сайд-Мохьмаддий, 1успий, Ш айхий — 
эскаре шу новкъа дохуш бинчу синкъерамехь, ахьа лакха а аьлла, 
лакхийтина йиш ю хьуна x lapa ,  — ела а къежна, д!асаозийра цо 
пондар. Цо и синкъерам хьахийча, дерриге а карладаьлла ,  ойлане 
ваьллера Мохьмад. Уггаре а ж ималлех  сакъералуш дуьне дезачу 
хенахь, безамах, марзонах хедаш, Л атвехь вийна шен шича, тан­
кист М узаев Шайхи а, иштта т!амехь эгна шен нийсархой а дага- 
баьхкинера цунна.

Ладуг1у йиш чекхъелира.
— Х1ай, баркалла!..  Ткъа, х1инца ас доьху хьоьга, Эльсмат, 

д1алакхахь вайна цхьа куро-о, хелхаран йиш! — вистхилира 
тхьамда.

— Собарделахь, Юси. Хелхаран бал болабале, вист а хилла, 
ара вер вара со.

— Вистхила пурба ду хьуна, Мохьмад. Амма д1аваха пурба 
дац.

— Со кхин ца 1а. Аша шайн сакъера..  Х1окху синкъерамех 
кхачам ца хетта, ца вешаш вахана бохург дага а ма даийта. Х ьа­
ва, Пет1амат, x lap a  синкъерам д1абоххалц ц!а дахка ас шуна 
пурба ца ло, — буха буьсучийн 1одика а йина, аравелира М охь­
мад. Цунна т1аьхьа волавелира Макшерип а.

— Ва, Мохьмад, айхьа лелориг лар т1ехь хетий хьуна? Син­
къерам д1ах1оьттина а балале, араволуш ма ца хуьлу. Ш айх ца 
вешаш... — оллушехь, М охьмада б1аьргех йовлакх хьоькхуш а 
гина, ю къахдаьккхира М акшерипа ша ала воьлларг. Мохьмадна 
хиллачух кхийтира иза.

— 1елур вац  со синкъерамехь... Я 1ийчи а, г1иллакхехь а хир 
дацара... — элира Мохьмада ша метта валлац, сецца а лаьттина, 
ц1ехьа а волалуш.

.— Х1ун дийр ду ткъа. Т1амо нах байинийла а, зенаш динийла 
а ца хууш мила ву? Внснарг д1а ца лелча вер ма вац.

— И за а хаьа суна-м, Макшерип. Д елахь а, шен б1аьргашна 
гина дерг карладалар , сих-дагах ч1ог1а кхеташ ду. Чевнаш хилла, 
ша леш вуйла а хууш, нене а кхойкхуш, Н емало шена а гуш шен 
карахь веллачунна бен хуур дац  иза... Кегий къона ма бара уьш, 
зуда ялийна верг а, воцург а. Церан  а ма бара ц1ахь доьзалш, 
безамаш...

Макшерип Мохьмаде кхин х1ума ца олуш, иза санна ойла- 
нашка ваьлла, цунна т1аьхьа хТоьттина ц1а веара.

И шиъ араваьллачул т1аьхьа, хелхаран бал д1а ца болош, 
1адийча санна бехха 1ийра синкъераме гулбелларш.

— Къинхетаме а, дагна к1еда а стаг ву Мохьмад. Т1амехь 
х1аллакьхуьлуш шех къистинарш дагабаьхкина, 1е ца луш ваха 
иза д1а. Ш а ма-боххура, х1окху синкъерамах цаваш ар дацара  иза,
— вистхилира тхьамда.

— Ма бала бу-кх цуьнгахь х1инца а, — доккха садаьккхира 
Хьавас, шена юххехь 1ачу Рукъиятна т1е а таь1на. — Буса г1енах 
дуьхьал туьйсу-кх цунна и т1ом. Сийсара а: «Ура-а-а! Бейте г а ­
дов!» — аьлла, цо мохь а хьаькхна, хьалалилхира тхо массо а. 
Миска, т1аккха ша бехкала а воьду...

— Гуттар а туьйсу-техьа цунна и т1ом дуьхьал? — г1ийла 
хаьттира Рукъията.

— Наггахь хуьлу цунна и болх.
— Вай даккхий синош дохуш, балане эгна Iepax, г1уллакх хир 

дац, Эльсмат. Т1ом д1абаьлла. Белхаш  бан а, даха а, сакъера а 
деза. Д1алакхал  хелхаран йиш, — хелхаран йиш а лакхийтина, 
халхавелира тхьамда. Цул т1аьхьа кегий нах а, мехкарий а халха 
бевлира. И бал чекхбаьллачул т1аьхьа д1абуьйхира синкъерам. 
Кегийчу нахана, мехкаршна томана бан дагалаьцначу синкъера­
мах г1уллакх ца хилира, т1амехь эгначийн сингаттам массарна а 
карлабалар  бахьана долуш.

— Рукъият, тховса-м к1езиг са къийри вай. Х1уъа а дийцича 
а, тГамехь шена т1ех1иттинчу киртигаша д1ахецаза ву Мохьмад, 
х1инца а, — элира Хьавас.

— Соьгара мерза марш алла лолахь цуьнга, — элира Р укъи я­
та шаыншиъ д1асакъаьсташ.

М охьмада ц1а кхаьчначул т1аьхьа дукха хан ца яьккхира бал- 
ха ца воьдуш. Гергарчу нахана гучуваьллачул тГаьхьа, колхозан 
иравлене вахара иза.

■— Н акъост председатель, со мукъа 1ан хууш вац. Болх лур 
барий аш суна?

— Х1ун говзалла йолуш ву хьо? Т1ом бан говза хьо хиллий- 
ла-м го суна. Цунна тоьш алла хьуна еллачу орденша а, мидалша 
а до. Цу т1е, топ нийса тухуш иччархо хилла а боху хьо.

— Сох бухгалтер а хилалур вац, я счетовод а хилалур вац. 
Бакъду, х1окху шина куьйга бан йиш йолу болх муьлхха а балур 
болуш а, бийр болуш а ву, — шен ши куьг д1акховдийра М охь­
мада.

— Х1окху колхозехь болчух хьуна тамехь болх бала ма л аь ­
ара  суна, хьо оцу зударшний, берашний юкъа а ца 
r l e p T O U i . . .

— К ъа ма хьегахь, накъост председатель, х1арий, важий бо­
хуш, белхаш херж ар цхьана экамечу, осалчу нехан г1уллакх хета 
суна. Ворта юткъа елахь а, белхан дукъ онданиг схьалацалур д о ­
луш, могуш стаг ма ву со. Л атта  а ахалур ду, х1инца докъарш

1алашде хан ю вайна, йол а хьакхалур ю, элах раьг1наш а 
ялур ю...

■— Делахь, дика ду Мохьмад, цкъачунна элан раьг1наш ян 
rlo, цул т1аьхьа ялташ чудерзо долийнчу хенахь, ялташ, до- 
къарш  лардан  хехо оынур ву, хьо реза велахь, т1е хаа говр а луш, 
и г1уллакх хьоьга лур ду-кх вай. Р еза  вуй хьо?
' — Р еза  ву, — колхозан председателан куьг а лаьцна, араво-
луш воллура Мохьмад.

— Собардел, Мохьмад, ■— не!аре кхаьчначуьра вухаверзнйра 
цо иза. —- Хьо х1инцца ц1акхаьчна ву. Ц хьа а тайпа r lo  оьший 
хьуна колхозера)?

— Б ар к ал л а  хьуна, накъост председатель, кху сохьта цхьа а 
тайпа r lo  ца оьшу суна.

— Эхь хетий ма 1елахь, хьайна эшнарг схьа ца олуш.
— 1ийр вац, накъост председатель.
Бакъдерг дийцича, М охьмад колхозера r lo  ца оьшуш вацара. 

И за  ваьхна х1усамаш тишъеллера. Ц1енош дан дезаш а, зуда яло 
дезаш  а ма-вара иза. Д елахь а, мел ч1ог1а халачу хьолехь ша хи- 
ларх, r lo  деха 1емина вацара иза.

Макшерип, Хьава, Хадижат, Фируза шена т-1аьхьа а х1иттнйна, 
йол хьокхучу балха вахара Мохьмад.

Д овха деънера де. Йовхонан тевнна танп-аьлла д1атийнера 
1алам. Х1урдан тулг1енаш санна, аренца тулг1енаш г1иттайора 
йовхонна г1уьттучу чордачу 1аьнарша. Геннара гуш йолу элан 
раыТнаш т1ек1ел х1иттийча санна, яхйина гойтура цо. Есачу арахь, 
таь1ночу тог1ешкахь х1урдан сурт х1уьттура.

Йол хьокхучу аренна х1орш герго кхаьчначу хенахь, ]аламан 
тийналла йохош, схьахезира болх беш екачу тракторнйн г1овг!а. 
Ш иъ трактор йол хьокхуш яра. Д1о-о генахь цхьаъ, ши-кхо де 
хьалха хьаькхна якъаелла  йол т1аьхьатесначу механически ког- 
тухаца тТегулъеш, кесарш деш яра. Кхин шина тракторо воло- 
кушийца раьг1наш ечу т1еузура йол.

Зударий, - мехкарий раьг!нашна гондахьара а, волокушина 
т1аьхьара а йол когтуханашца, шалгошца т!егулъян д1ах1иттира. 
Цаьрца бара Рукъият а, Эльсмат а, Сацийта а, Мохьмадца б ал ­
ха еъна Хьава а, Х адижат а, Фируза а, Пет1амат а.

Мохьмаде болчу безамна, уьш шен дуьхьа баьхкича санна 
хаза  хетара Рукъиятна.

М охьмад элах раьг1наш ян х1оьттира. Ш ишша ваьллера p er la  
т!е хьала. Веаммо рогЬропТана хьалатосура йол, г!елвеллачу 
шиммо са а до1уш, вукху шимма йол хьала а тосуш.

М акшерип шеца porl т1е хьалаваьккхинера М охьмада. Аюб а, 
Юси а кхин ши юьртахо а ,цу шинне йол хьалатосуш вара. М охь­
мада йо1 д1а а яьккхина, байлахь вигна ца алийта, Рукъиятца 
шена захалу  дуьйцуш хиллачу Сацийтина т1ехьаьвзинера Аюб. 
Д елахь  а, Рукъиятах  ша дог диллинехь а, цуьнга къайллах  безам

кхобура цо х1инца а. Цундела Мохьмадан, Рукъиятан  захалонах 
х1ун хуьлу хьоьжуш, ладоыТуш Iapa иза. Мохьмадна кхин йо1 
езаелла, я цхьацца бахьанашца и шиъ вовшашца ийг1ина, я 
М охьмадал т1ех Рукъиятна ша везавелла, цхьа хийцамаш хиларе 
дог а дохура Аюба. Бакъду, цу шинна юкъа мот-эладитта лело ца 
ваьхьара иза. Ш а и лело воьлча, Рукъиятан  шех безам бовриг хи- 
лар  а, М охьмада шена иза могуьйтург цахилар а хаьара цунна.

Д е  довха деънехь а, каде белхаш бора М охьмада а, цуьнан 
накъосташа а. Вовшашка наггахь дош кхуссуш, забарш  а йора. 
Вовшашна герга таь1на белхаш бора Рукъията а, Эльсмата а, 
Сацийтас а, цаьрца болчу М охьмадан йиж арш а а. Ц арна т1ера 
к1айн а, къорзан а басмийн кучамаш белшаш кахь а, накхошкахь 
а хьацар т1едолуш т1елеттера. Яххьаш т1ехула ц1е кхерстича сан­
на, ц1ийделлера церан беснаш. М алхе яххьаш яга ца яйта лога 
к1елахула довлуьйтуш, техкинера цара к1айчу бекистан йовла- 
кхаш.

Рукъиятна М охьмад волчухьа, д1ахьажа эхь хетара. Цуьнан 
йижарех бехк лоьцура цо. Д1ахьаьжча гур волуш Мохьмад шена 
гергахь хиларх а йоккхаера иза. P o r i  т1ехь йол д1анисъеш воллу- 
шехь, бухарнаш йол хьалатаса хьебелла, ши куьг мукъа дисча, 
мехкарий болчухьа воьрзий, дош олуш, забарш  еш, церан терго 
йора Мохьмада. Циггахь иза шайгахьа схьавирзина вуйла хууш, 
цуьнга д1а ца хьожуш, ши б1аьрг лечкъабора Рукъията. Цунна 
эхь хетийла хууш Хьавас а, Эльсмата а хьийзайора йо1.

— Д1ахьажа, ва Рукъият. Мохьмада б1аьцаш ма йо хьо шега 
схьахьажийта бохуш.

— Д1аялахь, д1а. Х1ун дуьйцуш йоллу хьо...
— Ой, д1ахьажа, д акъ аза  ма яларг! Х1ун хиларна кхоьру 

хьо? — йоьлура Эльсмат.
— Тахана къаьсттииа ч1ог1а эхь доьссина х1окхунна. Шена 

т1ехьийзаш хиллачу Аюбах бехк лоьцуш юйла а хаац.
— Аюбба-м д1аваьккхинера кхуьнгара Сацийтас...
— Иза-м, хьо яха, ца вира хьокхо тергал a! X I okxo  тергал ца 

вича, цунах къа а хетта, ас сайна витир-кх, — елаелира Сацийта.
— Х1аъ, соьца захалу  дуьйцу а бохуш, иза хьайгахьа ваккха 

г1ерташ хиллера хьо-м, Сацийта, -— элира Рукъията, цо ечу за- 
баршна т1етайна.

— Мохьмад байлахь вита хьуна а ца лиира. Ахьа тергал ца 
вича, Аюб байлахь вита йиш ярий, ткъа, сан?

— Дер, яи^ра, къинхетаме стаг ма ю хьо.
— Рукъият, оха хьо-м Мохьмадна д1аюьгур ю хьуна, кестта. 

Цо х1ун бохура хаьий хьуна?
—- Х1ун бохура?
—- Ас шега: «Мохьмад, зуда ян реза хир йолуш бахам бац 

хьайниг. Ц1енош а тишделла, хьуна катоьххана ц1енош а дина, 
т1аккха яло еза вай зуда», — аьлча, вела а велла: «Деллахь,

Хьава, хьо цхьа хьекъал долуш стаг ю моьттуш вара со. Ма вон 
хьехар ду ахьа суна дийриг. Кийччачу бахамна т1е зуда яло стаг 
Товдал ма ву. Хьошалг1а еъча санна, ц1ийнан сенашка а, тховх 
хьала а хьоьжу йолу зуда оьшуш вац  со. Сан бехъелла бедар а 
юьттур йолуш, яьтНачунна маха а боккхур болуш, ц1енна поп- 
парш а. хьоьхур болуш, юххе д1а а х1оьттина, сайна r lo  дендерг 
еза», — бохур-кх.

— Харц ца лийна. Мохьмад-м, хьаха, вац 1овдал. И за 1овдал 
хилча, суна везар а ма вацара. Суо декъа йоцуш, цо и ц1енош 
деш къахьегарна кхоьруш яра со-м.

— Р еза  юй хьо ткъа, цуьнга д1а а еъна, поппарш хьеха?
— Со сайн г1уллакхах х1умма а йогуш яц. Тхойшиъ вовш аш 1 

на дезийла юьртана а хууш ду. Ас дарий дарх бехке-м дац, Хьава?
— Х1умма а бехке дац.
— Ахьа-м цуьнга д1а а еъна, поппарш хьеха реза юй хьо хоьт- 

тура. Д ера  ю, цуьнца т1улга т1ехь яха а-м, со реза. Бахам  оха- 
шнммо тхаьш бинарг, сийлахь а, мерза а, даго т!еоьцуш а хир бу.

— «Тхаыпшиммо» бохуш тхо д1а х1унда къестадо ахьа, ва 
Рукъият? Тхо стенга дахьа доллу шуьшиъ? Ладог1ийша x I okxo  
бохучуьнга, Хадижат, Фируза, — г1адъяххана елаелира М охьма­
дан  йиша Пет1амат.

— Шу кхоъ-м ас маре д1алур яра. Ц1ахь 1ан дохку шу, маре 
а  ца доьлхуш?

— Чехкка новкъара д !адахархьам а ло ахьа тхо маре д1а, я 
тхуна г1уллакх хилахьара аьлла хеташ ло?

— Хаза йо1, шу новкъа муха хир д ара  суна?! Шун ирс сан ирс 
ду. Шу ирс долуш хилахьара аьлла хеташ ло-кх. Шуна дикачу 
балхана  бен дош а эр дацара, ког а ловзур бацара ас.

— Ц1е х1унда кхобу ахьа, 1овдал, Мохьмаде д1аяхана а яла- 
ле? — йоьлура Эльсмат.

Рукъията цуьнга иштта алийта санна забарийна бохура Хьа- 
вах «Хаза йоЬ>.

Мехкарий боьлуш, цара шайх лаьцна цхьацца дуьйцийла 
х аьар а  p a r i  еш бохкучарна.

— Х1ун барт беш ду шу, Эльсмат? Тхох лаций тхо реза ца 
хиндерг ма динцалаш, — элира М охьмада, цаьргахьа д1а а вир- 
зина.

— Хьо реза хир воцуш х1ума дац  оха дуьйцург. Тхо-м мелхо 
а, хьан r la f ir la  беш дохку.

— Ахьа боккъалла а бохий?
— Дер, боху.
— Д елахь  х1ета, Рукъият декъа йоцуш, ма белаш сан r la f ir la .
— Хьан r la f tr la  беш ерг мелхо a x lap a  ша ю-кх. Гуьйре йола- 

л е  нускал а далийна, хьо чувирзина ганза ма лойла ша боху.
— Гуьйре йолале x lap a  чуверзарх дерг-м хаац  суна, йочанаш 

хилахь х1окхуьнан ц1ийнан лаппаг1аш чу а кхетта, арахь-м дуь-

сур ду нускал a, x lap a  а, •— элира Рукъиятна гергахь М охьмадан 
ледара бахам хьахо дагадеанчу Аюба, ша забарийна олучуха-а.

Шена 1оттар ян цо иза бохийла шера хаьара Мохьмадна. Д е ­
лахь а, шех б1оболарна, Аюба бохург тергал а ца дира цо. Цуьн- 
гахь г1иллакх доцийла хууш а, иза стаг ца хеташ а волчу М охь­
мадна цхьана а хьесапе ца хетара цо дуьйцург. Цундела цо х1уъу 
аьлча а, дегабаам  а ца бора М охьмада. Ткъа, Макшерип ца 1еве- 
лира Аюба йинчу 1оттарна дуьхьал цхьаъ ца аьлча.

—• Аюб! М охьмад х1умма а воьхна хьийзар волуш вац ц!енош 
чукхетта нускалца арахь висарх. Эккхийна цхьогал а лоцур до­
луш.т1ахъаьлла стаг ву. Бича, бахам а хир бу, дича, ц1енош а хир 
ду. Ц къа  и нускал доссийна делара х1окхуьнан оцу ахь юьйцучу 
тишачу х1усаме.

— Цхьана мискачу стеган к1ант хилла бехаш болчу нехан йо- 
1ана т!ехьийзаш. И захало хьехош хезча оцу юьртарчу цхьана 
б1аьрзечу стага аьлла бохур-кх: «Иог1урий-техьа Х1орин Беташ  
к1анте 1аьмаран З аза?»  И санна ян реза хирий-техьа М охьмаднаг 
санна болчу тишачу бахам т1е «1аьмаран Заза»?

— Шена к1ант везахь, йог1ур ю. Б ахам ан  дуьхьа яг1ахь, суна 
оьшуш а яц, — элира Мохьмада, х1умма а шек а воцуш, p a r i  т1ехь 
шен йол д1а а нисъеш.

— Х1орин Беташ  иза мила, х1ун стаг хилла, ва Аюб? — хаьт­
тира Макшерипа.

— И за дера хилла, когаш дааделла ,  гоьллелц йог1уш хеча а 
йолуш, дерзинчу дег1а т1ехула, йоца кетар а юьйхина, бахама- 
ний, дуьненан балханий х1умма а саготта а воцуш, латта  т1етес- 
начу лохачу ц1а чохь 1аш цхьа къен стаг.

—- Ахьа схьавийцарехь, ма тера хилла иза хьан ден дех.
— Х1унда хилла иза сан ден дех тера?
— Хьан ден да а хилла-кх и санна бахаманий, дуьненан б ал ­

ханий х1умма а шек воцуш стаг. Цо х1ун аьлла хаьий хьуна?
— Х1ун аьлла?
— Б аза р а  яха кечлуш йоллучу шен нанас: «Докка, вайгара 

ахча ж иж иг эцча, хьуна хеча эца ца тоьа, хеча эцча, ж иж иг эца 
ца тоьа. Х1ун эца аса хьуна? •— аьлла шега хаьттича, «Хеча-м 
йоцуш а мегар вара. И ш т а н и  д а р а м  н и н а д а !  М я с а  д а в а й ! М я с а !»  1
— аьлла.

— П а р а в и л н а !  Бакълийна к1ант. Иза-м, хьаха, хилла х1умма 
а т1аьхьало а ца лоьхуш, т1етаь11ина ж иж иг дууш борз, — д1а- 
дерзо г1оьртира Аюб.

— Схьадийцарехь, берзан т1ехье-м хилла гуш, — г1адваххана 
велавелира Юси.

— Ю ьртахь синкъерам хилла цул т1аьхьа цхьа хан яьлча. 
«Дуьло к1ентий синкъераме r lo  вай?!» — аьлла цхьаммо. «Вай

1 Хеча иштанехьа елча а ца оьшу. Жижиг схьада! Жижиг!

даха-м r lyp  дара, ам ма Сайдин хеча-м яц», — элира бохура цо,— 
воьлура Макшерип.

Иштта вовшашца забарш  а еш, сихбинна, белхаш бора цара.

3: * *

...Цкъа хьалха ц1енош дан план а х1оттнйна, шена оынуш 
мел болу г1ирс билгал а баьккхина, кечам бан волавелира М охь­
мад. И за  ц1енош дан воллийла хиъча, колхозан правление тхевн- 
на г1ирс а, кор-не1 а, чутуху уй а яздира цунна. Гергарчу наха а, 
юьртахоша a r lo  а деш, ц1енош хьалах1иттийра цо гуьйре йолале. 
М охьмадан ший йиша: Фирузий, Пет1маттий оццу юьртахь маре 
яхара. М охьмадна бовха кхача латтош а, цуьнан бедар юьттуш а, 
чохь-кертахь Н уллакх  деш а йисинарг цуьнан жимаха йолу йиша 
Х адиж ат  яра.

— Д ера , Хедижат, вац со зуда ца ялийча вер моьттуш. Фи- 
руззий, Пет1матий д1а а яхана, ц1ийнан дукъ хьуна Н ехь дисна. 
Х1инца х1окху ц1еношна поппарш хьоьга хьехийтар суна Н илла- 
кхехь дац. Тоьар дара  хьо иштта лараелча а. Х1окху ц1енна поп­
парш, кху чохь соьца яха реза хинйолчо хьеха беза. Рукъият 
схьаяло воллу со.

— Ялийча бакъахьа ду, Мохьмад. Бакъду, со кхоаяй х1умма а 
ма леладелахь. Колхозехь болх бан а, кху ц1ера г1уллакх дан а, 
и ц1енош поппар хьаьхна кечдан а, со ларалур  ю хьуна. Д елахь  
а, хьуна ма хаъара ,  хьо чуьра араваьлча уллохь диет хуьлуш 
адам ца хилча, аьрха-м хета суна, са а гатло. Д аиманна Хьава 
йолчу д1аидда ер ма яц со. Шен г1уллакхаш юкъах а дуьтуш, со 
йолчу схьаихна иза а ер яц. Схьаялаехьа Рукъият...

Ц у суьйранна шовдана йисте вахара Мохьмад, Эльсматехула 
Рукъият  цига д1а а хьехна. Вовшийн дагара хаарна, кхин деха 
дийца ца дийзира цу шиннан захалонан г1уллакх. Вовшийн амалш  
йовза а, цхьана даха барт хуьлуш ойла ян а кхиинера и шиъ. 
Цундела М охьмада кхин дахдина ца дуьйцуш доцца элира.

— Рукъият, хьол H ex  кхин дика болх, кхин безам лоьхур бо- 
цуш, сан ойла сецца яьлла дукха хан юй хьуна а хаьа моьтту су­
на. Заманан  хьелаш, хьуна ма-хаъара, ду. Б ералла  д1аяхча к1ан- 
та зуда ялайо, йо1 маре йоьду. Кхин Н аьхьа  туьттийла яц вай- 
шиннан г1уллакх. Ильясаний, Саиний Н е  стаг ваийта оьшнй ас? 
Хьо суна схьа ара маца йолу?

— Саий, Ильяссий вайшиннан г1уллакхана дуьхьал дац. Цаьр- 
га хьахор, алар  суна-м г1иллакхехь хета, Мохьмад... Т1ейог1учу 
оршотан буса со д1айига дахка мегар ду-кх шу, — б1аьргех хи а 
долуш, г1ийла юьстах хьаьжира Рукъият.

М акшернпа вахана, цу буьйссанехь д1ахьахийра захало  С ай­
га а, И льясе а, Рукъията хан йиллар а хоуьйтуш. «Хан йилли-

нехь, кхел хилла яьлла, Рукъият реза хилча, тхан ала х1ума 
дац», •— жоп а делла, схьаваийтира цара Макшерип.

Рукъият ялийра Мохьмада. Хаза, доккха ловзар а хилира. 
Ткъа иза д1адирзина масех де даьлча, боккха белхий хилира, 
Мохьмадан, Рукъиятан ц1енош хьохуш. Вовшашца йохье бевлча 
санна, Мохьмадан гергарнаш а, Рукъиятан гергара мел берш а 
баьхкинера белхолаха, шортта яах1умнаш а яхьаш. Цу дийнахь 
Эльсмата къаьсттина ч!ог!а забарш  еш, хьийзайора Рукъият са ­
д а ^  а, охьа хаа а ца юьтуш.

— ...Хьалаэца поппар, х1ун деш лаьтта хьо?! Хьо-м x lap a  поп­
парш хьеха реза хилла еъний, М охьмад ц1енош дина валлалц  
хьайн ц1ахь 1ад ца 1аш!

— XIapa поппарш хьехна а ялийтина, М охьмада т1е зуда яла- 
яхь х1ун дийр ду x I o k x o ? — елаелира цхьа зуда.

— И цахиндерг ду. Ш а яло ерг ялийна ваьлла, — куьг тесира 
Эльсмата.

Д1абирзира белхи а. Гуьйре йоьллачул т1аьхьа шелонаш х1ит- 
тале ц1енош дина а бевлла, чубирзира Мохьмадг1ар.

Д1аоьхура шераш. Мехкан хазна а, токхо а кхуллуш, маш аре 
дехара адамаш. Б акъду  маьршачу парг1атонехьа къуьйсуш Дай- 
мехкан т1амехь эгнарш биц ца бора халкъо. Ц ар а  шайн ц1ий 1а- 
нош, парг1атъяьхначу г1аланашкахь, ярташкахь, буьрса т1емаш 
бинчу меттигашкахь уьш биц ца бан д1ах1иттийра памятникаш, 
мемориала ш.

Иштта обелиек ю Эвтарахь номер 3 йолчу школан майданахь а. 
Дезчу деношкахь оцу обелискана хьалха д1ахьо кегийрхошна 
комсомольски билеташ керадалар . О ктябряташ  т1еоьцу пионе- 
рашка...

ТОЛАМ БАЬККХИНЧУЛ Т1АЬХЬА

...Советски т1еман ницкъийн 50 шо кхачар даздеш, арадаьлла- 
чу «Коммунизман байракх» ц1е йолчу Ш елан районни газета 
т1ехь иштта яздора Гайсуркаев М охьмадах лаьцна: «Къонахчун 
шера ц1ена юьхь-сибат, хьекъале, кхетаме хьоьжу 1аьржа б1аьр- 
гаш, жимма, йис кхетча санна, замано къежбина коьртара чо. 
За м а  комаьрша ю М охьмадца. Цуьнан хене хьаьжча, генна жима 
хета иза...»

Шеца т1амехь хиллачу накъосташка кехаташ яздора М охь­
мада. Ц аьргара  М охьмаде а дог1ура кехат. Амма шен команди­
рах Шумов Александр Ивановичах хилларг хууш вацара М охь­
мад. И за  лохуш, цуьнан адрес хоьттуш, дуккха а кехаташ яздира 
цо шеца тТамехь хиллачаьрга а, редакцешка а. Бакъду, Шумов 
карош вацара. Иштта ша 1ожаллех к1елхьара ваьккхина шен дот- 
таг1а нохчо лоьхуш Шумов а хиллера.



T I om  д1абаьллачул т1аьхьа, 20 шо делира. Н охчТ1алг1айн 
АССР-н чоьхьарачу г1уллакхийн Министерстве кехат деара Рига 
г1алара. Цу т1ехь иштта яздора: «Хьоме накъостий! Со т1аьхьа- 
лонан гвардии майор Александр Иванович Шумов ву, сан ч1ог1а 
дехар ду шуьга. П о  дейша суна Гайсуркаев М охьмад Гайсуркае- 
вич схьалаха. Суна иза сайн вешел а чоьхьара ву. 1942-чу шарахь 
август баттахь тхан полк мостаг1чун позицешна т1е леташ яра 
Большое а, М алое а Князево олучу ярташна уллохь. И за  дара 
Къилбаседа-М алхбузехьарчу фронтехь С тарая Руссехь. Суна йок­
кха чов йира. Пулеметан даьндарг кхетта когах чов йира сан ор- 
динарцана Гайсуркаев Мохьмадна а. Бакъду, со буха ца витира 
цо. Мостаг1аша еттачу яккхийчу тоьпийн ц1ергахула, шен ги а 
воьллина, генна д1аваьхьира цо со, t I om  ч1аг1беллачу миноташ- 
кахь яккхийчу тоьпийн х1оьънаша даьхначу оьрнаш чохь со шен 
дег1аца д1а лечкъош, къайла а вохуш. Доцца аьлча, со к1елхьара 
ваккха г1ерташ, шен ницкъ кхочург ша дерриге а дира цо. М ед­
санбате д1акхачийра со оцу хьуьнаречу к1анта. Цигара тхойшиъ 
самолетаца Осташково г1алин госпитале вигира. Ц ул т1аьхьа кхин 
цкъа а цхьана кхийтира тхойшиъ. Кхозлаг1а чевнаш а хилла со 
1уьллуш волчу хенахь соьга хьаж а госпитале веара Мохьмад. Иза 
дара 1943-чу шарахь. Цул т1аьхьа кхин ца гира суна Гайсуркаев. 
Тхан эскаран декъера соьга хаам бира С тарая  Русса уллохь я к ­
кхий чевнаш хилла ву Мохьмад, иза кхин фронте юха воьрзур 
вац, нагахь дийна висахь а аьлла...

Гвардии майор Шумов А. И. апрель, 1965 ш.»
И кехат Нохч-Г1алг1айн АССР-н чоьхьарчу г1уллакхийн Ми- 

нистерствос газетан редакце д1аделира.
«Мила ву техьа и Гайсуркаев Мохьмад? Т1амехь ца вуьйш ц1а 

вирзина, мукъана, хилахьара иза, оцу шен дотаг1чуьн дуьхьа а»,— 
аьлла хетара газета т1ехь зорба тоьхна Шумовн кехат доьшуш 
мел болчарна.

— Суна кхаъ! Суна кхаъ! — буйнахь даржийна газета а до­
луш, шен дена кхаъ  бахьаш, едда йог1ура Мохьмадан йоккхах 
йолу йоГ

— Х1ун боху цу т1ехь?
-— Ахьа вуьйцуш волчу Шумовн хьо хоьттуш яздина кехат 

ду-кху газета т1ехь зорба тоьхна!..
М охьмадан доьзал т1егулбелира доьшуш долчу газетана. Ц къа 

массарна а хезаш дешначул т1аьхьа, кер-кера оьцуш дийшира 
цара иза.

«Хьуо волу меттиг хоуьйтуш кехат язде тхоьга, Мохьмад»... — 
яздинера газетан редакцис Шумовн кехат чекхдаьллачул т!аьхьа.

— Къонаха, х!ун ала деза цаьрга х1инца? — хоьттура Р у къ и ­
ята.

— Со суо r lyp  ву цига. Шумове яздина кехат ган лаьа суна. 
Цуьнан йоза гар а безам хета.

— Ваха, мукъане а, хуур дуй хьуна оцу редакце?
. — П а л а х ь  яц иза? Хаьттича хуур ду-кх.
— Х1оккхуза лахахь зорба тоьхна адрес ду цуьнан-м, — га~ 

зетан лаха йистера адрес д1агайтира дега цуьнан воккхах волчу 
к1анта Мовлдис.

Хаза даьхкинера май беттан и денош. Суран куй а тиллина, 
таь1на-сийначу исхаран бустамаш долу чоа а дуьйхина, детица 
кхелина шаьлтий-доьхкий а дихкина, исхарийн цуьргаца къагий- 
на эткаш а юьйхина, шен орденш, мндалш д1а а оьхкина, кечвел- 
ла аравелнра Мохьмад.

— Хьо ма ч1ог1а кечвелла ва, Мохьмад, майн параде воьдуш 
санна, — элира М охьмадан лулахочо Небис.

— Сан тахана дезде ду, Неби.
— Х1ун дезде?
— Сайн командир хилла волу Шумов Александр дийна хилар 

хиъна суна. Вайн г1аларчу редакце кхаьчна цуьнгара кехат. Цнга 
ваха араваьлла со, — новкъавелира Мохьмад.

Стигал екхна, малх къеггина схьахьоьжуш, къаьсттина хаза 
деънера Мохьмад г1ала ваха новкъаваьлла де. Баьццара  г1а 
даьлла хазъелла лаьттара хьаннаш. Ховхачу бацана т1ехула 
хьийзара к 1 а й н а ,  къорза а нолларчий. Екхначу стиглахь тай 
тоьхча санна, нийса к1ур буьллуш, кхоьссина х!ума санна, чехка 
доьдура х1аваан кема. М алхо серладаьккхннчу 1аламан исбаь- 
хьалло а, хазахетаран кхаъ хиларо а меттах даьккхинчу даго ай- 
вина вуьгура Мохьмад. Д айделла  цуьнан дег1, г1атта кечделла 
кема санна дара. Б1аьстенан олхазарш  дека хезаш, шен деган 
пондаран мерз бекаш санна хетара цунна.

Газетан редакцехь иза карнйна хазахетарца, везаш т1еийцира 
Мохьмад. Хьем ца бира редакцис чоьхьарчу г1уллакхийн Минис- 
терствехула Шумов Александр Ивановиче хаам  бан.

Сиржа-Эвла кхоъца кхаьчна газета санна, кхоъца кехат кхе- 
чира Рига-г1ала Шумов вехачу х1усаме а. Сихха, цхьана ar lop  
йистера конверт ятГа а йина, чуьра схьаэцна кехат дийшира 
Шумове.

— Анна Николаевна! Аннушка, милая! Ж ивой Гайсуркаев! 
Магомед ж и в о й !1 —- мохь белира цуьнга.

— Ахьа боккъал а бах?! — катоьхна, цуьнгара кехат схьа а 
эцна, дийшира Анна Николаевнас а. — Э хI! Д ал л а  хастам бу! 
Хьаха, ца гатдира ахьа цунна к1езиг са-м. Бакълийна хилла хьо, 
Александр Иванович. Ахьа гуттара а олура «Гайсуркаев Мохь­
мад дийна хила декхар ду. Кхерамах л арвала  хууш вацахь а, 
атта лийр волуш вацара иза», — олий.

1 Анна Николаевна! Хьоме Аннушка! Гайсуркаев дийна ву! Мохьмад дий­
на ву!

— Хьажахьа, дийна хилла-кх. Х1окху ткъа шарахь иза дийна 
ву, вац ца хууш, иза лоьхуш аса яьккхина хан!..

— Тахханехь кехат яздан деза цуьнга.
— Кехат яздар  ша ду. Чехкка некъана кечам бан беза, б ал х а ­

ра отпускаш а яьхна. ^
-— Х1ун до вай?
— Х1ун до вай бохург х1ун ду? М охьмад волчу хьошалг1а 

доьлху-кх.
— Сихвеллий-техьа хьо? Хьеший т1еэца кийчча 1аш хила беза 

моьтту хьуна уьш? Ц къа д1а а, схьа а кехаташ а яздина, ваын 
дог1ийла а хоуьйтуш, г!уллакх дан ца деза?

— Хабар ма дийцахьа, Аннушка, сан хьомениг. Церан  кечам 
ца оыну суна. Сихха М охьмад ган лаьа. Ган лаьа, кхетий хьо?..

Ш аьш балхахь долчуьра отпускаш а яьхна, Гайсуркаев М охь­
мад волчу хьошалгГа бахка кечлуш бара Шумовг1ар.

•—• Ж е, же! Лелий яла, Анна Николаевна! — сихйинера Ш у­
мове шен зуда, шаьш новкъадовлучу дийнахь.

— Сих ма ло, Саша, ц1ерпоштана т1аьхьа ца дуьсу вайшиъ. 
М а ч1ог1а сихйина ахьа со, — ела а къежаш , ша кечлуш т1еюху 
хаза коч а, т1ерг1ан ж акетка а, к1айн кофта а, юбка а чамди чу 
дТанисъеш йоллура Анна Николаевна. Ткъа, Шумове шен жима 
чамда тоххарехь кечйииерй, некъана мел оьшу х1ума чу а йил- 
лина.

Билеташ  хьалххехь эцнера Шумове Ригера Москва а,, цигара 
Грозный а йоьдучу ц1ерпоштана. Доттаг1чун бераш хилар хууш 
дара  Шумовг1арна. Д1ай, схьай яздинчу кехаташ Нехь билгал- 
баьхнера вовшийн доьзалш. Шумове ша Мохьмад волчу д1а а кха- 
чале, дагахь 1амийнера цуьнан берийн ц1ерш а, хенаш а. Ц арна 
х1оранна муьлхачунна, х1ун совг!ат эца деза хаархьама билгал- 
баьхнера Шумове уьш. Ш а дахьийтинчу кехата т1ехь кхин дерг 
яздина ваьлча: «Шайн берийн ц1ерш а, хенаш а йийца тхуна...» — 
яздинера Шумове. Мохьмадг1|§>на ца хаьара уьш х1унда хоьтту. 
Доттаг1алла ч1аг1деш, доьзал бовза лаар  т1е тидинера цара иза. 
Ткъа Шумов а, цуьнан зуда а дехха лийлира Рига-г1алин туька- 
наш кахула М охьмадан берийн ц1ерш а, хенаш а т1еязйина кехат 
буйна а доьллина, царна тамехь долу совгТаташ оьцуш.

Шумовний, цуьнан зудчунний, некъана бинчу кечамах уггаре 
а коьрта хеташ дерг Мохьмадан берашна дала  кечдина совг!аташ 
дара.

Т1екхечира Шумове ч1ог1а сатийсина, шен ма-хуьллу новкъа- 
вала ейхо йина де.

— Аннушка, новкъадалале, ж имм а охьахаа вайша? — чамда 
юххе а х1оттийна, г!анта т1е охьахинра Александр Иванович. 
Иштта охьахинра Анна Николаевна а. Шумовг1ар новкъабевлира.

Ш аьш  новкъадовлар хоу)ьйтуш, Рига-г1алара телеграмма 
яхьийтира Ш умове Гайсуркаевг1аьрга.

М охьмад а, Мохьмадан доьзал а, гергара нах а, Шумов вог1у 
аьла хезна, газетан редакции белхахой а, дукха бара вокзалехь 
Москва-г1алара ц1ерпошт схьакхочу ларъеш.

Б олар  лахдина, шершшина еана, схьах1оьттира ц1ерпошт. 
Дегнаш  детталора хьешашна дуьхьал бахана лаьттачийн, ваго- 
наш т1ера охьадисса дуьйладеллачу адам аш ка а хьуьйсуш.

Лохочу дег1ахь, богуш ц1ен бос а болуш, парадни хорма юьй- 
хина, некха т1ехь кхозуш орденаш а йолуш, вагона чуьра схьагу- 
чувелира гвардии майор.

— Саша-а! — мохь а болуш, т1екхетта, марахь охьаийцира 
иза Мохьмада. Вовшашна гина хазахетаран кхаъ хиллехь а, цхьа­
на лайна т1еман халонаш, т1ех1иттина хилла дуккха а кхераме 
киртигаш, т1ам т1ехь къистина' накъостий... дерриге а карладаьл- 
ла, вилхира и шиъ, вовшийн мара а кхетта...

Мохьмадан доьзална а, цигахь долчу адамаш на а гуш вара и 
шиъ. Кхерамана б1аьрганег1ар ца тухуш, луьрачу мостаг1чух май- 
ра летта ши къонаха, х1инца вовшашна гича велхарх там аш  бой- 
ла а, я цу шинна бехк буьллийла а дацара. Т1еман буьрсачу ш е­
раш кахь кхолладелла, ц1ийца ч1аг1делла доттаг1алла, вовшашна 
ца гуш хан яларх херлойла яцара. И шиъ вовшийн мар-мара 
хьаьрчина гуш, Рукъиятан  а, Анна Николаевнин а б1аьргех а хи 
даьллера. Ш айн дас марара д1а хоьццушехь, мара лелха p a r i  
кхачаре ца хьоьжуш, ден доттаг1чунна а, цуьнан зудчунна а т1е- 
деттаделира Мохьмадан бераш.

М охьмадан гергарчу наха а, цига дуьхьал баьхкинчу редакции 
белхахоша а куьйгаш лоьцуш, марш алла хаьттира хьешашка.

Цул т1аьхьа, дерриге а карладаьлла ,  т1амехь лелийнарш дуьй- 
цуш а, вовшашка цхьацца хоьттуш а къамеле велира М охьмад а, 
Шумов Александр а, гонаха лаьттарш  а.

— Сколько я тебя искал, а ты здесь, оказывается
— Я тебя мала искал ш толи2.
— Хьажахь, хьажахь, ша ма-варра нохчийн Чапаев ву-кх, 

мекхаш а хьийзош.
— Накъост командир, ас х1ун ала деза хьох, я Александр 

Иванович ала деза, я С аш а ала деза. Оьрсийн 1едалехь муха 
олуш товр ду?

— T Iom болчу хенахь со хьан командир вара. Х1инца хьан 
доттаг1 ву. Хьайна луъург алахь, Мохьмад.

— Саша баха хьо ж има бер а дац, Александр Иванович эр 
ду-кх ас хьох.

— Ткъа, ас хьох «Чеченский Чапаев» эр ду, вовшашца забарш  
йора цу шимма.

1 Ас мел дукха лехна хьо. Ткъа хьо кхузахь хилла.
2 Ас хьо к1езиг лехна моьтту хьуна?

— Александр Иванович, х1ун хилла-техьа вайшиннан дотта- 
r lex? Тестов Борисах, Веселов Григорийх, Маринах, Шуняевх, 
Блинах хилларг хаьий хьуна. Дийна буй техьа уьш?

— Елин Иван Кузьмич а, Шуняев Пантелеймон Михайлович 
а  волуш ву, ший а. Ворошиловградски областерчу Кадиевка r la -  
лахь вехаш ву Елин. Ткъа Ш уняев полковникам чинехь, З а к а р ­
патски областехь Лукачево олучу г1алахь вехаш ву. Бакъду, 
Мохьмад, вукхарех хилларг со хууш вац. Тестов Борис, со чевнаш 
хилла госпиталехь 1уьллучу хенахь, кхечу Н ем ан  дакъош кара  
Н еман  г1ирс бечу заводе хьажор хиъна суна. Вайн батальонехь 
хиллачех цхьаммо дийцира суна иза заводе хьажийра аьлла. А м­
ма муьлха завод а, х1ун завод ю а хиъна дац.

■— Ма дика к1ант вара иза!..
— Боря, Боря... И дага  веъча, са х1оккхуза хьалаг1урту, — 

логе куьг лецира Шумове.
Гонаха берш шина доттаг1чунна вовшашка вистхила а, д ага ­

ра дийца а, хатта оынург хатта а парг1ато юьтуш, цу шинга ла а 
доыТуш, 1адда лаьттара. Ш умовца йолчу зудчун терго йора М охь­
мадан доьзало.

— Устал пиръехал. Искора домой отдыхайт поедем ', — цуьн- 
ца мот бийца г1ертара Рукъият.

Анна Николаевна кхетара иза ала Нертачух.
— Х1умма а дац, Рукъият, г1ел ца елла со. Са ма гатде. X la ­

pa хьоьца долу бераш шуьнаш дуй? Бовзийтахьа суна х1орш, кхе- 
ран ц1ерш а йохуш. Кехата т1ехь язйина хиллехь а, муьлхачуьнан 
х1ун ц1е ю ца хаьа суна.

— Вот эт Мовлди большой син. Вот Мовсар чут маленький. 
Вот Мовла, ишо малинкий. Ишо сапсем малинкий баранчик дома. 
Вот М алика, Асет, Р аи са . . .2 — д1агойтура Рукъията шайн бераш.

— Ире долуш ши стаг ду шуыниъ. Д укха бехийла шун доь- 
.зал, — елакъеж ара Анна Николаевна.

•— Х1ан, дуьлол, ма латтал  х1инца, машинаш т1е г1ол. К ъ ам е­
лаш  новкъахь а, ц1а кхаьчча, ц1ахь а дийр ду вай, — Шумов юххе 
а ваьккхина, машинаш йолчухьа д1аволавелира Мохьмад. — Ас 
шу массо а доьху суо волчу хьошалг1а, — элира цо ша волчу бо- 
г1учу хьешашна дуьхьал баьхкинчарна т1е а вирзина.

«Волга» а, «Жигули» а машинаш Нехь Сиржа-эвла хьала- 
бахара хьеший а, царна дуьхьал баьхкинарш а.

Нохч-Палг1айчохь уггаре а хазачу  яртех йолчу Ш елан рай- 
онерчу Сиржа-Эвлахь, Хулхуло-хин аьрру берда йистехь лаьтташ  
ду Гайсуркаев Мохьмад вехаш долу ц1енош. Хил дехьа а, сехьа а

1 Некъ бина г1елъелла хир ю хьо. Кестта ц1а кхочур ду вай.
2 Xlapa воккхах волу к1ант Мовлди ву, xlapa цул жимах волу Мовсар ву, 

xlapa цул а жима Мовла ву. Ц1ахь кхин цхьа жима к1ант а ву... XIopiu Ма 
лика, Асет, Раиса...

лаьтташ  бу юькъачу хьаннийн арц. Цул дехьа, к1айчу мархийн 
обанаш оьхкина гуш ду К авказан  къоьжа лаьмнаш. Цу хазачу 
меттигаша, тешамечу доттаг1алло дог-ойла хьоьстуш, Мохьмадан 
х1усаме биссира беза хьеший. И за  дара  1965-чу шеран июль б ат­
тахь.

«Тамашийна, веза, воккха хьаша веъна П ойсаркъин  Мохь- 
мадг1аьрга. Цуьнан командир — доттаг1а!» — Боккха кхаъ хил­
ла д1ахезира лулахошна. Уьш а схьабаьхкира. И кхаъ юьртах 
чекхбелира. Юьртахой а схьагулбелира, И кхаъ районе а, 
республике а д1акхечира. Д уккха а векалш баьхкира безачу хье- 
шашка м арш алла хатта, уьш ган а, декъалбан а.

Массарна а лаьара  т1амехь халонаш цхьана лайна, кхераман 
сахьташ цхьана текхна, вовшашна вошаллин r lo  дина ши доттаг! 
оьрси Шумов а, нохчо Гайсуркаев а цхьанакхеттачу дезчу дийнехь 
дакъ а  лаца а, и шиъ ган а, декъалван  а, цаьршиннан хабарш ка 
ладог1а а.

Т1аьхь-т1аьхьа адам схьагуллуш, М охьмадан ков-керт юьзира. 
Районера куьйгалхой а кхиира, республикера цхьацца юкъарал- 
лин векалш а баьхкира.

—- Вай Веданан парке хьаладаха деза, — элира Веданарчу 
райкоман хьалхарчу секретара.

— Ой, ткъа Александр Иванович генара некъ беш веъна ма 
ву. Ур-аттала, юьхах хи а ца тоьхна, м аж  а ца яьшна, х1ума а ца 
йиъна. Ц къа  x lap a  парг1ат ваьккхина, кхуьнга са а даГийтина, 
х1ума а яийтина бен ас чуьра ара ког боккхуьйтур бац, •— элира 
х1усамдас.

Нохчийн мотт ца хаахь а, цуо бохучух кхийтира Шумов.
— Мохьмад, со кхийтира ахьа бохучух. Со д ааза  вуьзна. Х1у- 

ма яа а кхуьур ву. Сада1а а кхуьур ву...
Д укха адам дара  Веданан паркехь вовшахкхетта, партии 

Нохч-Палг1айн обкоман а, Министрийн Советан а, Л акхарчу  Со- 
ветан Президиуман а куьйгалхой, телевидении, радион, респуб­
ликански газетийн редакцийн белхахой, дуккха а йолчу ю кьарал- 
лийн организацийн векалш, Ш елара, Эвтарара, Гермчигара, Сир- 
ж а-Э влара, Аргун г!алара ,  кхечу ярташ кара хьёший. Ш а лерина 
а, шен а, Мохьмадан а доттаг1алла лерина а и адам  вовшакхетта 
хазахеташ, воккхавера Шумов. Оццул ч1ог1а ша везаш, сийдеш 
т1еэцар кхин хуьлийла доццуш, деган доккха совг!ат хилира цун­
на. Мохьмадан доьзалехь хилла ца 1аш, иза вехачу юьртахь, рай- 
онехь, республикехь боккха кхаъ  хилла, доттаг1аллин дезде хи­
лира иза кхуза варах.

Оцу дийнан дуьхьа санна, къеггина хаза  кхеттера малх. Цу 
йоькханечу, хазачу дийно самадаьккхинера гонахара 1алам. Т1е- 
кхевдина, герггахь лаьттара исбаьхьа лаьмнаш. Церан лекхачу 
даккъех хьерчаш, йист йоцчу паналле д1ашершара, бамба санна, 
к1айн мархаш...

■—• Муха хета хьуна, Александр Иванович, тхо долчу Кавка- 
зехь? — хоьттура, х1инца вовшахкхеттачу дезчу дийнан тхьамда 
ларалуш  волчу, Веданан райкоман хьалхарчу секретара.

— Ч1ог1а хаза  хета. X Iapa схьагуш долу 1алам санна, ша-тай- 
па куц долуш хета суна кхузара адам а. Иштта х1окху схьагул- 
деллачу адамийн юьхь-сибат тергал до ас. Нохчийчуьра цхьаъ 
вара соьца хилла Мохьмад. Ткъа иза лотерейни билетан санна, 
кхаж баьлла  нисвелла воцийла хаьа суна. И сан доттаг! Мохьмад 
санна, дог ц1ена а, тешаме а, эшначохь шайн кийрара са адаман 
г1уллакханна д1а а лур долуш, майра а, доьналла долуш а нах 
хета суна и сайна гуш берш а.

— И бакъду, Александр Иванович, цу т1е, болх ч1ог1а беш, 
хьуьнар долуш а ду и хьуна гуш долу адамаш.

;— Хьаша везаш т1еэцар, хьаша ларар , иза къаьсттина дика 
ду шу къоман. X Iapa  тахана аша соьца лаьцна долу г1иллакх 
цхьана а барам ца дуста ницкъ ца йхочу сан.

— «Хьаша беркат ду», — аьлла тхан дайша. И за бакъдуйла, 
хаьий хьуна? Х ьажал, хьо бахьана долуш, тахана вайн хилла ирс. 
Ире ма ду адам аш  вовшийн довзар, дезар, вовшех марзо эцар.

—• Сан дог а ду къайлах доттаг1аллин симфони лоькхуш, — ре- 
захилла велавелира, самукъадаьлла Александр Иванович.

Хьешо массо а х1уманан тидам бора. Веданара, х1инца а лаьт­
таш долу, Н ем ан  ч1аг1онна йинчу г1опан т1улган пенаш, салтийн 
казармаш , лаьтта к1елхула хи т1е кхача йина бетонан чоь. П о п ан  
пенашна бухара к1орга 1ин. Уьш дерриге а тергал деш, б!аьрг 
тухуш волчу Ш умовна дагаоьхура К авказан  нсторехь шена бил- 
галдевлла хилла дерш. Лев Николаевич Толстойн Мисирбиев Са- 
доца хилла доттаг1алла ... Пушкиний, Лермонтовссий К авказ  
хестор...

Шумове, Мохьмад шех къаьстичхьана дуьйна, иза лоьхуш йок- 
кхучу ханна а, иза дагалоьцуш, безамна нохчий хьахош, нохчех 
лаьцна язйина произведенеш йоынура. Петр Андреевич Павлен- 
кос язйина «Кавказски повесть» а, Мугуев Хаджи-М урата язйи­
на «Буйный Терек» а, Лев Николаевич Толстойн «Хьаьжа-Мурд» 
а, «К авказан  йийсар» а иштта кхечу яздархойн произведенеш, 
очеркаш. Къаьсттина хазахеташ  билгалйохура цо Михаил Ю рье­
вич Лермонтове нохчех, К авказах  лаьцна язйина поэмаш, 
стихаш.

«Х1орш ду-кх уьш Лермонтове дийцина адамаш. Х1етахьлера- 
чийн т1аьхьенаш, доьналлина, г1иллакхна, оьздангаллкна х!ум- 
ма а эшаза...» — ойла йора Шумове.

Ехха стоьлаш х1иттийнера Веданан иаркехь лекхачу дитташ 
к!ел йоккха майда юьтуш. Къоман оьздачу духаршца, бустамаш 
долчу чоэшца, кхелинчу шаьлтанца-доьхкаршца, к1едачу маьхь- 
сешца, суран куйнашца кечбелла кегий нах — артисташ, еха г!а- 
балеш юьйхина, к1айн шифонаш техкина, детийн доьхкаршца

яккъаш  къевлина, кечбелла мехкарий гича, йоккха майда еса 
х!унда йитина хиира хьешана.

Райкоман хьалхарчу секретара доттаг1аллин дезчу денна ле- 
рина митинг д1айиллира, доцца, амма доккхачу маь1нен дешнаш 
а олуш. И а к к х а  цо вистхила дош делира Шумов Александр Ива- 
новична.

Дег1 нисдеш хьала а г1аьттина, адамийн б1аьра хьаьжначохь 
вист ца хилалуш сецира иза. Цунна юххехь 1аш волу М охьмад а, 
тапъаьлла  тнйна ладоьг1уш Iapa. Дош ала кхиале охьауьдура 
Шумовн б1аьргех хиш. Л егаш ка шад а х1оьттина, х1умма а ца 
алалуш  висинера иза. Оцу миноташкахь цуьнан дагой, ойланой 
бечу балхах кхетачийн а даьллера б1аьргех хиш...

Ж и м м а ша метта веъча, Сийлахь-Боккхачу Даймехкан П а ­
мах а, Советски ад ам аш а фронтехь а, тылехь а гайтинчу турпа- 
лаллнн хьуьнарех а лаьцна ша аьлла ваьлча, шен доттаг1чух 
М охьмадах лаьцна дийца волавелира иза.

— ...Мохьмад тхан дивизехь а г1араваьллера майраллина а, 
доьналлнна а т1ахъаьлла хиларна а. Д аиманна м аж  яьшна, т1е- 
ра духар дика лелош, безамехь кечлой хуьлура x lapa. Х1инца а 
ву Мохьмад, шуна ма-гарра, куц долуш стаг, — забар  а еш, ж и м ­
ма велакъежира Шумов. Юха а, тохара санна,'' д1адолийра шен 
къамел. — X lapa  батальонан командираш 1ожаллех к1елхьара 
бахаран говзанча хиллера. Буьрсачу т1еман арахь ч1ог1а чевнаш 
хилла волу минометни батальонан командир Елин Иван Кузьмич 
к1елхьарваьккхира x I o k x o ...

Л а а  яздина ца хиллера, Ташкент-г1алла ша военни академи деша 
хьажийна новкъаволуш полкан комиссара Ш уняев Пантелеймон 
Михайловича М охьмадах лаьцна соьга яздина кехат. И кехат 
чохь долу пакет соьга схьаделларг М охьмад ша вара. Х1окхунна 
ца хаьара цу пакета чохь долчу кехата т1е яздинарг х1ун ду. Цу 
т1ехь цуо яздинера: «Хьоме Александр Иванович, хьайца вита- 
лахь Гайсуркаев Мохьмад, цхьа ша-тайпа салти ву хьуна, ларве- 
лахь. Цхьа кхераме киртиг т1ех1оЬттинчу меттехь накъосталлина 
карор ву хьуна иза», Цуо аьлларг бакъ  а хилира. Къилбаседа- 
М алхбузен фронтехь мостаг1аша го лаьцна, тхешан ш табах а, ко- 
мандованех а хаьдда, аьтто боьхна, халачу хьелашкахь дисинера 
тхо. Фашисташа: «Довла меттиг яц шун, йийсаре дуьйла!» — мо- 
суьйттазза а элира тхоьга. «Я толам баккхар, я далар. Цу шин- 
нех цхьаъ бен некъ бац тхан!» — оха дуьхьал жоп делча, пуле- 
метийн, минометийн, яккхийчу тоьпийн бомбанийн ц1е кхарстий- 
ра тхуна т1е. Дуккха а къистира тхох байина а, чевнаш хилла а. 
Т1амца го хадийна юхадовлуш, чевнаш хилла салтий шен гехь 
к1елхьара бохуш доккха хьуьнар, доьналла гайтира Мохьмада. 
Большое а, М алое а Князево олучу ярташна уллохь мостаг1чунна 
тхо т1елеттачу хенахь суна ч1ог1а чевнаш хилира. Оцу минотехь 
т1екхиъначу Мохьмада со хьалаийцира... Цигахь суна т1екха-

ча хьалаэккхашехь, когах ч1ог1а чов хилира Мохьмадна а. «Мохь­
мад, со х1ета а, вета а леш ву, цхьа патармий, тапчий соьгахь а 
йитий, хьуо к1елхьара вала хьажа», — аса шега аьлча. Вела а 
къежна: «Ахьа х1ун дуьйцу, командир, лахь — вала а цхьана лийр 
ву вайшиъ, висахь дийна а цхьана вуьеур ву. Амма и ахьа йита 
боху даьндарг мостаг1чун некхе юьллур ю вайшиммо», — аьлла 
делира x I okxo  суна жоп... — бохуш дуьйцура Шумове.

Шозлаг1чу дийнахь, 7-чу июлехь Къоьзана-1ома т1е сакъера 
вигира веданхоша Шумов Александр а, Анна Николаевна а.

К,ъоьзана-1ома т!е дГакхаччалц долчу хазачу 1аламе хьоьжуш 
вахара Шумов. Хорача-юьрта чу вулуш аьтту ar lop  ламанан 
дукъ тТера чухьаьдда дог1у шовда шена гича:

— Эх1, и хаза  дог1у шовда! Ма тера ду иза йоь1ан месийн 
ч1абанах! — элира Шумове.

— Л а а  аьлла дац  цунах «Йоь1ан ч1аба», — элира Мохьмадан 
йиша яхначу невцо 1абдул-Къедара.

. — Б оккъ алла  а иштта ю цуьнан ц1е?
— Иштта ю. Х1инца ахьа айхьа а ма элира цунна йоь1ан ч а ­

банах тера ду...
Хорачал дехьа ваьлча, йоккха яра т1ех довла дезаш  йолу л а ­

манан ирхо. Л ах а  когаш кара дуьйиа, лакха буьххье т!е кхаччалц 
хьийзаш боьдура некъ.

Иштта бехха некъ бича, гучубелира Къоьзана-1ам. Седа сан­
на хьаьъна, куьзга санна сирла. Гобаьккхина лаьттачу лаьмнийн 
йистошкарчу соьналлийн, т1улга чхарнийн, сийначу стигалан, 
к1айчу мархийн сурт ма-дарра схьагора цу чохь.

Къеггина кхеттачу малхо серладаьхнера 1аьндийн лаьмнаш. 
Ю ькъачу бецан баьццарчу экъан т1ехь лепара ховха зезагаш. 
Аьхкенан цу довхачу дийнахь, дог1машна там беш, тапъаьлла 
тийна лаьттачу 1ома т1ера, схьадетталора шийло х1аваъ.

1омана го баьккхина лаьттачу лаьмнийн басошца баьккхинчу 
новкъа д1а мел ихи а хийцалора 1омаца долу исбаьхьчу 1аламан 
сурт. Цхьайолчу меттехь г1айракхан бердаш, кхечухьа — луьсто 
хедда ламанан даккъаш , кхин а дехьа — куз санна хазачу зезага- 
ша, баьццарчу бацо хазйина ламанан басеш.

— Т1аккха, Александр Иванович, муха хета хьуна x lap a  мет- 
тигаш? — хоьттура Мохьмада, шен доттаг1чуьнга.

— X lapa  йоккха 1аламан хазна ю, Мохьмад. Х1окхуьнга хье- 
ж арх  б!аьрг а 1ебар бац. Кхунах марзо эцарх дог а 1ебар дац. 
Дош дан а дацара, кхузахь цхьа бун а тоьхна, вехаш ца 1ийча!

Къоьзана-1оман берда йистошца комаьрша шун х1оттийра 
хьешана.

9 Х.-А. Берсанов 129



П а м а х ,  дуьненан машарх, тешамечу доттагТаллех лаьцна къа- 
мелаш хьалххе динера. Ткъа х1инца, дукхахйолчу ханна забарш  
еш хьешан самукъадоккхура веданхоша.

Локхуш пондар а болуш, хелхаран бал а боккхуш, Къоьзана- 
1ома йистехь сарралц  са а къийрина, ц1ехьабирзира уьш. Цул 
т1аьхьа кхин д1ай-схьай ца лелаш, М охьмадан доьзалехь хан як- 
кха лиира Шумовг1арна. Берийн ц1ерш билгалъехира Шумове. 
Ц еран  х1ораннен амалш  еЪзаш лаьттара хьешана. Къаьсттина 
ч1ог1а сакъераделлера цуьнан жим ах волчу Мусах. И за цу хе­
нахь кхо шо кхаьчна бен вацара. Амма х1уманан n lo r la  тидам 
болуш вара Муса. Къаьсттина дукха езара цунна машинаш. Ке- 
т1ахула д1аса мел лелачу машинашка а хьоьжуш,, уьш билгал 
йохура цо.

,— И за «Москвич» ю... Иза «Нива» ю.., «Волга».., « Ж и ­
гули»!..

М охьмадан доьзал бехачу ц1енна гена дац ара  1ин. Оцу 1инах 
чувуссийла, йоккхачу ирхонца хиларна, йочанаш моссазза хили, 
белаца охкуш яьхна киртигаш д1а а шарлой, юхура. Туристиче­
ски базан куьйгалхоша электросварщикаш а бахкийтина, 1инах 
чу вуссуш а, хьала волуш а аьчкан лами бара беш. Мохьмадг1е- 
ран уьйт1ахь бара церан берриге а г1ирс. Д елкъана  х1ума яа 
электросварщикаш чу бахча, т1е а вахана, цара санна б1аьргана 
дуьхьал «щит» а лаьцна, «сварка» ян волавелира Муса. Едда т1е- 
яханчу нанас оцу «балхах» юкъахваьккхира к1ант. Н анас мара а 
воьллина, схьаваххьашехь, карара щит д1а ца хоьцуш, когаш а 
лестош воьлхура к1ант. «Ч1аж-ж алийта! Ч1аж-ж алийта!...» >— 
бохуш.

— Технически 1илманийн доктор ву-кх хьо, Муса, — воьлура 
Александр Иванович...

Ц у хенахь Мохьмадан к1ант Мовла 9 шо кхаьчна вара. Х1аваэ 
хьалахеца ракета еш вара  иза. Рукъият цунна дов а дина, иза 
ю къахваккха г1ерташ йоллура.

— К1ордийна-кх суна x lap a  к1ал-к1овсарш ахьа вовшахъет- 
таш! Урокаш е цулла а. Ц1ахь бен болх ца ло шуна?

— Ц1ахь бан белла болх со тоххарехь бина ваьлла.
— Хьо ма сиха волу. И неханаш бовлий техьа иштта сиха?
— Болх ца хета хьуна цуо бийриг? Ш колера ц1а веъчахьана 

дуьйна, кхин са до1уш-м вац иза, .•— элира М охьмада вела а воь- 
луш.

— Мелхо а, цуьнга деша баха дезаш  волу хьо-м, шек а ма вац, 
ва къонах.

— Со шек-м хуьлийла а дац. Космосе ваха г1ерташ волчу к1ен- 
тан некъ х1унда бохабо?

— Эх1! Г1ур ву x lap a  космосе, буса г1енах.
— Буса г1енах ца ихнарш а, оьхуш лаьтта цига-м. Мовла ваха 

а мегар дац?

Мегар ду, дера. Д1авахийта ахьа. «Гайсуркаев Мовла кос­
мосе вяхана», — бохуш, газеташ т1ехь а, радиочухула а кхай- 
кхош вайна йоьхьк1ам а хир... — йоьлура Рукъият ша а. — Вуьш- 
та и к1ал-к1овсарш вовшехъетташ, до хьоьгучулла къа, дешар 
т1аьхь хьегча, пайдехь хир дарий-м хаьа суна.

— Рукъият, вита ахьа и к1ант. Со реза ву до лелочунна. Шега- 
ра говзалла гучуяккха воллу иза, — к1анта лелориг къобалдира 
Шумове.

«Космосан кема» г1атто ша кечам бина ваьллачул т1аьхьа, 
М овлас хаам  бира веъначу хьеше а, дега а, йене а.

•— Со х1инца ракета стигала хьалаяхийта воллу. Х ьажа лууш 
верг схьавола, — аьлла.

Мовлин буйнахь б1аьлланган беха сара бара, юьххье хьарчий- 
на цхьа к1еззиг бамба а болуш. М ехкдаьтта худийтинера цуо цу- 
нах. Сирникца латийна деха хаьштиг гарса т!ехь лаьттачу «ра- 
кетан» мильташна т1е лецира к1анта.

М олхана т1екхаччалц йогуш лаьттара милташ. Ц1е молханна 
т1е кхаьчча, ш акарца ц1ийзаш, нуьцкъала ц1е туьйхира пхеа бир- 
г1анчуьра цхьабосса ара. Метр хиллал лаьттах къастош, гарсаш 
т1е х1оттийна йолу «Ракета», лееташ тоха а елла, г1аьттина, яха- 
ра ламанан даккъаш  т1ехула д1а.

Цецбуьйлуш хьуйеура цуьнга М охьмадан лулахой.
— Молодец, Мовла! Хьох космонавт хир ву! — элира Ш у­

мове, Мовлин белш т1е дайн куьг а тоьхна.
Мохьмадан бераш дезаделира Шумовна. Евзаш  лаьттара це- 

ран амалш. Б илгал  дуьйлура цунна церан марзо йолуш долу 
г1уллакхаш. Ц ундела до ц1ерш техкинера царна, уьш цхьацца 
дар ж аш ка  нисбеш. Муса «технически 1илманийн доктор вара». 
Мовла «космически ракетийн конструкор». Д аи м а  книгаш йоьшуш 
волчу Мовсарх «1илманча». Бокс езаш волчу Мовлдих «дуьненан 
чемпион».

Шен лулахо М охьмад волчу цхьа башха стаг хьошалг1а веъна 
аьлла хезна, цуьнга м арш алла хатта веара б1аьргаш баьлла Ж а -  
малди.

— Во, Мохьмад! — вистхилира иза, хьалха Iaca луьйсуш, 
кет1а схьа а х1оьттина.

— Ва вай?!—дуьхьал вист а хилла, кет1ахьа вахара Мохьмад.
— Мохьмад, хьо вуй иза? Ассалам 1аликум!
— Ва 1аликум салам! М арш а вог1ийла хьо, Ж ам алди . Ой, ма 

дика ду хьо кхуза веъна. Х1инцца, к1анте ваха а г!ой, хьо схьа- 
валаве бохуш воллура хьуна со.

— Со схьакхечи-кх, делахь. Хьаша ву боху хьо волчу веъна. 
И за гаи лууш вог1у-кх. Ган аьлча а, иза ган-м сан б1аьргаш а ба- 
цара. Д елахь  а, цуьнга м арш алла хатта а, вистхила а лууш 
вог1у-кх со.

— Сов бакъахьа вог1у. Хьаша ву. Соьца т!ам т1ехь хилла сан

доттаг1, Шумов Александр Иванович. Схьавало чу, — куьг а лаьц ­
на, чувигира М охьмада иза.

Б1аьрзечу стеган куьг а лаьцна, М охьмад чоьхьа ваьлча, Ш у­
мов дег! нисдеш хьалагЛаьттира.

— Александр Иванович, x lap a  сан дика лулахо ву. Ж ам ал д и  
ю х1окхунан ц1е. Хьоьга марш алла хатта а, вистхила а лууш 
веъна-кх x lap a  хьо волчу.

М охьмад вистхилча, ша хьаша волчу чоьхьа ваьллийла хиъна, 
м арш алла хаьттира Ж амалдис.

.— М арш а вог!ийла хьо, генара хьаша. Схьакховдадехьа хьайн 
куьг. Куьг а лоцуш, мара эккхийтахьа со, — элира цо шена леда- 
ро хуучу оьрсийн маттахь.

Шумове куьг а делла, ший а мараиккхира и шиъ.
М арш алла хаьттинчул т1аьхьа, вистхилира Ж амалди.
— Александр, сан ши б1аьрг бац. Хьан сурт-сибат б1аьрсица 

гуш дацахь а, сан деган пхенашна го хьо. М охьмад дага веъна, 
иза лерина хьо тхаьш долчу веъна суна хаза  хета. Мохьмад ле- 
дара  накъост хиллехьара, Рига-г1алара дуьйна x lapa  ган a, xlo- 
кхуьнца марзо эца а, хьо вог1ур вацара. Хьо тхаьш долчу хьошал- 
r l a  вар, тхуна доккха совг1ат ду. Цуо гойту шуьшинна юкъахь 
боккха тешам а, боккха безам а хилар. Аре хала ю. Амма t I om  
кхин а хала бу. Хало, мацалла , хийла кхераман сахьташ т1ех1ит- 
тина хир шуьшинна. И дерриге а лан хьуьнар, доьналла оыну. 
Халонан киртиг т1ех1оьттинчохь вевза стаг. Доьналлех, стогал- 
лех ца воьхнарг сий дайна вуьсур вац. Доьналлех, стогаллех ца 
вухуш, вовшашна яхь д1а ца луш, чекхвалавелла шуьшиъ/ Цун- 
дела тасаделла шуьшинна юкъахь гергарло, доттаг1алла. Д ал а  
сий дойла хьан! Хьан хама бо ас. Айса хьан хама беш хилар ха- 
ийта а, хьуна баркалла  ала а веъна со. Сан ц1ийнан не1 хьуна 
йиллина ю. Х1окху Мохьмадца санна, сайца гергарло лело бакъо 
луш, хьоьга доттаг1аллин куьг ло ас, — кхин цкъа а куьг лецира 
Ж ам алд ис  Шумовн.

— Со кхета ахьа бохучух. Б ар к ал л а  хьуна, Ж амалди! X Iapa 
Мохьмад санна, сан гергара стаг ву-кх хьо, — жоп делира Ш у­
мове.

— Со кхин шуна новкъа г1ертар вац. Шайн къам елаш  де, — 
хьала а г1аьттина, д1аваха г1ортира Ж ам алди.

— И х1ун къамел ду, новкъа г1ертар вац бохург? Хьо тхуна 
новкъа вац, мелхо а оьшуш ву. Ког д1а-м ловзур бац! О хьахаал. 
Рукъиятна а хала хетар ду хьо иштта д1авахийтича.

— Со къаьхкина ма ца воьду...
— Къаьхкина a r lyp  вац, л аа  a rlyp  вац. Рукъият схьаял яа- 

х1ума! — вистхилира Мохьмад.
— Х1окху сохьта! — дуьхьал йистхилира Рукъият. Кхерзина 

котамаш, моз, т1оберам а, памидорийн салат  а, г1алмакхан чай а 
хьалхах1оттийра Рукъията.

— Деллахь, Ж ам алди , ма дика болх бу-кх хьо веъна! — йист 
хилира иза.

— Кхин яа стаг воцуш санна, x lap a  котамаш яа бохий ахьа?
— Яа стаг велахь а, вацахь а котамаш  вайн цкъа йолуш ю. Яа 
стаг хилар беркат ду.

— Б1аьрзе гуьйриг кхобучул, доьзал бузор г1олехь дац  хьуна, 
ва Рукъият?

— Д 1авалахь д1а, иштта ма алахь. Хьан багах йолу 1аь мер- 
за ю. Д ош  мерза ду. Хьекъал долуш ву. Хьо веъча, суна хаза  хе­
та. Хьо вузор вара ас х1окху юьртара цхьа а стаг ца вузо, — бо­
хуш, дог хьоьстура Рукъията шайн лулахочун.

Х1ума а йиъна, луьйш-олуш, цхьа к1еззиг хам а яьккхина, д1а- 
вахара Ж ам алди.

Шумов веъна дей-буьйси даьлчахьана дуьйна, шайга хьо- 
шалг1а д1акхайкха а, цуьнца гергарло таса а схьаоьхура Мохь- 
мадца гергарло долу нах, юьртахой. Иштта схьаоьхучарех вара 
Веданахь а, Ш елахь а адвокат волу Альгиреев Аюб. Шумов схьа- 
кхаьчначу шоллаг1чу 1уьйранна веара иза Мохьмад волчу не1аре. 
Куьг лоцуш, м арш алла хаьттинчул Н аьхьа, деха ца хилира цуь­
нан къамел.

— Мохьмад, со хьан хьаша д1авига веъна.
— Ш а вахьахь r lo -кх. Ас газа-м хьарчор ю.
— Ас-м, хьаха, ца вуьгу x lapa ,  хьо воцуш. Х1усамдеца вигча, 

газа ца хаьрча.
— Александр Иванович, x lap a  вайшиъ д!авнга веъна. Х1ун до 

вайшимма?
— Д1а а вигна, вайшинна етта-м ца воллу x lap a?  — забар  

йира Шумове.
— Воллу хир вац. X lapa  мелхо а нахехьа r lo  доккхуш волу 

адвокат ву.
—  П о  д о к к х у ш  а ь л ч а  а ,  д о в  с у ь д е  ч у  к х а ь ч н а р г ,  ж о ь п а ш к а х ь  

н и с в е ш  х и р  в у  x I o k x o .
— Я жоьпашкахь галвоккху хир ву, — велавелира Мохьмад.

— Александр Иванович, Дуьби-эвла бохуш цхьа юрт ю тхан 
забаре нах бехаш. Хаза мел аьлла дош а, забаре мел дерг а цаьр- 
га д!адирзина. З абаре  дош хьаъа а аьллехь а, иза мичча юьрта- 
ра велахь а «Дуьбиэвлахочо аьлла боху», — олий дуьйцу. Х1инца 
ас хьуиа а дуьйцур ду иштта цхьана дуьбиэвлахочо x lap a  Аюб сан­
на волчунна аьлларг.

— Дийцахь, Мохьмад. Х1ун аьлла цо?
— Дуьбиэвлахо хилла паччахьан заманчохь налогаш д1а ца 

ло бохуш, нах лоцучу хенахь ведда лелаш.
— Ш а лацарна кхоьруш ведда хир ву?
— Х1аъ. «Бехк а, гуьнахь а доцуш нах лоьцу, там бара, со а 

лаца», — аьлла хеташ, тхов Н ехь г1одмийн такхорах вулий а буьй- 
санаш а йохуш, лечкъина лелаш хилла иза. «Цхьана бехках во-

133



суш вацахьара иза лечкъар а вацара», — аьлла, схьа а лаьцна, 
набахти чу воьляина дуьбиэвлахо. Вортан т1ера а лаьцна, ша цу 
чу кхоьссича, ши ког д1а а хецна, пенах букъ а тоьхна, охьа а хиъ- 
на, доккха са а-даьккхина, аьлла боху дуьбиэвлахочо: «Элхьам- 
дулиллах1и далла  хастам бу, лацарна а ца кхоьруш парг1ат xla- 
ра буьйса-х йоккхур яй ас», — аьлла.

— Суьдехь х1ун дийцина цо?
— Суьдехь цунна х1оьттина защитник, дуьйцург халла бен ца 

къаьсташ, «мерк1ел» луьйш, маттана шого стаг хилла. «Суьде 
х1ун дехар ду хьан? Т1аьххьара дош ду хьуна», — аьлла дош дел-
ла дуьбиэвлахочунна.

— Суьде сан цхьа дехар ду. Суна шайна лаахь суд а йе, тоь- 
паш а тоха, ирх а олла. Аша динчунна со реза ву. Амма сан цхьа 
дехар ду. XIapa сан защитник багахь лебан мотт а боцуш, вист- 
хила карах  а ца долуш, цхьа воккха миска ву. Ш айн тарлахь, хан 
ца тухуш, чохь ца сацош, гечдай, д1авахийтахьара аш а x lapa ,  — 
аьлла дуьбиэвлахочо.

— Т1аккха х1ун дина суьдо?
— Цуо аьллачух бийла а белла, хан ца тухуш парг!атваьк- 

кхина дуьбиэвлахо.
— Защитниках бийлина хир бу?
— Защитниках бийлина.
— Дуьбиэвлахочун дехарийца хан ца тухуш парг1ат витна-кх 

иза а?
— Витна те. Кхин цхьаъ дийца ас, Александр Иванович, Аю- 

бана.
— Дийцал ахьа.
— Юххе ваьлла шиъ милцо а волуш, суьдера араваьккхина 

схьавалош хилла дуьбиэвлахо. Цунна дуьхьал кхеттачу юьртахо- 
чо хаьттина: «Х1ун хилира хьан девнах?» — аьлла. «Маттана 
шера хиларна, защитник хан ца тухуш к1елхьара велира, суна 
хан туьйхира», — аьлла жоп делла дуьбиэвлахочо.

— Хьо дийцина велин, Мохьмад? — хаьттира Аюба.
— Вели-те. Кхин дац  сан адвокатах лаьцна дийца.
— Уын-м кхин а карор дара  хьуна, дагалоьцуш 1ер хьо. Ва- 

лол х1инца ший а.
— Тхойшиъ дГаварах тоьий? Шен зуда а ма ю кхуьнца.
—• Зударий-м ц!ахь бита а мегар дара. Ас х1окхунна кхин ло- 

хур ю, — забар  йира Аюба, т1аккха боккъалла а т1етуьйхира. — 
Хаьа суна-м х1окхуьнца шен зуда юйла. Анна Николаевний, 
Рукъиятий йоцуш-м, хьаха, вац аса шуьшиъ а вуьгур.

— Х1ун до вайшиммо, Саша?
— Хьуна луъург...
— Делахь, г1аттал, кечлол. Хьошалг1а вехар цхьа г1иллакх 

ду. Кхайкхинчу вахар ши г1иллакх ду, — аьлла, т1е х!ума а



юхуш, кечвала х1оьттира Мохьмаддий, Александр Ивановиччий.
-  Анна Николаевна, кечлол Рукъият  а, хьо а. Аюб веъна вай 

д1адига. Ш айга хьошалг1а д о ь х у  вай x I o k x o .
Уьстаг1а а бийна, хьошалла дира Аюба ШумовгТарна. Вайне- 

хан 1едалехь зудчунна совг1атана кучана к1адий а елира.
Цул т1аьхьа «Д руж ба» лагерехь болх беш волчу Есхаджиев 

Ахьмада а, цхьамог1а кхечара а д1а а кхойкхуш, хьошалла дира 
Александр Ивановична а, Анна Николаевнина а.

М ерзачу доттаг1аллех, керла бевзина гергарло тасаделлачу 
нахах воккхавеш, юха ц1ехьа вирзира Ш умов Александр, шен 
зудчуьнца. Вог1учу хенахь Гайсуркаев М охьмадан цхьа доьзал 
ган а, цаьрца марзо эца а веънера иза. Цунна дагахь а дацара 
ша цига вар ресиубликехь a r la p a  дериг хилар. Партин обкоман 
а, Министрийн Советан а, Л акхарчу  Советан Презндиуман а куьй- 
галхой бог1уш, ресиубликехь а доккхачу маь1нен доттаг1аллин 
дезде цунах хиларо воккхавевеш, шен зудчуьнца Анна Нико- 
лаевнийца ц1ехьавирзира Александр Иванович.

ДЕГАН Б1АЬРГАШ

Актюбинск-г1алахь Берчегур ц1е йолчу рудникехь взрывникан 
болх бечу хенахь, порода оьккхуьйтуш, б1аьргаш даьхна, б1аьрзе 
висира Ж ам алди . А дамаш ца марзо эца 1еминчу Ж ам алдин  син- 
тем бацара «б1аьрзен гуьйриг» хилла чохь 1ан. Адамийн сиба- 
таш, 1аламан куьцаш ган 1емина цуьнан б1аьрса деган пхенашка 
дирзинера. Ойланан б1аьрлаг1ашца дуьхьал х1уьттура цунна 
маьлхан серло, 1аламан куьцаш, адамийн сибаташ. Тап аьлла 
тийна, 1аьржачу мокхазан т1улг хилла 1ачу цуьнан, г1айг1ане 
кхоьлина юьхь ц1еххьана екхалора. Т1аккха догц1еначу доттагЬ  
чун забаре дош хезча санна, велакъ еж ара иза. Адамийн хабарш, 
1аламан исбаьхьа аьзнаш тохара ша сагуш волчу хенахь санна, 
щера а, ц1ена а хезара цунна. И аьзнаш хаза  а, довза а само а л ­
сам яьллера цуьнан. Муьлхха а цхьа стаг вистхилча, цуьнан озах, 
иза вевзий, цуьнан ам аташ  дуьхьал х1уьттура. Амма адамийн аз 
ца хезаш, цхьа висна ойлане ваьлча, дагалецамаш , б1аьрлаг1а- 
сурт, дог хьаста улло хиъначу доттаг1чун я нийсархочун мехе ца 
кхочура.

Ж ам алдин  цхьа йо1 бен кхин доьзалхо а вацара. И за а кхиъ- 
на яьлла, маре яханера. Х1инца цуьнца, ц1ийнадай а, цхьаъ ца 
вуьсуш, доьзалш а белла, йисна 1аш ши йиша яра, Саибаттий, 
Небий. Ж ам алдин  дог хьаста хууш, дика яра и шиъ цуьнца. Ж а ­
малдин самукъа даьндолу хабарш, хилла а, хезна а долчех керла- 
наш дуьйцура шина йишас цунна. Ж ам ал д ин а  вас хинъерг, цуь­
нан дагна 1аьткъа дерг лачкъадора цара. Къаьсттина юьртахь 
г1иллакхан, оьздангаллин хьуьнарца хилла дерг, говза аьлла

дош, забаре  дерг, я иза велош самукъа даккха, беламе дерг да- 
хьара йижарша цунна. Ж ам алдин  кхузткъей пхиъ шо дара. Ц уь­
нан йоккхах йолчу йншнн Саибатан кхузткъей итт шо, жимах 
йолчу Небин кхузткъа шо хенаш яра. Болх бан а, чохь-кертахь 
г1уллакх дан а доьзалхо цахиларе терра, дерриге а г1уллакхаш 
шина йишина т1аьхь дисннера. Амма Мохьмадан доьзало бай- 
лахь ца битанера уьш. М охьмада ша а йоккха терго йора церан. 
Церан чохь а, кертахь а хьалха, т1аьхьа дан дезарг, шена дика 
хааре терра, царна Н уллакх  дан бераш д1ахьийсадора цо.

Ж амалдиг1еран кет1ара ков цхьана к1ажи т1ера охьа а иккхи- 
на, раз а даьлла лаьттара. Хьала а айдиний бен, д1а а ца делла- 
луш, т1е а ца татталуш.

— Хьада, Мовлди, Мовсар, ший а ваха а г1ой, Ж амалднгГеран 
ков тоде, — элира Мохьмада. Д ас  аьлларг дан кийчча волу ши 
к1ант диг, херх, ж1ов а, хьастамий а, эцна вахара Ж ам ал -  
диг1аьрга.

Кертахь цхьацца г1уллакхаш деш хьийзара Саибат.
•— Д е дика хуьлда хьан, Саибат. Х1ун дало  хьоьга?
— Д иканца дукха вехийла, Мовлди, шуьшиъ а. ХГинцца да- 

лийна нускал санна хьийзаш ю-кх. Ашшиммо х1ун леладо херх, 
диг а эцна? Тхан бахам бекъа-м ца воллу шуьшиъ?

— Шун и кет1ара ков тодан воллу-кх. Астаг1 стаг санна, раз 
а даьлла, лаьтта иза.

-— Къахьега воллу-кх шуьшиъ. Цунна къа ца хьегча а, тоьар 
ма дара  ашшиммо ден г1уллакхаш. Д ита  а мегар дацара техьа 
иза иштта? Бахам  денбан г1ерта хан д1а яьллера тхан а. Тхо 
къанлуш, ков тишделча а, к1адда а бацара.

— Иштта ма ала, Саибат. Бага дашо цергаш а тухуьйтуш, 
вац хьо къонйийр ю, раздаьлла лаьттачуьра хьала а нисдеш, ков 
а тодийр ду. Х1ун хаьа, хьоьца захалу хьахо дагахь веънарг, ков 
тиша гича, дохко ваьлла, кет1ара юха воьрзий а.

— Юха, хьаха, воьрзур ву иза, со шена гича.
— Цундела, хьаха, ю вай хьо а, маре дуьгу нускал санна, 

кечйийр, — забарш  йора шина вашас.
— Шу санна болчу лулахойн ков раздаьлла латтийтича, кхе- 

чухьа мехкаршка захало  хьахо юьхь вайн а хир яц, — велавелира 
Мовсар.

— Х1аъ, бакъду иза а. З ахалу  багах дийцарх хуьлуш дац, дечу 
г1уллакхашца, дикачу ц1арла ша ца гайтича, — т1етайра Саибат а.

Чоьхьа, бай т1е, шаынингера г1ирс охьа а биллина, тишачу 
кевне хьежа велира ши к1ант.

— Ков, ва ков, хьо а хьаха ду тиша ков, — элира хаьн т!е 
куьйгаш а х1оттийна Мовлдис. — Схьавоьл, кхузара схьалацал 
x lapa ,  —- Мовсар т1е а вахна, шиммо а айина кен ах к1ажи Н ера  
хьала а эцна, лаьтта охьайиллира. Ц къа хьалха зайлаш  тухуш, 
тойира цу шиммо кен ах. Схьа малбелла к1ажа а, винташ т1е а

хьовзош, ч1аг1бира. И зза  пхьола деш, тойира цу шиммо в аж а  ах 
а. Ков вуно атта д1а а деллалуш, т1е а татталуш тоделира.

— Саибат, хьаж ал  ков муха тодина аьлла хета хьуна?
— Вуно дика тодина. Эх1е, дела ваха шуьшиъ дукха. Моз д аа  

ашшиммо! -— г1адъяханера Саибат.
«Муьлш бу и къарс-т!ох дийраш?» — бохуш, хоьттуш хилла 

Ж ам ал д и  а, шена хьалха Iaca луьйсуш ара а ваьлла, куьйга эша- 
рехь хьаьжира тодинчу кевне.

— Д ела  реза хуьлда шуьшинна! Ш у дацахьара, делла дар-кх 
тхо.

Иштта М охьмадан бераша r lo  дора царна. Хи т1ера хи дахьа- 
ра, царна даго дечиг дахьара, и дечиг доккхий, чуоьцура, церан 
дохнана докъар кечдора. Д агарн а  дага юллуш, белана, шалгуна 
г1аж тухуш, кевнаца гам ирбеш, кега-мерса г1уллакхаш а Мохь- 
мада ша а, цуьнан бераша а дора царна.

Цхьана дийнахь Неби еара М охьмад волчу.
■—• Мохьмад, и т1обоккху машен д1ахьаьвзаш яц-кх тхан. Во­

ле, хьаж ахьа цунна х1ун хилла, — элира цо.
— Ши етт а, гомаш а йолуш дехаш нах ма ду шу. К1орднйна- 

техьа цунна шун шуреш чекхъяха? — забар  йира Мохьмада.
— Х1ан-х1а, к1орда ца дина, кест-кеста д1а а кхойкхуш, хьуна 

т1оберам баабе боху, ■— елаелира Рукъият.
В ахара М охьмад т1обоккхучу машене хьажа.
— Ва, Саибат, х1ун хилла хьан х1окхунна? — вал меттах а 

боккхуш, т1ам хьовзийча, д1ахьаьвзира машен.
— Ой, хьох кхера а елла, д1ахьаьвзи-кх и! — цецъелира С аи­

бат.
— Сох кхераелла ца хьаьвзира. Вал меттах баьккхича, хьаьв- 

зира. Т1аккхахула а, вал меттах а боккхуш, хьовзаелахь x lapa. 
Д1ога бухарчу чкъурган хир вала т1ехь лаьтташ  ду. Цундела, вал 
меттах ца баьккхича, д1а ца хьаьвза.

Ц хьана дийнахь Ж ам ал д и  волчу вахара Мохьмад, иза шен 
долахь долу бежнаш д1адухкуш ву аьлла хезна, цо уын х1унда 
духку хьажа.

— Б еж ан а  х1ума д1айохка дага деъна ву бохуш ма хезна суна 
хьо, Ж ам алди , и х1ун ду ахьа лелориг? — хаьттира Мохьмада.

— Тхан докъар 1алашдан стаг а вац. Хьуна а, хьан берашна а 
бала бииа оха царех. Етт я гомаш оьцуш стаг хилахь, тхуна т!е 
хьажавехьа, Мохьмад, — элира Ж амалдис.

— Етт я гомаш оьцуш стаг хьаж ор вац. Ас докъар яздойтур 
ду шуна совхозера.

Яздийр дуй-техьа цара суна докъар?
Х1унда ца яздо? Яздийр ду дера-кх. Сов яьлла шура а, 

даьттп а пачхьалкхана д1а а духкуш, 1аш ма ду шу?»
Мохьмада «Автуринский» совхозан директор волчу а вахана,

Ж ам ал д ин а  гТодмаш яздайтира. И г1одмаш схьадан а М охьмад 
ша вахара, лафет т1аьхьатесна йолчу тракторца. Цу 1 совхозан 
арахь хьаькхна 1уьллу г1ад, шина к1анте хьала а кховда дойтуш, 
лаф ет юттуш воллура Мохьмад.

— Собар дехьа, ва Мохьмад. Хьо-м х1окху арахь мел долу 
Н а д  Недоьттина вала ма воллу, Ж ам алдин  и б1аьргаш, вайшин- 
на балха веъначохь даьхна а дацара, — Н евеар а  и гуш, юьстаха 
лаьтташ  хилла бригадир волу 1ажиба.

— 1ажиба, ахьа и дийцарх, г1ийлачуьнга хьовеа декхар ма ду 
вайн. Шахтехь болх беш баьккхина цуьнан ши б1аьрг.

— Ахьа боккъалла а боху?
— Боху-те. Ш ахтехь лоруш, ма дика белхало вара моьттахь 

иза.
Иштта делахь, д1ат1едотта, Нехь мел соцу а, — Ж ам алдих  

къахетта юьхь а кхоьлина, кхин вист ца хуьлуш, д1авахара брига­
дир.

— Иштта М охьмада а, цуьнан доьзало а, наха а Но а деш, 
юучуьнца, юхучуьнца таро а хуьлуш, Iapa  б1аьргаш баьлла Ж а- 
малдий, цуьнан ши йиший.

Чу воНуш вист хуьлучу стагах хьоьгура Ж ам алди . Оынура 
цунна адамаш, адмаш ца йолу марзо. И волчу цуьнан самукъа- 
д аккха кест-кеста воьдуш верг М охьмад вара. Ш а и волчу воь- 
душ, цунна цхьа совг1ат доцуш ца воьдура иза. Мохьмад кеН ахь 
вистхилча, цуьнан озах вевзара Ж амалдина.

Цхьана дийнахь кехат деара Мохьмаде Ш умовгара. «Соьгара 
а, Анна Николаевнегара а довха м арш алла лолахь Ж ам алд ига  а, 
цуьнан йижаршка а», — дара  кехат Нехь. И кехат деънийла 
хаийта Ж ам ал д и  волчу вахара Мохьмад. Й оккха хорбаз, пастий 
кара  а лаьцна, церан не1аре вахара Мохьмад.

— Х1ей, чохь дуй шу?
— Х1е-х1ей! Чохь ду! Ж е, диканиг, чоьхьа валал! Д ела  лела 

хьо, Мохьмад, могуш, маьрший! Схьахилахь, суна герга хьуо мара 
воллийтахьа, —• ша 1ачуьра хьала а Наьттина, Мохьмадна мара 
кхийтира Ж амалди.

Эх1, ма дика болх бин ахьа веана! Со б1аьрзен гоьргах 
хьан-м х1ун самукъа дер дара? Д елахь а, сан самукъадаккхар- 
хьам а вог1у-кх хьо. Ма боккха мел боккху ахьа, Мохьмад. Цхьа-а 
висарал йоккха къоьлла ца хиллера стагана Неян.

— Ж ам алди , айхьа хьайн Н уллакх дакъазадаккха  ма Нер- 
тахьа. Хьо б1аьрзен гуьйраг яц. Поп санна дег1 а долуш, кийра 
буьззина дог а долуш, яхь а йолуш, оьзда къонах ву. Сирла хье- 
къал  ду, бийца мотт бу. Хьанна а дан хьехар а долуш, бала кхе- 
там  а болуш, тхуна оьшуш стаг ву. Хьуйа моьтту хир ду кхин дерг 
доцуш, хьайн самукъадаккхархьама со воНу. И за  аьттехьа а дац, 
хьан самукъа даккхархьам а а вог1у. Сайн самукъадаккха а, хьох 
марзо эца а, хьоьгара хьекъал эца а вог1у.

Хьекъал эца хаар а, хьекъалх пайдаэца хаар а хьекъал ду.
Ладог1алахь, ж иж иг эца хасиа динчунна т1евахча, жижиг 

дикаииг, дерстанарг хоржий оьцу. 1аж хазаниг, чомана мерзаниг 
хоржий оьцу. Массо а х1ума дикаииг хоржуш 1едал ду стеган.

Йо1 а, хазаниг хоржий, ялайо. Амма х1инца хазаниг харж а 
дозча, суна хьалха-м муьлхха а х1отта мегар дара.

Ма алалахь  иштта. Хьан деган б1аьргаш-м, хьаха, ду
сирла.

— Бакъдерг  дийцича, цуьнан йистхиларх евзар-м яра суна 
iiol. Деган нур юьхь-сибат т1ехь кхерста. И за  ган ницкъ бацахь а, 
мерзачу кхачанан чам — хьожа санна, цуьнан багах йолу 1аь 
евза.

— Мел хаза  духар а басадолу, тишло. Х азалла  а баса йолу, 
тишло. Х азалла  — иза хазачу г1иллакхана дикачу амална, док- 
кхачу дагана, оьздачу дег1ана т1еюху коч ю.

— И бакъ  ду. Цундела аьлла вайн дайша, Мохьмад: «Хазалла 
сарралц  дикалла валлалц».

— Ж ам алди , кехат деъна ШуМовгара. Ш егара а, шен ц1ийн- 
ненера а хьоьга а, хьан йижарш ка а довха марш алла ло, аьлла 
яздина цо.

— М арш алла хуьлда царна а, хьуна а Мохьмад, Х1ун боху 
Шумове? М огаш алла муха ю шен боху?

— М огаш алла а дика ю боху.
— Кесталг1а хьошалг1а бог1ий х1орш вай долчу?
— Со д1авоьху хьошалг1а.
— Вехахь, ваха веза, Мохьмад. Гергарло д1а а, схьа а воьдуш 

лелоре терра бен хир дац. Ткъа шуьшиннен гергарло мух-мухха а 
тасаделла дац. Доттаг1алла дуй баарх  ч1аг1луш дац, г1иллакхо, 
вовшашца йолчу марзоно ч1аг1деш ду.

— И б акъ  ду, Ж амалди.
— Айхьа кехат моссазза яздо, соьгара м арш алла а ло Шумов- 

га. Суна ша дага  вог1ийла а, аса хама бойла а хаийта.
— Хоуьйтур ду. М арш алла а яздийр ду. Х1инца хорбаз, пас- 

тий яий вайшимма?
— Яа-те, хьо яхьаш веънехь, — велавелира Ж ам алди . — Суна 

моьттура пастанан хьожа сайна кхетча, паста яа а йиъна, хьайна 
т1ерачу духарца, пастанан хьожа яхьаш хьо веъна.

— Со пастий, хорбаззий хьоьца охьахиъна яа веъна. Юххехь 
накъост а воцуш, суо охьа а хиъна, х1ума яалуш ма вац со.

Ва-а Саибат, схьайоьл цкъа! Мичахь ю-техьа и шиъ?
К ертара г1ад хьокхуш йоллу.

— Чувог1уш хьо ца гнра царна?
— Ца гира. Лс суо ца тосавалийтира цу шинна, дечу г1ул- 

лакхах п мин, юкъах яларна кхоьруш.
— Хьажа м., Мохьмад, эцца лаьтта шкаф схьа а елли, урс а, 

шун а хир ду м.ума и.у чохь, схьадахьа уьш...

М охьмад ш каф а чу хьаьжира. Массо а пхьег!а йилина, ц1ена, 
нисъеш, д1ах!иттийна лаьттара.

— Саибатий, Небмссий тукар, бохчий лоьхуш чоь кегор йоцпй- 
ла-м хаьара суна. Массо а х1ума ша-ша хила еззачохь ю.

— Тамаша а бац. Д1ах1иттийнчохь 1адда лаьтта. Хуур дара  
чоь юьззина чохь бераш хилча, ц1енкъахь а , . меттахь а уьйт1ахь 
а — цхьанхьа кад, вукхазхьа 1айг, маь1-маь1нехь 1охкуш карор 
яра.

Урс а, шун а схьа а эцна, хорбаз, пастий йохийра Мохьмада.
— К ъаьркъанан  кад  мелча, т1екхалла ц!ен помидор дика к> 

олу молуш болчу наха. Вайшиъ молуш а вац. Бакъду, х1окху 
хорбазца к1еда хьокхаммий, т1обераммий товш хетара суна-м. 
Холодильник чохь лаьтташ  т1о а бу, цу чохь к1алд а хила еза. Оцу 
шкафа чохь ш аршу юккъе хьарчийна хьокхамаш а ду. И г!ирс 
схьаэцахь вайшинна, Мохьмад.

— Д1авала, д1а. Боьрша стаг кедашкий, 1айгашкий кхийдаш 
ца тов. Саибат, Неби чуеъча цхьаъ дер вай.

— У лоцуш, кор лоцуш со цаьрга кхайкха ара валийта воллу- 
кх хьо.

— Хьаха, ца воллу. Ишта-м со суо а ву чохь 1аь йолуш, — 
ара а ваьлла Саибате кхайкхира Мохьмад.

— Ва-а Саибат!
— Ва-а, вай!
— Схьайоьл цкъа, тхойшинна юург охьах!оттаел. Хьуна са- 

да1ар а хир, тхойшинна яах1ума а хир!
— Х1окху сохьта.
Саибат чехкка чу а еъна, яа х1ума охьах1отто йолаелира.
— Деллахь, М охьмад ма дика ду хьо веъна, — цо оллушехь:
— «Хорбаз, пастий а яхьаш» бохий ахьа, — т1етуьйхира Ж а-  

малдис.
— Мохьмад, хьуо моссазза вог1у х1унда кхоьхьу ахьа x lapa  

х1умнаш!
— Эх1ей, Саибат, воккха а воллушехь, берана санна ч1ог1а 

хазахета суна сайна цхьамма совг1атна х1ума елча. Вуьшта, ахьа 
д1аяларе терра бен, наха схьа а ца ло. Гой хьуна, х1инца ахьа 
тхойшшинна х1умма а дегаза а йоцуш т1оберам лур бу... — за- 
барш йора М охьмада. — Х1инца хьо чукхаьчна дика а ду тхой- 
шиъ кедашкий, 1айгашкий кхийда волавалале.

— Ма дала тохар дац ара  иза. Йолчуьра схьа а эцна, ашшим- 
ма йиъча, суна хаза хетар дара-кх.

•— Нехан кедашкий Гайгашкий кхийда к1ант хета хьуна М охь­
мад? Х аза а товра д ар а  кхуьнан ши мекх, т1о баа тёбачу цициган 
санна, шкафа чу кхийдаш. Схьах1оттаел ахьа тхойшшина х1окху 
хорбазца яа тамехь х1ума.

— И за-м хала доцург дара, — юург охьах1оттийра Саибата.
— Мохьмад, ирс долуш стаг ву хьо, — элира Ж амалдис.

М унда бах ахьа, Ж ам алди?
Дог дика стаг массо а ирс долуш ву. Ткъа хьо, дог дика 

п . и иу. Лдамаш на диканиг лууш ву хьо. Цундела, хьоьгахь дика­
па и дакъа ду. Н ахана дика болх хилча хазахеташ, цунах воккха- 
нсш иолчунна, нахана хуьлучу дикачу балхах дакъа ду. Н ахана 
диканиг хилча ца лалуш, хьаг1 йолуш волчуьнан цкъа а догдика 
хир дац. Нехан диканах а, воккхаверах а хеда иза. Шен диканах 
кчачам хилла, синтем болуш вахар а хир дац  цуьнан.

— К ъем ата шо даг1ахьара цуьнан и хилале. Т1ех сутара стаг 
мацделлачу ж1алех тера хета супа. Ц1армата стаг якъаеллачу 
дечигах тера хета.

Ц хьацца дуьйцуш а, забарш  еш а, сих а ца луш, хаза  парг!ат 
х1ума йиъна велира Мохьмаддий, Ж амалдий .

— Мохьмад, ахьа х1ума х1унда ца йии? — элира С аи бата ,и за  
шуьна т!ера вухахуьлуш а гина.

— Кхин мел яа еза ас, Саибат? Ж ам ал д и  хабар дуьйцуш 1аш- 
шехь, хорбаз, пастий йиънарг-м со ма ву. Цу т1е, суна хилларг ши 
са а ю.

— Х1ун ши са?
■— Ц къа-делахь, шуна хорбаз пастий еъна, диканиг хили со. 

Ш озлаг1а-делахь, и айса еъна хорбаз, пастий а йии ас, цу т1е, шун 
т!оберам а, хьокхамаш а дии. Ши са яц суна хилларг? — велаве- 
лира иза.

— Мохьмад, хьо беркате стаг ву. Вола хьо тхоьга кест-кеста. 
Хьуна ши са бен ца хилахь а, тхуна хирг йоккха са ю. Хьо тхаьш 
долчу веъча, берриге а дика болх бахьаш  веъча санна хета тху­
на, — бохура Саибата.

Мохьмад, х1ума йиъна ваьллачул т1аьхьа, г1еххьа къамел деш 
а 1ийна, хьалаг!аьттира.

— Ж ам алди , х1инца д1аваха пурба лой ахьа суна?
•— Д1аваха пурба ду хьуна, Мохьмад. Б ар к ал л а  хьуна, тхан 

терго ярна. Л аах ь  а, ца лаахь  а, кест-кеста вола баьхча, со харц 
лоь. Кхин а вахан, ван меттигаш а хир ю хьан, дан дезаш  г1ул- 
л акхаш  а хир ду. Амма, дукха ихча к1ордор ву-кх со царна аьлла 
хоьтийла яц хьуна. Хьо чувеъна, хьох марзо оьцуш, аса йоккхуш 
йолу зам а ирсе ю, суна иза доккха совг1ат ду.

— Ж ам алди , со-м вог1ур ву кест-кеста шун дуьхьа а сайн дуь- 
хьа а, — аьлла, 1одика а йина, дТавахара Мохьмад.

БЕРТАХЬЧУ ДОЬЗАЛЕХЬ

Ш айн дахаран  кхел цхьана хоьттина ши адам  — майрий, зу- 
дий гергара ши стаг ду. Ц ар а  вовшийн хам а хууш, вовшашца 
г1иллакх лацахь, вовшийн лоруш, сий дахь, вовшашка къинхетам 
болуш уьш хилахь, ирс долуш бу. Иштта, оцу хьелашкахь кхолла-

делла ирс долуш доьзал  бу Гайсуркаев Мохьмадан. Цунна тоь- 
ш а л л а  до цуьнан бертахь хаза  кхиъначу доьзало: Рукъият —
Мохьмадан зуда — дика ц1ийннана, дика накъост, деган доттаг1а 
ю. Иш тта бертахь дика кхиъна доьзал бу цу шиннен цхьацца бел- 
хаш беш а, доьшуш а.

Ткъа, Мохьмад ша гуттар а къона, нахаца догдика, комаьрша 
стаг ву. Кхоьлииа яц цуьнан юьхь. Гуттар а нахана елаелла, екха- 
елла ю. Халла текхаш дац цуьнан болар. И за  т1ахъаьлла ву, ткъа 
шо кхаьчна ж има стаг санна, М охьмада къоначу хенахь санна 
говр а хохку, кхоъ чкъург йолу мотоцикл а хохку. И за ц1армата 
вац. Цхьаберш санна бахамний, ахчанний Н аьхьаваьлла ,  ахча 
т1ек1ал дуьллуш а вац, бахам сов баккха г1ерташ, ц1ийнан тхов 
лакха баккха г1ерташ, шалха карнизаш  еш а вац. Амма иза ве­
хаш ву. Цуьнан коьрта бахам бу: бертахь хаза  дика доьзал, н а ­
хаца йолу марзо, нахана ша везар, хьаштхилар. Цуьнан цхьана 
кхетарш хуьлу ярташ карчу а, г1аларчу а бахархошца, белхалош- 
ца, юьртабахаман къинхьегамхошца, ш колаш карчу дешархошца, 
кегийрхошца, студенташца.

Шумов кест-кеста вог1у шен доьзалца М охьмад волчу. М охь­
мад шен доьзалца Шумовг1аьрга а воьду. XIopa ш арахь аьхка 
садо1уш хан яккха а, Мохьмад волчу вог1у Александр Иванович. 
И за  иштта веъча, юьртарчу, бахархошца школерчу дешархошца 
цхьаьнакхетарш хуьлу Мохьмадан а, Александр Ивановичан а.

Мохьмадан доьзалан  альбома Нехь Шумове яздина ду: «Т1е- 
ман доттаг1чуьнга, хьомечу вешига, Гайсуркаев Мохьмад, хьоьга 
а, хьан доьзале а. Х1окху совг1ато дагадоуьйтийла хьуна а, хьан 
доьзална а Сийлахь-боккхачу Д аймехкан Н ем ан  шерашкахь вай ­
шиъ цхьана лелла Н ем ан  некъаш. Вовшашца б1еннаш шерашкахь 
лаьттийла вайн доьзалийн вовшашца мерза доттаг1алла. Вайн 
бераш вовшийн вежарий, йижарий хир бу, вайшиъ — нанас дена 
вина ши ваша санна. Б1еннаш шерашкахь вай ирсе дахийта лаьт­
тийла Дерриге а дуьненахь машар!

Шун Шумовг1ар
Рига. 2 / I I I — 1965 ш.»

